
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 40 
 

ᓇᒡᒐᔾᔭᐅᖅ, ᔫᓂ 7, 2010 
 

 

ᖁᑉᐱᕐᓂᓖᑦ 2182ᒥᒃ 2243ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᔫᓂ 7, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᐱᒋᐊᖏᓂᑦᑎᓐᓂ ᐊᐱᕆᑲᐃᓐᓇᕈᒪᓪᓗᒍ 
ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ ᑕᑉᑑᓇ. 
ᒥᔅᑕ ᑕᑉᑑᓇ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑏ, 
ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᓄᓇᕗᑦᒥᐅᑦ, 
ᑲᖏᑦᑐᒑᐱᒻᒥᐅᓪᓗ, ᕿᑭᖅᑕᖅᔪᐊᕐᒥᐅᓪᓗ 
ᐱᓗᐊᖅᑐᒋᑦ.  
 
ᑕᐃᒪ ᐱᒋᐊᖅᑳᖏᓐᓂᑎᓐᓂ ᑖᒃᑯᓄᖓ 
ᑲᑎᒪᔾᔪᑎᑦᑎᓐᓄᑦ, 
ᐅᖃᐅᓯᒃᓴᖃᑲᐃᓐᓈᖅᔪᓐᓂᐊᕐᕋᒪ. ᑕᐃᒃᓱᒪᓂ 
ᓂᓪᓕᐅᑕᐅᓚᐅᖅᑐᑦ ᐅᓪᓗᑐᐃᓐᓇᐅᑎᓪᓗᒍ 
ᑲᑎᒪᓂᕆᓚᐅᖅᑕᑎᓐᓂ ᑕᕝᕙᓂ. 
 
(ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᓱᑎᓪᓗᒋᑦ, ᒥᓂᔅᑕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ, ᑕᐃᒪᒃ 
ᑲᑎᒪᔾᔪᑎᒥᓃᑦ Hᐋᓐᓴᑦ, ᒪᓕᒐᓕᐅᖅᕕᒻᒥ ᒫᑦᓯ 23, 
2010-ᖑᑎᓪᓗᒍ. ᑕᐃᒫᑦᓯᐊᖅ ᒥᓂᔅᑕᐅᑉ 
ᑭᐅᔾᔪᑎᒥᓂᖏᑦ ᑎᑎᕋᖅᑎᐊᖅᓯᒪᓐᓂᖏᒻᒪᑕᒎᖅ. 
ᑭᐅᔾᔪᑎᒥᓃᑦ Hᐋᓐᓴᑦ, ᑲᑎᒪᔾᔪᑎᒥᓃᑦ. ᑕᐃᑲᓂ 
346-3(2). 
 

ᑖᓐᓇ ᐅᕙᖓ ᓴᓐᖏᓂᒃᑯᑦ ᐅᖃᑦᑎᐅᓪᓗᓂ 
ᒪᓕᒐᓕᐅᖅᕕᒻᒧᑦ ᑎᒍᒥᐊᕋᒃᑭᓐ. ᑕᐃᒪᐃᒻᒪᑦ 
ᒪᓕᒐᓕᐅᖅᑎ ᖃᖓᑐᐃᓐᓇᓯᐊᒃᑯᑦ ᑲᑎᒪᔾᔪᑎᒥᓃᑦ 
ᒪᓕᒐᖏᓐᓂᒃ ᑐᒃᓯᕋᕈᓐᓇᕐᒪᑕ, ᑕᐃᒫᒃ 
ᕿᒥᕐᕈᖁᔨᓗᑎᒃ ᑕᐃᒫᑦᓯᐊᖅ ᐅᖃᐅᓯᒥᓂᖏᑦ, 
ᐃᓱᒫᓘᑎᒋᔭᖏᑦ ᑕᐃᒫᑦᓯᐊᕐᓂᕋᓗᐊᕐᒪᖔᑕ. ᑕᐃᒪ 
ᒪᓕᒐᓕᐅᖅᑏᑦ ᑖᒃᑯᐊ ᑕᒪᒃᑯᓄᖓ ᐱᔪᓐᓇᐅᑎᒥᓂᒃ 
ᐊᑐᕐᓗᓂ ᑎᒃᑯᐊᖅᓯᒋᐊᑐᓐᖏᑦᑑᒐᓗᐊᖅ ᑭᓯᐊᓂ 
ᐃᓱᒫᓘᑎᒋᔭᖏᓐᓂᒃ ᐱᓕᕆᐊᕐᖑᖁᔨᒍᑎᒃ 
ᖃᐅᔨᒋᐊᖅᕕᖃᕋᑦᑕ ᒪᓕᒐᖅᑎᒍᑦ.  
 
ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᑖᒃᑯᐊ 
ᓂᐱᓕᐅᖅᑕᐅᓯᒪᔪᑦ ᓈᓚᖅᑲᐅᒐᒃᑭᓐ ᓇᒻᒥᓂᖅ. 
ᑕᐃᒪᓐᓇ ᐊᐱᖅᑯᑕᐅᓚᐅᖅᑐᖅ ᐱᑦᔪᑎᒋᓪᓗᒍ. 
ᓈᒻᒪᓴᑦᓯᐊᖅᑐᖓ ᐃᓄᒃᑎᑐᑦ, ᖃᓪᓗᓈᑎᑑᖏᓪᓗ 
ᑲᑎᒪᔾᔪᑎᒥᓃᑦ ᑕᐃᒫᑦᓯᐊᖅ ᒥᓂᔅᑕᐅᑉ 
ᐅᖃᐅᓯᒥᓂᖏᓐᓂᒃ ᐱᓯᒪᒻᒪᑕ. 
 
ᑭᓯᐊᓂ ᐃᖅᑲᐃᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᐅᖃᑎᓕᒫᓐᓂᒃ ᐃᓄᒃᑎᑐᑦ, 
ᖃᓪᓗᓈᑎᑐᓪᓗ ᓇᕿᑦᑕᖅᓯᒪᓂᖏᑦ ᑲᑎᒪᔾᔪᑎᒥᓃᑦ 
ᐊᓪᓚᕕᑦᑎᓐᓄᑦ ᐊᑐᐃᓐᓇᐅᖃᑦᑕᕐᒪᑕ 
ᐊᓯᔾᔨᖅᑕᐅᓚᐅᕐᕋᑎᒃ. ᑲᔪᖏᑦᑐᐃᒍᒪᕗᖓ 
ᒪᓕᒐᓕᐅᖅᑎᐅᖃᑎᓕᒫᒃᑲ 
ᕿᒥᕐᕈᑦᑎᐊᕖᓐᖓᖃᑦᑕᖁᓪᓗᒋᑦ 
ᓇᓗᓇᐃᖅᓯᖃᑦᑕᖁᓪᓗᒋᓪᓗ ᑕᒻᒪᖅᓯᒪᔪᓂᒃ 
ᑕᒻᒪᖅᑐᒋᔭᖏᓐᓂᒃ. ᖃᐅᔨᒪᖁᔨᒋᓪᓗᖓ 
ᒪᓕᒐᓕᐅᖅᑎᓕᒫᓄᑦ, ᑖᒃᑯᐊ ᓂᐱᓕᐅᖅᓯᒪᔪᑦ 
ᑕᕐᕆᔮᔅᓴᓕᐊᖑᓪᓗᑎᒃᑯ ᑲᑎᒪᓂᕗᑦ ᖃᕋᓴᐅᔭᒃᑯᑦ, 
ᖃᕋᓴᐅᔭᓐᓄᑦ ᐃᕝᕕᑦ ᐱᔪᓐᓇᕋᕕᒋᑦ. 
 
ᑲᑎᒪᔾᔪᑎᒥᓃᑦ ᒪᓕᒐᓕᐅᖅᑏᑦ ᖃᐅᔨᒪᔪᔅᓴᐅᒻᒪᑕ 
ᒪᓕᒐᖏᑦ ᐅᐃᒍᖃᐅᒻᒥᒻᒪᑕ ᒪᓕᒐᖏᓐᓂ 
ᒪᓕᒐᓕᐅᖅᑏᑦ ᑲᑎᒪᔨᖅᔪᐊᖏᑕ ᑲᑎᒪᓂᖏᓐᓂ 5-
ᒨᕋᓱᓐᓂᖓᓂ ᑕᐃᑲᓂ ᐅᓪᓗᖅᓯᐅᑎᑎᒍᑦ 
ᐱᒋᐊᕐᓚᐅᕐᓗᓂ ᓄᖅᑲᖓᑲᐃᓐᓇᕐᓂᖏᓐᓂ 
ᐅᕝᕙᓘᓐᓃᑦ ᑭᖑᓪᓕᕐᒥ ᑲᑎᒪᓛᕐᓂᖏᓐᓂ 
ᑎᑭᒐᓱᓐᓂᖓᓂ ᕿᒥᕐᕈᒍᓐᓇᖅᓯᕕᖃᑦᑎᑕᐅᒻᒥᒻᒪᑕ. 
 
ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑯᑦ ᐅᖃᐅᓯᕐᓄᑦ 
ᑭᐅᔾᔪᑎᒥᓂᖅ. ᑲᔪᓯᓂᐊᕐᕋᑦᑕ ᑲᑎᒪᔾᔪᑎᔅᓴᖅ 2, 
ᒥᓂᔅᑕᐃᑦ ᐅᖃᐅᓯᖏᑦ. ᐄᕙ ᐋᕆᐊᒃ. ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᓂᐱᖏᑦ ᑲᑎᒪᖅᔪᐊᕐᓂᖓ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ. 
ᐅᖃᖅᑎᑦᑎᔩ, ᑐᓴᖅᑎᑦᑐᒪᓪᓗᓯ ᖁᕕᐅᓇᖅᑐᒥᒃ 
ᓴᖅᑭᓐᓂᐊᖅᑐᒥᒃ ᐱᔾᔪᑎᖃᖅᑐᖅ ᖃᐅᔨᒪᓂᕐᒧᑦ ᖁᓪᓖᑦ 
ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ. ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᖃᑎᖃᕐᒪᑕ ᖁᓪᓖᑦ ᓄᓇᕗᒻᒥ 
ᐊᕐᓇᐃᑦ ᑲᑎᒪᔨᖏᓐᓂᒃ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᒃ, ᓄᓇᕗᒻᒥ ᓯᓚᑦᑐᖅᓴᕐᕕᒻᒥᒃ 
ᐊᒻᒪᓗᑦᑕᐅᖅ ᐊᓯᖏᓐᓂᑦ ᐸᕐᓇᐃᓪᓗᑎᑦ ᐊᕐᓇᐃᑦ 
ᓯᕗᓕᖅᑏᑦ ᑲᑎᒪᖅᔪᐊᕐᓂᕆᓛᖅᑕᖏᓐᓂ ᓄᓇᕗᒻᒥ. 
 

ᐅᖃᖅᑎᑦᑎᔩ, ᑕᒪᓐᓇ ᑲᑎᒪᖅᔪᐊᕐᓂᖅ ᑕᐃᔭᐅᔪᖅ, 
“ᐊᕐᓇᐃᑦ ᓂᐱᖏᑦ”, ᑲᑎᒪᓂᐅᓂᐊᖅᑐᖅ ᐃᖃᓗᓐᓂ 
ᓯᑉᑎᒻᐸ ᑐᖓᓕᐊᓂ ᐱᓇᓱᐊᕈᓯᖓᓂ, ᐊᒻᒪᓗ 
ᑲᑎᑎᑦᑎᓂᐊᖅᑐᖅ ᐊᕐᓇᓂᒃ ᓄᓇᕗᒻᒥᐅᑕᕐᓂᒃ 
ᓇᑭᓗᑦᑖᖅ ᓄᓇᕗᒻᒥ ᐊᕐᓇᐃᑦ ᑎᒥᖁᑎᖏᓐᓂᒃ 
ᐊᒻᒪᓗ ᑲᑎᔾᔨᖃᑎᒌᖏᓐᓂᒃ, ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓄᓇᓕᓐᓂ ᑎᒥᐅᔪᓂᑦ 
ᐊᒻᒪᓗᑦᑕᐅᖅ ᕼᐋᒻᓚᐅᔪᓂᑦ, ᓄᓇᕗᒻᒥ ᐊᒻᒪᓗ ᑲᓇᑕᒥ 
ᑭᒡᒐᖅᑐᐃᔩᑦ ᐅᔾᔨᕈᓱᑉᐸᓪᓕᐊᖁᓪᓗᒋᑦ 
ᖃᓄᐃᓕᐅᕈᑕᐅᕙᒃᑐᓂᑦ ᐊᕐᓇᐃᑦ ᒥᒃᓵᓄᑦ ᐊᒻᒪᓗ 
ᓯᕗᓕᖅᑎᒃᓴᐅᓂᖏᓐᓄᑦ ᓯᕗᓕᖅᑎᐅᓂᖏᓐᓄᑦ. 
 

ᑲᑎᒪᔾᔪᑕᐅᓗᐊᕐᓂᐊᖅᑐᑦ ᑖᒃᑯᐊ ᑲᒪᒋᔭᐅᓇᔭᖅᑐᑦ 
ᐱᖓᓱᓂᒃ ᐅᓪᓗᓂᒃ, ᐅᑯᓂᖓ ᐃᓗᓕᖃᕐᓂᐊᖅᖢᑎᒃ: 
ᐅᖃᓪᓚᖃᑎᒌᖃᑎᒌᓐᓂᐊᖅᖢᑎᒃ ᑲᑎᒪᖃᑦᑕᕐᓗᑎᑦ 
ᐃᓗᐃᑦᑐᑎᒍᑦ ᑲᑎᒪᓗᒃᑖᕐᓗᑎᒃ ᐊᒻᒪᓗ 
ᐊᕕᑦᑐᖅᓯᒪᖃᑦᑕᕐᓗᑎᒃ ᐃᓕᓐᓂᐊᕐᓗᑎᒡᓗ 
ᑲᑎᒪᖃᑎᒌᒡᓗᑎᒃ. ᑕᒪᓐᓇ ᑲᑎᒪᓂᖅᔪᐊᕐᓂᐅᔪᖅ 
ᖁᕕᐊᓇᖅᑐᓂᒃ ᐱᑕᖃᕐᓂᐊᕐᒥᔪᖅ ᖁᕕᐊᓲᑕᐅᓗᑎᒃ 
ᓯᕗᓕᖅᑎᐅᓂᖏᑦ ᐊᕐᓇᐃᑦ ᓄᓇᖏᓐᓂ. ᐱᑕᖃᕐᒥᓗᓂ 
ᐊᕐᓇᐃᑦ ᒥᖅᓱᖅᓯᒪᔭᖏᓐᓂᑦ ᓴᓇᓯᒪᔭᖏᓐᓂᑦ 
ᑕᑯᓐᓈᖅᑎᑦᑎᓂᕐᒧᑦ. ᐊᒻᒪᓗᑦᑕᐅᖅ 
ᑕᕐᕆᔭᒐᒃᓴᖃᕐᓗᓂᓗ ᐊᒻᒪᓗ ᐊᔾᔨᐅᓐᖏᑦᑐᒃᑯᑦ 
ᓴᖅᑭᔮᖅᑐᖃᕐᓗᓂ ᓄᓇᑦᑕ ᓱᓇᒃᑯᑖᖏᑕ 
ᑕᑯᔭᒐᒃᓴᖃᕐᕕᒻᒥ. 
 
ᐅᖃᖅᑏ, “ᐊᕐᓇᐃᑦ ᓂᐱᖏᑦ” ᑲᑎᒪᓂᐅᓂᐊᖅᑎᓪᓗᒍ 
ᐃᒪᓐᓈᖅᑐᕈᑕᐅᔪᑦ: ᐃᓄᐃᑦ ᐃᓅᖃᑎᒌᑦᑐᑦ 
ᐱᒻᒪᕆᐅᑎᑕᖏᓐᓂᒃ ᐊᒻᒪᓗ ᑕᐃᒪᐃᓕᐅᕈᑕᐅᔪᑦ 
ᐊᕐᓇᐃᑦ ᓄᓇᕗᒻᒥᐅᑦ, ᓄᓇᕗᒻᒥᐅᖃᑎᒌᓐᓂᕐᒥᓂᒃ 
ᐃᓕᑕᖅᓯᔪᓐᓇᖁᓪᓗᒋᑦ. ᐊᕐᓇᐃᑦ 
ᐃᓕᑕᖅᓯᔪᓐᓇᕐᓂᐊᖅᑐᑦ ᑲᔪᓯᓂᖃᑦᑎᐊᖅᑐᑦ ᒪᓕᒐᓂᒃ 
ᖃᓄᐃᓘᕈᑕᐅᓯᒪᔪᓂᒃ ᐊᓯᖏᓐᓄᑦ ᐊᕐᓇᐅᔪᓄᑦ. 
ᒪᒃᑯᒃᑐᑦ ᐃᓕᒃᓯᔪᓐᓇᕐᓂᐊᖅᑐᑦ ᐃᓐᓇᕐᓂᑦ 
ᐊᒻᒪᓗᑦᑕᐅᖅ ᑲᑐᔾᔨᖃᑎᒌᓂᑦ ᐊᒻᒪ ᑎᒥᐅᔪᑦ  

ᐅᖃᐅᓯᖃᕈᓐᓇᕐᓂᐊᖅᖢᑎᒃ ᑲᔪᓯᓂᖃᑦᑎᐊᖅᓯᒪᓂᖅ 
ᑕᒪᑐᒥᖓ ᑲᔪᓯᓂᖃᑎᒌᑦᑎᐊᖅᓯᒪᔪᓂᒃ 
ᖃᓄᐃᓘᕈᑕᐅᓯᒪᔪᓂᒃ ᐃᑲᔫᑎᓂᒡᓗ. 
 
ᐅᖃᖅᑎᑦᑎᔩ, ᐱᓇᓱᐊᕈᓯᕐᓂᑦ ᖃᐃᕙᓪᓕᐊᔪᓂᑦ 
ᓄᓇᕗᒻᒥᐅᓗᒃᑖᑦ ᑐᓴᒐᒃᓴᑎᒍᑦ 
ᑐᓴᖅᑎᑦᑎᒋᐊᕐᓂᐊᖅᑐᒍᑦ, ᐊᐱᕆᓗᑕᓗ ᐊᕐᓇᐅᔪᓂᑦ 
ᐱᖃᑕᐅᖁᓪᓗᒋᑦ. ᓂᕆᐅᒃᑐᒍᑦ ᑕᒫᓂ 75-ᖏᓐᓂ 
ᐊᕐᓇᓂᒃ ᐃᓚᐅᖃᑕᐅᖁᔨᓪᓗᑕ ᖃᓄᖅ 
ᐅᑭᐅᖃᕋᓗᐊᖅᐸᑦ ᐊᒻᒪᓗ ᓄᓇᕗᓗᒃᑖᒥ 
ᑲᑎᒪᖃᑕᐅᖁᓪᓗᒋᑦ ᑲᑎᒪᓂᖅᔪᐊᕐᓂᕐᒥ. ᐅᖃᖅᑎᑦᑎᔩ, 
ᑕᐃᒪᐃᑦᑐᑦ ᐊᕐᓇᐃᑦ ᓄᓇᒥᓐᓄᑦ ᐅᑎᕈᓐᓇᕐᓂᐊᖅᐳᑦ 
ᐊᔪᕈᓐᓃᖅᓯᒪᕚᓪᓕᕐᓗᑎᑦ ᐊᒻᒪᓗ 
ᖃᐅᔨᒪᓂᖅᓴᐅᓕᕐᓗᑎᑦ ᓴᓐᖏᓂᖅᓴᒃᑯᑦ 
ᐱᓕᕆᖃᑎᒌᒍᓐᓇᕐᓂᖅᓴᐅᓕᕐᓗᑎᒡᓗ. ᐊᒻᒪᓗᑦᑕᐅᖅ 
ᐃᑲᔪᖅᑐᖅᑕᐅᖅᓯᐊᖅᓯᒪᓗᑎᒃ ᐊᒻᒪᓗ 
ᐅᑉᐱᕈᓱᓐᓂᖅᓴᐅᓕᕐᓗᑎᑦ ᓯᕗᓕᖅᑎᐅᔪᓐᓇᕐᓂᕐᒥᓂᑦ. 
 
ᐊᕐᓇᐃᑦ ᐊᒥᓱᑦ ᓄᓇᓕᒻᒥᐅᑕᐃᑦ ᐅᐱᓐᓇᕐᒪᑕ 
ᐃᓱᒪᓕᐅᖅᑎᑦᑎᐊᕙᐅᔪᓐᓇᖅᖢᑎᑦᑕᐅᖅ. 
ᖁᕕᐊᓱᑦᑐᒻᒪᕆᐅᔪᖓ, ᐅᖃᖅᑎᑦᑎᔩ, ᑕᒪᓐᓇ 
ᖁᕕᐊᓲᑎᖃᕈᓐᓇᕐᓂᐊᕋᑦᑕ ᓴᓐᖏᓂᕆᔭᖏᓐᓂᒃ 
ᐊᒻᒪᓗ ᐊᔪᓐᖏᓐᓂᕆᔭᖏᓐᓂᒃ ᑕᒪᑐᒨᓇ 
ᑲᑎᒪᓂᐅᓂᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. (ᑐᓵᔨᑎᒍᑦ) ᒥᓂᔅᑕᐃ 
ᐅᖃᐅᓯᖏᑦ. ᒥᓂᔅᑕ ᓗᐊᓐ ᑯᓱᒐᖅ. 

ᐱᐅᓂᖅᐹᖑᓂᖓᓄᑦ ᐃᓕᓴᕆᔭᐅᔾᔪᑎ - 
ᐊᕐᕕᐊᑦ ᐃᓕᓐᓂᐊᕐᕕᐊᓗᐊ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ, 
ᐅᑉᓗᒃᑰᖅᖢᒋᓪᓗ ᑐᓵᔪᑦ. ᐅᓂᒃᑳᒐᒃᓴᖃᖅᐳᖓᓕ 
ᐅᑉᓗᒥ ᑲᑎᒪᔨᐅᖃᑎᑦᑎᓐᓄᑦ. 
 
ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑕᕝᕙᓂ ᑲᑎᒪᕕᔾᔪᐊᑉ 
ᐃᓗᐊᓂ ᐅᖃᕈᓐᓇᕋᒪ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐃᓕᑕᕆᔭᐅᖃᑕᐅᓚᐅᕐᒪᑦ ᐃᓕᑕᖅᓯᑎᓪᓗᒋᑦ 
ᐊᔪᓐᖏᓐᓂᖅᐹᖑᔪᓂᑦ ᐸᕐᓇᐃᓂᕐᒧᑦ, 
ᑎᑎᕋᐅᔭᕐᓂᕐᒧᓪᓗ ᑕᒪᒃᑯᓂᖓ ᐃᓕᓐᓂᐊᕐᕕᓐᓂᑦ. 
ᑖᓐᓇ ᓴᓇᔭᐅᓂᕆᓚᐅᖅᑕᖓ ᐊᕐᕕᐊᑦ ᔮᓐ 
ᐊᕐᓈᓗᔾᔪᐊᖅ ᐃᓕᓐᓂᐊᕐᕕᔾᔪᐊᖓ ᑖᒃᑯᓄᖓ 
ᐃᓕᑕᕆᔭᐅᔾᔪᑎᑕᖃᓚᐅᕐᒪᑦ 
ᓴᓇᔭᐅᑦᑎᐊᖅᓯᒪᓂᖓᓄᑦ. 
 
(ᑐᓵᔨᑎᒍᑦ) ᔮᓐ ᐊᕐᓈᓗᔾᔪᐊᑉ ᐃᓕᓐᓂᐊᕐᕕᖓ 2005-
ᖑᑎᓪᓗᒍ ᐱᔭᕇᔪᒐᓗᐊᕐᖓᑦ, ᑭᓯᐊᓂ  

ᑐᓂᔭᐅᓚᐅᖅᑐᖅ ᑕᐃᒃᑯᐊ ᑎᑎᕋᐅᔭᖅᑐᒥᓃᑦ 
ᐃᒡᓗᒃᓴᖓᓂ ᒫᓂᑑᐸᒥ ᐊᕐᕌᒍᑕᒫᖅᓯᐅᑎᑎᒍᑦ 
ᖁᕕᐊᓲᑎᖃᖅᑎᓪᓗᒋᑦ. ᑕᐃᒃᑯᐊ ᐊᒃᓱᐋᓗᒃ 
ᐱᐅᔪᒥᑦ ᓴᓇᓚᐅᕐᓂᖏᓐᓄᑦ ᐊᔾᔨᐅᖏᑦᑐᒥᓪᓗ 
ᐃᓪᓗᓕᐅᕈᓐᓇᓚᐅᕐᒪᑕ. ᑕᐃᒃᑯᐊ ᐱᐅᓛᓪᓚᕆᓐᓂ 
ᐃᓗᓕᖃᐅᖅᑐᑎᑦ ᐊᐅᓚᔪᓐᓇᐅᑎᖃᖅᑐᑎᓪᓗ 
ᓯᕗᓕᖅᑎᐅᖃᑕᐅᓂᕗᑦ ᓴᓇᔨᖅᔪᐊᓂ 
ᐃᓪᓗᓕᐅᖅᑐᓂᑦ ᐅᔾᔨᓇᕐᒪᑦ. 
 
ᐅᖃᖅᑏ, Crystal Awards ᑖᒃᑯᐊ 
ᑐᓂᔭᐅᖃᑦᑕᖅᓯᒪᒻᒪᑕ ᑐᓂᔭᐅᓚᐅᕐᖓᑕ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪ Architect Engineering. 
Ninety North-ᑯᑦ ᑕᐃᒃᑯᐊ ᓴᓇᓚᐅᖅᑐᑦ ᐃᓪᓗᒥᑦ 
ᐃᓪᓗᑦᑎᐊᕙᐅᒻᒪᑦ. 
 
ᑕᕝᕙᓂ ᐃᓕᓐᓂᐊᖅᑏᑦ ᐱᓐᖑᐊᕐᕕᖃᖅᑎᑕᐅᔪᑦ 
ᐅᕝᕙᓗ ᑕᑯᓐᓇᕐᕕᖃᖅᑎᑕᐅᔪᑦ 
ᐊᑭᐊᑦᑎᐊᖅᑐᐋᓗᒻᒥᑦ ᓈᓚᕝᕕᐅᑦᑎᐊᕈᓐᓇᖅᑐᑎᑦ 
ᓱᓪᓗᑯᑖᖃᐅᑦᑎᐊᖅᑐᓂ ᐃᓪᓗᕈᓯᖃᐅᑦᑎᐊᖅᑐᓂ 
ᒪᔪᕋᐅᑏᓪᓗ.  
 
ᐅᖃᖅᑏ, ᑖᒃᑯᐊ ᑲᑎᓯᒪᔪᑦ ᐃᓕᓴᐃᓂᕐᒧᑦ 
ᐱᓕᒻᒪᓴᐃᕕᖃᖅᑐᑎᓪᓗ ᑐᕌᖓᑦᑎᐊᖅᑐᑎᑦ 
ᐃᓄᑦᑎᑐᑦ ᐱᓕᕆᔾᔪᑎᑦ ᓴᓇᔾᔪᑏᑦ ᐊᑐᖅᑕᐅᓗᑎᑦ. 
ᐃᓐᓇᑐᖃᕗᓪᓗ ᓄᓇᖓᓂᒥᐅᑕᐃᑦ 
ᐃᑲᔪᖅᑎᒋᔭᐅᖃᑦᑕᖅᑐᑎᑦ 
ᐋᖅᑭᓱᐃᖃᑎᒋᔭᐅᓪᓗᑎᑦ ᐃᓕᓐᓂᐊᕈᑎᓂᑦ.  
 
ᓄᓇᓕᓕᕆᔨᒃᑯᑦ ᐃᑲᔪᕐᓂᖃᒻᒪᕆᓚᐅᕐᒪᑕ 
ᑮᓇᐅᔭᖅᑎᒍᑦ ᐋᖅᑭᓱᖅᑕᐅᓂᖏᓐᓂᓗ 
ᐸᕐᓇᐅᑎᖏᑦ ᑎᑎᕋᐅᔭᖅᑕᐅᓂᖏᑦ ᐃᓪᓗᔅᓴᑦ.  
 
ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᑐᖓ ᐅᐱᒍᓱᒍᒪᕗᖓ 
ᓄᓇᕗᒻᒥᐅᓂᑦ ᐃᓕᓐᓂᐊᕐᓂᓕᕆᔨᒃᑯᓂᓪᓗ 
ᑖᒃᑯᓂᖓ ᑐᓂᕐᕈᓯᐊᓚᐅᖅᑐᒥᑦ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 

ᐅᒥᖕᒪᓕᕆᓂᕐᒧᑦ ᐸᕐᓇᐅᑎᒃ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 
ᐅᖃᐅᓯᖃᕆᐊᔅᓴᖅ ᐱᓕᕆᕕᕗᑦ 
ᐱᓕᕆᖃᑎᖃᖅᓯᒪᒻᒪᑕ ᐆᒪᔪᓂᒃ 
ᐊᐅᓚᑦᑎᔨᐅᖃᑎᒌᑦᑐᓂᒃ ᐊᒻᒪᓗ ᐃᓚᒋᔭᐅᔪᓂᒃ 
ᑎᑎᕋᕆᐊᖅᖓᖅᑕᐅᓂᖓᓄᑦ ᓄᑖᖅ 
ᑲᒪᒋᔭᖃᕐᓂᕐᒧᑦ ᐸᕐᓇᐅᑎ ᐅᒥᒻᒪᓄᑦ ᑕᒫᓂ 
ᑭᕙᓪᓕᕐᒥ. 
 
ᑭᐅᓇᓱᐊᖅᑐᒋᑦ ᐃᓱᒫᓗᑎᒋᔭᐅᓚᐅᖅᑐᑦ ᐱᑦᔪᑎᓖᑦ 
ᐅᒥᒻᒪᒐᓱᐊᖃᑦᑕᓂᕐᒧᑦ ᓄᓇᕗᑦ ᑐᓐᖓᕕᒃᑯᓐᓂᑦ 
ᐊᒻᒪᓗ ᓄᓇᓕᓐᓂᑦ, ᐱᓕᕆᕕᕗᑦ ᑕᕝᕙᓐᖓᑲᐅᑎᒋᑦ 
ᑐᓂᐅᖅᑲᐃᓕᓚᐅᖅᐳᑦ ᐱᔪᓐᓇᐅᑎᓂᒃ 
ᒫᓐᓇᓚᐅᑲᒃᑯᑦ ᐃᓱᒫᓘᑎᒋᔭᐅᔪᓂᒃ 
ᐋᖅᑭᐹᓪᓕᐅᑕᐅᓯᒪᓂᐊᖅᑐᓂᒃ ᐱᓕᕆᓇᓱᓐᓂᒥᓐᓂ 
ᐊᑲᐅᓂᖅᓴᒥᒃ ᐃᓗᐊᓂᓴᒃᑯᑦ ᐊᑐᖅᑕᐅᒐᔭᖅᑐᒥᒃ 
ᐊᑯᓂᐅᔪᒧᑦ ᒪᓕᒐᕋᓛᑎᒍᑦ. 
 
ᐱᖃᑎᒋᓗᒋᑦ, ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ 
ᑲᑐᔾᔨᖃᑎᒌᑦ, ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᑦ, ᑭᒡᒐᖅᑐᐃᔨᖏᑦ ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᐊᕙᑎᓕᕆᔨᒃᑯᑦ ᐸᕐᓇᐅᑎᓕᐅᓚᐅᖅᐳᑦ 
ᐅᒥᒻᒪᐃᑦ ᑲᒪᒋᔭᐅᓂᖏᓐᓄᑦ ᑭᕙᓪᓕᕐᒥ 
ᐊᑯᓂᐅᔪᒃᑯᑦ ᐊᑐᖅᑕᐅᔪᓐᓇᕐᓂᐊᖁᓪᓗᒋᑦ 
ᓂᕿᒃᓴᕆᔭᐅᖃᓯᐅᔾᔭᐅᓂᕐᒧᑦ ᓯᕗᓂᑦᑎᓐᓄᑦ. ᑖᓐᓇ 
ᐸᕐᓇᐅᑦ ᒫᓐᓇᐅᔪᖅ ᐋᖅᑭᓱᖅᑕᐅᕙᓪᓕᐊᔪᖅ. 
ᐱᐊᓂᒃᑕᐅᓂᐊᖅᑐᖅ ᖃᐅᔨᓴᕐᓂᐅᔪᖅ 
ᐱᐊᓂᒃᑕᐅᓚᐅᖅᑎᓪᓗᒍ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 
ᐊᖏᖅᑕᐅᔪᔅᓴᒫᖑᓕᕐᓗᓂ ᒪᓕᓪᓗᒍ ᓄᓇᕗᑦᒥᒃ 
ᓄᓇᑖᕈᑎᓄᑦ ᐊᖏᖃᑎᒌᒍᑎ 
ᑐᑭᑖᕈᑎᓕᐅᖅᐸᓪᓕᐊᓂᕐᒧᑦ. 
 
ᐃᓱᒪᒋᔭᒃᑯᓪᓕ, ᑖᓐᓇ ᐱᓕᕆᐊᒃᓴᖅ 
ᐆᑦᑑᑎᑦᑎᐊᕙᐅᔪᖅ ᐊᐅᓚᑦᑎᖃᑎᒌᓂᒃᑯᑦ 
ᐱᓕᕆᓂᖅ: ᑕᒪᓐᓇ ᑕᐅᑐᒐᔅᓴᐅᕗᖅ 
ᐊᖏᖃᑎᒌᖏᔾᔪᑎᒋᔭᕗᑦ ᖄᖏᖅᑎᒍᓐᓇᕈᑦᑎᒍ 
ᐱᓕᕆᖃᑎᒌᓐᓂᕐᒥᒃ ᐊᑦᔨᒌᒧᑦ 
ᑎᑭᖃᑎᒌᒐᓱᐊᕈᓐᓇᓂᕐᒧᑦ. ᖁᕕᐊᓱᒃᑲᔭᕆᕗᖓ 
ᑐᓴᖅᑎᑦᑎᒃᑲᓐᓂᕈᓐᓇᕈᒪ ᑲᔪᓯᑦᑎᐊᕐᓂᕆᔭᖓᓂᒃ  



ᓇᒡᒐᔾᔭᐅ, ᔫᓂ 7, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒪᔪᓂᒃ ᐊᐅᓚᑦᑎᓂᕐᒧᑦ ᑖᓐᓇᑎᑐᑦ ᓯᕗᓂᒃᑎᓐᓂ. 
ᒪᑦᓇ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ.  

ᖃᐅᔨᒪᔭᑐᖃᖏᑦ ᑐᓴᖅᑎᑦᑎᒍᑎᖏᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓐᓄᓴᒃᑯᑦ 
ᐅᖃᖅᑎᑦᑎᔩ, ᐊᒻᒪᓗ ᑕᐃᒃᑯᐊ ᑕᐅᑐᑦᑐᑦ. 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᒋᔭᕋ ᑖᒃᑯᐊ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᐃᒪ 
ᑐᑭᓯᓇᖅᓯᑎᑦᑎᒐᓱᓪᓚᕆᑦᑐᐊᓘᖃᑦᑕᕋᑦᑕ 
ᒐᕙᒪᒃᑰᔪᑎᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐱᖅᑯᓯᓕᕆᔨᒃᑯᑦ ᐱᓗᐊᖅᑐᒥ. ᑕᒪᓐᓇ ᓯᑎᐱᕆ 
2009-ᒥ ᐱᒋᐊᓚᐅᖅᓯᒪᓪᓗᓂ.  
 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓕᕆᕝᕕᓖᑦ 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᓲᕐᓗ 
ᑲᐃᓪᓗᐊᕐᒪᑕ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ 
ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᓕᖅᔫᒥᓕᕋᔭᕐᒪᖔᑕ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᑦᑎᐊᕙᖓ ᑕᒫᓂ ᓄᓇᕗᒻᒥ 
ᑐᓐᖓᕕᒋᔭᐅᓂᐊᑐᐊᖅᐸᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ, ᐅᖃᖅᑎᑦᑎᔩ. ᑕᒪᒃᑯᐊ 
ᐱᔨᑦᑎᕋᐅᑕᐅᕙᑦᑐᑦ ᐊᒻᒪᓗ ᐱᓕᕆᐊᖑᕙᑦᑐᑦ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᐅᓯᖏᑦᑕ 
ᐃᓕᖅᑯᓯᖏᑦ ᑐᓐᖓᕕᖃᕐᓂᐊᖅᐸᑕ ᑭᓯᐊᓂ 
ᑐᑭᓯᐅᒪᔭᐅᑦᑎᐊᕆᐊᖃᕐᒪᑕ. 
 
ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᐱᓕᕆᕝᕕᒋᔭᕗᑦ ᐃᓛᒃ 
ᖁᕕᐊᓱᑦᑎᐊᒻᒪᕆᑉᐳᖓᐃᓛᒃ ᑕᒪᒃᑯᓂᖓ ᑕᖅᑭᑕᒫᑦ 
ᑖᓐᓇ ᑲᑎᒪᑎᑦᑎᖃᑦᑕᕋᑦᑕ ᑐᑭᓯᕚᓪᓕᕈᒪᔪᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐊᔾᔨᒌᓐᖏᕈᓘᔭᖅᑐᓂᑦ 
ᐅᖃᐅᓯᖃᓲᖑᓪᓗᑎᑦ ᑕᒫᓂ ᒫᓂ ᐃᓅᓯᕆᔭᑦᑎᓐᓂ. 
ᑖᒃᑯᐊᓗ ᑲᑎᒪᑎᑦᑎᓂᖅ ᑐᑭᓯᑎᑦᑎᒐᓱᐊᕐᓂᖅ 
ᐃᓐᓇᕐᒧᑦ ᑲᐃᓪᓗᐊᖅᑕᐅᖃᑦᑕᖅᑐᑦ ᐊᔾᔨᒌᓐᖏᑦᑐᓂᑦ 
ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓂ. ᑖᒃᑯᐊᓗ 
ᐊᑐᐊᓂᔅᓯᒪᔭᕗᑦ ᐃᓕᖅᑯᓯᕆᔭᕗᑦ ᒫᓐᓇᓗ ᑖᒃᑯᐊ 
ᐃᓕᖅᑯᓯᕆᓕᖅᑕᕗᑦ ᐊᒻᒪᓗ ᓯᕗᓂᑦᑎᓐᓂ ᖃᓄᖅ 
ᑕᐅᑐᓐᖑᐊᖅᑕᖃᕐᒪᖔᑕ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᑦ ᑕᒫᓂ ᐊᐅᓚᓂᐊᕐᒪᖔᑕ. ᑖᒃᑯᐊ 
ᑐᕌᖓᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑖᒃᑯᐊ 
ᒐᕙᒪᒃᑯᑦ ᐊᖓᔪᖅᑳᖃᕐᕕᖓᓐᓄᑦ ᑎᑎᕋᕐᕕᖓᓐᓂ 
ᑲᑎᒪᕕᖓᓐᓃᓛᒃ ᑕᐃᑲᓃᖃᑦᑕᖅᑐᑦ 1:30-ᒥᑦ 3:00-
ᒨᕋᓱᓐᓂᖓᓂ ᐅᓪᓗ ᓇᓗᓇᐃᖅᑕᐅᓯᒪᔪᑦ ᒪᓕᑦᑐᑎᑦ  

ᐊᒻᒪᓗ ᓲᖃᐃᒻᒪᑦ ᑕᒪᐃᓐᓂᒃ ᐃᓄᑦᑐᓪᓗ ᖃᓪᓗᓈᑐᓪᓗ 
ᑐᓵᔨᑕᖃᖃᑦᑕᖅᖢᓂ.  
 

ᑕᐃᒃᑯᐊᓗ ᐅᔾᔨᕐᓇᓗᐊᓐᖑᐊᖅᑐᑦ 
ᐱᓕᕆᐊᖑᐊᓂᒃᓯᒪᓕᖅᑐᑦ ᓲᕐᓗ ᐃᓄᓐᖑᖅᓴᐃᓂᖅ, 
ᐊᖓᔪᖅᑳᑦᑎᐊᕙᐅᓂᖅ, ᐊᑖᑕᑦᑎᐊᕙᐅᓂᖅ ᒪᑦᔅ 10-
ᖑᑎᓪᓗᒍ. ᑲᑐᔾᔨᖃᑎᒌᑦᑎᐊᕐᓂᖅ ᓄᓇᓕᖕᓂᑦ 
ᓄᓇᓖᑦ ᑖᒃᑯᐊ ᓴᐃᒪᓇᖅᑐᒦᓐᓂᖅᓴᐅᖁᓪᓗᒋᑦ ᒪᐃ 5-
ᖑᐅᑎᓪᓗᒍ. ᑕᒪᒃᑯᐊᓗ ᐊᔾᔨᒌᖏᑦᑐᓂ ᐃᓚᔮᕇᑦ ᐃᓛᒃ 
ᓇᒧᖅᑕᐅᕈᓘᔭᖃᑦᑕᖅᑐᑦ ᐊᒻᒪᓗ ᑖᒃᑯᐊᓗ ᓲᕐᓗ 
ᐊᑲᐃᓪᓕᐅᕈᑕᐅᓕᖃᑦᑕᖅᑐᑦ ᓲᕐᓗ ᓅᑕᐅᒑᖓᑕ 
ᐃᓅᒐᓗᐊᑦ ᐊᓯᖏᓐᓄᑦ. ᑕᒪᓐᓇ ᒪᐃ 19-ᖑᑎᓪᓗᒍ 
ᐅᖃᐅᓯᐅᓚᐅᖅᑐᖅ. 
 

ᒐᕙᒪᒃᑯᓐᓄ ᐃᖅᑲᓇᐃᔭᖅᑏᑦ ᓇᓕᐊᑐᐃᓐᓇᖅ 
ᑖᒃᑯᓇᓂ ᑐᓴᕐᓂᕈᓱᖕᓂᕈᓂ 
ᐃᓚᐅᔪᒪᓇᔭᖅᑐᕕᓂᐅᓐᓂᕈᓂ ᑕᐃᒪ ᐊᒃᓱᒻᒪᕆᐊᓗᒃ 
ᑐᓐᖓᓱᒃᑎᑦᑎᐊᕐᓂᐊᕋᑦᑎᒍᑦ ᐊᕕᒃᑐᖅᓯᒪᔪᔪᓪᓗ 
ᑐᑭᒧᐊᒃᑎᑦᑎᔨᖃᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᑖᒃᑯᐊ ᖃᐅᔨᑎᑕᐅᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐅᓖᓇ 
ᓇᐅᔪᖅ ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ 
ᐃᖅᖃᓇᐃᔭᖅᑐᖅ ᑕᒪᑐᒥᖓ ᑐᑭᒧᐊᒃᑎᑦᑎᖃᑦᑕᕐᒪᑕ 
ᐊᑏᓐᓇ ᑐᓴᖅᑎᑕᐅᖃᑦᑕᕐᓕ 
ᑐᑭᓯᕝᕕᐅᒃᑲᓐᓂᕈᒪᑐᐊᖅᐸᑦ ᐱᓕᕆᐊᕆᔭᕗᑦ 
ᐅᖃᖅᑎᑦᑎᔩ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᒥᓂᔅᑕᐃ 
ᐅᖃᐅᓯᖏᑦ, ᐊᖓᔪᖅᑳᖅ ᐲᑕ ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 169 - 3(2): 
ᐃᓕᓴᖅᓯᓂᖅ 13-ᖓᓐᓂᑦ ᓄᓇᕗᒻᒥ 
ᐅᔭᕋᓐᓂᐊᓂᕐᒧᑦ ᑲᑎᒪᓂᖓ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 
ᖁᕐᓗᖅᑐᕐᒥᐅᓪᓗ ᐅᓪᓛᒃᑯᑦ. 
 

ᐅᖃᖅᑏ, ᐊᒥᓱᑦ ᒪᓕᒐᓕᐅᖅᑏᑦ ᑕᕝᕙᓂ 
ᒪᓕᒐᓕᐅᖅᕕᒻᒥ ᐱᖃᑕᐅᓚᐅᖅᓯᒪᔪᔅᓴᐅᔪᑦ 
ᐅᕝᕙᓘᓐᓃᑦ ᐅᖃᓕᒫᖅᓯᒪᔪᑦ ᐅᓂᒃᑳᓂᒃ 
ᒫᓐᓇᕋᑖᖑᓂᖅᐹᓂᒃ ᓄᓇᕗᑦᒥ ᐅᔭᕋᓐᓂᐊᕐᓂᕐᒧᑦ 
ᑲᑎᒪᓂᖃᑦᑎᓪᓗᒋᑦ, ᐃᖃᓗᓐᓂ ᕿᑎᐊᓂ ᐃᐳᕈ 13 
ᐊᒻᒪᓗ ᐃᐳᕈ 15. ᑖᓐᓇ 13-ᒋᓕᖅᑕᖓ 
ᐅᔭᕋᓐᓂᐊᕐᓂᕐᒧᑦ ᑲᑎᒪᓂᖅ 
ᑲᔪᓯᑦᑎᐊᓂᖅᐹᖑᖃᑕᐅᓯᒪᔪᖅ ᐅᓪᓗᒥᒧᑦ, 400-
ᖑᓪᓗᑎᒃ ᑲᑎᒪᔭᖅᑐᖅᓯᒪᔪᑦ ᑭᒡᒐᖅᑐᐃᔪᑦ 
ᐱᒻᒪᕆᐅᔪᓂᒃ ᑲᑉᐸᓂᐅᔪᓂᒃ, ᓄᓇᕗᑦᒥ 
ᑲᑐᔾᔨᖃᑎᒌᓂᒃ, ᐱᓕᕆᕝᕕᐅᔪᓂᒃ ᐊᒻᒪᓗ 
ᒐᕙᒪᒃᑯᑎᒎᖓᖏᑦᑐᑦ ᑲᑐᔾᔨᖃᑎᒌᑦ, 
ᐱᔨᑦᑎᖅᑎᐅᖃᑦᑕᖅᑐᑦ, ᐊᒻᒪᓗ ᐊᒥᓱᑦ ᓄᓇᕗᑦᒥ 
ᕼᐋᒻᓚᑯᓐᓂᑦ. ᑲᑎᒪᔭᖅᑐᖃᑕᐅᓯᒪᔪᑦᑕᐅᖅ 

ᓄᓇᓕᖅᔪᐊᓃᓐᖔᖅᓯᒪᔪᑦ ᐊᒻᒪᓗ ᒪᑯᓇᓐᖓᑦ ᐊᓛᓯᑲ, 
ᐊᒥᐊᓕᒃᑲᐃᑦ, ᐊᒻᒪᓗ ᐊᑯᑭᑦᑐᒥᑦ. 
 
ᑕᒪᓐᓇ ᓴᓇᔪᓕᕆᓂᕐᒧᑦ 
ᐃᓕᓐᓂᐊᕐᓂᐅᔪᑦ/ᑲᑎᒪᓂᐅᔪᑦ 
ᑐᓴᕈᒥᓇᑦᑎᐊᓚᐅᖅᑐᑦ ᐊᒻᒪᓗ 
ᐅᐸᑦᑕᐅᓯᒪᑦᑎᐊᕐᓚᐅᖅᑐᑎᒃ. ᒪᐃᔭᐃᑦ 
ᑲᑎᒪᓂᖃᑦᑎᑕᐅᓚᐅᕐᒥᔪᑦ ᑲᑎᑦᑐᑎᒃ ᒪᐃᔭᕆᔭᐅᔪᑦ 
ᓄᓇᓕᓐᓂᑦ ᐃᓱᒪᒋᔭᒥᓂᒃ ᓂᓪᓕᐅᑎᖃᑦᑐᑎᒃ 
ᐊᒻᒪᓗ ᐅᖃᓪᓚᐅᓯᖃᑦᑐᑎᒃ ᐊᒃᓱᕈᕈᑎᐅᕙᑦᑐᓂᒃ 
ᐅᔭᕋᓐᓂᐊᓂᕐᒧᑦ ᐊᒻᒪᓗ 
ᐱᕙᓪᓕᐊᑎᑦᑎᓇᓱᐊᕐᓂᕐᒧᑦ ᐱᓕᕆᓂᐅᔪᑦ 
ᐊᒃᑐᐃᓂᖃᑉᐸᑦᑐᑦ ᓄᓇᓕᓐᓂᑦ. 
 
ᓄᓇᕗᑦᒥ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᖅ 
ᐊᐅᓚᑕᐅᖃᑦᑕᖅᑐᖅ ᐃᒻᒥᒃᑯᑦ ᑲᑐᔾᔨᖃᑎᒌᓄᑦ 
ᐱᓕᕆᔪᒪᑦᑎᐊᖅᑐᑦ ᑕᒪᒃᑯᓈᓐᖔᖅᓯᒪᔪᑦ 
ᐱᓕᕆᕝᕕᐅᔪᓂᒃ, ᒐᕙᒪᒃᑯᓐᓂᑦ ᐊᒻᒪᓗ ᓄᓇᓄᑦ 
ᑲᑐᔾᔨᖃᑎᒌᖏᓐᓂᑦ ᓲᕐᓗ ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᐊᕐᕌᒎᓚᐅᖅᑐᓂᒃ 
ᐊᑐᖅᑕᐅᑦᑎᐊᖃᑦᑕᖅᓯᒪᔪᖅ ᐱᔨᑦᑎᕈᑎᐅᓪᓗᓂ 
ᐱᓕᕆᖃᑎᒌᓐᓂᖏᑎᒍᑦ ᓄᓇᓖᑦ, ᐃᓄᐃᑦ 
ᑲᑐᔾᔨᖃᑎᒌᑦ, ᐅᔭᕋᓐᓂᐊᖅᕖᑦ, ᐊᒻᒪᓗ ᒐᕙᒪᒃᑯᑦ 
ᑐᓴᖃᑎᒌᒍᑕᐅᕙᑦᑐᓂ ᑕᒪᑐᒧᖓ ᐱᓕᕆᓂᐅᔪᒧᑦ. 
 
ᓄᓇᕗᑦᒥ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᖅ 
ᐅᐸᒃᑕᐅᔪᒪᕙᓪᓕᐊᑐᐃᓐᓇᖅᐳᖅ ᑭᓇᑐᐃᓐᓇᕐᒧᑦ 
ᐃᓚᐅᔪᒪᔪᓄᑦ ᓄᓇᕗᑦᒥ 
ᐅᔭᕋᓐᓂᐊᕐᓂᓕᕆᖃᑕᐅᔪᓕᒫᓄᑦ ᐊᒻᒪᓗ 
ᐱᒃᑯᒍᓱᒻᒪᕆᑉᐳᒍᑦ 
ᑖᒃᓱᒥᖓ ᑲᔪᓯᕙᓪᓕᐊᑎᐊᖅᓯᒪᓐᓂᖓᓂᒃ ᐊᒻᒪᓗ 
ᑕᑯᒃᓴᐅᓂᖓᓂᒃ, ᑕᒪᓐᓇ ᐱᒻᒪᕆᐅᑎᒋᓕᖅᐸᓕᐊᒻᒪᑦ 
ᐊᓯᖏᑎᑐᑦ ᑲᑎᒪᓂᐅᕙᑦᑐᑎᑐᑦ ᐅᔭᕋᓐᓂᐊᓂᕐᒧᑦ. 
ᑕᒪᓐᓇ ᐃᓱᒪᒋᓪᓗᒍ, ᐅᓪᓗᒥ ᖁᔭᓐᓇᒦᕈᒪᕗᖓ 
ᑕᕝᕙᓂ ᑲᑎᒪᕕᒻᒥ ᑖᒃᑯᓂᖓ ᓄᓇᕗᑦᒥ 
ᐅᔭᕋᓐᓂᐊᓂᕐᒧᑦ ᑲᑎᓂᕐᒧᑦ ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ 
ᐃᑲᔪᖅᑎᐅᖃᑦᑕᖅᑐᑦ 
ᐊᑭᓕᖅᓱᖅᑕᐅᖏᑦᑐᑎᒃ ᐱᓕᕆᖃᑦᑕᕐᓂᕆᔭᖏᓐᓄᑦ 
ᑕᒪᓐᓇ ᓄᓇᕗᑦᒥ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᖅ 
ᑲᔪᓯᑦᑎᐊᕈᓐᓇᖁᓪᓗᒍ ᐊᒻᒪᓗ 
ᐱᓕᕆᑦᑎᐊᑐᒻᒪᕆᐊᓘᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ 
ᐅᖃᐅᓯᖏᑦ. ᐱᖓᔪᐊᑦ ᑲᑎᒪᔾᔪᑎᑦᑕ,  

ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᒃᑯᑦ) Hudson 
Bay-ᒧᑦ ᒪᓕᒐᓕᐅᖅᑎ ᒥᔅᑕ ᕋᒻᐳᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 258 - 3(2): 

ᖃᓄᐃᓕᖓᓂᕆᓕᖅᑕᖓ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕆᓴᓐ (ᕋᒻᐴᑦ) 

 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 
ᓇᖏᖅᓯᕗᖓ ᐅᖃᕈᒪᓪᓗᖓ ᑖᓐᓇ ᐃᓱᒪᒋᔭᕋ 
ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ ᑯᐊᐳᕋᐃᓴᖏᑦᑕ 
ᐊᒻᒪᓗ ᖃᓄᖅ ᒐᕙᒪᒃᑯᓐᓂ ᑕᑯᓐᓇᕐᓂᕆᔭᕋ 
ᐊᓰᓐᓇᓂᓯᒪᓕᕐᖓᑦ. 
 
ᑕᐃᒪ $60 ᒥᓕᐊᓐᑖᓚᔅᒥ ᐊᒥᒐᖅᓴᕐᓂᖏᑦ ᓄᓇᕗᑦ 
Housing Trust-ᑯᑦ ᐃᒡᓗᓕᕆᔨᖅᔪᐊᒃᑯᑦ 
ᐸᐸᑦᓯᔨᖏᑦ ᑮᓇᐅᔭᕐᓂᒃ ᐃᓱᒫᓗᓇᖅᑐᓪᓚᕆᐅᖕᒪᑦ. 
ᑖᓐᓇ ᐃᓱᒪᒃᓴᖅᓯᐅᕈᑎᒋᓚᖓᒐᑦᑎᒍᑦ ᖃᓄᖅ 
ᐃᓚᒋᐊᕐᓂᐊᕐᒪᖔᑦᑎᒍᑦ ᐅᖓᑕᐅᔾᔨᓯᒪᔪᖅ. 
ᓇᓗᓇᖏᒻᒪᑦ ᐃᓱᒫᓘᖕᓇᕐᒪᑦ ᑕᒪᓐᓇ ᒐᕙᒪᒃᑯᑦ 
ᐱᓕᕆᐊᖏᓐᓄᑦ ᐱᔨᑦᓯᕈᑎᖏᓐᓄᑦ 
ᐊᒃᑐᐃᓂᖃᓚᖓᔪᖅ. 
 
ᐅᖃᖅᑏ, ᑐᑭᓯᓪᓗᖓᓗ ᐃᓚᖏᑦ ᐊᔾᔨᐅᖏᒻᒪᑕ 
ᑕᐃᒫᒃ ᐊᕐᕌᒍ ᐊᓂᒍᖅᑐᑦ ᖃᑦᓯᑲᓪᓚᐃᑦ 
ᐱᒋᐊᓚᐅᖅᓯᒪᒻᒪᑦ ᒫᓐᓇ ᑎᑭᑦᑐᒍ ᒐᕙᒪᒋᔭᑦᑎᓐᓄᑦ. 
 
ᐅᖃᖅᑏ, ᐅᖃᕈᒪᔪᖓ ᓈᓚᖁᓪᓗᒋᓪᓗ 
ᒥᓂᔅᑕᓕᒫᑦᓯᐊᑦ ᐆᒥᖓ.  
 
ᓯᕗᓪᓕᕐᒥ ᐱᓇᓱᐊᕈᓯᐅᓚᐅᖅᑐᒥ 
ᐱᓂᐊᕐᓂᕆᓚᐅᖅᑕᕗᑦ ᒥᓂᔅᑕᐃᑦ ᑐᑭᓯᒋᐊᓖᑦ 
ᓴᓐᖏᓂᕐᒥᒃ ᑐᓂᓯᔭᐅᓯᒪᒐᑦᑕ 
ᖃᓄᐃᓕᐅᕈᑎᒋᔪᓐᓇᑕᑦᑎᓐᓂᒃ. 
 
ᐊᐃᑉᐹᓗ, ᓯᕗᓕᖅᑎ ᐃᓱᒪᔅᓴᖅᓯᐅᖁᓪᓚᕆᑦᑕᕗᑦ 
ᖃᓄᐃᓕᖓᓂᖓᑕ ᑕᒪᑦᓱᒪ 
ᐃᓱᒪᔅᓴᖅᓯᐅᕈᑎᒋᓗᒋᓪᓗ ᓇᓖᕌᕈᑎᔅᓴᐃᑦ  

ᐱᔾᔪᑎᒋᓪᓗᒋᑦ ᒐᕙᒪᑦᑕ 
ᐋᖅᑭᓱᖅᓯᐊᑲᓐᓂᕆᐊᖃᕐᓂᖓ. ᓱᓕ ᑕᖅᑭᓂᒃ 18-
ᓂᒃ ᒐᕙᒪᕗᑦ ᓂᕈᐊᖅᑕᐅᓯᒪᓕᖅᑐᖅ 
ᒥᓂᔅᑕᐅᓕᕐᖓᑕ ᐅᑭᐅᖑᓚᐅᖅᑐᖅ ᐱᒋᐊᓚᐅᕐᕋᑦ 
ᑕᕝᕙᓂᓗ ᐊᕐᕌᒎᓂᐊᖅᑐᒥ 
ᐃᓱᒪᔅᓴᖅᓯᐅᕆᐊᖃᓚᖓᒐᑦᑕ ᐊᕐᕌᒎᒃ ᓱᓕ ᒪᕐᕉᒻᒪᑎ 
ᓇᖅᐸᖓᓗ ᐃᓱᒪᔅᓴᖅᓯᐅᕆᐊᖃᕐᓂᐊᕐᓂᕗᑦ 
ᖃᓄᐃᓕᐅᕈᒪᒻᒪᖔᑦ ᓯᕗᓂᒃᓴᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᖃᒪᓂᖅᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 259 - 3(2): 

ᑲᓇᑕᒥ ᐱᔪᓐᓇᐅᑎᖏᑦ ᐃᓄᐃᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪᑭᑉᐳᖓ ᐅᑉᓗᒥ ᒫᓐᓇ 
ᖃᒪᓂᖅᑐᐊᕐᒥᐅᑕᓂᒃ ᐊᒻᒪᓗ ᐃᓱᒪᒋᔭᒃᑲ, Friday, 
ᔫᓐ 4-ᖑᓕᖅᑎᓪᓗᒍ ᐃᓐᓇᖅᐳᑦ, ᐃᓄᑐᖃᑉᐳᑦ ᒫᑕ 
ᑕᓗᕈᖅ ᐃᓅᒍᓐᓃᓚᐅᕐᒪᑦ. ᓄᓇᕗᒻᒥᐅᑕᓗᒃᑖᓂᒃ 
ᐊᐱᕆᓕᖅᐳᖓ ᑕᒫᓂ ᑐᒃᓯᐅᔾᔭᐅᔫᓪᓗᐊᕐᒪᖔᑦ 
ᑖᒃᑯᐊ, ᑐᒃᓯᐅᔾᔭᐅᔫᓪᓗᐊᒻᒪᖔᑕ ᐃᓚᖏᑦ, 
ᓄᑕᖅᑲᖏᑦ, ᐃᕐᖑᑕᖏᓪᓗ ᐊᒻᒪᓗ 
ᖃᒪᓂᖅᑐᐊᕐᒥᐅᑕᓘᒃᑖᓄᑦ. 
 
(ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ 
ᓇᖏᖅᓯᕗᖓ ᑖᒃᑯᐊ ᑲᓇᑕᒥ ᐱᔪᓐᓇᐅᑎᖏᑦ 
ᐃᓄᐃᑦ ᐃᓚᓕᐅᔾᔭᐅᓯᒪᓂᖓ ᐱᖁᔭᖅᔪᐊᕐᒧᑦ. 
 
1970-ᖏᓐᓂ ᖃᒪᓂᖅᑐᐊᕐᒥ 
ᐃᖅᑲᑦᑐᐃᕈᔾᔨᓚᐅᖅᓯᒪᒻᒥᒻᒪᑦ ᑕᐃᒃᓱᒪᓂ ᑖᒻᓴᔅ 
ᐴᖅᔪ ᐃᖅᑲᑦᑐᐃᓪᓗᓂ. 
ᐱᒋᐊᖅᑎᑦᑎᔪᖃᓚᐅᖅᓯᒪᒻᒪᑦ ᓱᕈᓯᑯᓘᓪᓗᖓ 
ᐃᖅᑲᐅᒪᒻᒪᕆᒃᑲᒃᑯ. ᑕᐃᒫᒃ ᓄᓇᖃᖅᑳᖅᓯᒪᔪᑦ 
ᑐᓄᒡᒍᑦᑎᒍᒡᒎᖅ ᐱᓂᐊᕐᓂᖏᑦ ᐱᕙᓪᓕᐊᓂᖏ 
ᓲᕐᓗ ᓄᓇᖅᔪᐊᕐᕗᑦ ᑐᓄᑉᐸᕗᑦ. Justice Thomas 
Berger ᐃᖅᑲᖅᑐᐃᔨᐅᑎᓪᓗᒍ ᐅᖃᓚᐅᖅᓯᒪᒻᒪᑦ 
ᐅᕙᖓ ᓱᓕ ᐃᖅᑲᐅᒪᔭᕐᓂᑦ ᑕᐅᒃᓱᒪᓂ 
ᓱᕈᓯᐅᔪᒐᓗᐊᕋᒪ. ᐃᒪᐃᓕᓚᐅᖅᓯᒪᔪᖅ 
ᑐᓄᒃᓯᒪᒋᐊᖃᓐᖏᓇᑦᑎᒍ ᓄᓇᖃᖅᑳᖅᑐᒥᓃᑦ  

ᓱᒃᑯᑕᐅᑎᓪᓗᒋᑦ ᑐᓄᒃᓯᒐᔭᕐᒥᒐᑦᑕᑦᑕᐅᖅ ᑲᓇᑕᐅᑉ 
ᐱᒋᐊᕈᓯᒥᓂᖓᓂᒃ. 
 
ᑕᐃᓐᓇ ᐃᖅᑲᑦᑐᐃᔨ ᐊᒃᓱᐊᓗᒃ ᑕᑎᒋᔭᐅᓚᐅᕐᒪᑦ, 
ᐃᓄᓐᓄᑦ. ᐃᓄᐃᑦ ᑲᓇᑕᒥᐅᑕᐅᒐᑦᑕ, ᐃᓄᐃᑦ 
ᓄᓇᕗᑦᒥᐅᑕᐃᑦ ᑕᒫᓂ ᑲᓇᑕᒥᐅᑕᓄᑦ 
ᑕᑎᒋᔭᐅᓪᓚᕆᒻᒪᑕ ᑐᓐᖓᕕᖃᑦᑎᑎᒻᒪᑕ ᐃᓄᐃᑦ 
ᓄᓇᖃᑦᑎᑦᑎᓂᖏᓐᓄᑦ. ᐊᒻᒪᑦᑕᐅᖅ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᓈᓚᒃᑎᐅᖃᑦᑕᖅᑐᑦ 
ᐱᓂᕐᓗᒃᑕᐅᔪᖃᑉᐸᑦ ᓈᓚᖃᑦᑕᕐᒪᑕ. 
ᖃᐅᔨᒪᖁᑦᑎᐊᖅᑕᓯ ᐃᓅᖃᑎᒃᑳ ᑖᒃᑯᐊ 
ᓵᒃᕕᒃᓴᖃᕋᑦᑎ ᓈᒻᒪᓴᓐᖏᑯᑦᓯ. 
 
ᓄᓇᓘᓐᓃᑦ ᑕᒪᓐᓇ ᐸᐸᒋᐊᖃᕐᓂᕆᔭᕗᑦ 
ᖃᓄᐃᓕᐅᖅᑕᐃᒋᐊᖃᖏᓐᓂᕆᔭᖓ 
ᑕᐅᑐᖃᑎᒋᖏᑕᕗᑦ ᐃᓚᐃᓐᓈᕐᓂᖅ ᐱᓂᕐᓗᕐᓂᒃ. 
ᐃᓄᒻᒥᒃ ᐅᐱᒍᓱᓐᖏᓐᓂᖅ, ᓂᖓᕐᓂᖅ, 
ᐋᓐᓂᖅᑎᕆᓂᖅ, ᐃᓕᕋᓇᖅᓵᕐᓂᖅ, ᐅᖃᐅᓯᒃᑯᑦ 
ᐅᓗᕆᐊᖅᓵᕐᓂᖅ ᐊᒻᒧᑦ ᑕᑯᓐᓇᕐᓂᖅ, ᒪᑯᐊ 
ᐱᔪᓐᓇᐅᑎᓕᒫᕆᒐᑦᑎᒍ ᐃᓅᓪᓗᑕ. 
 
ᑕᐃᒪᐃᓕᐅᖅᑕᐅᒋᐊᖃᖏᓐᓂᕆᔭᕗᑦ 
ᑲᓇᑕᒥᐅᑕᐅᓪᓗ ᐱᓗᐊᖅᑐᒥᒃ ᑎᒥᒥᒍᑦ 
ᐊᔪᕈᑎᖃᑦᑐᑦ ᐊᕐᓇᐃᑦ ᐊᖑᑏᓪᓗ ᐊᒻᒪᓗ 
ᐃᓕᖅᑯᓯᖃᖃᑎᒌᖏᓐᓂᕆᔭᕗᑦ ᒪᑯᐊ 
ᑐᓐᖓᕕᒋᔭᐅᓪᓗᑎᒃ ᐃᓚᐃᓐᓈᕈᑕᐅᓲᖑᓂᖏᓐᓄᑦ. 
ᐊᒻᒪᑦᑕᐅᖅ ᑎᒥᐅᔪᑦ ᒪᑯᐊ ᐸᓕᓰᑦ, ᐊᕕᑦᑐᖅᓯᒪᔪᓂ 
Province-ᓂ, ᐅᑭᐅᖅᑕᖅᑐᒥ ᐸᓖᓯᓐᖑᖃᑦᑕᖅᑐᑦ, 
ᐊᑐᐊᒐᓂᒃ ᒪᓕᒃᓱᒋᑦ ᓄᓇᓕᓐᓂ 
ᐃᓚᐃᓐᓈᖅᑕᐃᓕᒋᐊᖃᕋᓗᐊᕐᒪᑕ 
ᐊᔾᔨᒌᖅᑎᓯᑎᐊᕐᓗᑎᒃ ᓄᓇᑦᑎᓐᓂ. ᑲᔪᓯᒍᒪᒐᒪ. 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ. 

ᐅᖃᖅᑎ: ᒥᔅᑕ ᐊᐅᐸᓗᒃᑐᖅ, ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ, ᒥᔅᑕ ᐊᐅᐸᓗᒃᑐᖅ 
ᐃᓕᒃᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᒻᒪᑦ 
ᐅᖃᐅᓯᒃᓴᓂ ᐱᔭᕇᕈᓐᓇᕈᒪᓪᓗᒋᑦ. ᐋᒡᒑᑐᖃᑉᐹ? 
ᐋᒡᒑᖅᑐᖃᖏᒻᒪᑦ, ᐱᔭᕇᕈᓐᓇᖅᐸᑎᑦ ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ. 
ᖁᔭᓐᓇᒦᕈᒪᒻᒥᔪᖓ ᒪᓕᒐᓕᐅᖅᑎᐅᖃᑎᒃᑲ 
ᐊᖏᓐᖑᐊᑕᖅᓯᓇᕐᖓᑕ ᐱᔭᕇᕈᒪᒐᒪ. 
 
ᖃᐅᔨᒪᒋᐊᖃᕋᑦᑕ ᒪᓕᒐᕐᓂᒃ 
ᓯᖁᒥᑦᑎᔪᐃᓐᓇᐅᔪᓐᓇᕋᑦᑕ 
ᓯᖁᒥᑎᕆᓐᖏᑦᑑᓚᐅᖅᓯᒪᔪᖃᖏᒻᒪᑦ. 
ᑕᐃᒃᑯᐊᑦᑕᐅᖅ ᐸᓖᓯᒃᑯᑦ ᑕᐃᒪᐃᖃᑦᑕᕐᒥᔪᑦ. 
ᐸᓖᓯᒃᑯᑦ ᑲᓇᑕᒥ ᒪᓕᒐᖃᑦᑎᑕᐅᒻᒥᒻᒪᑕ 
ᐱᓂᕐᓗᕐᓂᕈᑎᒃ. 
 
ᑮᑦ ᐲᑕᓴᓐ ᑮᓈᐅᔭᓕᕆᔨᒃᑯᑦ ᒥᓂᔅᑕᖓ ᐊᒻᒪᑦᑕᐅᖅ 
ᑎᒥᐅᔪᑦ ᑕᐃᒃᑯᐊ ᐱᓕᕆᖃᑎᒋᖃᑦᑕᖅᑕᖏᑦ, 
ᑲᑐᔾᔨᖃᑎᒌᑦᓯᐊᕐᓗᑕ ᓄᓇᕗᑦᒥᐅᑕᐃᑦ 
ᐱᔪᓐᓇᐅᑎᖏᑦ ᓴᓐᖓᑦᑎᑕᐅᒋᐊᖃᒻᒪᑕ, 
ᓴᐳᔾᔭᐅᓯᐊᕐᓗᑎᓪᓗ ᓄᓇᕗᑦᒥᐅᑕᐅᖃᑎᕗᑦ, 
ᐃᓄᖁᑎᕗᑦ ᐱᓂᕐᓗᒃᑕᐅᒋᐊᖃᖏᒃᑲᓗᐊᕐᖓᑕ. 
 
ᑕᐃᒃᑯᐊ ᒪᓕᒐᑎᒍᑦ ᒪᓕᒐᓕᕆᓂᕐᒥᒃ 
ᐃᖅᑲᓇᐃᔭᖃᑦᑕᖅᑐᑦ ᐃᒻᒥᓂᒃ ᐃᖅᑲᓇᐃᔮᒥᓄᑦ 
ᐱᓕᕆᑦᑎᐊᕐᓗᑎᒃ ᐱᓂᐊᕐᓂᖃᑦᑎᐊᕐᓗᑎᒃ 
ᒪᓕᒐᕐᓂᒃ ᓯᖁᒥᑦᑎᑐᐃᓐᓇᖃᑦᑕᓐᖏᓪᓗᑎᒃ 
ᐃᖅᑲᓇᐃᔮᕆᓗᒍ - ᓲᖅ, ᐅᐱᓐᓇᕋᓂ 
ᐃᖅᑲᓇᐃᔮᕆᒐᒥᐅᒃ - ᐃᔨᖅᓯᒪᕕᒋᓐᖏᓪᓗᒍ. 
ᑕᒪᓐᓇ ᐊᑐᐃᓐᓇᐅᒋᐊᖓᓕᒃ ᐅᕙᑦᑎᓐᓄᑦ 
ᑐᓴᒐᒃᓴᖅ ᐊᑐᐃᓐᓇᕈᕆᐊᖃᕐᓂᖓ. 
ᐃᖅᑲᐃᑎᒋᐊᖃᖅᑕᕗᑦ ᑎᒥᐅᔪᑦ ᐊᐅᓚᑦᑎᖃᑦᑕᖅᑐᑦ 
ᓄᓇᑦᑎᓐᓂ ᒪᓕᒐᕐᓂᓪᓗ ᓱᓕᔪᒥᒃ 
ᐃᔨᖅᓯᒪᓐᖏᑦᑐᒥᒃ ᓴᖅᑭᔮᖅᑎᑦᑎᒋᐊᖃᕐᒪᑕ. ᐅᕙᒍᑦ 
ᐃᓕᖅᑯᓯᑦᑎᓐᓄᑦ ᐃᓅᓂᑦᑎᓐᓄᑦ 
ᐊᖏᓂᖅᓴᖅᔪᐊᕌᓗᖕᒥᒃ ᑭᒡᒐᖅᑐᐃᒐᑦᑕ.  

ᖁᔭᓇᖃᑦᑕᖅᑐᖅ ᒪᓕᒐᐃᑦ ᐊᑐᐃᓐᓇᐅᖃᑦᑕᕐᒪᑕ 
ᑭᒡᒐᖅᑐᐃᑦᑎᐊᖅᑐᑦ ᐃᓄᖁᑎᑦᑎᓐᓂᒃ. 
 
ᑭᓯᐊᓂ ᐅᕙᒍᑦᑕᐅᖅ ᒪᓕᒐᓕᐅᖅᑎᐅᔪᒍᑦ, 
ᒪᓕᒐᓕᕆᔨᐅᔪᒍᑦ, ᓇᒥᑐᐃᓐᓇᖅ 
ᒪᓕᑦᑕᐃᓐᓇᕆᐊᖃᕐᒥᔪᒍᑦ ᒪᓕᒐᕐᓂᒃ 
ᒪᓕᒐᓕᐅᖅᑎᐅᒐᓗᐊᕋᑦᑕ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᐊᑯᓪᓕᕐᒧᑦ, ᒥᔅᑕ ᓂᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 260 - 3(2): 

ᖃᓄᐃᓕᖓᓂᕆᓕᖅᑕᖓ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕆᓴᓐ (ᓂᓐᖓᖅ) 

 
ᓂᓐᖓᖅ: (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑏ, ᖃᐅᔨᒃᑲᐃᒍᒪᔪᖓ ᒪᓕᒐᓕᐅᕐᕕᖕᒧᑦ 
ᖃᐅᑉᐸᑦ, ᔫᓐ 9-ᖑᓕᖅᑲᑦ, ᑕᕝᕙᓃᔾᔮᓐᖏᓐᓇᒪ 
ᒪᓕᒐᓕᐅᕐᕕᖕᒥ ᑰᒑᖅᔪᖕᒧᑦ ᐊᐅᓪᓚᕐᓂᐊᕋᒪ 
ᖁᕕᐊᓲᑎᖃᕆᐊᖅᑐᕐᓗᑕ ᓄᓇᕗᒻᒥ 
ᐃᓕᓴᐃᔨᒃᓴᑯᓗᐃᑦ, ᐃᓕᓐᓂᐊᓚᐅᖅᑐᑦ, 
ᐊᓂᒍᐃᓚᐅᕐᒪᑕ ᖁᕕᐊᓲᑎᒋᓂᐊᕋᑦᑎᒍᑦ. 
 
ᐃᖅᑲᓇᐃᔭᕐᓂᑦᓯᓐᓂ ᐊᓕᐊᓇᐃᒍᓱᖑᓱᒃᑲᒪ ᔫᓐ 9-
ᒥ ᐃᖅᑲᓇᐃᔭᕆᐊᓛᕋᓗᐊᖅᑐᖓ, ᑯᕈᐊᓱᒃᓯᓐᓈᑦ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖓᖅ. ᐅᓪᓗᒥ ᔫᓐ 7, 
ᖃᐅᒃᐸᑦ, ᔫᓐ 8… (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ 
ᓂᖓᖅ. ᒥᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ 
ᐃᐊᓕᐊᑦ, ᖁᑦᑎᒃᑐᕐᒧᑦ ᒪᓕᒐᓕᐅᖅᑎ. 

ᐃᓄᒃᑎᑐᑦ ᐃᓕᓐᓂᐊᕈᑎᐅᕙᑦᑐᑦ 
ᐅᑭᐅᖅᑕᖅᑐᒥ (ᐃᐊᓕᐊᑦ) 

 
ᐃᐊᓕᐊᑦ: (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐅᓪᓗᒥ ᓇᖏᖅᓯᒪᕗᖓ 
ᑐᓴᖅᑎᑦᑎᑲᓐᓂᕈᒪᓪᓗᖓ ᐃᓄᒃᑎᑐᑦ 
ᐃᓕᓐᓂᐊᕈᑎᐅᕙᑦᑐᑦ ᐅᑭᐅᖅᑕᖅᑐᒥ ᒥᒃᓵᓄᑦ. 
 
ᒫᔾᔨ 11-ᖑᑎᓪᓗᒍ ᒫᓐᓇ ᐊᕐᕌᒍᑦᑎᓐᓂ 
ᓇᖏᖅᓯᓚᐅᕐᒥᒐᒪ ᐅᖃᓕᒪᓪᓗᖓ ᓄᓇᑦᑎᓐᓂ 
ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᖏᑦ ᐊᒃᓱᐊᓗᒃ 
ᓴᖅᑭᔮᖅᑎᑦᑎᑦᓯᐊᖃᑦᑕᕐᖓᑕ. ᐊᒻᒪ ᖃᐅᔨᒪᓪᓗᑕ 
ᐃᓄᐃᑦ ᑕᑯᓐᓇᒐᒃᓴᓕᕆᔩᑦ ᐃᓱᒪᒃᑯᓪᓗ 
ᑲᔪᓯᑦᑎᐊᖅᑎᑦᑎᖃᑦᑕᖅᑐᑦ ᒪᑯᓂᖓ ᑕᕐᕆᔮᒃᓴᓂᒃ.  
 
ᐃᓄᐃᑦ ᑕᑯᓐᓇᒐᒃᓴᓕᕆᔨᖏᓪᓗ ᑖᒃᑯᐊ ᓇᒥ 
ᐱᖓᓱᓂᒃ ᐊᕕᒃᑐᖅᓯᒪᔪᓂᒃ 
ᑕᕐᕆᔮᒃᓴᓕᐅᖃᑦᑕᖅᑑᒐᓗᐊᑦ, ᐃᖅᑲᓇᐃᔭᖅᑏᑦ 40-
ᓂᒃ. ᑭᓯᐊᓂ ᐃᓪᓗᑐᖄᓘᓕᕐᒪᑦ ᐊᕐᕌᒍᓂᒃ 40-
ᖃᓕᖅᑐᖅ ᐃᓪᓗᖁᑖ. 
 
ᐃᓄᐃᑦ ᑕᑯᓐᓇᒐᒃᓴᓕᐅᖅᑎᒃᑯᑦ ᓄᑖᒥᒃ 
ᐊᖏᕐᕋᖅᑖᕐᓂᐊᓕᕐᒪᑕ, ᓲᕐᓗ ᓄᓇᕗᒻᒥ 
ᑐᓴᐅᑎᓕᕆᓂᕐᒧᑦ, ᑐᓴᒐᒃᓴᓕᕆᓂᕐᒧᑦ, 
ᑕᕐᕆᔮᒃᓴᓕᐅᕐᓂᕐᒧᑦ ᐃᓪᓗᒃᓴᒥᒃ. ᑖᓐᓇ ᐃᓪᓗᑖᒃᓴᖅ 
ᒪᑭᑉᐸᑦ ᑕᕐᕆᔮᒃᓴᓕᐅᒃᑲᓐᓂᕈᓐᓇᕐᓂᐊᕐᖓᑕ 
ᐃᓄᒃᑎᑑᖅᑐᓂᒃ ᐅᓂᒃᑳᖅᑐᐊᓂᒃ. 
 
ᐅᖃᖅᑏ, ᐊᒃᓱᐊᓗᒃ ᓇᓗᓇᓐᖏᑦᑐᖅ ᐃᓄᐃᑦ 
ᐅᖃᐅᓯᕐᖓᐅᑎᖓᑦ ᓴᐳᔾᔭᐅᒃᑲᓐᓂᓚᖓᔪᖅ 
ᐱᖕᓇᕐᓇᕐᓂᖓ ᐊᓐᓂᕐᓇᕐᓂᖓ 
ᓴᖅᑭᔮᒃᑲᓐᓂᖃᑦᑕᕐᓂᐊᕐᒪᑦ. 
 

ᐅᖃᖅᑏ, ᑲᓇᑕᒥ ᑕᕐᕆᔮᒃᓴᓕᐅᖅᑏᑦ ᑲᓇᑕᒥ 
ᑭᒡᒐᖅᑐᐃᔨᖏᑦ ᑲᑎᒪᖃᑎᒋᔪᓐᓇᖅᓯᓚᐅᕋᒃᑭᑦ 
ᑕᕝᕙᓂ ᐃᖅᑲᐅᒪᓇᓛᕐᒥᔪᒥᒃ ᑲᑎᒪᔪᖃᕆᐅᕐᒥᖕᒪᑦ 
ᑕᒫᓂ ᓄᓇᕗᒻᒥ, ᑕᕐᕆᔮᒃᓴᓕᕆᔨᓂᒃ. ᑖᒃᑯᐊ 
ᑲᓇᑕᒥ ᑕᕐᕆᔮᒃᓴᓕᕆᔩᑦ ᑲᑎᒪᔩᑦ: ᒫᑕ, 
ᐅᑭᐅᖅᑕᖅᑐᒥᐅᑦ-ᓚᓯᒪᔪᖅ, ᓴᖅᑭᔮᒃᓴᖅ 
ᓴᖅᑭᔮᓕᐊᖑᓚᐅᖅᑐᖅ ᖁᑦᑎᒃᑐᕐᒥᐅᑦ, ᒫᑕ 
ᕕᓕᐅᕆᑎ ᓅᑕᐅᓚᐅᖅᓯᒪᓂᕆᔭᖓ ᑯᐱᐊᒃᒥᑦ 
ᑕᑉᐸᐅᖓ ᐊᐅᓪᓛᖅᑎᑕᐅᓚᐅᖅᓯᒪᖕᒪᑕ. 
 
ᑕᒪᒃᑯᐊᒐᓚᐃᑦ ᑕᕐᕆᔮᒃᓴᐃᑦ ᐅᓂᒃᑳᖃᕐᖓᑕ 
ᐊᒃᓱᕈᕐᓇᖅᑑᒃᑰᕐᓂᒥᓂᖏᓐᓂᒃ ᐃᓄᐃᑦ, 
ᑭᖑᕚᑦᑎᓐᓄᑦ ᑕᑯᓐᓇᖅᑕᐅᒍᒫᕐᖓᑕ. ᑖᓐᓇ 
ᓄᓇᕗᒻᒥ ᓄᑖᖅ ᑐᓴᐅᑎᖃᕐᕕᒃ ᐅᕝᕙᓗ 
ᑕᕐᕆᔮᒃᓴᓕᐅᕐᕕᒃ ᓇᓗᓇᓐᖏᑦᑐᖅ 
ᐃᑲᔪᕐᓂᖃᓚᖓᔪᖅ. 
 
ᓄᓇᕗᑦ ᒐᕙᒪᒃᑯᖏᑦ 2011-2012-ᒧᑦ ᐊᑭᑐᔫᑎᓄᑦ 
ᐸᕐᓇᐅᑎᓕᐅᓕᖅᐸᑕ 
ᐃᓱᒪᒃᓴᖅᓯᐅᕈᑕᐅᓛᖁᓪᓚᕆᒃᑐᒋᑦ ᑖᒃᑯᐊ ᑮᓇᐅᔭᑦ. 
ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐅᓪ. 

ᖃᓄᐃᓕᖓᓂᕆᓕᖅᑕᖓ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕆᓴᓐ (ᓯᐊᓪ) 

 
ᓯᐅᓪ: (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. ᑕᐃᒪ 
ᐱᓇᓱᐊᕈᓯᐅᓛᖅᑐᒥ ᑕᐃᒫᒃ  

ᖁᕕᐊᓇᖅᑎᒐᓱᖕᓂᐊᕆᕙᒃᑲ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ 
ᐃᓪᓗᓕᕆᔨᖅᔪᐊᒃᑯᓐᓂ ᓱᓕ ᐋᖅᑭᒌᓐᖏᒻᒪᑦ, 
ᓂᓪᓕᖃᑕᐅᔪᒪᖕᒥᔪᖓ. ᒐᕙᒪᒃᑯᑦ ᑕᒪᒃᑯᐊ 
ᖃᐅᔨᓴᕐᓂᐅᔪᑦ ᖃᐅᔨᓴᖅᑕᐅᓛᕋᓗᐊᕐᒪᖔᑕ 
ᑕᖅᑮᖕᓂᒃ ᒪᕐᕉᖕᓂᒃ. 
 
ᐊᒻᒪᓗ ᐅᖃᒃᑲᓐᓂᕈᒪᓪᓗᖓ ᒐᕙᒪᒃᑯᑦ 
ᖃᐅᔨᓴᑦᑎᐊᕆᐊᖃᕐᓂᐊᕐᖓᑕ. 
ᓇᓗᓇᐃᖅᓯᒍᒪᓪᓗᖓᓗᑦᑕᐅᖅ ᑕᒪᓐᓇ 
ᐃᓱᒪᓕᐅᕈᑕᐅᒋᐊᖃᕐᖓᑦ ᒥᓂᔅᑕᐅᔪᓂᑦ 
ᐊᑕᐅᓯᕐᒨᖏᑦᑐᒧᑦ ᒥᓂᔅᑕᒧᑦ. ᐅᖃᖅᑏ, 
ᑐᓴᖅᑎᑦᑎᓯᒪᓕᕋᔅᓯ ᒐᕙᒪᒃᑯᓐᓂ 
ᒥᓂᔅᑕᐅᔪᓕᒫᑦᑎᐊᑦ ᖃᐅᔨᒪᔭᕆᐊᖃᕐᖓᑕ 
ᕿᒥᕐᕈᔭᐅᖏᓐᓇᓕᒫᕐᖓᑕ. 
 
ᐊᒻᒪᓗ ᐃᓕᓴᖅᓯᒋᐊᖃᕐᒥᔪᒍᑦ ᒐᕙᒪᒃᑯᑦ 
ᐊᓪᓚᕕᒦᓕᕐᖓᑕ 2008-ᒥ ᑕᐃᒪ 2010-ᖑᓕᕐᖓᑦ 
ᒫᓐᓇᐅᔪᑦ ᐱᓐᖏᔾᔪᑎᔅᓴᓂᑦ 
ᐊᑲᐅᓐᖏᓕᐅᕈᑕᐅᔪᓂᑦ ᐊᓂᒍᖅᑐᓂᑦ ᑕᒪᒃᑯᓄᖓ 
ᓴᖅᑭᓯᒪᓂᕋᐃᒋᐊᖃᕈᓐᓃᕋᑦᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓄᓕᒻᒧᑦ, ᒥᔅᑕ ᓂᖏᐅᖓᓐ.  

ᖃᓄᐃᓕᖓᓂᕆᓕᖅᑕᖓ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕆᓴᓐ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᑕᐃᒪ ᐅᖃᐅᓯᖃᕐᓂᐊᕋᒪ 
ᐱᓐᖑᐊᖑᓐᖏᑦᑎᐊᕋᒃᑭ, ᐱᔾᔪᑎᒋᓪᓗᒍ ᑕᒪᒃᑯᐊ 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ ᐱᒻᒪᕆᐋᓘᒻᒪᑕ.  
 
ᐅᖃᖅᑏ, ᑭᒡᒐᑐᖅᑕᒃᑲ ᓴᓪᓕᕐᓂ ᐃᒡᓗᓕᕌᖅᔪᒻᒥᓗ 
ᐱᑦᑎᐊᖏᓐᓇᖅᑐᑯᓘᒋᐊᔅᓴᑎᓐᓂ 
ᓂᕆᐅᓐᖏᑦᑑᒐᓗᐊᑦ ᓇᓕᐊᓐᓂᓘᓐᓃᑦ 
ᒪᓕᒐᓕᐅᖅᑎᐅᔪᓂᑦ. ᑭᓯᐊᓂᓕ ᑕᑯᔅᓴᐅᔪᓂᑦ 
ᓂᕆᐅᓇᖅᑐᓂᑦ ᓂᕆᐅᒻᒪᑕ ᑕᒪᒃᑯᓇᓐᖓᑦ 
ᓂᕈᐊᖅᑕᐅᓯᒪᔪᓂᑦ, ᑭᓯᐊᓂᓕ ᓱᓕᑦᑎᐊᖁᔨᒻᒪᑕ. 
ᐊᒻᒪᓗ ᓴᓪᓗᖃᑦᑕᖏᓪᓗᑕ ᐃᓱᒪᓕᐅᖃᑦᑕᕐᓗᑕᓗ 
ᐃᓱᒪᒋᔭᐃᓐᓇᕆᓗᒋᑦ ᓄᓇᕗᒻᒥᐅᓕᒫᑦ.  
 
ᐅᖃᖅᑏ, ᖁᕕᐊᓱᓐᖏᑐᒻᒪᕆᐅᓯᒪᔪᖓᑦᑕᐅᖅ 
ᑖᔅᓱᒧᖓ $60 ᒥᓕᐊᓐ ᖃᑦᑏᓐᓇᑯᓘᓐᖏᒻᒪᑕ 
ᑮᓇᐅᔭᑦ. ᑮᓇᐅᔭᑦ ᐊᑐᕈᓐᓇᓚᐅᖅᑐᑦ 
ᐋᓐᓂᐊᕕᓕᐅᕐᓗᑎᑦ, ᐃᓕᓐᓂᐊᕐᕕᓕᐅᕐᓗᑎᑦ, 
ᓘᒃᑖᓂᑦ ᐃᖅᑲᓇᐃᔭᖅᑎᑦᑎᓗᑎᑦ ᐃᓕᓴᐃᔪᓂᑦ. 
ᓇᓗᓇᐃᖅᓯᔪᓐᓇᑎᐃᓐᓇᐅᕙᓪᓚᐃᔪᒍᑦ $60 
ᒥᓕᐊᓐ ᐊᑐᕈᓐᓇᓚᐅᖅᑐᓂᑦ. 
 
ᖃᐅᔨᒪᔪᒍᓪᓗ ᑕᒪᓐᓇ ᐱᔭᕆᐊᑭᑦᑑᔮᖏᒻᒪᑦ. 
ᑕᐃᒪᓕ ᓱᓂᐊᓕᖅᑭᑕ ᑖᔅᓱᒧᖓ? ᒐᕙᒪᒃᑯᑦ 
ᐅᖃᖅᓯᒪᔪᒐᓗᐊᑦ ᑕᒪᔅᓱᒧᖓᒎᖅ 
ᐋᖅᑭᒋᐊᕆᓂᐊᖅᑐᑦ. ᑕᐃᒃᑯᐊ ᐊᖏᔪᖅᑲᐅᑕᐅᔪᑦ 
ᐃᓪᓗᓕᕆᔨᖅᔪᐊᑯᓐᓂ ᑲᒪᑦᑎᐊᕐᖓᑕ ᐊᒻᒪᓗ 
ᑕᒻᒪᖅᓯᒪᔪᖅᓴᐅᓚᐅᖅᑐᑎᑦ. 
 
ᐅᖃᖅᑏ, ᐅᖃᒃᑲᓐᓂᕈᒪᕗᖓ ᑖᒃᑯᐊ 
ᖃᐅᔨᔭᐅᓂᕆᓂᐊᖅᑕᖏᑦ ᖃᐅᔨᓴᕐᓂᐅᔫᑉ 
ᓴᖅᑭᑕᐅᖁᓛᖅᑕᕗᑦ ᒪᓕᒐᓕᐅᖅᑎᓄᑦ 
ᐱᔭᕇᖅᑕᐅᓯᒪᓕᑐᐊᖅᑲᑦ ᑕᒪᓐᓇ 
ᐱᒻᒪᕆᐋᓘᓂᖓᓄᑦ. ᒐᕙᒪᒃᑯᑦ ᑖᒃᑯᐊ  

ᐅᑕᖅᑭᑐᐃᓐᓇᕆᐊᖃᓐᖏᒻᒪᑕ ᐅᑎᕋᓱᓐᓂᑎᓐᓂ 
ᐊᒃᑑᕝᕙᒥ. ᓂᕆᐅᑉᐳᖓ ᒥᓂᔅᑕᐅᔪᖅ ᓯᕗᓕᖅᑎᓗ 
ᑐᓴᑦᑎᐊᑐᔅᓴᐅᒐᓗᐊᖅᑯ ᐅᕙᓐᓂ ᑖᔅᓱᒧᖓ.  
 
ᐅᖃᖅᑏ, ᓇᓗᓇᕈᓐᓃᕐᒪᑦ ᑕᒪᓐᓇ ᐃᕐᖐᓐᓇᖅ 
ᓴᖅᑭᓚᐅᓐᖏᒻᒪᑦ. ᑐᑭᓯᓐᖏᒃᑲᓗᐊᕐᒥᔪᖓᑦᑕᐅᖅ 
ᖃᓄᖅ ᖃᐅᔨᒪᓐᖏᑐᐋᓘᓕᕐᒪᖔᑕ ᑮᓇᐅᔭᓂᑦ 
ᐊᒥᓲᓂᖏᓐᓂ. ᑖᒃᑯᐊ ᐊᕐᕌᒍᒐᓴᓐᓂᖃᐃ 
ᑕᐃᒪᐃᓕᐅᖅᐸᓪᓕᐊᓕᖅᑐᒥᓃᑦ.  
 
ᐅᖃᖅᑏ, ᑐᑭᓯᔭᐅᑦᑎᐊᕈᒪᔪᖓ ᑕᒪᓐᓇ ᒥᓂᔅᑕᐅᔪᖅ 
ᖁᕕᐊᒋᓱᒋᓐᖏᓇᒃᑯᑦ. ᐃᓚᖓᑦᑕᐅᖅ 
ᑲᒪᒋᒋᐊᖃᕐᖓᒍ. ᑐᑭᓯᔭᐅᒍᒪᒋᓪᓗᖓ 
ᖁᕕᐊᓱᑦᑐᖓ ᐃᓪᓗᓕᕆᔨᖅᔪᐊᒃᑯᑦ ᓄᑖᓂᑦ 
ᐊᖏᔪᖅᑲᐅᑎᖃᓕᕐᖓᑦ.  
 
ᐅᖃᖅᑏ, ᑕᐃᒪ ᓈᒻᒪᑦᑑᑎᒋᒐᒃᑯ ᐅᖃᕆᐊᔅᓴᖅ 
ᒥᓂᔅᑕᐅᔪᖅ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ; 
ᑖᒃᑯᐊ ᖃᐅᔨᓵᖑᓂᐊᓕᕐᖓᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 264 - 3(2): 

ᐃᖅᑲᓇᐃᔮᑦ ᐸᓐᓂᖅᑑᒧᑦ 
ᓅᑕᐅᓂᕆᓚᐅᖅᑐᒥᓃᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓇᖏᖅᓯᔪᖓ ᑖᓐᓇ ᒫᑦᓯᖑᑎᓪᓗᑕ ᒫᓃᑦᑐᑕ 
ᓂᓪᓕᐅᑎᒋᖃᑦᑕᔪᒻᒥᔭᕋ, ᑭᓯᐊᓂ 
ᑭᐅᔭᐅᓪᓚᑦᑖᕐᓗᖓ ᐱᔭᐅᓯᒪᓐᖏᒻᒥᒐᒪ 
ᑐᓴᖅᑎᑕᐅᒃᑲᓂᕐᓂᐊᕐᓂᕋᖅᑕᐅᔪᒐᓗᐊᖅᑐᖓ: 
 
ᑖᒃᑯᐊ ᐃᖅᑲᓇᐃᔮᑦ ᐸᓐᓂᖅᑑᒧᑦ 
ᓅᑕᐅᓂᕆᓚᐅᖅᑐᒥᓃᑦ 71 ᐱᔾᔪᑎᒋᓪᓗᒋᑦ. 

ᑖᒃᑯᐊᓕ ᑐᓴᑦᑎᐊᔪᔭᕗᑦ ᐱᖓᓱᑦ ᐃᖅᑲᓇᐃᔮᑦ 
ᐊᐅᓪᓚᖃᑦᑕᖅᑐᓄᑦ ᐋᓐᓂᐊᕕᓐᓄᑦ ᒪᐅᖓ 
ᐊᐅᓪᓛᖅᑕᐅᔪᒻᒪᑦ. ᑖᓐᓇ ᑐᓴᕐᓇᑎᐊᖅᓯᒪᔪᖅ, 
ᓇᓗᓇᐃᖅᑕᐅᑦᑎᐊᔪᔪᑦ. ᑕᕝᕙ ᑭᓯᐊᓂ ᐊᓯᖏᑦ 
ᑖᒃᑯᓇᓐᖔᖑᓐᖏᑦᑐᖅ 
ᐋᓐᓂᐊᖅᑐᓕᕆᔨᒃᑯᓐᓅᖓᖏᑦᑐᑦ. 
 
ᒪᐅᖓ ᐊᐅᓪᓛᖅᑕᐅᕙᓪᓕᐊᓯᒪᔪᖃᕐᓂᒥᒻᒪᒡᒎᖅ 
ᐱᖓᓱᓂᑦ ᐱᓗᐊᓐᖑᐊᖅᑐᑦ ᖃᐅᔨᒃᑲᖅᑕᐅᒐᑎᑦ 
ᓄᓇᑦᑎᓐᓂᒥᐅᑦ ᐃᓚᖓᒎᔮᖅᑐᖅ ᒪᐅᖓ 
ᐊᐅᓪᓛᖅᑕᐅᑐᐃᓐᓇᖅᑐᑎᑦ ᐱᔭᐅᓐᓂᒥᒻᒪᑕ. ᑖᓐᓇ 
ᑕᐃᒫᒃ ᓱᓕᕙᓪᓚᐃᒻᒪᑦ. ᑕᐃᒃᑯᓇᓐᖓᑦ ᐱᔪᒐᒃᑯ. 
ᑖᒃᑯᐊ 6-ᑐᐃᓐᓇᐅᒐᓗᐊᑦ ᑲᑎᑦᑐᒋᑦ ᐃᖅᑲᓇᐃᔮᑦ 
ᑭᓯᐊᓂᓕ ᓄᓇᑦᑎᓐᓄᑦ 
ᐱᕙᓪᓕᐅᑎᓪᓚᕆᖃᑦᑕᕐᖓᑕ 
ᓴᓂᔾᔪᑕᐅᒃᑲᓐᓂᖃᑦᑕᖅᑐᑎᑦ ᓄᓇᑦᑎᓐᓂ. 
ᐃᓪᓗᔅᓴᖃᑦᑎᐊᖅᑐᑎᑦ ᐊᒻᒪᓗ 
ᐊᓪᓚᕕᔅᓴᖃᑦᑎᐊᖅᑐᑎᑦ. 
 
ᑕᐃᒪ ᒪᐅᖓ ᓄᓇᑦᑎᓐᓂᒥᐅᒥᒃ 
ᐅᖄᓚᕕᐅᕋᑖᓚᐅᕐᒥᒐᒪ 
ᐃᖅᑲᓇᐃᔮᔅᓴᓯᐊᖅᑐᒥᓂᐅᒐᓗᐊᕐᒥ ᒫᓂ ᑭᓯᐊᓂᒎᖅ 
ᒫᓂ ᐃᓪᓗᒃᓴᖃᖏᒻᒪᑦ, ᐊᖏᕐᕋᔅᓴᖃᖏᒻᒪᑦ 
ᓅᔾᔮᕈᓐᓃᕐᒥᔪᖅ ᒪᐅᖓ. ᑖᓐᓇ ᐃᓚᖓᒍᑦ 
ᐊᕝᕕᐊᕈᑎᒋᔭᐅᕙᒻᒪᑦ ᒪᐅᖓᕈᒪᔫᒐᓗᐊᓄᓪᓗ. 
ᐱᓗᐊᓐᖑᐊᖅᑐᒥᒃ ᓄᓇᑦᑎᓐᓂᒥᐅᑕᐃᑦ ᖃᓂᑦᑑᑎᒃ 
ᐃᓚᖃᑦᑎᓪᓗ ᒫᓂ ᐊᐅᓛᒃᑲᔪᓕᕐᖓᑕ. 
 
ᐅᓪᓗᒥ ᑕᕝᕙᓂ ᐃᒡᓗᒥ ᓇᖏᖅᓯᒻᒥᔪᖓ 
ᐅᖃᕈᓐᓇᖅᑐᖓ, ᐸᖕᓂᖅᑑᕐᒥᐅᒐᓚᐃᑦ ᒫᓃᓕᕐᖓᑕ, 
ᑕᑉᐱᓐᓇ ᓇᐃᒥ ᐊᒻᒪᓗ ᐅᕙᓃᑦᑐᖓ 
ᐱᖃᓯᐅᑎᓪᓗᖓ ᐅᕙᓂ ᐃᒡᓗᒥ ᐃᖅᑲᓇᐃᔭᖅᑐᑦ 
8-ᒪᕆᐅᓕᕐᒥᔪᑦ ᐸᖕᓂᖅᑑᕐᒥᐅᔅᓴᔭᓪᓚᕆᒥᓃᑦ. 
ᑕᐃᒫᒃ ᑕᕝᕙ ᐊᒥᓱᑦ ᐊᐅᓛᖅᑕᓕᖅᑐᑦ ᒪᐅᖓ 
ᐃᖃᓗᓐᓄᑦ ᐃᖅᑲᓇᐃᔮᓂᒃ ᒫᓂ ᐱᑕᖃᓐᖓᑦ. 
ᓄᓇᑦᑎᓐᓂ ᐱᑕᖃᓗᐊᖃᑦᑕᖏᒻᒪᑦ. 

ᑕᐃᒫᒃ ᑕᕝᕙ ᐃᓱᒪᔅᓴᖅᓯᐅᑦᑎᐊᖁᕙᒃᑲ ᒐᕙᒪᒃᑯᑦ. 
ᑕᐃᒫᒃ ᓄᓇᓕᕋᓛᓂᒃ 
ᖄᖏᑦᓯᑐᐃᓐᓇᖃᑦᑕᖏᓪᓗᑎᒃ ᐊᔪᓐᓇᖏᑉᐸᑦ. 
ᐊᖏᕐᕋᔅᓴᖃᑦᑎᐊᖃᑦᑕᕐᖓᑕ ᐊᒻᒪᓗ ᐃᓚᒥᓂᒃ 
ᕿᒪᐃᓕᖃᑦᑕᖅᑐᒃ. ᑕᐃᒫ ᑭᓯᐊᓂᐅᓕᖃᑦᑕᕐᖓᑕ 
ᐊᓯᐊᓅᕆᐊᖃᕋᐃᒻᒪᑕ. ᐄᓛᒃ ᑖᓐᓇ 
ᐊᐱᖅᑯᑎᒋᒃᑲᓂᕐᓂᐊᕐᒥᔭᕋ ᐊᐱᖅᓱᓇᖅᓯᑉᐸᑦ ᑖᒃᑯᐊ 
ᖃᓄᐃᓕᖓᑎᑕᐅᓂᐊᕐᒪᖔᑕ ᓄᓇᑦᑎᓐᓄᑦ 
ᑐᒋᐊᖃᓚᐅᖅᓯᒪᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ, 
ᑐᓄᓂᕐᒧᑦ ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 265 - 3(2): 

ᖄᖅᑎᑦᑎᖃᑦᑕᓂᒃᑯᑦ ᖃᐅᔨᓴᕐᓂᖅ 
ᑕᓪᓗᕈᑎᐅᑉ ᑕᕆᐅᖓᓂ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᐱᑯᓗᒑᓯ, 
ᓂᒋᔭᐅᓇᓱᒋᓛᖅᑰᓕᖅᑐᕐᓕᐅᓇ ᐅᕙᓐᓄᑦ, 
ᐱᔮᕆᖏᑦᑐᑯᓘᒐᓗᐊᖅ. 
 
ᐅᓪᓗᒥ ᓂᑯᕕᔾᔪᑎᖃᑦᑐᖓ, ᐅᑯᐊ ᖄᑦᑎᑎᕆᔪᒪᔪᑦ 
ᐅᖃᐅᓯᐅᖃᑦᑕᓚᐅᕐᕋᓗᐊᕐᒪᑕ ᑕᓪᓗᕈᑎᐅᑉ 
ᑕᕆᐅᖓᓂᒎᖅ. ᑭᓯᐊᓂᓕ ᑖᒃᑯᐊ ᖃᐅᑉᐸᑦ 
ᑎᑭᓐᓂᐊᖅᑐᑦ ᒥᑦᑎᒪᑕᓕᒃᒧᑦ ᖄᑦᑎᑎᕆᓂᕐᒥᒃ 
ᐅᓂᒃᑳᕆᐊᖅᑐᕋᓱᒃᑐᑦ. ᓄᓇᓐᖑᐊᖁᑎᖏᑦ 
ᑕᐅᓄᖓ ᓴᓐᓂᕉᑦ ᑕᕆᐅᖓᒍᑦ ᑕᐅᓄᖓ ᐱᒧᑦ, 
ᐸᖕᓂᖅᑑᑉ ᖃᓂᒋᔮᓄᑦ ᑎᑭᓯᒪᒻᒪᑦ. ᑖᓐᓇ 
ᐊᖏᔪᖅᔪᐊᕐᒪᕆᐊᓗᒃ. 
 
ᖃᓄᐃᒻᒪᒃᑭᐊᖅ ᓂᐱᖃᑦᑎᐊᖏᔾᔪᑕᐅᒻᒪᑦ. ᑖᒃᑯᓇᓂ 
ᐃᓚᒍᑕᖅ 4, ᐃᓚᒋᓗᒍ ᐊᖏᕈᑎ 12, ᓄᓇᕗᑦ 
ᓇᒻᒥᓂᖃᕋᓱᐊᕐᓂᕐᒧᑦ ᐊᖏᖃᑎᒌᒍᑕᐅᓚᐅᖅᑐᒥᒃ 
ᐱᑦᔪᑎᖃᑦᑐᑎᒃ ᑐᓴᕋᓱᐊᕐᒪᑕ ᓄᓇᓕᓐᓄᑦ. 
ᐅᕙᒍᓪᓕ ᐊᐱᖅᑯᑎᒋᓕᖅᑕᕗᑦ ᓄᓇᓕᒻᒥᐅᑎᒍᑦ:  

ᓲᖑᑯᐊ ᐃᓚᐃᓐᓇᖓᓂᒃ ᐊᑐᕋᓱᒃᑑᔮᖅᐸᑦ 
ᐋᖅᑭᒃᓯᒪᑦᑎᐊᖅᑎᓪᓗᒍ ᓄᓇᕗᑦᒥ 
ᓇᒻᒥᓂᖃᕋᓱᐊᕐᓂᒃᑯᑦ ᐋᖅᑭᒃᓯᒪᓚᐅᖅᑐᖅ ᑕᕝᕙᓂ 
ᐊᑐᖅᑕᐅᑦᑎᐊᕐᕆᐊᖃᒻᒪᑦ. ᐊᑦᔨᓕᐅᖅᑕᐅᓯᒪᒻᒪᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᒻᒪ NTI-ᑯᓐᓄᑦ, ᐊᖏᖅᑕᐅᓯᒪᒻᒪᑦ.  
 
ᐊᒻᒪᓗ ᑕᕝᕙᓂᑦᑕᐅᖅ ᓄᓇᕗᑦᒥ 
ᓇᒻᒥᓂᖃᕋᓱᐊᕐᓂᕐᒧᑦ ᐊᖏᖅᑕᐅᓯᒪᔪᓂ 12 
ᐊᖏᕈᑎ 12.4.4 ᐅᖃᖅᓯᒪᒻᒥᔪᑦ ᑖᒃᑯᐊ: 
ᖃᓄᐃᓕᐅᖅᑐᖃᕐᓂᐊᖅᐸᑦ ᑕᒫᓂ ᐃᓄᐃᑦ 
ᓄᓇᖓᓐᓂ, ᑖᒃᑯᐊ ᓄᓇᓖᑦ 
ᑐᓴᖅᑕᐅᓇᓱᑦᑎᐊᕐᕆᐊᖃᒻᒪᑕ 
ᐅᖅᓱᐊᓗᒃᑎᑯᓐᓂᓘᓐᓃᑦ, ᓄᓇᕗᑦ 
ᒐᕙᒪᒃᑯᓂᓪᓘᓐᓃᑦ, ᑲᓇᑕᐅᑉ 
ᒐᕙᒪᒃᑯᖏᓐᓂᓪᓘᓐᓃᑦ. ᑖᒃᑯᐊ 
ᑐᓴᖅᑎᑦᑎᑎᐊᕆᐊᖃᒻᒪᑕ. 
 
ᑭᓯᐊᓂ ᒫᓐᓇᒧᑦ ᑎᑭᑦᖢᒍ, ᐊᒃᓱᐊᓗᒃ 
ᐋᖅᑭᑎᐊᖅᓯᒪᖅᑰᔨᓐᖏᑦᑐᒥᒃ ᐸᕐᓇᒃᓯᒪᒻᒪᑕ ᑕᐃᒪ 
ᖃᐅᔨᑲᐅᑎᒋᒋᕗᒍᑦ ᖃᐅᑉᐸᒡᒎᖅ 
ᒥᑦᑎᒪᑕᓕᓕᓐᓂᐊᖅᑐᑦ ᑖᒃᑯᐊ, 
ᐆᒪᔪᕐᓂᐊᖅᑎᒃᑯᓐᓂᒃ ᑲᑎᒪᖃᑎᖃᓪᓗᑎᒃ. ᓇᐅᓕ 
ᐸᕐᓇᒃᓯᒪᔭᕆᐊᖃᓚᐅᖅᑐᑦ ᐃᑲᓐᖓᑦ ᓄᓇᓕᑐᖃᖅ, 
ᓯᕗᓂᑐᖄᓗᒃᑎᓐᓂᒃ ᑖᒃᑯᓇᓂ ᓄᓇᓕᓕᒫᓄᑦ 
ᐊᒃᑐᖅᑕᐅᓂᐊᖅᑐᓂᒃ ᖄᑦᑎᑎᕆᓇᓱᓐᓂᐊᖅᑐᓄᑦ 
ᐊᐅᔭᖅ ᐱᒋᐊᕐᓗᒍ? 
 
ᑖᓐᓇ ᐊᐱᖅᓱᕐᓂᐊᕐᕋᒪ ᒥᓂᔅᑐᒧᑦ 
ᐊᕙᑎᓕᕆᔨᒃᑯᓐᓄᑦ ᐅᐊᑦᑎᐊᕐᕈ ᐊᐱᖅᓱᕐᓇᖅ 
ᓈᒻᒪᓯᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 5. 
ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. ᒥᔅᑕ 
ᑕᐹᖅᔪᒃ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, 
ᒪᓕᒐᓕᐅᖅᑎᐅᖃᑎᒃᑲ. ᑕᐃᒪ 
ᑎᑭᑕᐅᓯᒪᔪᐊᓐᓅᒐᑦᑖᓯᑦ ᑕᕝᕙᓂ ᐃᖃᓗᓐᓂ, 
ᑖᒃᑯᐊ ᓂᐅᕐᕈᐊᖑᓪᓗᑎᒃ, ᐊᔾᔨᓕᐅᕆᔨᐅᕙᑦᑐᑦ 
ᐃᓛᒃ ᑲᒪᔨᐅᕙᑦᑐᑦ ᑲᓇᑕᒥ ᑕᕐᕆᔮᒃᓴᓕᕆᔩᑦ. 
ᑖᕙᓂ ᑐᓄᑦᑎᐊᓃᒻᒪᑕ. 
 
ᑖᒃᑯᐊ ᐃᓕᓴᕆᔪᒪᓪᓗᒋᑦ ᐊᑯᓂᒻᒪᕆᐅᒐᓗᐊᖅ 
ᐊᕐᕌᒍᓂᒃ 70-ᓄᑦ ᐊᓪᓛᑦ ᑖᒃᑯᐊ ᐱᓕᕆᖃᑦᑕᕐᒪᑕ 
ᐊᔾᔨᓕᐅᕆᕙᓪᓕᐊᓪᓗᑎᓪᓗ ᑕᒪᒃᑯᓂᖓ 
ᓄᓇᖃᖅᑳᖅᓯᒪᔪᕕᓃᑦ ᐃᓅᓯᖏᓐᓂᒃ. 
ᐊᔾᔨᒌᖏᕈᓘᔭᖅᑐᒻᒪᕆᐊᓗᓐᓂᖏᓛᒃ ᑕᒪᒃᑯᓂᖓ 
100-ᕈᔪᓐᓂᓘᓐᓃᑦ ᐊᔾᔨᓐᖑᐊᓂᒃ ᓴᓇᓯᒪᖕᒪᑕ 
ᐃᓄᖕᓄᑦ ᑐᕌᖓᔪᓂᒃ. ᑖᒃᑯᐊ ᐱᓕᕆᖅᔪᐊᖃᑦᑕᕐᒪᑕ 
National Film Board-ᑯᓐᓄᑦ ᐊᒻᒪᓗ ᑖᒃᑯᐊ 
ᐱᓕᕆᖃᑎᖃᒻᒪᕆᖕᒪᑕ Inuit Relations 
Secretariat ᐃᓄᓕᕆᔨᒃᑯᓐᓂᓐᖔᖅᓯᒪᔪᑦ ᐊᒻᒪᓗ 
ᑖᒃᑯᐊ ᐊᕙᑕᒃᑯᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
ᑕᐃᒪ ᑕᕐᕆᔮᒃᓴᓕᐅᕐᒪᑕ ᑕᒪᒃᑯᓂᖓ 
ᕿᓪᓕᖅᑑᓂᕋᖅᑕᐅᔪᓄᑦ ᑕᒪᒃᑯᐊ ᓯᕗᓂᕆᓚᐅᖅᑕᑦᑕ 
ᐃᓄᐃᑦ ᐱᐅᓯᕆᓚᐅᖅᑕᖏᓐᓂᑦ 
ᓇᓗᓇᐃᖅᓯᕙᓪᓕᐊᑦᑎᐊᖅᑐᐊᓘᓕᕐᒪᑖᓯ ᑖᒃᑯᐊ 
National Film Board-ᑯᑦ ᐃᑲᔪᖅᑎᒋᓪᓗᑎᒍ. ᑖᒃᑯᐊ 
ᓲᕐᓗ ᐊᒥᓱᑲᓪᓚᖕᓂᒃ ᐃᑲᔪᖅᓯᒪᖕᒪᑕ.  
 
ᐅᑯᐊ ᐅᖃᖅᑎᑦᑎᔩ, ᐃᓕᓴᕆᔪᒪᓪᓗᒋᑦ ᐃᒻᒪᖄ 
ᑕᐃᔪᓐᓇᑦᑎᐊᔾᔮᖏᑕᒃᓴᕆᔭᕋᓗᐊᒃᑲ ᒪᒥᐊᑉᐸᒌᖅᐳᖓ. 
ᓯᕗᓪᓕᕐᒥ Anne Murray Applin ᑖᓐᓇ 
ᐃᓕᓴᕆᔭᐅᖁᓪᓗᒍ ᐊᒻᒪ Mary-Lynn Charlton, 
John Hutton ᒪᒥᐊᓇᐅᒐᓗᐊᖅ 
ᑕᐃᑦᑎᐊᓐᖏᑖᓗᒋᒐᒃᑯ, Marc Rousseau, Jerome 
Zwicker, Carolle Brabant, Tom Perlmutter 
ᒪᒥᐊᓇᐅᒐᓗᐊᖅ ᑕᐃᑦᑎᐊᓐᖏᒃᑯᒃᑭᑦ, Claude Joli-
Coeur, Louisa Frate ᐊᒻᒪ Cindy Witten. ᑖᒃᑯᐊ 
National Film Board-ᑯᓐᓂ ᑕᒪᐅᖓ 
ᐱᓕᕆᔭᖅᑐᖅᓯᒪᑦᑎᐊᕐᒪᑖᓯᑦ ᐊᒻᒪᓗ 
ᑕᕐᕆᔮᖅᑎᑦᑎᓚᐅᕆᓪᓗᑎᒃ ᑖᒃᑯᐊ ᑕᕝᕗᖓ ᐃᒡᓗᐃᑦ 
ᐃᓗᐊᓄᑦ ᑐᓐᖓᓱᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓇᒦᒃ ᒥᓂᔅᑕ. 
ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ.  

ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 
ᖁᔭᓐᓇᒦᒃ. 
 
ᑕᐃᒪ ᒫᓐᓇᐅᔪᑦᑕᐅᖅ ᐃᓕᓴᖅᓯᔪᒪᒻᒥᔪᖓ 
ᐳᓛᕆᐊᖅᓯᒪᔪᒥᒃ, ᑕᕝᕙᓃᒻᒥᔪᖅ ᒪᓕᒐᓕᐅᕐᕕᒻᒥ, 
ᑖᒃᑯᐊ ᐃᓕᓐᓂᐊᖅᑐᑦ ᒪᓕᒐᓕᐅᕐᕕᒻᒥ ᑕᐅᓇᓂ 
ᐊᑐᕚᒥ. ᑖᒃᑯᐊ ᐅᕕᒃᑲᐅᔪᑦ ᑲᓇᑕᒥᖔᖅᓯᒪᔪᑦ 
ᓇᑭᑐᐃᓐᓇᖅ ᐃᓚᒋᔭᐅᔪᑦ ᑲᓇᑕᒥ ᐃᓕᓐᓂᐊᖅᑐᑦ 
ᐅᑯᐊᖑᔪᑦ ᐃᖃᓗᓐᓃᖅᑐᑦ, ᐊᕐᕋᒍᑕᒫᑦ ᐳᓚᕋᖅᑐᑦ 
ᕿᒥᕐᕈᓪᓗᑎᒃ ᓄᓇᕗᒻᒥ. ᑕᐃᒪᓕᑦᑕᐅᖅ 
ᒪᓕᒐᓕᐅᖅᑎᐅᖃᑎᓕᒫᒃᑲ 
ᑐᓐᖓᓱᒃᑎᑦᑎᖃᑎᒋᔭᐃᓐᓇᕆᔪᒪᕙᒃᑲ ᑖᒃᑯᓄᖓ 
ᒪᓕᒐᓕᐅᕐᕕᓕᐊᖅᓯᒪᔪᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ, 
ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 391 - 3(2): ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᕐᕕᓄᑦ 
ᓄᓇᕗᒻᒥᓂ (ᓂᓐᖓᖅ) 

 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᓚᐅᕋᒪ ᐅᓪᓗᑐᐃᓐᓇᕐᒥ ᒥᓂᔅᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᐱᖅᓱᓂᐊᖅᑐᒍ. 
ᐅᖃᓚᐅᖅᓯᒪᒐᒦᓛᒃ. ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᑦᑎᕙᒃᑲᓗᐊᕐᖓᑕ ᐊᐅᔭᒃᑯᑦ ᐊᒻᒪᓗ 
ᑕᒪᒃᑯᐊ ᐃᖃᓗᓐᓃᖅᑐᐃᓐᓇᕈᔫᓪᓗᑎᒃ ᓄᓇᓕᓂᓐᓗ 
ᐊᖏᔫᑕᐅᓂᖅᓴᐅᔪᓂᒃ. 
 
ᓄᓇᑦᑎᐊᕐᒥ ᒐᕙᒪᒃᑯᑦ ᐃᑲᔪᖃᑦᑕᕐᖓᑕ 
ᑮᓇᐅᔭᒃᓵᖑᔪᓄᑦ ᐱᓕᕆᕕᖃᖅᑐᓄᑦ ᐊᓯᖏᓐᓄᓪᓗ 
ᐃᖅᑲᓇᐃᔭᖅᑎᑦᑎᔨᐅᔪᓂᒃ 
ᐃᖅᑲᓇᐃᔭᖅᑎᑦᑎᓂᐊᕐᓗᑎᒃ ᐊᐅᔭᒃᑯᑦ 
ᐃᓕᓐᓂᐊᖅᑐᓂᒃ ᒥᓂᑭᓐᓂᖅᓴᐅᔪᓂ 
ᒥᓂᑭᓐᓂᖅᓴᐅᔪᓂᑦ ᓄᓇᓕᓐᓂ. 
ᐊᐱᖅᑯᑎᒋᔪᒪᔭᕋᓕ, ᐅᖃᖅᑏ, ᒥᓂᔅᑕᐅᔪᖅ 
ᐃᓱᒪᒃᓴᖅᓯᐅᕈᓐᓇᖅᑳ ᑕᐃᒪᐃᑦᑐᓴᐃᓐᓇᐸᓗᒻᒥᒃ  

ᐊᑐᕈᓐᓇᕐᒪᖔᑕ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐃᓕᓐᓂᐊᕐᕕᓄᑦ ᓄᓇᕗᒻᒥᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ, 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᖓᔪᖅᑳᖅ 
ᓯᐅᑦᓴᒃ. 
 
ᐊᖓᔪᖅᑳᖅᓂ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᕈᒪᔭᕋ ᑖᔅᓱᒧᖓ 
ᐊᐱᖅᑯᑎᖓᓄᑦ. ᖃᐅᔨᒪᒐᑦᓯ, ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᑦᑎᕙᑦᑐᑦ ᐊᐅᔭᒃᑯᑦ 
ᐅᐱᒋᑦᑎᐊᖅᑐᑎᒍᓪᓗ ᖁᕕᐊᒋᓪᓗᒍᓪᓗ. 
 
ᑐᓴᑦᑎᐊᖁᓪᓗᒍ ᑕᐅᕙᓂ ᕿᑎᕐᒥᐅᓂ 16ᓂᒃ 
ᕿᑎᕐᒥᐅᓂ ᐃᖅᑲᓇᐃᔭᖅᑐᖃᕐᓂᐊᕐᒥᔪᖅ, 14ᓂᒃ 
ᓄᓇᖃᖅᑳᖅᓯᒪᔪᑦ. ᑖᒃᑯᐊᓕ ᓄᓇᖁᑎᒋᔭᖏᓐᓂ 
ᐱᓇᓱᐊᖅᓯᒪᔪᖃᖏᑦᑐᖅ ᑕᕝᕗᖓ. 
ᐱᓇᓱᐊᖅᓯᒪᔪᖃᖏᒻᒪᑦ ᓱᓕ 
ᐅᑕᖅᑭᓂᐊᖅᑕᕋᓗᐊᕗᑦ. 
 
ᑭᓯᐊᓂᓕ ᐃᖅᑲᓇᐃᔭᖅᑎᑦᑎᓂᕐᒧᑦ ᑖᒃᑯᓄᖓ 
ᓄᓇᓕᓐᓄᑦ ᑎᓕᐅᒃᑲᓐᓂᖅᑕᕗᑦ ᐱᓕᕆᕕᐅᔪᑦ 
ᑕᒪᒃᑯᓄᖓ ᓴᖅᑮᒃᑲᓐᓂᖁᓪᓗᒋᑦ, 
ᐃᖅᑲᓇᐃᔭᖅᑎᑦᑎᒍᒪᓗᑎᒃ ᐃᖅᑲᓇᐃᔭᖅᑎᑦᑎᓗᑎᒃ 
ᐊᐅᔭᒃᑯᑦ ᐃᓕᓐᓂᐊᖅᑐᓄᑦ 
ᐃᖅᑲᓇᐃᔭᖃᑦᑕᓂᐊᖅᑐᓂᒃ. ᑎᓕᐅᑦᑎᐊᖅᑕᕗᑦ 
ᑕᒪᑐᒥᓐᖓ. 
 
ᐊᓯᖏᓐᓄᓪᓕ ᐃᑲᔪᕐᓂᐊᕐᓗᑕ 
,ᐃᖅᑲᓇᐃᔭᖅᑎᑦᑎᓂᐊᕐᓗᑕ, ᕼᐊᒻᓚᒃᑯᑎᒍᖅᑲᐃ, 
ᑕᐃᒪᐃᑦᑐᓂᒃ ᑮᓇᐅᔭᓂᒃ ᐱᔪᓐᓇᐸᓪᓚᐃᒻᒥᔪᑦ 
ᐃᖅᑲᓇᐃᔭᕈᓐᓇᕋᔭᖅᑐᓂᒃ ᐊᐅᕙᒃᑯᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐃᓱᒪᒋᓪᓗᒋᑦ ᓄᓇᕗᒻᒦᑦᑐᑦ ᓄᓇᓕᓐᓂ 
ᐊᒥᓲᖏᒻᒪᑕ ᐱᓕᕆᕕᖃᑦᑐᑦ, ᐃᓚᐅᒍᒪᔪᓪᓘᓐᓃᑦ 
ᓄᓇᕗᑦᒥ ᐃᒫᒃ ᐃᑲᔪᕈᓐᓇᕋᔭᖅᑐᓂᒃ. ᒥᓂᔅᑕᐅᔪᖅ 
ᐃᓱᒪᒋᐊᕈᓐᓇᖅᑳ ᑮᓇᐅᔾᔭᔅᓵᖏᓐᓂᒃ 
ᐃᑲᔪᕈᓐᓇᕐᒪᖔᑕ? ᑕᐃᒃᑯᐊ ᐱᔪᒪᔪᑦ 
ᐊᒥᓲᓂᖅᓴᐅᓂᐊᕐᖓᑕ ᐃᓕᓐᓂᐊᖅᑎᐅᔪᓂᓛᒃ 
ᐊᐅᔭᒃᑯᑦ ᓄᓇᓕᓐᓂ ᒥᑭᑦᑑᑎᓂ ᐱᓕᕆᕕᐅᔪᓂ 
ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑖᒃᓱᒧᖓ 
ᐅᖃᐅᓯᖓᓄᑦ. ᐄ, ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ 
ᑕᒪᒃᑯᓂᖓ ᐱᓕᕆᖃᑎᖃᓪᓗᑕ 
ᐃᖅᑲᓇᐃᔭᕈᓐᓇᑎᑦᑎᓂᐊᕐᕋᑦᑕ. ᑭᓯᐊᓂ ᑖᒃᑯᐊ 
ᓄᓇᓕᖁᑎᖏᓐᓄᑦ ᑖᓐᓇ ᑎᓕᐅᒃᑲᓐᓂᕈᒪᕙᕋ 
ᐊᒻᒪᓗ ᒐᕙᒪᒃᑯᓕᒫᖑᔪᑦ ᑕᐃᒃᑯᓂᖓ ᓴᖅᑮᖁᓪᓗᒋᑦ 
ᐊᐅᔭᒃᑯᑦ ᐃᖅᑲᓇᐃᔭᕋᔭᖅᑐᓂᒃ ᑕᐃᒃᑯᓇᓂ 
ᓄᓇᓕᓐᓂ. ᖁᔭᓐᓇᒦᒃ,. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐃᑉᐸᖓ ᐃᓚᒋᐊᕈᑦ. ᖃᐅᔨᒪᔭᕆᐊᖃᕋᑦᑕᐃᓛᒃ 
ᐊᒥᓲᒻᒪᑕ ᐃᓄᓱᒃᑐᑦ ᐊᖏᔪᖅᑳᖏᓪᓗ, 
ᓄᓇᓕᐅᔪᓂᓪᓗ ᓯᕗᓕᖅᑎᐅᔪᑦ, 
ᖃᐅᔨᒪᖃᑦᑕᖏᒻᒪᑕ ᐊᑐᐃᓐᓇᐅᓂᖏᓐᓂᒃ ᑕᒪᒃᑯᐊ. 
ᒥᓂᔅᑕᐅᔪᖅ ᐅᖃᕈᓐᓇᖅᐹ ᑕᐃᒃᑯᐊ ᐃᓄᐃᑦ 
ᖃᐅᔨᒪᒐᓗᐊᕐᒪᖔᑕ ᑕᐃᒪᐃᑦᑐᓂᒃ 
ᓴᖅᑭᔮᖅᑐᖃᕆᐊᖓᓂᒃ ᓄᓇᓕᓐᓂ? ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᐊᒃᓱᐊᓗᒃ ᑖᓐᓇ 
ᐊᐱᖅᑯᑎᒋᑦᑎᐊᖅᑕᖓ. ᐊᖅᑯᑎᒋᓪᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓴᖅᑎᑦᑎᓯᒪᔭᐃᓐᓇᕗᑦ 
ᑕᒪᒃᑯᐊ ᐱᓕᕆᕕᖃᑦᑐᑦ ᑭᓱᓂᒃ 
ᐊᑐᐃᓐᓇᖅᑕᖃᒻᒪᖔᑦ ᐊᒻᒪᓗ ᖃᓄᖅ ᓄᓇᓕᓐᓄᑦ 
ᑐᓴᖅᑕᐅᒍᓐᓇᕐᒪᖔᑕ. ᐊᒻᒪᓗ 
ᒪᓕᒐᓕᐅᖅᑎᓕᒫᖑᔪᑦ ᑕᐃᒃᑯᐊ ᐊᓪᓚᒡᕕᖏᓐᓂ 
ᖃᐅᔨᒪᒐᓗᐊᕐᒪᖔᑕ. ᑕᒪᒃᑯᓄᖓ 
ᐃᖅᑲᓇᐃᔭᖅᑎᑦᑎᒍᓐᓇᕐᒪᖔᑕᓘᓐᓃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑕᓯᐅᔭᖅᔪᐊᕐᒧᑦ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 392 - 3(2): ᓄᓇᕗᒻᒥ 

ᐃᓪᓗᓕᕆᔨᖅᔪᐊᒃᑯᑦ ᐸᐸᑦᓯᔨᖓ ᑮᓇᐅᔭᐃᑦ 
ᐊᑐᓗᐊᕈᑎᐅᔪᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᓄᓇᕗᑦᒥ ᐃᓪᓗᓕᕆᔨᖅᔪᐊᑯᓐᓄᑦ 
ᒥᓂᔅᑕᕆᔭᖓᓄᑦ. 
 
ᐱᓇᓱᐊᕈᓯᕐᒥ ᒐᕙᒪᒃᑯᑦ ᐅᖃᓚᐅᕐᒪᑕ ᑕᐃᒪᒎᖅ 
$18,900,000-ᓂᒃ ᐱᒋᐊᖃᖓᑕ ᓇᒻᒥᓂᖅ 
ᓇᓂᓯᒻᓗᑎᒃ, ᑖᒃᓱᒧᖓ ᐃᓚᓕᐅᑎᓂᐊᖅᑐᒥᒃ $60 
ᒥᓕᐊᓂᑦ ᓄᓇᕗᑦᒥ ᐃᓪᓗᖃᑦᑎᑦᑎᓂᕐᒧᑦ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ 
ᑮᓇᐅᔭᓕᕆᓂᕐᒧᑦ ᑲᑎᒪᔨᐅᔪᑦ 
ᓇᓗᓇᐃᖅᓯᓯᒪᓕᕐᒪᖔᑕ ᓇᐅᒃᑯᑦ 
ᓇᑲᑎᕆᓂᐊᕐᒪᖔᑕ ᐅᕝᕙᓘᓐᓃᑦ 
ᐃᒡᓗᓕᕆᔨᖅᔪᐊᒃᑯᑦ ᓇᓗᓇᐃᖅᓯᓂᐊᕐᒪᖔᑕ 
ᓇᐅᒃᑯᑦ ᓇᑲᑎᕆᓂᐊᕐᒪᖔᕐᒥᒃ? ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑲᒪᔪᖅ ᐃᓪᓗᓕᕆᔨᖅᔪᐊᑯᓐᓄᑦ, ᕼᐋᓐᑐ 
ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ. 
ᓇᓗᓇᐃᖅᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ 
ᐃᓪᓗᓕᕆᔨᖅᔪᐊᒃᑯᑦ ᑖᒃᓱᒧᖓ ᑲᒪᒋᐊᓚᐅᕐᖓᑕ 
ᓇᓗᓇᐃᖅᓯᒋᐊᖅᑐᑎᒃ ᓇᐅᒃᑯᑦ ᑮᓈᐅᔭᓂᒃ 
ᓴᖅᑮᑲᓐᓂᕈᓐᓇᕐᒪᖔᑕ ᑕᕝᕗᖓ $18,900,000-ᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᐅᔪᖅ 
ᓇᑭᓪᓚᕆᐅᔪᖅ ᑖᒃᑯᐊ $18,900,000 
ᓇᑭᓐᖔᓂᐊᕐᒪᖔᑕ. ᑭᐅᓚᐅᖏᓐᓂᖓᓂᓗ, 
ᖃᐅᔨᒪᔪᒍᑦ ᒥᓂᔅᑕᐅᔪᖅ ᐃᒫᒃ ᑭᐅᓲᖑᒻᒪᑦ ᑕᑭᔪᒥᒃ 
ᑕᐃᒫ ᑕᕝᕙᓂᐅᓕᖅᑎᓪᓗᒍ ᑕᑭᔪᐊᓗᒻᒥᒃ 
ᑭᐅᒐᓗᐊᖅᑲᑦ ᓱᖁᑎᒋᖏᑎᐊᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᐊᐱᖅᑯᑎᖓ ᓯᕗᓪᓕᕐᒥ 
ᑭᐅᒋᐊᕈᒪᖅᑲᐅᔭᕋᓗᐊᕐᕋ.  
 
ᐅᖃᖅᑏ, ᐅᖃᖅᑲᐅᒐᒪᐃᓛᒃ ᑕᓪᓕᒪᐅᔪᓂᑦ ᑕᕝᕙᓂ 
ᐃᓪᓗᓕᕆᔨᖅᔪᐊᒃᑯᓐᓂ ᓴᖅᑮᓂᐊᕐᒪᖔᑕ 
$18,900,000-ᓂᒃ. ᓯᕗᓪᓕᖅᐹᖑᔪᖅ 
ᐃᓪᓗᓕᕆᔨᖅᔪᐊᒃᑯᑦ $11,000,000-ᓂᒃ ᐊᑐᕐᓗᑎᑦ 
ᑕᕝᕙᓐᖓᑦ ᐱᓕᕆᔾᔪᑎᒋᕙᑦᑕᕗᑦ. 

ᑖᒃᑯᐊᓕ ᐱᓕᕆᔾᔪᑎᒋᕙᑦᑕᕗᑦ ᑕᒪᒃᑯᐊ ᑮᓇᐅᔭᑦ 
ᓄᑦᑎᖅᑕᐅᓯᒪᔪᑦ ᓄᓇᕗᑦᑖᑎᓪᓗᑕ ᐊᒻᒪᓗ 
ᐊᑭᓕᐅᑕᐅᔪᑦ ᑕᒪᒃᑯᓄᖓ ᐃᓪᓗᓄᑦ 
ᓂᐅᕕᖅᐸᓪᓕᐊᔪᓄᑦ ᐊᒻᒪᓗ 
ᓄᐊᑕᐅᒍᓐᓇᖅᓯᒪᓐᖏᑦᑐᓄᑦ ᑮᓇᐅᔭᓄᓪᓗ 
ᕿᑐᕐᖏᐅᕈᑎᑦᑎᑲᓐᓂᕈᑎᐅᔪᑦ. ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᑖᒃᑯᐊᓗ 
ᐊᑐᖅᑕᐅᒍᓐᓇᕐᖓᑕᒎᖅ ᐊᑐᖅᑕᐅᒍᓐᓇᕐᖓᑕ 
ᐃᓪᓗᓕᕆᓂᕐᒧᑦ.  
 
ᐅᖃᖅᑏ, ᐊᒻᒪᓗᑦᑕᐅᖅ ᓴᖅᑮᑲᓐᓂᕐᒥᔪᑦ $3 
ᒥᓕᐊᓂᑦ ᐊᑐᖅᑕᐅᓯᒪᓐᖏᑦᑐᑦ 2009-2010 
ᓴᓇᒋᐊᕈᑎᔅᓴᓄᑦ ᐱᐅᓯᒋᐊᕈᑎᔅᓴᓄᓪᓗ 2009-
2010 ᑭᓯᐊᓂ ᐊᑐᖅᑕᐅᒋᐊᓚᐅᕐᓂᖏᑦᑐᑦ 
ᑳᓐᑐᕌᑎᖃᓐᖏᓐᓂᖏᓪᓗ ᐊᔾᔨᒌᓐᖏᑦᑐᓂ. 
ᐱᖓᔪᐊᓪᓗ, $2 ᒥᓕᐊᓂᑦ ᐊᑐᕐᓗᑎᑦ ᑕᕝᕙᓐᖓᑦ 
2010-2011 ᐱᐅᓯᒋᐊᕈᑦ ᓴᓇᒋᐊᕈᑎᔅᓴᓂᓪᓗ. 
ᓇᓗᓇᐃᑦᑎᐊᑲᓐᓂᕈᒪᒻᒥᔭᕋ $2 ᒥᓕᐊᓐ ᑕᕝᕙᓐᖓᑦ 
2010-2011-ᒦᓐᖔᖅᑐᖅ ᑭᓯᐊᓂ 
ᐱᒋᐊᖅᑎᑕᐅᓚᐅᓐᖏᑦᑐᑦ ᓄᓇᓕᓐᓂ ᐃᓚᖏᓐᓂ 
ᐱᔪᓐᓇᕐᓂᖃᓐᖏᒧᑦ ᑳᓐᑐᕌᒃᑎᖃᓐᖏᒧᓪᓘᓐᓃᑦ. 
 
ᐱᖓᔪᐊᓐᓂᓪᓕ $2 ᒥᓕᐊᓂᑦ ᐊᑐᖅᑕᐅᓂᖏᑦ 
2010-11-ᒧᑦ ᑮᓇᐅᔭᖅᑐᕈᑎᒃᓴᑦᑎᓐᓂᒃ. ᐅᖃᖅᑏ, 
ᓇᓗᓇᐃᖅᓯᒍᒪᕗᖓ ᑕᐃᒃᑯᐊ $2 ᒥᓕᐊᓐ 2010-
11 ᑮᓇᐅᔭᖅᑐᕈᑎᒃᓴᓃᓐᖔᖅᑐᑦ ᑐᑭᖃᖅᑎᑦᑎᒻᒪᑦ 
ᑕᒪᒃᑯᐊ ᐱᓇᓱᐊᒐᐃᑦ ᖁᔭᓐᓈᖅᑕᐅᔾᔮᖏᒻᒪᑕ 
ᑕᒪᓐᓇ ᓄᑦᑎᕆᓂᖅ ᐱᔾᔪᑎᒋᓪᓗᒍ. 
 
ᐃᒡ.ᓗᓕᕆᔨᖅᔪᐊᒃᑯᑦ ᓯᕗᓪᓕᐅᑎᑦᑎᔪᓐᓇᓚᐅᖅᐳᑦ 
ᐱᓇᓱᐊᒐᒥᓂᑦ ᐱᕕᒋᔪᓐᓇᓚᐅᕐᒪᒋᑦ ᑲᓇᑕᒥ 
ᐃᒡᓗᓕᕆᔨᖅᔪᐊᒃᑯᑦ ᑮᓇᐅᔭᖏᑦ. ᑕᐃᒪᓐᓇᓗ $2 
ᒥᓕᐊᓂᑦ ᐱᔪᓐᓇᓚᐅᖅᐳᒍᑦ ᐱᓕᕆᐊᒃᓴᓂᑦ 
ᑕᐃᒃᑯᐊᓗ $2 ᒥᓕᐊᓐ ᐊᑐᐃᓐᓇᕈᕈᓐᓇᖅᓯᓪᓗᒋᑦ. 
ᐊᓱᐃᓪᓛᒃ ᐱᓇᓱᐊᒐᐃᑦ ᓱᓕ 
ᑲᔪᓯᔪᒃᓴᐅᑕᐅᓂᐊᖅᐳᑦ 2011-ᒥ.  
 

ᐅᖃᖅᑏ, ᐅᑯᐊᖑᒻᒥᒻᒪᑕ $2,200,000 ᐱᓂᐊᖅᑐᑦ 
ᑲᓇᑕᒥ ᐃᒡᓗᓕᕆᔨᖅᔪᐊᒃᑯᓐᓂᑦ ᐊᑭᑐᓗᐊᓐᖏᑦᑐᒥᒃ 
ᐃᒡᓗᖃᖅᑎᑦᑎᓂᕐᒧᐊᖓᔪᖁᑎᖏᓐᓃᖔᖅᑐᑦ. 
ᑕᒪᓐᓇ ᐃᓚᒋᐊᖅᑕᐅᓚᐅᕐᒪᑦ ᐊᒻᒪ ᑲᓇᑕᒥ 
ᐃᒡᓗᓕᕆᔨᖅᔪᐊᒃᑯᑦ ᓇᓗᓇᐃᖅᓯᓚᐅᖅᑐᑎᑦ 
ᐊᑐᖅᑕᐅᔪᓐᓇᕐᒪᑦ ᐸᐸᑦᑎᔨᒃᑯᓐᓄᑦ. ᑕᒪᓐᓇ 
ᓂᕆᐅᒋᓚᐅᖅᑕᕗᑦ ᑐᓴᕐᓂᐊᕆᐊᒃᓴᖅ.  
 
ᐃᒡᓗᓕᕆᔨᖅᔪᐊᒃᑯᑦ ᓴᖅᑮᓯᒪᒋᕗᑦ $700,000-ᓂᑦ 
2010-11-ᒥ ᑮᓇᐅᔭᖅᑐᕈᑎᒃᓴᓂ ᓯᕐᓗᐊᓄᑦ. 
ᐃᒡᓗᓕᕆᔨᖅᔪᐊᒃᑯᑦ ᓯᕗᓪᓕᐅᑎᑦᑎᓯᒪᕗᑦ  
ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ 
ᐱᔭᕇᖅᓯᓂᖏᓐᓂᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓂ 
ᐊᕐᕌᒍ ᐱᒋᐊᓕᖅᑎᓪᓗᒍ ᒪᓕᒐᓕᐅᖅᑎᓕᒫᑦ 
ᑐᓴᖅᑎᑕᐅᓚᐅᕐᖓᑕ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᐊᑐᕋᔭᕐᖓᑕ $4,750,000 
ᑕᐃᒃᑯᓄᖓ ᓯᕐᓗᐊᖅᓴᐅᔪᒧᑦ ᐃᖃᓗᓐᓂ 
ᐃᓪᓗᓕᕆᔨᒃᑯᓐᓄᑦ ᐊᒻᒪᓗ 
ᓯᕐᓗᐊᖃᕐᕕᔅᓴᐅᒐᔭᖅᑐᒥᑦ ᐊᒻᒪᓗ 
ᐊᓪᓚᕝᕕᖃᖅᑎᓪᓗᑎᑦ ᐃᓪᓗᓕᕆᔨᒃᑯᓐᓂ ᐃᖃᓗᓐᓂ 
ᐊᒻᒪᓗ ᐃᓪᓗᓕᕆᔨᖅᔪᐊᒃᑯᑦ ᐃᖅᑲᓇᐃᔭᖅᑎᓄᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑲ $18,900,000-
ᖑᒋᐊᖃᓕᓚᐅᖅᑲᖅᑲᐃ ᓇᑲᑎᕆᓪᓗᑎᑦ? 
ᑖᒃᑯᐊᖃᐃ ᐊᑦᑐᐃᓂᖃᕐᓂᐊᖅᑯᑦ ᑖᒃᑯᓄᖓ 
ᓴᖅᑭᕆᐊᖃᓚᐅᖅᑐᓄᑦ ᓯᕐᓗᐊᒧᑦ ᐊᒻᒪ ᐊᓪᓚᕕᒻᒧᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖁᔭᓐᓇᒦᒃᑲᓐᓂᕈᒪᓪᓗᒍ. ᑖᒃᑯᐊ 
$11,000,000 ᑕᕝᕙᓐᖓᑦ ᑖᒃᑯᓂᖓ 
ᐊᒃᑐᐃᓂᖃᔾᔮᖏᑦᑐᑦ ᓂᐅᕕᕐᓂᐊᓚᐅᖅᑕᑎᓐᓄᑦ 
ᑖᒃᑯᓄᖓ. ᓂᐅᕕᕇᖅᓯᒪᒐᑦᑎᒍ 
ᑕᐃᒪᐃᓕᓚᐅᖅᑎᓐᓇᒍ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 393 - 3(2): ᖄᖅᑎᑦᑎᖃᑦᑕᓂᒃᑯᑦ 

ᖃᐅᔨᓴᕐᓂᖅ ᑕᓪᓗᕈᑎᐅᑉ ᑕᕆᐅᖓᓂ 
(ᐊᕐᕚᕐᓗᒃ) 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔭᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ, 
ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐅᖃᖅᑏ, ᓄᓇᓕᓐᓂ ᑲᑎᒪᑎᑦᑎᖃᑦᑕᕐᓂᖅ 
ᓄᓇᓕᕆᓂᕐᒥᑦ ᑲᓇᑕᒦᓐᖔᖅᑐᑦ 
ᐱᓕᕆᐊᖃᕐᓂᐊᓕᕐᖓᑕ ᑲᓇᑕᐅᑉ ᑲᓇᓐᓇᖓᓂ 
ᖄᖅᑎᑦᑎᖃᑦᑕᕐᓗᑎᑦ ᖃᐅᔨᓴᕐᓗᑎᑦ. 
ᖄᖅᑎᑦᑎᖃᑦᑕᖅᓯᒪᓕᖅᑐᑦ ᑕᓪᓗᕈᑎᐅᑉ ᐃᒪᖓᓂ 
ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᓪᓗ ᑲᖏᖅᑐᖓᓂᑦ. 
ᑕᕝᕙᖔᖅᓯᒪᔪᑦ ᑲᓇᑕᒥ ᖃᐅᔨᓴᕐᕕᐅᔪᑦ 
ᑲᑎᒪᖃᑎᖃᕈᒫᕐᓂᐊᖅᑐᑦ ᒥᑦᑎᒪᑕᓕᒻᒥᐅᑦ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᖃᐅᑉᐸᑦ. 
 
ᑖᒃᑯᐊ ᐊᑦᑐᖅᑕᐅᓗᐊᓐᖑᐊᕋᔭᖅᑐᑦ 
ᐃᑲᔪᖅᑐᐃᓗᐊᖏᒻᒪᑕ ᑖᔅᓱᒥᖓ. ᓱᓕ 
ᑐᓴᖅᓯᒪᖏᑦᑐᒍᑦ ᐊᓯᖏᓐᓂᑦ ᓄᓇᓕᐅᔪᓂᑦ 
ᐊᑐᖅᑕᐅᓂᖃᕋᔭᕐᒥᔪᖅᑕᐅᖅ. ᒥᓂᔅᑕᐅᔪᖅ 
ᐅᖃᕈᓐᓇᖅᑲ ᖃᓄᖅ ᑕᒪᒃᑯᐊ ᐃᓱᒫᓗᒍᑕᐅᔪᑦ 
ᐃᓱᒪᓕᐅᕈᑎᒋᓂᐊᖅᑕᖓᓄᑦ ᖃᓄᖅ 
ᐊᑦᑐᐃᓂᖃᓂᐊᖁᒃᑭᐊᖓᐃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᑖᓂᐅᓪ 
ᓯᐅᑦᓴᒃ. 
 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍ ᑖᔅᓱᒧᖓ 
ᐊᐱᖅᑯᑎᖓᓄᑦ ᒪᓕᒐᓕᐅᖅᑎ. ᐅᖃᖅᑏ, 
ᖃᐅᔨᒪᔪᐃᓐᓇᐅᒐᑦᑕ ᖄᖅᑎᑦᑎᓂᕐᒧᑦ ᑖᓐᓇ 
ᒐᕙᒪᒃᑯᑦ ᓵᖓᓐᓃᓕᕐᒪᑦ ᑲᑎᖃᑎᖃᖅᐸᑦᑐᑎᓪᓗ. 
ᐊᒻᒪᓗ ᑕᐃᒪᐃᓐᓂᐊᕐᒥᔪᖅ ᒥᑦᑎᒪᑕᓕᒻᒥᑦ ᖃᐅᑉᐸᑦ 
ᐊᓯᖏᓐᓂᓗ, ᓯᓚᒧᑦ ᑭᖑᕙᓗᐊᕐᓂᖏᓐᓂᑦ. 
 
ᐅᑕᖅᑭᓂᐊᖅᑐᒍᑦ ᑕᐃᓐᓇ 
ᐱᔭᕇᖅᑕᐅᓇᓱᓐᓂᖓᓂᑦ. ᑕᐃᒃᑯᓇᖓᓪᓗ 
ᖄᖅᑎᑦᑎᖃᑦᑕᕈᒪᔪᓄᑦ, ᑕᐃᒃᑯᐊ 
ᑐᓴᖅᑎᑎᑲᓐᓂᓚᐅᖅᑎᓪᓗᒋᑦ ᖃᓄᐃᓕᖓᓕᕐᒪᖔᑕ 
ᐃᓱᒫᓗᒍᑕᐅᔪᓪᓗ. ᖃᓄᐃᓕᒋᐊᓛᖅᑯᒍᑦ ᑕᐃᑲᓐᖓᑦ 
ᐱᒋᐊᕐᓗᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑏ, ᐃᓚᖓᑦ ᑎᑎᕋᖅᓯᒪᔪᖅ 12 ᐅᖃᖅᓯᒪᒻᒪᑦ 
ᓄᓇᑖᕈᑕᐅᓯᒪᔪᖅ ᖃᐅᔨᓴᕐᓂᓕᒫᓄᑦ 
ᖄᖅᑎᑦᑎᖃᑦᑕᓂᕐᒧᓪᓘᓐᓃᑦ ᓄᓇᕗᒻᒥ. ᑕᐃᒃᑯᐊᓕ 
ᓄᓇᓖᑦ ᐊᓯᖏᑦ - ᓲᕐᓗ ᐅᑯᐊ ᑲᖏᖅᑐᒑᐱᒃ, 
ᕿᑭᖅᑕᖅᔪᐊᖅ, ᐸᓐᓂᖅᑑᖅ - ᑕᕝᕙᓂᖃᐃ 
ᐱᖃᓯᐅᔾᔭᐅᓯᒪᕙᑦ ᐅᐸᑦᑕᐅᔪᒫᕐᓂᐊᕐᓗᑎᑦᑕᐅᖅ. 
 
ᒪᓕᓪᓗᒋᑦ ᑖᒃᑯᐊ ᑐᓴᖅᓯᒪᔭᕗᑦ ᑕᐃᒃᑯᓇᖓᑦ 
ᑲᑎᒪᑎᑦᑎᖃᑦᑕᓂᐊᖅᑐᓂᑦᓇᓗᓇᐃᖅᓯᓯᒪᒻᒪᑕ 
ᖄᖅᑎᑦᑎᕕᐅᖃᑦᑕᕋᔭᖅᑐᓂᑦ - ᓲᕐᓗ ᐅᓄᖓ 
ᓴᓪᓕᕐᒧᑦ ᖃᓪᓗᓈᑎᑑᖓᔪᓂᑦ ᑕᐃᒪᐃᓕᖓᔪᖅ. 
ᐃᖃᓗᐃᑦ ᐅᖓᑖᓅᖓᒻᒪᕆᒻᒪᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑖᓂᐅᓪ ᓯᐅᑦᓴᒃ. 
 



ᓇᒡᒐᔾᔭᐅ, ᔫᓂ 7, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2198

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍ 
ᐊᐱᖅᑯᑎᖏᓐᓄᑦ. ᑖᒃᑯᐊ ᐅᐸᑦᑕᐅᔪᒫᓂᐊᖅᑐᑦ 
ᖃᖏᖅᑐᒑᐱᒃ, ᒥᑦᑎᒪᑕᓕᒃ, ᐃᑉᐱᐊᖅᔪᒃ 
ᖃᐅᓱᐃᑦᑐᖅ, ᐊᐅᓱᐃᑦᑐᖅ. ᑖᒃᑯᐊ ᑕᓪᓕᒪᐅᔪᑦ 
ᑕᕝᕙᓂ ᓄᓇᕗᒻᒥ ᓄᓇᑖᕈᑕᐅᓯᒪᔪᓂᑦ ᑕᕝᕙᓂ 
ᐊᑦᑐᖅᑕᐅᓂᖃᓂᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
>>ᐃᓪᓚᖅᑐᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑲᑉᐱᐊᓵᖃᑦᑕᖏᓚᐅᖓ ᑕᐃᒫᒃ ᐅᖃᖅᑏ. 
 
ᐊᐱᕆᒃᑲᓐᓂᐊᓗᓛᖅᑲᕋ ᓱᒻᒪᑦ ᑖᒃᑯᐊ ᓄᓇᓖᒃ 
ᒪᕐᕉᒃ ᐱᖃᓯᐅᔾᔭᐅᓂᖏᒻᒪᖔᑎᒃ. ᐅᖃᖅᑎ, 
ᓄᓇᓕᐅᔪᑦ ᖃᐅᔨᒪᔭᕆᐊᖃᕋᓗᐊᕐᖓᑕ ᒐᕙᒪᒃᑯᑦ 
ᖃᓄᐃᓕᖓᒻᒪᖔᑕ ᑕᐃᒪᐃᑦᑐᓂᑦ ᐱᓗᐊᖅᑐᒥᑦ 
ᓄᓇᕗᑦ ᒐᕙᒪᒃᑯᖏᑦ. 
 
ᐃᓚᖏᑦ ᐃᒫᒃ ᑮᓇᐅᔭᑦ 
ᑮᓇᐅᔭᓕᐅᕈᑕᐅᔪᓐᓇᕐᓗᑎᑦ ᐱᕚᓪᓕᕈᑕᐅᔪᓐᓇᕐᒪᑕ 
ᐅᔭᕋᓐᓂᐊᓂᕐᒧᑦ, ᐅᖅᓱᐊᓗᓐᓂᐊᓂᕐᒧᑦ, 
ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᑲ  ᒐᕙᒪᒃᑯᑦ 
ᖄᖅᑎᑦᑎᖃᑦᑕᓂᕐᒧᑦ ᐃᑲᔪᖅᑐᐃᒻᒪᖔᑕ: ᐄ, 
ᐅᕝᕙᓗ ᐋᒡᒐ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᓄᓇᕗᑦ ᒐᕙᒪᒃᑯᖏᑦ 
ᐃᑲᔪᖅᑐᐃᖃᑦᑕᖅᑐᑦ ᒐᕙᒪᑐᖃᒃᑯᓐᓂᑦ  

ᖃᐅᔨᓴᕐᓂᖏᓐᓄᑦ ᑕᑉᐹᓂ ᑕᓪᓗᕈᑎᐅᑉ ᐃᒪᖓᓂ. 
 
ᓄᓇᕗᑦ ᒐᕙᒪᒃᑯᓪᓗ ᑕᑉᐹᓂ ᖃᐅᔨᓴᖁᓪᓗᐊᖏᑦᑐᑦ 
ᐃᒫᒃ ᓲᕐᓗ ᐃᒫᓂ ᖃᓄᐃᓕᐅᕐᓃᓇᖅᑐᓂᒃ 
ᓈᒻᒪᑦᑑᑎᒋᖏᒃᑯᑎᒍ ᓄᓇᕗᑦ ᒐᕙᒪᒃᑯᖏᑦ. ᐃᓛᒃ 
ᓄᓇᕗᑦᒥ ᑮᓇᐅᔭᓕᐅᕈᑎᔅᓴᐅᔪᓂᒃ 
ᓴᖅᑭᖅᑐᖃᕆᐊᖃᓕᕐᖓᑦ, ᓄᓇᓕᐅᔪᑦ 
ᓈᓚᒍᒪᒐᑦᑎᒍᑦ ᐅᕙᒍᑦ ᒐᕙᒪᒃᑰᓪᓗᑕ. ᐊᒻᒪᓗ 
ᒥᓂᔅᑕᐅᓪᓗᑕ ᐃᓱᒪᓕᐅᕋᔭᖅᑯᒍᑦ ᖃᓄᖅ 
ᑲᔪᑦᑎᑎᓐᓂᐊᕐᒪᖔᑦᑎᒍ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᖑᓕᑕᐃᓐᓇᖅᑯᖅ, ᐱᖓᔪᒋᓪᓗᒍᓗ 
ᐊᐱᖅᑯᑏᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᓯᑏᕙᓐ ᕼᐋᐳ, ᑲᓇᑕᒥ ᐊᖏᔪᖅᑳᔾᔪᐊᖓ 
ᐅᖃᓚᐅᖅᑎᓪᓗᒍ, ᐃᓚᒋᔭᐅᓚᐅᕐᒥᔪᖓ 
ᖃᐅᔨᔭᐅᓚᐅᖅᑐᓂ ᐊᖏᖃᑎᒌᒍᑕᐅᔪᒥᒃ 
ᒥᓂᔅᑕᐅᔪᒧᑦ ᐊᒻᒪᓗ ᒥᔅᑕ ᐳᕆᐊᓐᑎᔅ 
ᐊᑎᓕᐅᖅᑎᓪᓗᒋᑦ. ᑕᑯᓚᐅᖏᑎᐊᖅᑐᖓ ᑕᕝᕙᓂ 
ᐊᖏᖃᑎᒌᒍᑎᐅᔪᒥ, ᐃᒡᒑᓂᓐᖏᓚᖓᖃᐃ? 
ᐅᖃᖅᓯᒪᐱᓪᓚᓚᐅᖏᑎᐊᖅᑐᖅ 
ᖄᑦᑎᑦᑎᔪᖃᖃᑦᑕᓛᕆᐊᖓᓂᒃ ᖃᐅᔨᓴᕐᓂᐊᕐᓗᑎᒃ. 
 
ᑕᕝᕘᓇ ᖁᕕᐊᓱᑦᑎᐊᓚᐅᖅᑐᒍᑦ 
ᐅᐸᓗᖓᐃᔭᖅᐸᓕᐊᒻᒪᑕ ᖃᓄᖅ 
ᐊᑐᕈᓐᓇᓂᐊᕐᒪᖔᑦᑎᒍ. ᑕᓪᓗᕈᑎᐅᑉ ᐃᒪᖓ 
ᑭᓱᓕᕈᓘᔭᒻᒪᕆᐊᓘᒻᒪᑦ ᐃᓕᒃᓯ ᖃᐅᔨᒪᔭᐅᓪᓗᓂ 
ᐃᓕᓴᕆᔭᐅᓯᒪᓪᓗᓂ ᐊᒻᒪᓗ ᐆᒪᔪᖃᐅᑦᑎᐊᖅᑐᓂ. 
ᐊᑦᑕᓇᖅᑐᑎᓪᓗ ᐆᒪᔪᖏᑦ ᑕᐃᒫᒃ 
ᐅᑉᐱᕈᓱᓖᔭᐅᓚᐅᕐᕋᑦᑕ. 
 
ᒥᓂᔅᑕᐅᔪᖅ ᓴᖅᑮᔪᓐᓇᖅᐳᖃᐃ 
ᐊᖏᖃᑎᒌᒍᑕᐅᓚᐅᖅᑐᒥᒃ ᑖᒃᑯᓇᓐᖓᑦ 
ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ ᑕᕝᕙᓂ 
ᒪᓕᒐᓕᐅᖅᕕᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 



ᓇᒡᒐᔾᔭᐅ, ᔫᓂ 7, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ 
ᐊᐱᖅᑯᑎᖓᓄᑦ ᑖᒃᓱᒧᖓ ᐅᖃᐅᓯᖓᓄᓪᓗ. 
ᐅᖃᖅᑏ, ᖃᐅᔨᓴᖅᕕᐅᒍᒫᓐᓂᐊᖅᑐᑦ ᑕᐃᓐᓇ 
ᐱᓯᒪᔭᕋ ᓴᖅᑭᒍᓐᓇᑎᐊᖅᑕᕋᓗ ᑕᐃᓐᓇ 
ᐊᖏᖃᑎᒌᒍᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓂᒋᐊᓄᑦ 
ᕿᑭᖅᑖᓘᑉ, ᒥᔅᑕ ᓯᐊᓪ. 
 
ᐊᐱᖅᑯᑦ 394 - 3(2):ᖃᓄᐃᓕᖓᓂᕆᓕᖅᑕᖓ  

ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕇᓴᓐ 
(ᓯᐊᓪ) 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 
ᒥᓂᔅᑕᖓᓐᓄᑦ ᐃᓪᓗᓕᕆᔨᖅᔪᐊᒃᑯᑦ. 
ᐃᒡᓗᓕᕆᔨᖅᔪᐊᒃᑯᓐᓄᑦ. ᑕᐃᒪ 
ᐊᖓᔪᖅᑳᕆᔭᐅᓚᐅᖅᑐᖅ ᐃᒡᓗᓕᕆᔨᖅᔪᐊᒃᑯᓐᓄᑦ 
ᐅᖃᓚᐅᖅᓯᒪᕚ ᐊᒥᒐᖅᓯᓂᐊᖅᑑᔮᓐᖓᑕ $200 
ᒥᓕᐊᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᑦᒥ 
ᐃᒡᓗᓕᕆᔨᖅᔪᐊᑯᓐᓂᑦ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᐊᖏᔪᖅᑳᖑᓚᐅᖅᑐᖅ 
ᖃᐅᔨᒪᔭᒃᑯᓪᓕ ᑐᓴᖅᑎᑕᐅᓚᐅᕐᒪᖔᑦ ᑕᒪᒃᑯᐊ 
ᐊᒥᒐᖅᓯᓂᐊᕐᒪᖔᑕ ᑮᓈᐅᔭᓂᒃ ᑭᓯᐊᓂ 
ᓂᕆᐅᓐᓂᖃᓚᐅᖅᑐᖅ ᑕᒪᓐᓇ ᐊᒥᒐᕋᔭᕐᓂᖓᓂᒃ. 
 
ᐃᒪᓐᓇᖃᐃ ᐊᐅᓚᒍᓐᓇᓂᐊᖅᓱᒋᓚᐅᕋᓗᐊᕐᖓᒍ 
ᑕᐃᒃᑯᐊ $8 ᒥᓕᐊᓂᑦ ᐋᖅᑭᒃᓯᒋᐊᖃᓚᐅᕐᒥᒻᒪᑕ 
ᐊᑭᓖᒍᑕᐅᒃᑲᓐᓂᕆᐊᖃᑦᑐᓂᒃ. ᑕᒪᒃᑯᐊ  

ᐱᔾᔪᑎᒋᓪᓗᒋᑦ ᐅᖓᑖᓅᕈᓐᔨᓂᐊᖅᓱᒋᓚᐅᖅᑐᖅ. 
ᐃᒪᓐᓇ ᑲᒪᒋᔪᓐᓇᖅᑐᒋᓚᐅᕐᕋᓗᐊᕐᕋᑦᑎᒍ; 
ᑕᐃᒪᓐᓈᓗᒃ ᐊᖏᔫᓂᐊᖅᓱᒋᓚᐅᖏᓇᑦᑎᒍ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓕᒫᑦ 
ᑲᑎᒪᑎᓪᓗᒋᑦ ᐊᐱᕆᓚᐅᖅᓯᒪᒐᒃᑯ ᐊᖏᔪᖅᑳᖓᑦ 
ᐊᒥᒐᖅᓯᓂᐊᕐᒪᖔᑕ ᐅᒥᐊᖅᔪᐊᑰᖅᑎᓪᓗᒋ. 
ᑭᐅᔾᔪᑕᐅᓚᐅᖅᑐᖅ $8.5 ᒥᓕᐊᓐ. ᑕᒪᓐᓇᓖ 
ᖃᐅᔨᒍᑕᐅᒐᔭᓚᐅᖏᒻᒪᑦ 
ᐊᑲᐅᖏᓕᐅᕈᑎᑕᖃᓂᖓᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᒃᑯᑦ): ᑕᐃᒪ 
ᐅᐱᓐᖔᖅ ᑲᑎᒪᔨᕋᓛᓂᒃ ᑐᓴᖅᑎᑦᑎᓚᐅᕐᒪᑕ 
ᐅᖃᐅᔾᔭᐅᓚᐅᕐᕋᒪ ᑕᒪᒃᑯᐊ 
ᓈᒻᒪᓈᖅᑕᕐᓂᐊᕐᓂᖏᓐᓂᒃ. ᑕᐃᒃᑯᐊ ᑭᓯᐊᓂ 
ᐅᕙᓐᓅᖅᑕᐅᓚᐅᖅᑐᑦ ᑲᑎᒪᔨᕋᓛᓄᓪᓗ, ᑕᐃᒪᓐᓇ 
ᓈᒻᒪᓈᑦᑎᐊᖅᓯᒪᕈᓘᔭᓚᐅᕋᓗᐊᕐᒪᑕ. ᑕᐃᒪ 
ᓇᓗᒋᓐᖏᓚᕋ ᑐᓴᖅᑎᔾᔪᑎᒋᓚᐅᖅᑕᕋ ᐊᒻᒪ 
ᑲᑎᒪᔨᕋᓛᒃᑯᓐᓄᑦ ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ 
ᑲᑎᒪᖃᑎᒋᓪᓗᒍ ᑕᐃᒪᐃᓕᖓᑦᑎᐊᓚᐅᕐᒪᑕ. 
 
ᐱᔾᔪᑎᖏᓐᓂᒃ ᖃᓄᖅ 
ᐋᖅᑭᒃᓱᐃᕈᓘᔭᕈᓐᓇᕋᓗᐊᖅᑐᒍᑦ, ᐃᓚᖏᑦ 
ᐅᖓᑕᓅᕈᑎᓪᓗᑎᒃ ᐃᓚᖏᓪᓗ ᐊᑐᓐᖏᓗᐊᖅᓱᑎᒃ 
ᑖᒃᑯᐊ ᓇᓕᒧᒌᓕᕈᓐᓇᕐᓂᐊᖅᓱᒋᓚᐅᕋᑦᑎᒍᑦ. 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᐊᖓᔪᖅᑳᖑᓪᓗᓂ ᐃᒡᓗᓕᕆᔨᖅᔪᐊᒃᑯᑦ 
ᑐᓴᖅᑎᓚᐅᖅᑳᑏᑦ ᓲᕐᓗ ᐊᕐᕋᒍᓄᑦ 4ᓂ 
ᐊᖏᔪᖅᑳᖑᖃᑕᐅᔪᒧ ᑮᓇᐅᔭᓕᕆᓂᒃᑯᑦ 
ᐊᖅᑭᒃᓯᑦᓯᐊᖏᒃᑯᑦᓯ ᐃᒡᓗᓕᕆᔨᖅᔪᐊᒃᑯᓐᓄᑦ 
ᐊᖅᑭᒃᑕᐅᒍᓐᓇᓗᓂ ᐃᒡᓗᓕᕆᔨᒃᑯᓐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ(ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐅᓪ, ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᕙᑦᑎᓐᓄᖅᑰᖏᒻᒪᑦ ᑖᓐᓇ 
ᑐᑭᓯᒋᐊᕈᑎᒃᓴᖃᕐᓂᖅᑲᑦ ᑎᓕᐅᖅᑲᕋ 
ᐅᖃᐅᓯᕆᖃᑦᑕᕐᓗᒋᑦ ᐅᕙᖓ 
ᑕᑯᓂᐊᕈᓐᓇᕐᓂᐊᕋᒃᑭᑦ ᑭᓱᒥᒃ 
ᐊᑲᐅᓐᖏᓕᐅᕈᕕᑎᑕᖃᖅᐸᑦ. ᑕᐃᒪ 
ᑐᓴᖅᑎᑦᑎᐊᖅᑳᖓ ᖃᐅᔨᒋᐊᕈᓐᓇᖅᑕᕋᓗᐊᕋ 
ᑕᒪᓐᓇ ᐊᑲᐅᓐᖏᓕᐅᕈᑎᖓ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ, 
ᑭᖑᓪᓕᖅᐹᖅ ᐊᒻᒪᓗ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ(ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 
ᑖᓐᓇᓴᐃᓐᓇᖅ ᐃᖅᑲᓇᐃᔭᖅᑎ ᑎᑎᕋᓚᐅᖏᒻᒪᑦ 
ᐊᖓᔪᖅᑳᖑᓚᐅᖅᓯᒪᔪᒧᑦ ᓱᒻᒪᑦ ᑕᒪᒃᑯᐊ 
ᓄᓇᓕᓐᓄᑦ ᐴᐸᐅᔮᓗᖕᓃᖃᑦᑕᕐᒪᖔᑦ. ᑕᐃᒪᓕ  

ᐊᐱᖅᑯᑎᒐ ᑕᒫᓂ ᐊᕐᕋᒍᒥ ᐳᐸᐅᔭᕐᓂ 
ᐊᑐᔾᔮᖏᓐᓇᑦᓯ ᑕᒪᓐᓇ ᑐᓴᖅᑕᐅᑕᐃᓐᓇᖅᑳ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᐊᐱᖅᑯᑎᒥᒃ ᑐᓴᖏᓐᓇᒪ. ᑐᑭᓯᔭᐅᕗᖅ ᒥᔅᑕ ᓯᐊᓪ. 
ᐅᖃᐅᓯᒃᑯᑦ ᐊᐱᖅᑯᑏᑦ, ᖃᒪᓂᑦᑐᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 395 - 3(2): ᑕᑯᔅᓴᐅᑎᐊᕐᓂᖓ 

ᓄᓇᓖ ᒐᕙᒪᓕᕆᔨᖏᓐᓄᑦ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᐊᐱᖅᑯᑎᒐ ᑖᓐᓇ  
ᑐᕌᖓᔪᖅ ᒥᓂᔅᑕ ᓗᐊᓐ ᑯᓱᒐᖅ,  ᓄᓇᓖ 
ᒐᕙᒪᓕᕆᔨᖏᓐᓄᑦ. 
 
ᑖᓐᓇ ᓄᓇᕗᑦ ᓴᖅᑭᑕᐅᓚᐅᖅᑎᓪᓗᒍ 
ᖃᒪᓂᑦᑐᐊᕐᒥᐅᑦ ᓴᖅᑭᑉᐸᓪᓕᐊᑐᐃᓐᓇᕐᒪᑕ 
ᑐᑭᓯᒋᐊᖅᑎᒃᓴᓂᒍᒪᓪᓗᑎᒃ ᑖᒃᑯᐊ 
ᐃᒡᓗᓕᕆᔨᖅᔪᐊᒃᑯᑦ ᐃᓛᒃ 
ᑐᑭᓯᒋᐊᕈᑎᒃᓴᖃᕐᓂᖅᓴᐅᒍᒪᔪᑦ ᐃᒡᓗᑦ 
ᐱᔾᔪᑎᒋᓪᓗᒋᑦ ᑳᓐᑐᕌᒃᓗ ᓴᖅᑭᑎᑕᐅᓚᐅᖅᑎᓪᓗᒍ. 
 
ᖁᕕᐊᓱᒃᐳᖓ ᑖᒃᑯᐊ ᖃᒪᓂᑦᑐᐊᒥᐅᑦ ᑕᒪᒃᑯᓂᖓ 
ᐊᐱᖅᓲᑎᒋᐊᖃᕋᒃᑭᑦ ᐊᒃᑑᑕᐅᔪᑦ ᖃᒪᓂᑦᑐᐊᕐᒧᑦ. 
 
ᑖᓐᓇ ᒥᓂᔅᑕᒧᑦ ᐊᐱᖅᑯᑎᒋᓕᖅᑕᕋ, 144 ᐊᑖᒍᑦ 
ᑖᒃᑯᐊ ᕼᐊᒻᓚᒃᑯᑦ ᐱᖁᔭᖏᑎᒍᑦ CTV Act 
ᓄᓇᓖᑦ ᑐᓂᓯᐊᖃᖅᑎᑕᐅᖕᒪᑕ ᐊᔾᔨᖏᓐᓂᑦ 
ᓈᓴᖅᑕᐅᓯᒪᔪᑦ ᑮᓇᐅᔭᓕᕆᔨᔾᔪᑎᒋᓚᐅᖅᑕᖏᑦᑕ 
ᒥᓂᔅᑕᒧᑦ ᐅᖓᑕᓅᖏᓪᓗᒍ 120 
ᒐᕙᒪᒋᔭᐅᓚᐅᕐᓂᖏᑦ. ᑖᓐᓇ ᒥᓂᔅᑕ ᓄᓇᓖ 
ᖃᒪᓂᑦᑐᐊᖅ ᒪᓕᒃᓯᒪᖕᒪᖔᑦ ᑕᒪᑐᒥᖓ ᖃᐅᔨᒪᕙ? 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥ.ᔅᑕ ᐊᐅᐸᒃᑐᖅ, 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᐃᖏᕐᕋᔪᓕᕆᓂᕐᒧᓪᓗ ᒪᒥᐊᓇᖅ ᐱᔨᑦᑎᕈᑎᓂᒃᓗ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑎᔩ, ᖁᔭᓐᓇᒦᒃᓗ ᑖᔅᓱᒥᖓ ᐊᐱᕆᒐᕕᑦ. 
ᑕᒪᓐᓇ ᓵᒻᓂ ᐊᑐᐃᓐᓇᖅᑕᖃᖏᓇᒪ ᑖᒃᑯᐊ 
ᑮᓇᔭᓂᒃ ᓈᓴᐃᔨᓄᑦ ᕿᒥᕐᕈᔭᐅᓚᐅᖅᑐᑦ 
ᐊᖑᒻᒪᑎᑦᑎᐊᕋᓗᐊᕐᒪᖔᑕ ᓄᓇᓕᖕᓄᑦ. ᖃᐅᔨᒍᒃᑯ 
ᖃᐅᔨᑎᑦᓯᐊᕐᓂᐊᖅᐸᕋ ᑕᐃᓐᓇ ᑲᑎᒪᔨ ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ.  ᓯᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᑕᐃᒪ ᑐᓴᕈᒪᓂᐊᖃᕋ 
ᑖᒃᑯᐊ ᖃᒪᓂᑦᑐᐊᕐᒥᐅᑦᑕᐅᖅ ᑐᓴᕈᒪᓂᐊᕐᒥᔪᑦ. 
ᐊᐱᕆᒃᑲᓐᓂᕈᒪᑐᐃᓐᓇᕋᒃᑯᑦ ᓲᕐᓗ ᓂᓪᓕᐅᑎᒋᓗᒍ 

ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ ᑲᒪᖅᓯᒪᔪᖅᓯᐅᑎᑉ 
ᑲᒪᒋᔭᖏᑦ ᓴᖅᑭᑦᑐᑎᒃᓴᐅᒐᓗᐊᕐᖓᑕ 
ᑐᒃᓯᕋᐅᑕᐅᒃᐸᑕ. 
 
ᒥᓂᔅᑕ ᐊᐱᕆᒍᒪᒐᒃᑯ ᐅᖃᕈᓐᓇᖅᑳ ᑕᒪᒃᑯᐊ 
ᐃᓄᑐᐃᓐᓇᐃᑦ ᑐᑭᓯᒋᐊᕋᓱᐊᕈᑎᖃᕈᓐᓇᖃᑦ 
ᑕᒪᒃᑯᓂᖓ. ᒪᓕᒐᓕᐅᕐᕕᓪᓗ ᑕᒪᒃᑯᐊ 
ᑕᑯᒃᓴᐅᑦᑎᐊᕐᓂᐊᖅᐸᑕ ᐊᐱᖅᑯᑎᒐ ᒥᓂᔅᑕ 
ᐅᖃᕈᓐᓇᖅᑳ, ᖃᒪᓂᑦᑐᐊᕐᒥᐅᑦ ᑕᒪᒃᑯᓂᖓ 
ᐊᔾᔨᖏᓐᓂᑦ ᑐᒃᓯᕋᐅᑎᖃᕈᓐᓇᖃᑦ? 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ, ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 
ᐅᖃᒃᑲᓐᓂᕈᓐᓇᖅᐱᖅᑲᐃᑦ ᓱᓇᓪᓚᑦᑖᓂᒃ 
ᕿᓂᕐᒪᖔᖅᐱᑦ ᑖᒃᑯᓇᓐᖓᑦ ᑐᒃᓯᕋᐅᑎᒋᔭᖏᓐᓂᑦ 
ᑐᑭᓯᑦᑎᐊᖅᑲᐅᖏᓐᓇᒪ, ᐅᖃᖅᑎᑦᑎᔩ ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ. ᑖᒃᑯᐊ 
ᐊᐱᖅᑯᓯᕆᔭᑎᑦ ᑐᑭᓯᓇᖅᓯᑎᑕᐅᒋᐊᖁᒻᒪᒋᑦ 
ᒥᓂᔅᑕᐅᑉ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᖃᓗᐊᑲᐃᓐᓇᖅᑐᖓ ᑕᕝᕘᓇ ᐊᑖᒍᑦ 
1441 ᕼᐊᒻᓚᒃᑯᑦ ᐱᖁᔭᖏᑎᒍᑦ. ᓄᓇᓖᑦ 
ᑐᓂᓯᖃᑦᑕᕆᐊᖃᕐᖓᑕ 
ᑮᓇᐅᔭᓕᕆᔾᔪᑎᒋᓚᐅᖅᑕᒥᓂᑦ ᐃᒪᓐᓇ 
ᑐᒃᓯᕋᐅᑕᐅᒑᖓᑕ. ᑖᒃᑯᐊ ᐊᔾᔨᖏᓐᓂ ᐃᓄᓐᓄᑦ 
ᐱᔪᖃᕈᓐᓇᖅᑲ ᖃᒪᓂᑦᑐᐊᕐᒥ ᑐᔅᓯᕋᖅᐸᑦᑕ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᐃᒻᒥᓂᓪᓗ 
ᑭᐅᒻᒫᖅᑐᓂᐅᒻᒪᑦ. ᑕᐃᒃᑯᐊ ᐃᓄᐃᑦ ᑕᒪᑐᒥᖓ 
ᑐᔅᓯᕋᖅᐸᑕ ᑐᓂᔭᐅᔪᓐᓇᖅᑐᑦ, ᕼᐊᒻᒪᓚᒥᓪᓘᓐᓃᑦ 
ᑐᔅᓯᕋᕐᓗᑎᑦ ᐅᕙᑉᑎᓂᓪᓘᓐᓃᑦ. ᑭᐅᖅᑰᕐᒪᒍ 
ᐊᐱᖅᑯᑎᓂ. ᑕᒪᒃᑯᐊ ᐃᓄᓐᓄᑦ ᑕᒪᐃᓐᓄᑦ 
ᓴᖅᑭᔮᕆᐊᖃᓲᖑᒻᒪᑕ ᑮᓇᐅᔭᑦ ᐊᑐᖅᑕᐅᓂᑰᔪᑦ 
ᓄᓇᓖᑦ ᐊᐅᓪᓛᕐᓂᖏᓐᓄᑦ. ᑕᐃᒃᑯᐊ ᖃᐅᔨᒍᒪᔪᑦ 
ᑐᒃᓯᕋᖅᐸᑕ ᑐᓂᔭᐅᓐᖏᑦᑐᖃᕋᔭᖅᑰᖏᑦᑐᖅ. 
ᐅᖃᖅᑎᑦᑎᔩ, ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᕋᑖᖅᑐᖓ ᐱᔾᔪᑎᒋᓪᓗᒍ ᖃᐅᔨᒪᒐᒪ ᑖᒃᑯᐊ 
ᑮᓇᐅᔭᕆᔾᔪᑎᓕᒫᑦ ᑕᐃᒫᒃ. ᒪᓕᒐᓕᐅᕐᕕᒻᒥ  

ᐊᐱᕆᒻᒪᕆᒍᒪᖅᑲᐅᒐᒪ, ᖁᕕᐊᑉᐳᖓ ᑖᓐᓇ ᒥᓂᔅᑕ 
ᑖᔅᓱᒥᖓ ᐊᑐᖅᑎᑎᒻᒪᑦ.  
 
ᑕᐃᒪ ᑭᖑᓪᓕᕐᒥ ᐊᐱᖅᑯᑎᒐ ᒫᓐᓇᐅᔪᖅ, 
ᓄᓇᓕᐅᔪᑦ ᐃᒪᓐᓇ ᐃᓚᐅᑎᑕᐅᓐᖏᒻᒪᑕ 
ᑕᒪᒃᑯᓄᖓ ᑐᑭᓯᒋᐊᕈᑎᖃᕈᓐᓇᓂᕐᒧᑦ 
ᐃᒻᒥᓂᖅᓱᕈᓐᓇᓂᕐᒧᓪᓗ. ᑕᐃᒪ ᑲᑎᒪᔨᕋᓛᑦ 
ᐊᑐᓕᖁᔭᖏᑎᒍᑦ ᒪᓕᒐᓕᐅᕐᕕᒻᒥ ᑖᓐᓇ 
ᓴᖅᑭᑕᐅᓚᐅᖅᑐᖅ. ᑲᑎᒪᔨᕋᓛᑦ ᐊᑐᓕᖁᔭᖓᓐᓂ 
ᒫᑦᓯ 22 ᑕᒫᓂ ᓴᖅᑭᑕᐅᓚᐅᖅᑐᖅ, “ᓄᓇᕗᑦ 
ᒐᕙᒪᖏᑦ ᐊᖏᖅᐳᑦ ᑕᒪᒃᑯᐊ ᓄᓇᓖᑦ ᖃᓄᖅ 
ᓵᑕᐅᔪᔅᓴᐅᒋᐊᖏᑦ ᐃᓚᖏᓐᓄᑦ 
ᑐᑭᓯᒋᐊᕈᑕᐅᒋᐊᖃᖅᑐᓄᑦ. 
 
ᖃᓄᕐᓗ ᐃᓚᐅᑎᑕᐅᓂᖏᓐᓄᑦ ᑕᕝᕗᖓ 
ᐃᒻᒥᓂᖅᓱᕈᓐᓇᓂᕐᒧᑦ ᑐᑭᓯᒋᐊᕈᑎᖃᕈᓐᓇᓂᕐᒧᓪᓗ. 
ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓚᐅᑎᑦᑎᔪᓐᓇᖅᐳᑦ 
ᐊᒃᑐᖅᑕᐅᔪᓕᒫᓂᑦ ᓲᕐᓗ ᐃᓚᐅᓪᓗᑎᑦ ᓄᓇᓖᑦ 
ᒐᕙᒪᖏᑦ.” 
 
ᖃᓄᐃᓕᖓᓕᕐᒪᖔᑦ ᑕᒪᒃᑯᐊ ᐊᑭᓕᖅᓱᐃᔾᔪᑏᑦ 
ᐱᒻᒪᕆᐅᔪᑦ ᖃᓄᐃᓕᖓᓕᕐᒪᖔᑕ 
ᐅᖃᐅᓯᖃᕈᓐᓇᖅᑲ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑐᓴᕋᓱᓐᓂᖅ ᑕᒪᒃᑯᐊ 
ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᒥᔅᓵᓄᑦ. ᐅᖃᐅᓯᕆᔭᖓ 
ᑐᓴᕆᐊᖃᖅᑕᒥᒃ ᑐᓴᐅᒪᓂᕐᒧᑦ ᒪᓕᒐᖅ ᑕᒪᐃᓐᓄᑦ 
ᒐᕙᒪᒥᐅᑕᐅᔪᓗᒃᑖᓄᑦ ᐱᓕᕆᐊᖑᓇᓱᒻᒪᑦ ᓱᓕ. 
ᑭᓯᐊᓂ ᐅᖃᐅᑎᔪᓐᓇᖅᐸᕋ ᑖᒃᑯᐊ ᑐᕌᒐᕆᖅᑰᕐᒪᒍ 
ᐊᐱᖅᑯᑎᐊᑕ ᕼᐊᒻᒪᓚᑦ ᒥᔅᓵᓄᑦ ᑐᓴᕋᓱᓐᓂᖏᑦᑕ 
ᒥᔅᓵᓄᑦ ᐊᒃᑐᐊᔪᓂᑦ ᑭᐅᔪᓐᓇᖅᐸᕋ ᐃᒪᓐᓇ ᑕᒪᓐᓇ  

ᐱᓕᕆᐊᖑᑎᓪᓗᒍ ᐱᖁᔭᒃᓴᐅᓂᐊᖅᑐᖅ ᖃᓄᖅ 
ᑐᓴᖅᑕᐅᔪᒪᔪᑦ ᐊᑐᐃᓐᓇᕈᖃᑦᑕᓂᐊᕐᒪᖔᑕ. 
ᑕᐃᒪᓐᓇᐃᓗᑎᑐᑦ ᑐᑭᓯᓇᑦᑎᐊᕋᔭᖅᑐᖅ.  
ᑖᒃᑯᓄᖓᓕ ᕼᐊᒻᒪᓚᒃᑯᓐᓄᑦ ᑐᕌᖓᑎᓪᓗᒋᑦ 
ᐱᓕᕆᔨᕗᓪᓗ, ᑕᐃᒃᑯᐊᓗ ᕼᐊᒻᒪᓚᑦ ᑲᑎᒪᔨᖏᑦ, 
ᑲᑐᔾᔨᖃᑎᒌᖏᑦ ᑕᒪᑐᒪ ᒥᔅᓵᓄᑦ 
ᐱᓕᕆᖃᑎᒌᓐᓂᐊᖅᑐᑦ ᑕᒪᑐᒥᖓ ᕿᒥᕐᕈᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑏ ᐊᒻᒪᓗ 
ᑐᑭᓯᑦᑎᐊᖅᑐᖓ. ᒪ’ᓇᓪᓗᐊᕕᒃ. (ᑐᓵᔨᑎᒎᓕᖅᑐᖅ) 
ᑖᓐᓇ ᑭᖑᓪᓕᖅᐹᒥ ᐃᓚᒋᐊᕈᑎᒋᔭᕋ ᒥᓂᔅᑕᒧᑦ, 
ᐊᕐᕌᒍᑕᒫᑦ ᓴᖅᑭᑦᑎᖃᑦᑕᕐᖓᑦ ᒪᓕᒐᓕᐅᕐᕕᒻᒧᑦ 
ᒐᕙᒪᒃᑯᑦ ᑳᓐᑐᕌᕈᑎᒥᓂᖏᓐᓂ 
ᓂᐅᕕᕈᑎᕕᓂᖏᓐᓂᓪᓗ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᓴᖅᑭᑦᑎᒍᓐᓇᕐᒪᖔᖅ 
ᐊᕐᕌᒍᑕᒫᖅᓯᐅᑎᓂᑦ ᑳᓐᑐᕌᒍᑎᕕᓂᖏᓐᓂ ᓄᓇᓖᑦ 
ᒐᕙᒪᖏᑦᑕ City, Town, Village-ᓘᓐᓃᑦ, ᑖᒃᑯᐊ 
ᐱᑕᖃᖅᑎᑦᑎᒋᐊᖃᖃᑦᑕᖅᑐᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᒪᓐᓇ 
ᕿᒥᕐᕈᔪᓐᓇᓂᐊᖅᑕᕗᑦ ᖃᓄᖅ 
ᐃᒃᐱᓇᕐᓂᖃᕐᓂᐊᕐᒪᖔᖅ ᖃᓄᕐᓗ 
ᓴᖅᑭᑎᔪᓐᓇᕐᒪᖔᑦᑕ ᑕᒪᑐᒪ ᒥᔅᓵᓄᑦ. ᐱᓕᕆᔨᒃᑲᓗ 
ᕿᒥᕐᕈᓂᐊᖅᐳᒍᑦ ᖃᓄᖅ ᑕᒪᓐᓇ 
ᐱᓕᕆᐊᕆᔪᓐᓇᕐᒪᖔᑉᑎᒍ. ᖁᔭᓐᓇᒦᖅᐸᕋᓗ 
ᐊᐱᕆᖅᑲᐅᒻᒪᑕ ᑕᒪᑐᒥᖓ, 
ᑐᓴᐅᒪᑦᓯᐊᕈᓐᓇᕐᒪᓂᓛᒃ ᑕᒪᒃᑯᓂᖓ 
ᐱᓕᕆᐊᖃᑦᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 396 - 3(2): 

ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᓄᑦ 
ᐊᑭᓕᖅᑐᐃᔾᔪᑏᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑐᕌᕈᒪᔭᕋ ᐊᐱᖅᑯᑎᒐ ᐃᖅᑲᓇᐃᔭᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᐅᖃᕝᕕᐅᓯᒪᒐᒪ ᐊᖏᔪᑲᓪᓚᓐᓂᒃ 
ᐊᑲᐅᖏᓕᐅᕈᑎᖃᒻᒪᑕ ᑕᒪᒃᑯᐊ 
ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᓄᑦ 
ᐊᑭᓕᖅᑐᐃᔾᔪᑏᑦ. ᓲᕐᓗ, ᓄᓇᕗᑦ ᒐᕙᒪᑦᑕ 
ᐃᖅᑲᓇᐃᔭᖅᑎᖏᑦ 
ᐃᖅᑲᓇᐃᔭᖅᑎᐅᑲᐃᓐᓇᓂᐊᖅᑐᑦ 
ᑕᑕᑎᕆᐊᖃᖃᑦᑕᕐᒪᑕ 
ᐅᖓᕝᕙᕆᐊᖅᑕᐅᒋᐊᖃᑉᐸᑕᓘᓐᓃᑦ 
ᐃᖅᑲᓇᐃᔭᕐᓂᖏᑦ. ᑐᓂᔭᐅᓇᓱᐊᕐᓂᖏᑦ 
ᐊᓪᓚᕕᒻᒧᑦ ᑭᐅᔭᐅᖃᑦᑕᖏᒻᒪᑕ. 
 
ᐅᖃᖅᑏ, ᑖᒃᑯᐊ ᐊᑐᖃᑦᑕᕆᐊᖃᕋᑦᑕ 
ᐃᖅᑲᓇᐃᔭᑲᐃᓐᓇᖅᑐᓂᒃ ᓄᓇᓕᓐᓂ - ᓲᕐᓗ 
ᑕᒪᒃᑯᐊ ᐱᔨᑦᓯᕋᖅᑕᐅᒋᐊᓖᑦ ᓴᖅᑭᖁᓪᓗᒋᑦ. 
ᑕᒪᒃᑯᐊ ᑭᖑᕙᕆᐊᖅᑕᐅᖃᑦᑕᕐᓂᖏᑦ 
ᐸᐃᑉᐹᓕᕆᔭᐅᒋᐊᓖᑦ ᐊᒃᑐᐃᖃᑦᑕᕐᒪᑦ ᐃᑲᔫᑏᑦ 
ᓴᖅᑭᐅᒪᑎᑕᐅᒋᐊᖃᕐᓂᖏᓐᓂᒃ. ᑕᒫᓐᓇᓗ 
ᖁᕕᐊᓇᓐᖏᓯᐊᖅᖢᓂ ᐱᓕᕆᒐᓱᐊᖅᑐᓄᑦ. ᐃᒪᓐᓇ 
ᐸᐃᑉᐹᓕᕆᔭᐃᑦ ᐱᐊᓂᓚᐅᖅᑎᓐᓇᒍ ᑭᓯᐊᓂ 
ᐃᖅᑲᓇᐃᔭᕈᓐᓇᖅᓯᖃᑦᑕᕐᖓᑕ.  
 
ᒥᓂᔅᑖ ᑐᓴᖅᑎᑦᑎᔪᓐᓇᖅᑳ ᑕᕝᕗᖓ 
ᒪᓕᒐᓕᐅᖅᕕᒻᒥ ᑕᒪᒃᑯᐊ ᐊᑲᐅᖏᓕᐅᕈᑕᐅᔪᑦ 
ᐃᖅᑲᓇᐃᔭᖅᑎᖃᑲᐃᓐᓇᓂᕐᒧᑦ 
ᖃᓄᐃᓕᐅᕈᑕᐅᒻᒪᖔᑕ, ᐅᖃᐅᓯᐅᒻᒪᖔᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓄᖏᐅᖓᓐ. 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᖓᔪᖅᑳᖅ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗᒃ ᑖᓐᓇ 
ᒪᓕᒐᓕᐅᖅᑎ ᐃᓱᒫᓘᑎᖓᓂᒃ ᐱᒻᒪᕆᐅᔪᒥᒃ.  

ᖃᐅᔨᒪᔮᖏᓐᓇᒪ ᖃᓄᐃᓕᖓᔪᖃᒻᒪᖔᑦ. ᑭᓯᐊᓂ 
ᒪᑐᐃᖓᑦᑎᐊᖅᑐᖓ ᑖᒃᑯᐊ ᖃᐅᔨᒐᓱᐊᕈᓐᓇᑕᒃᑲ 
ᑐᑭᓯᒋᐊᕈᑎᔅᓴᓂᒃᑲᓐᓂᕈᒪ ᐅᑎᕐᕕᒋᔪᒫᖅᐸᕋ. 
 
ᑕᐃᑲᓐᖓᑦ ᐱᔾᔪᑎᒋᓪᓗᒍ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᑕᒪᒃᑯᐊ 
ᖁᕝᕙᕆᐊᕈᒪᔭᕗᑦ ᑕᒪᒃᑯᐊ 
ᐃᖅᑲᓇᐃᔭᖅᑎᒋᑲᐃᓐᓇᖃᑦᑕᖅᑕᕗᑦ ᑕᒪᒃᑯᐊ 
ᑎᒍᒥᐊᕈᓐᓇᕈᒪᓪᓗᒋᑦ. ᒫᓐᓇ ᐱᓕᕆᐊᕆᔭᕗᑦ, 
ᑖᒃᑯᐊ ᐱᖃᑎᒌᓪᓗᑕ ᐋᖅᑭᒍᓐᓇᖅᑰᕋᑦᑕ. 
 
ᑖᒃᑯᐊ ᐅᖃᖅᑲᐅᒻᒪᑦ ᐱᒻᒪᕆᐅᒻᒪᑕ 
ᐃᖅᑲᓇᐃᔭᖅᑎᖃᑲᐃᓐᓇᖃᑦᑕᕐᓂᖅ. ᐊᒻᒪᓗ ᐃᒪᓐᓇ 
ᐃᖅᑲᓇᐃᔭᕈᓐᓇᓕᕆᐊᖃᒻᒪᑕ. ᑖᒃᑯᐊ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 
ᐅᖃᐅᓯᕆᓯᒪᔭᐃᓐᓇᕆᒐᑦᑎᒍ ᐊᒻᒪᓗ 
ᐊᑲᐅᖏᔾᔪᑎᒋᖃᑦᑕᖅᑕᖏᑦ. ᑭᓯᐊᓂ ᑕᒪᓐᓇ 
ᐱᓪᓗᒍ ᐋᖅᑭᐸᓪᓕᐊᔭᕗᑦ ᓯᕗᒧᐊᒍᑎᒋᕙᓪᓕᐊᔭᕗᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᐊᑲᐅᖏᓕᐅᕈᑎᖃᕐᓂᖅ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ 
ᐸᐃᑉᐹᓕᕆᔭᐅᒋᐊᖃᕐᓂᖏᑦ 
ᓂᕈᐊᖅᑕᐅᕕᒋᓯᒪᔭᕗᑐᐃᓐᓇᐅᖏᒻᒪᑦ, ᓄᓇᕗᓕᒫᒥ 
ᑕᒪᓐᓇ ᓇᓕᒧᒌᖃᑦᑕᖏᒻᒪᑦ. ᒐᕙᒪᒃᑯᑦ 700-
ᑲᓴᓐᓂᒃ ᐃᖅᑲᓇᐃᔭᑲᐃᓐᓇᖅᑐᓂᒃ 
ᐃᖅᑲᓇᐃᔭᖅᑎᑦᓯᓚᐅᕐᖓᑕ. ᑕᒪᒃᑯᐊ 60-ᐳᓴᓐ 
ᐃᖅᑲᓇᐃᔭᖅᑖᕆᔭᐅᓪᓗᑎᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 
 
ᐃᓕᑕᖅᓯᓯᒪᒐᓗᐊᖅᑐᖓ ᑕᒪᒃᑯᐊ 
ᐃᖅᑲᓇᐃᔭᖅᑎᖃᑲᐃᓐᓇᓂᕐᒧᑦ ᐃᒪᓐᓇ 
ᐊᑐᖅᑕᐅᑲᒻᒪᖃᑦᑕᕐᒪᑕ 
ᐅᖓᕝᕙᕆᐊᕈᑕᐅᖃᑦᑕᖅᑐᑎᓪᓗ. ᑭᓯᐊᓂ 
ᐅᓪᓗᓕᒫᖅᑕᓂᐊᖅᑐᒥᒃ  



ᓇᒡᒐᔾᔭᐅ, ᔫᓂ 7, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2204

ᐃᖅᑲᓇᐃᔭᖅᑎᐅᑲᐃᓐᓇᓂᐊᖅᑐᒥᒃ ᐊᑯᓂᐊᓗᒃ 
ᐋᖅᑭᒃᑕᐅᖃᑦᑕᕐᒪᑦ. ᖃᓄᖅ ᐃᑲᔪᖅᑕᐅᖃᑦᑕᖅᐸᑦ 
ᓄᓇᕗᑦ ᒐᕙᒪᖏᑦᑕ ᐃᖅᑲᓇᐃᔭᖅᑎᖏᑦ ᐃᒪᓐᓇ 
ᐃᖅᑲᓇᐃᔭᖅᑎᑖᑲᐃᓐᓇᕋᓱᐊᖅᑐᓄᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ 
ᒪᓕᒐᓕᐅᖅᑎ. ᐱᒻᒪᕆᐅᔪᑦ ᒐᕙᒪᒃᑯᓐᓄᑦ ᑖᒃᑯᐊ 
ᐃᓐᓄᒐᓱᐊᕆᐊᖃᕋᑦᑎᒍ ᐃᒪᓐᓇ 
ᐃᖅᑲᓇᔭᑲᐃᓐᓇᕈᓐᓇᖅᑐᓂᒃ. ᑭᓯᐊᓂ ᒪᓕᒐᓕᐅᖅᑎ 
ᓇᓗᓇᐃᖅᓯᑦᓯᐊᕐᒪᑦ ᐱᑕᖃᕆᐊᖃᕐᓂᖅ 
ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᓂᐊᖅᑐᓂᒃ 
ᐱᔨᑦᑎᕋᖅᑎᐅᕙᑦᑐᓂᒃ. 
 
ᑕᐃᒪ ᐅᖃᒃᑲᓂᕐᓂᐊᖅᑯᖓ ᑕᒻᒪᖅᓯᒪᔪᖅᓯᐅᑎ 
ᐅᖃᖅᓯᒪᒻᒪᑦ, ᑕᐃᒪ ᓱᑲᓐᓂᖅᓴᐅᑎᒐᓱᐊᖅᑕᕗᑦ 
ᑕᒪᒃᑯᐊ ᐃᖅᑲᓇᐃᔭᑲᐃᓐᓇᓂᐊᖅᑐᓄᑦ 
ᐸᐃᑉᐹᓕᕆᔭᐅᒋᐊᓖᑦ. ᑕᐃᒪ ᓄᑖᓂᒃ 
ᑭᓪᓕᓯᓂᐊᖅᓯᒪᔪᓂᒃ ᐱᑕᖃᓕᕐᒪᑦ, ᑕᒪᓐᓇ 11-
ᐳᓴᒥᒃ ᒥᑭᓪᓕᒋᐊᖅᓯᒪᔭᕗᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᒪᓐᓇ ᐃᓱᒪᒋᓪᓗᒍ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 
ᖃᓄᕐᓕ ᐊᐅᓚᑕᐅᖃᑦᑕᕐᒪᖔᑦ, ᑕᒪᒃᑯᐊ ᒐᕙᒪᒃᑯᑦ 
ᐃᖅᖃᓇᐃᔭᑲᐃᓐᓇᑎᓐᓂᐊᖅᑕᖏᑦ 
ᐋᑭᒍᔾᔭᐅᑦᑕᐅᑎᒋᖃᑦᑕᖁᓪᓗᒋᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᓯᐅᑦᓴᒃ. 
 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋ ᑖᒃᓱᒧᖓ 
ᐅᖃᕋᑕᕐᒪᑦ. ᐃ, ᓇᓗᓇᐃᖅᐳᖓ. ᑭᓯᐊᓂ 
ᑐᓴᕈᒪᔪᖓ ᓇᓕᐊᓐᓂᒃ ᐊᑲᐅᖏᓕᐅᕈᑎᒥᒃ 
ᐅᖃᐅᓯᒃᓴᖃᒻᒪᖔᑦ ᖃᐅᔨᒋᐊᕐᓂᐊᕐᕋᒃᑯ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᑯᑏᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 397 - 3(2): ᐊᑲᐅᖏᓕᐅᕈᑏᑦ 

ᐃᖅᑲᓇᐃᔭᖅᑐᑎᑦ ᐋᓐᓂᖅᑐᒥᓂᕐᓄᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᒥᓂᔅᑑᔪᖅ ᐃᖅᑲᓇᐃᔭᖅᑎᓄᑦ ᑕᒪᒃᑯᓄᖓ 
ᐊᑦᑕᓇᖅᑐᒦᑎᑦᑎᑕᐃᓕᒪᔨᓄᑦ ᒥᓂᔅᑐᔫᖅ 
ᐊᐱᕆᒍᒪᓕᕐᒥᔭᕋ ᐅᓪᓗᒥ. 
 
ᖃᐅᔨᒪᒐᑦᑕᐃᓛᒃ ᑖᒃᑯᐊ ᑎᒥᐅᔪᑦ, ᐃᒫᒃ 
ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᐋᓐᓂᕐᓂᕈᓂ 
ᐃᓛᓪᓘᓐᓃᑦ ᖃᓄᑐᐃᓐᓇᖅ 
ᐃᖅᑲᓇᐃᔭᕈᓐᓇᐃᓕᓐᓂᕈᓂ, ᑕᕝᕗᖓ ᑎᒥᐅᔪᒧᑦ 
ᐱᕕᖃᓐᖓᑦ ᒪᓕᒐᒃᑯᑦ. ᐊᒻᒪᓗ 
ᐃᖅᑲᑦᑐᐃᕕᒃᑰᕈᓐᓇᕋᑎᒃ ᑕᒪᒃᑯᐊ 
ᐊᓯᐊᓅᖅᕕᖃᖏᒻᒪᑕ. ᑕᐃᒪᓕ ᑖᒃᑯᐊ ᑎᒥᐅᔪᒃᑯᑦ 
ᐃᒫᒃ ᐅᓐᓂᓪᓗᒐᓱᒃᑲᓗᐊᖅᑎᓪᓗᒋᑦ 
ᑭᐅᔭᐅᕙᓪᓕᐊᖏᑉᐸᑕ 
ᓇᒧᓐᖓᖅᕕᖃᕐᓂᐊᕐᕋᓗᐊᕐᒪᖔᑕ ᒥᓂᔅᑕ 
ᐊᐱᕆᒍᒪᔭᕋᓗᐊᕋ ᓇᒧᒃᑲᓐᓂᖅ 
ᐱᕕᖃᕈᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᖃᑦᑐᖅ ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ 
ᓇᓪᓕᐅᒃᑯᒫᓕᕆᔨᓄᑦ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᐄ, 
ᑖᓐᓇ ᐃᓱᒫᓗᒋᔭᐅᑦᑕᖅᑐᖅ ᖃᐅᔨᒪᑦᑎᐊᖅᖢᑎᒍ. 
ᐊᒥᓲᕙᒃᖢᑎᓪᓗ ᐃᓛᓐᓂᒃᑯᑦ ᐃᖅᑲᓇᐃᔭᕐᕕᒻᒥ  

ᖃᓄᐃᓕᔪᒥᓃᑦ. ᐆᒥᖓ ᑭᓯᐊᓂ ᐅᖃᕈᓐᓇᖅᑐᖓ 
ᑖᓐᓇ ᐊᐱᖅᑯᑎᒋᔭᐃᑦ ᑐᑭᓯᑦᑎᐊᖅᑕᕋ. 
 
ᑕᐃᒃᑯᐊ ᐃᖅᑲᓇᐃᔭᕐᕕᒻᒥ ᐋᓐᓂᖅᑐᖃᑦᑐᕕᓃᑦ, 
ᖃᐅᔨᒪᒐᑦᑕ ᑕᐃᒃᑯᐊ ᐃᖅᑲᓇᐃᔭᖅᕕᖏᑦ 
ᖃᐅᔨᒪᑲᐅᑎᒋᒋᐊᖃᓲᑦ ᐊᒻᒪᓗ ᒪᓕᒐᐃᑦ ᒪᓕᒃᖢᒋᑦ 
ᐃᖅᑲᓇᐃᔭᖅᕕᒃ ᑖᓐᓇ ᐅᓂᒃᑳᓕᐅᕆᐊᖃᖃᑦᑕᕐᒪᑕ 
ᑎᑎᕋᖅᓯᒪᔪᒥᒃ. ᐊᒻᒪ ᑕᐃᓐᓇ ᐋᓐᓂᖅᑐᒥᓂᖅ 
ᓘᑦᑖᒧᓪᓗ ᐱᓕᕆᐊᖑᑉᐸᑦ ᑕᐃᒃᑯᐊ ᐊᔪᕐᓇᖏᑉᐸᑦ 
ᐱᔪᒪᔭᐅᖃᑦᑕᖅᖢᑎᒃ ᑖᒃᓱᒪ ᐋᓐᓂᖅᑑᑉ ᒥᒃᓵᓄᑦ. 
ᐃᖅᑲᓇᐃᔭᖅᕕᖏᑦ ᓯᕗᓪᓕᖅᐹᒥᒃ ᑖᓐᓇ ᑕᐃᒃᓱᒪ 
ᐋᓐᓂᖅᑐᖃᕐᓂᖅᐸᑦ ᐃᓄᒻᒥᒃ ᑭᓇᑐᐃᓐᓇᐅᑉᐸᑦ 
ᐃᖅᑲᓇᐃᔭᕐᕕᒥᓂ ᐋᓐᓂᕈᓂ, ᐃᖅᑲᓇᐃᔭᖅᕕᖓᑕ  
ᑲᒪᒋᒋᐊᓕᖏᑦ ᑕᑕᑎᕆᐊᓖᑦ ᑕᑕᑎᕐᓗᒋᑦ ᑕᐃᒃᑯᐊ 
ᐊᐅᓚᖅᑎᑕᐅᒋᐊᓖᑦ. 
 
ᑖᒃᑯᐊ ᐃᓕᐅᖅᑲᐃᕕᖃᑦᑐᐃᓐᓇᐅᖃᑦᑕᕐᒪᑕ 
ᑎᑎᕋᖅᓯᒪᒋᐊᖃᑦᖢᑎᓪᓗ WSCC-ᑯᓐᓄᑦ 
ᐃᖅᑲᓇᐃᔭᖅᕕᓕᒫᑦᑎᐊᖅ. ᓯᕗᓪᓕᖅᐹᒥ ᑖᓐᓇ 
ᐃᖅᑲᓇᐃᔭᖅᕕᖓ ᑕᐃᓐᓇ ᖃᐅᔨᑦᑎᐊᕐᕈᓂ 
ᐃᓂᒃᑳᓕᐅᕆᐊᓕᒃ ᑕᑕᑎᕆᓗᓂ ᖃᐅᔨᔭᐅᒋᐊᖃᑦᑐᑦ 
ᑕᐃᑯᖓ ᓇᒧᓪᓚᑦᑖᖑᒻᒪᖔᑦ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑐᓴᕈᒪᓐᓂᖅᑲᑦ ᑖᓐᓇ ᐃᓛᒃ 
ᒫᓐᓇᐅᖏᑦᑐᖅ ᐅᕙᓃᓐᖏᒻᒪᑦ ᑐᓂᒍᓐᓇᓚᖓᔭᒋᑦ 
ᓇᒧᑦ ᐱᒋᐊᖃᒻᒪᖔᑦ. ᑭᓯᐊᓂ ᐃᖅᑲᓇᐃᔭᖅᕕᒃ 
ᖃᐅᔨᒫᓂᒃᑐᖅ ᓇᒧᑦ ᐊᐅᓚᖅᑎᒋᐊᖃᒻᒪᖔᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐸᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᒃ 
ᐊᑦᔨᒌᖏᑦᑐᑦ ᐊᓪᓚᒡᕖᑦ ᐊᐅᓚᑦᑎᐊᕈᓐᓃᕋᐃᒪᑕ 
ᓇᒧᓐᖓᕈᓐᓇᕐᒪᖔᑕ ᖃᐅᔨᒍᒪᓲᖑᒐᑦᑕ ᒥᓂᔅᑐᒧᑦ 
ᐊᒻᒪᓗ ᑖᒃᑯᓄᖓ ᐃᖅᑲᓇᐃᔭᖅᑎᖏᓐᓄᑦ 
ᓇᓕᐊᓐᓄᑐᐃᓐᓇᖅ ᐊᔾᔨᒋᖏᑕᖏᓐᓄᑦ. 
 
ᑭᓯᐊᓂᓕ ᑕᐃᒫᒃ ᐃᓚᖏᑦ ᒪᓕᒃᑎᐊᖅᓯᒪᔪᑦ 
ᓘᑦᑖᓂᒃ ᑎᑎᖅᑲᐅᓯᐊᖅᓯᒪᔪᑦ ᐊᒻᒪᓗ 
ᐊᖏᖅᑕᐅᖏᒻᒪᑕ ᐅᓐᓂᓪᓗᒐᓱᒃᓯᒪᔪᑦ ᑖᒃᓱᒧᖓ 
ᑎᒥᐅᔪᒧᑦ ᑭᓯᐊᓂ ᐊᑯᓂᒃ ᑭᐅᔭᐅᓚᐅᖏᑦᑐᑦ. ᐃᒫᒃ  

ᐊᑯᓐᓂᖓᓃᑐᐃᓐᓇᖅᑐᑎᒃ ᓇᓗᓕᐅᖅᑲᔪᑦ 
ᓇᒧᒃᑲᓂᕐᓕᑭᐊᖓᐃ ᐱᕕᖃᕈᓐᓇᕋᓗᐊᖅᑭᑕ? 
ᑕᐃᒫᒃ ᑕᒪᒃᑯᓄᖓ ᐊᐱᖅᑯᑎᒋᓗᐊᖅᑕᕋ 
ᒪᓕᒐᓱᒃᑑᒐᓗᐊᓂᒃ ᒪᓕᒐᕐᓂᒃ ᑭᓯᐊᓂ 
ᓇᒧᓐᖓᖅᐱᖃᓲᓐᓃᖅᓯᒪᔪᑦ. ᑖᒃᓱᒧᖓ ᖃᓄᒃᑲᓐᓂᖅ 
ᐃᑲᔪᕈᓐᓇᕐᒪᖔᑦ ᑖᓐᓇ ᒥᓂᔅᑕ ᑕᒪᒃᑯᓄᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑐᑭᓯᓇᑦᓯᐊᖅᑕᕋ ᖁᔭᓐᓇᒦᖅᖢᒍᓗ 
ᐊᐱᖅᑯᑎᓐᓂᒃ. ᑕᐃᒃᑯᐊ ᒫᓐᓇ ᑕᐃᒪ ᒫᓐᓇᕈᓗᒃ 
ᐱᓇᓱᐊᕈᓯᐅᓂᐊᖅᑐᒥ ᐊᖏᔪᖅᑳᖏᑦ ᑕᐃᒃᑯᐊ 
ᑲᑎᒪᔨᖏᑦ ᑕᒫᓂ ᑲᑎᒪᒃᑲᓐᓂᕈᒪᒻᒪᑕ. ᐊᒻᒪᓗ 
ᐊᐱᖅᓱᖃᐅᓪᓗᑎᒃ ᓱᓇᒥᒃ ᓄᓇᕗᑦᒥᐅᑦ 
ᑐᓴᕈᒪᓗᐊᖅᑰᑉᐹᓚᓪᓗᑎᒃ ᐊᓪᓚᒃᓯᒪᒻᒪᑕ 
ᑭᐅᓚᐅᖏᓇᒃᑭᑦ ᓱᓕ. ᑖᓐᓇ 
ᐃᓚᒋᔭᐅᔪᓐᓇᓂᐊᖅᑐᖅ. 
 
ᐊᒻᒪ ᑕᐃᒃᑯᐊ ᑐᓴᒐᒃᓴᑦ ᐃᓚᖏᑦ ᓇᒧᓪᓚᑦᑖᖅ, 
ᑕᐃᒃᑯᐊ ᐱᓇᓱᒃᑐᑦ ᑲᒪᒋᔭᐅᑦᑎᐊᕐᓂᑰᖏᑉᐸᑕ, 
ᑖᓐᓇ ᖃᐅᔨᒋᐊᒃᑲᓐᓂᕈᒪᔭᒃᑲ ᑭᓇᒃᑰᒻᒪᖔᑕ 
ᑕᐃᒃᑯᐊ ᐱᓇᓱᒃᑐᑦ ᐱᐊᓂᒃᑕᐅᓯᒪᔪᕕᓂᐅᖏᑉᐸᑕ 
ᑐᓴᕈᑦᑎᒍ ᐊᓪᓚᒃᓯᒪᔪᒃᑰᓘᓐᓃᑦ 
ᐃᑲᔪᕐᓂᖃᕋᔭᓪᓚᕆᑦᑑᒐᓗᐊᖅ ᐅᕙᑦᑎᓐᓄᑦ. ᑭᓯᐊᓂ 
ᑕᐃᒃᑯᐊᓕ ᐱᓇᓱᒍᓐᓇᖅᑐᑦ ᐃᑲᔪᖅᑕᐅᓂᕐᒧᑦ 
ᐃᖅᑲᓇᐃᔭᕐᕕᖓᑕ ᑕᐃᑰᓇ. 
 
ᐊᒻᒪ ᐃᓚᖏᑦ ᐱᔭᕆᑐᔪᒃᑰᖃᑦᑕᕐᒪᑕ, 
ᖃᐅᔨᓇᓱᒃᑕᐅᑎᓪᓗᒋᑦ ᐊᑯᓂᐅᔾᔪᑕᐅᓲᖑᓪᓗᓂ 
ᑖᓐᓇ. ᑕᐃᒃᑯᐊᓕ ᐱᐊᓂᒃᓯᒪᔪᑦ 
ᐊᑯᓂᐅᓗᐊᓐᖏᑦᑐᒥᒃ ᐱᔪᑦ ᐃᖅᓇᐃᔭᕐᕕᖓᑕ 
ᑐᓴᐅᒪᑎᑕᐅᑦᑎᐊᕈᓐᓇᓲᒃ. 

ᑭᓯᐊᓂ ᐱᐊᓂᓐᖏᓐᓂᑯᑦ ᑕᐃᒃᑯᐊ ᐊᒥᓱᑦ 
ᐊᔪᕐᓇᖏᑉᐸᑦ ᐱᑕᖃᖅᐸᑦ ᑐᓴᖅᑎᑕᐅᒍᒪ 
ᑕᕝᕙᓂᐅᓐᖏᑦᑑᒐᓗᐊᖅ ᑲᑎᒪᕝᕕᖓᓂ 
ᖁᕕᐊᓇᕋᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑐ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ 
ᖁᔭᓐᓇᒦᖅᑲᕋ ᑖᓐᓇ ᒥᓂᔅᑑᔪᖅ. ᐃᒫᒃ ᑕᐃᑰᓇᖃᐃ 
ᐊᓂᒍᓚᐅᖅᑎᓪᓗᒋᑦ ᑲᑎᒪᓚᐅᖅᑎᓪᓗᒋᑦ 
ᐅᓂᒃᑳᕆᐊᒃᑲᓐᓂᕈᓐᓇᖅᑲᑦ. ᐃᒫᒃ 
ᐋᖅᑭᒋᐊᕆᐊᖃᕐᓂᖓ ᓇᓗᓇᑦᑎᐊᕈᓐᓃᕐᖓᑦ 
ᖃᓄᒃᑲᓐᓂᖅ ᓯᕗᓂᑦᑎᓐᓂ ᐊᐅᓚᑦᑎᐊᕈᒥᓇᓛᕐᖓᑦ, 
ᐅᓂᒃᑳᕆᐊᕈᓐᓇᓛᖅᑲᑦ ᑲᑎᒪᒃᑲᓐᓂᓕᕈᑦᑕᖃᐃ 
ᖃᓄᖅ ᐱᐅᓯᖃᑦᑎᐊᕐᓂᐊᕐᒪᖔᑦ ᓯᕗᓂᑦᑎᓐᓂ. 
ᐃᒫᒃ ᑖᒃᑯᐊ ᐃᖅᑲᓇᐃᔭᖅᑎᑯᓗᐃᑦ 
ᐊᑯᓐᓂᖓᓃᑦᑎᓪᓗᒋᑦ ᐊᑯᓂᕈᓗᒃ ᐅᑕᖅᑭᕙᒻᒪᑕ 
ᑮᓇᐅᔾᔭᓴᒍᓐᓃᖅᑐᑎᑦ ᐊᒻᒪᓗ 
ᓄᐊᑉᐸᓪᓕᐊᑐᐃᓐᓇᖅᑐᑎᑦ ᑕᒪᒃᑯᐊ ᐊᑭᓕᔅᓴᐃᑦ 
ᑕᒪᓐᓇ ᐊᐳᕈᑕᐅᖃᑦᑕᕐᖓᑦ ᒫᓐᓇ ᐊᑐᖅᑕᕗᑦ 
ᓯᕗᓂᑦᑎᓐᓂ ᐋᖅᑭᒋᐊᖅᑕᐅᓂᖅᑲᑦ 
ᐅᓂᒃᑳᕆᔭᐅᑦᑎᐊᕐᓗᓂ ᖁᕕᐊᓇᕋᔭᖅᑑᒐᓗᐊᖅ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. ᒥᓂᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᑐᑭᓯᑦᑎᐊᖅᑕᒃᑲ ᑖᒃᑯᐊ ᐊᐱᖅᑯᑎᒋᔭᖏᑦ. ᑕᐃᒃᑯᐊ 
ᑐᑭᓯᓇᕐᓂᖅᓴᐅᓗᒍ ᑎᓴᖅᑕᐅᔭᕆᐊᖃᖅᑐᑦ, 
ᐱᓗᐊᖅᑐᒥᑦᑕᐅᖅ ᓄᓇᓖᑦ ᐃᓚᖏᑦ 
ᑐᓴᒐᒃᓴᖃᓐᖏᓗᐊᖃᑦᑕᕐᒪᑕ ᑕᒪᒃᑯᓄᖓ 
ᐋᓐᓂᖅᑐᖃᕐᓂᖅᐸᑦ ᖃᓄᐃᓕᖓᔭᕆᐊᓖᑦ ᒥᒃᓵᓄᑦ. 
ᑕᐃᒃᑯᐊ ᓴᖅᑭᑎᑕᐅᒃᑲᓐᓂᕆᐊᖃᕐᒪᑕ ᐱᒋᐊᓚᖓᔭᕗᑦ. 
 
ᐊᒻᒪᓗ ᐃᒪᓐᓇ ᐅᖓᑖᒍᒃᑲᓐᓂᖅ ᐅᖃᕈᓐᓇᖅᖢᖓ 
ᑕᐃᒃᑯᐊ WSCC-ᑯᑦ ᑲᑎᒃᖢᒋᑦ ᓄᓇᕗᑦᒥᐅᓪᓗ 
ᑕᐃᒃᑯᐊ ᑲᑎᒪᔨᖏᓄᑦ ᑎᓕᔭᐅᓯᒪᓚᐅᕐᒪᑕ. ᑕᐃᒃᑯᐊ 
ᐊᑦᑕᕐᓇᖅᑕᐃᓕᒪᔾᔪᑎᓕᒫᑦ ᕿᒥᕐᕈᔭᐅᖏᓐᓇᕐᖓᑕ 
ᐅᑭᐅᓂᑦ ᑕᐅᕙᓂ ᑭᖑᓂᑦᑎᓐᓂ. ᐊᒻᒪᓗ ᑕᐃᒃᑯᐊ 
ᐱᐊᓂᒃᓯᒪᓕᕐᓇᕋᖅᑕᐅᓪᓗᑎᒃ ᑎᑎᕋᖅᑕᐅᔪᑦ 
ᐊᒃᑕᕐᓇᖅᑕᐃᓕᒪᓂᕐᒧᑦ ᐱᖁᔭᑦ. ᑲᑎᒃᖢᒋᑦ ᑕᐃᒪᒎᖅ 
ᒫᓐᓇ ᑲᑎᒪᔩᑦ ᐅᐱᕐᖔᖅ ᑲᑎᒪᓕᖅᐸᑕ ᑲᑐᔾᔭᐅᓗᑎᒃ 
ᑖᒃᑯᐊ. ᒥᓂᔅᑑᑉ ᒫᓐᓇ ᑲᑎᒪᓂᐊᖅᖢᓂ 
ᐱᓇᓱᐊᕈᓯᐅᓂᐊᖅᑐᒥ. ᑕᐃᒪ ᓂᕆᐅᒋᔭᐅᓕᖅᑐᖅ 
ᐱᐊᓂᒃᓯᒪᔭᕆᐊᖏᓐᓂᒃ ᐃᖅᑲᑐᐃᕕᓕᕆᔨᒃᑯᓪᓗ 
ᕿᒥᕐᕈᐃᓐᓇᖅᖢᓂᔾᔪᒃ. ᑕᐃᒃᑯᐊ ᐱᐊᓂᒃᓯᒪᓕᕐᓂᖅᐸᑕ 
ᐊᒻᒪ ᓴᖅᑭᑦᑐᓐᓇᕈᒫᖅᑐᒍᑦ ᑕᕝᕙᓂ ᑲᑎᒪᕝᕕᐅᑉ 
ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 398 - 3(2): ᓇᓪᓕᐊᑦ ᒐᕙᒪᑐᖃᒃᑯᑦ 

ᐱᓕᕆᕕᖓᑦ ᓯᕗᓕᐅᕆᕙ ᖄᔫᑎᒍᑦ 
ᖃᐅᔨᓴᕈᒪᔪᓂᑦ ᑕᓪᓗᕈᑎᐅᑉ ᐃᒪᖓᓂ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᖃᖅᑐᖓ ᐊᕙᑎᓕᕆᓂᕐᒧᑦ 
ᒥᓂᔅᑕᖓᓐᓄᑦ. 
 
ᑕᐃᓐᓇ ᐱᔾᔪᑎᒋᓪᓗᒍ ᑕᓪᓗᕈᑎᐅᑉ ᐃᒪᖓᓂ 
ᑲᔾᔮᕆᐊᕐᕕᖓ. ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᓇᓪᓕᐊᑦ ᒐᕙᒪᑐᖃᒃᑯᑦ ᐱᓕᕆᕕᖓ ᑕᒪᑐᒥᓐᖓ 
ᑲᒪᒋᔭᖃᕐᒪᖔᑕ, ᒥᕐᖑᐃᖅᓯᕐᕕᓕᕆᔨᒃᑯ 
ᐅᕝᕙᓘᓐᓃᑦ NRCAN-ᑯᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍ): 
ᖁᔭᓐᓇᒦᒃ ᐅᖃᖅᑏ. ᐊᖏᖃᑎᒌᒍᑕᐅᖅᑰᖅᑐᕆᓐᓇ 
ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᐊᕙᑎᓕᕆᔨᒃᑯᑎᒍᑦ ᐊᒻᒪ ᒥᕐᖑᐃᖅᓯᕐᕕᓕᕆᔨᒃᑯᑦ 
ᑲᓇᑕᒥ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᒃ ᑭᐅᒐᕕᑦ. ᐅᖃᐅᓯᐅᓯᒪᒻᒥᔪᖅᑕᐅᖅ 
ᐅᓪᓘᓕᖅᑐᓂᑦ ᑭᖑᓪᓕᕐᓂᑦ 
ᐊᐱᖅᑯᑎᒋᖃᑦᑕᖅᑎᓪᓗᑎᒃᑯ ᖄᔫᒃᑯᑦ 
ᖃᐅᔨᓴᕐᓂᐊᖅᑎᓪᓗᒋᑦ ᐊᒻᒪᓗ ᑕᐃᓐᓇ ᑕᓪᓗᕈᑎᐅᑉ 
ᐃᒪᖓᓂ ᑕᕆᐅᒥ ᒥᕐᖑᐃᓯᕐᕕᒃᓴᖅ. ᒐᕙᒪᑐᖃᒃᑯᑦ 
ᑕᒪᑐᒥᓐᖓ ᐱᓕᕆᔭᕆᐊᖃᕐᒪᑕ  

ᖃᐅᔨᓴᕆᐊᖁᓪᓗᒋᑦ ᓱᓇᑕᖃᕐᒪᖔᖅ ᐃᒪᐅᑉ ᐊᑖᓂ 
ᐊᒻᒪ ᓈᓴᐃᓗᑎᑦ ᓱᓇᑕᖃᕐᓂᖓᓂ. 
 
ᑕᐃᒪᓕ ᐊᐱᕆᔪᒪᓕᕐᒥᔪᖓ ᑕᐃᒪᓐᓇᐃᑦᑑᑉᐸᑦ, 
ᖃᓄᐃᒻᒪᑦ NRCAN-ᑯᑦ ᑐᒃᓯᕋᐅᑎᓕᐅᖅᓯᒪᕙᑦ 
ᖃᐅᔨᓴᕐᓂᐊᕐᓂᕐᒧᑦ ᒥᕐᖑᐃᓯᕐᕕᓕᕆᔨᒃᑰᓐᖏᑦᑐᖅ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. NRCan-ᑯᑦ ᑕᒪᑐᒥᓐᖓ 
ᑐᒃᓯᕋᖅᑎᐅᕗᑦ. ᑭᓯᐊᓂᓕ ᒪᓕᒐᓕᐅᖅᑎ 
ᓇᓗᓇᐃᖅᓯᖅᑰᖅᑐᖅ ᐃᑲᔪᖅᑐᖅᑕᐅᓂᕆᔭᖓ 
ᓄᓇᓕᓐᓂ ᐱᑕᖃᓐᖏᒻᒪᒡᒎᖅ. 
ᐅᖃᖃᑎᒋᔭᐅᔪᒥᓂᐅᓐᖏᑐᐃᓐᓇᕆᐊᓖᑦ ᑕᐃᒃᑯᐊ 
ᐱᓕᕆᕖᒃ, ᐊᕙᑎᓕᕆᔨᒃᑯᑦ ᑲᓇᑕᒥ ᐊᒻᒪ 
ᓄᓇᒥᐅᑕᓕᕆᔨᒃᑯᓪᓗ ᑲᓇᑕᒥ. 
 
ᐅᖃᖃᑎᒌᓗᐊᕐᓂᖏᒻᒪᑕ ᖃᓄᐃᓕᐅᕐᓂᐊᕐᒪᖔᕐᒥ. 
ᑖᒃᑯᐊ ᐱᒻᒪᕆᐋᓘᒻᒪᑦ ᑕᒪᐃᓐᓄᑦ. 
ᖃᐅᔨᓴᕆᐊᖃᕋᑦᑎᒍ ᑕᐃᓐᓇ ᓴᐳᔾᔨᔨᐅᒍᒪᔪᖅ 
ᐃᒪᖁᑖ ᖃᐅᔨᓴᖅᑕᐅᖄᕆᐊᖃᕐᒪᑦ ᑭᓱᖃᐅᒻᒪᖔᑦ 
ᐅᕝᕙᓗ ᑭᖑᓪᓕᓐᖑᐊᕆᓂᐊᖅᑕᖏᑦ 
ᑭᓪᓕᕆᓂᐊᖅᑕᖏᓪᓗ 
ᓇᓗᓇᐃᖅᑐᕆᐊᖃᓚᖓᒐᑦᑎᒍ 
ᐱᒻᒪᕆᐅᔪᑎᒋᒐᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᑦᑎᐊᕖᓐᖓᖅᑯᑎᑦ. ᐃᓱᒫᓘᑎᒋᔭᐅᔪᑦ 
ᐅᖃᐅᓯᐅᑲᑕᐃᓐᓇᐅᔭᕐᒪᑕ ᐃᒃᐱᐊᖅᔪᒻᒥ 
ᖃᐅᓱᐃᑦᑐᒥᓗ. ᐊᐱᖅᓱᑲᑕᒻᒪᑕᐃᓛᒃ 
ᑎᑎᕋᑲᑕᑦᑐᑎᓪᓗ ᐊᐅᓱᐃᑦᑐᕐᒥᐅᓪᓗ 
ᐃᓱᒫᓘᑎᖃᓪᓚᕆᒻᒪᑕ ᑕᑉᐹᓂ 
ᖃᕌᖅᑎᑦᑎᓂᕆᓂᐅᓂᐊᖅᑐᒥ ᐃᖅᑲᖓᓂ 
ᖃᐅᔨᓴᕐᓗᑎᑦ. ᐅᖃᖃᑎᒋᔭᐅᓪᓚᕆᒋᐊᖃᕐᓂᐊᖅᑐᑦ 
ᓄᓇᖏᑦ ᓈᓚᒋᐊᕐᕕᐅᓗᑎᑦ. 
 

ᑐᓴᕋᑦᑕ ᑕᑉᐹᓂ ᓴᓐᖏᕈᑎᐅᑉ ᐃᒻᒪᖓ 
ᒥᕐᖑᐃᓯᕐᕕᓐᖑᓛᖑᓂᐊᕐᓂᖓᓂ ᑐᓴᖅᑎᑕᐅᒐᑦᑕ 
ᐊᓕᐊᓇᐃᒋᓚᐅᖅᓯᒪᒐᑦᑎᒍ. ᑭᓯᐊᓂ 
ᐅᖃᐅᔾᔭᐅᒋᓪᓗᑕ ᐅᖅᓱᐊᓗᑦᑕᖃᑐᐃᓐᓇᕆᐊᓕᒃ 
ᐊᒻᒪᑦᑕᐅᖅ ᐅᔭᕋᔅᓴᒥᑦ ᐱᑕᖃᑐᐃᓐᓇᕆᐊᓕᒃ 
ᑮᓇᐅᔭᓕᐅᕈᒻᒥᑦ.  
 
ᑕᐃᒃᑯᐊ ᓇᓗᓇᐃᖅᓯᒐᓱᓪᓗᓂ ᑕᕆᐅᕐᒥ 
ᓴᐳᔾᔨᕕᐅᓂᐊᖅᑐᒥ ᓇᓗᓇᐃᖅᓯᒐᓱᓐᓂᐊᕐᓗᓂ 
ᒪᑯᐊ ᐃᖅᑲᖏᑦ ᓯᓈᖏᑦ ᐃᓈᕈᑦ ᐅᕝᕙᓘᓐᓃᑦ 
ᑭᓱᑐᐃᓐᓇᕈᓘᔭᐃᑦ ᖃᐅᔨᓴᖅᑳᕋᑦᑎᒍᒎᖅ 
ᑭᓱᖃᐅᒻᒪᖔᑦ. 
 
ᑭᓯᐊᓂ ᐅᖃᖅᓯᒪᔪᖃᓐᖏᑦᑐᖅ 
ᖃᕋᖅᑎᒋᔭᕆᐊᖃᕐᓂᖏᓐᓂ ᓇᒥᑐᐃᓐᓇᑦᑎᐊᖅ 
ᓴᐳᔾᔨᕕᒻᒥ ᑕᕆᐅᕐᒥ ᓄᓇᒥᓘᓐᓃᑦ 
ᓴᓂᕐᕙᐃᓂᐊᕐᓗᓂ. ᖃᓄᐃᒻᒪᑦ ᑕᒪᓐᓇ ᒪᓕᒐᖓ 
ᐊᓯᔾᔨᖅᓯᒪᕙ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑏ ᐊᐱᕆᒐᕕᑦ ᐃᓱᒫᓘᑎᓐᓂᓪᓗ 
ᐅᖃᕋᕕᑦ. ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎ 
ᐊᑎᓕᐅᓚᐅᖅᓯᒪᔭᕗᑦ ᐱᖓᓲᓕᖓᓪᓗᑕ. 
ᐅᖃᖅᓯᒪᔪᖃᕐᒪᑦ ᐃᓗᐊᓂ ᓇᓗᓇᐃᖅᓯᒪᔪᖅ 
ᖃᐅᔨᓴᕐᓂᖅ. ᖃᐅᔨᓴᕐᓂᐊᕈᑦᑕ ᑮᓇᐅᔭᖅᑎᒍᑦ 
ᒪᑭᑕᒪᓱᐊᕈᑏᑦ ᐊᓐᓇᐅᒪᔾᔪᑏᑦ 
ᖃᐅᔨᓴᖃᓯᐅᑎᒋᐊᖃᕐᖓᑕ. 
 
ᐃᒪᐃᓕᖓᔪᖃᕐᖓᑦ ᒐᕙᒪᐅᓗᑕ ᓄᓇᕗᑦ 
ᒐᕙᒪᒃᑯᖏᓐᓂ ᖃᐅᔨᒪᓐᓂᖏᒃᑯᑦᑕ ᓇᐅᒃᑯᑦ 
ᑮᓇᐅᔭᓕᐅᕈᑎᒋᒍᓐᓇᕐᒪᖔᑎᒍ ᓄᓇᖓ 
ᑐᑭᓯᓯᒪᒐᔭᓐᖏᓇᑦᑎᒍ. ᐅᕝᕙᓗ ᓄᓇᓕᓐᓂ 
ᖃᐅᔨᒍᒪᑎᓪᓗᒋᑦ ᑮᓇᐅᔭᓕᐅᕈᑎᖃᕈᓐᓇᖅᐱᑖ  

ᐊᕙᑎᑦᑎᓐᓂ ᖃᓂᒋᔭᑦᑎᓐᓂ 
ᐃᒪᐃᓕᐅᖅᑐᖃᖃᑦᑕᕐᖓᑦ. ᑕᒪᒃᑯᐊᒐᓚᐃᑦ 
ᓂᐱᖁᓪᓗᒋᑦ ᖃᐅᔨᓴᖅᑕᐃᓐᓇᓕᒫᕗᑦ.  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂ.  
 
ᐃᐊᓕᐊᑦ (ᑐᓵᔨᑎᒍᑦ): ᒥᓂᔅᑕ ᑕᕝᕙ 
ᓇᓗᓇᐃᖅᓯᕗᖅ ᓄᓇᓕᑦᑎᓐᓂ ᐃᓱᒫᓘᑎᒋᔭᐅᔪᓂᑦ. 
ᐅᖃᐅᓯᕆᔭᐃᑦ ᒪᓕᒃᑯᑦᑎᒍ ᐊᓪᓛᒃ ᑖᒃᑯᐊ 
ᑮᓇᐅᔭᐃᑦ ᒪᑭᒪᔾᔪᑎᔅᓴᐃᑦ ᓲᕐᓗ 
ᓴᓐᖏᓂᖅᑕᐅᓕᔭᒻᒪᑕ ᑮᓇᐅᔭᓕᐅᕈᑎᒋᔭᐅᔪᒪᔪᑦ 
ᒪᑯᓂᖓ ᐆᒪᔪᕐᓂᑦ ᐊᕙᑎᐊᓃᑦᑐᓂᓪᓗ ᓄᓇᑦᑎᓐᓂ 
ᐃᓱᒪᔮᕈᓐᓃᖅᓱᑎᑦ. ᑕᐃᒪᐃᓕᖓᒋᕕᓰ?  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐊᔅᓱᐋᓗᒃ 
ᖁᓕᒃᑲᓐᓂᐊᒍᑦ ᑐᑭᓯᖅᑰᔨᒻᒪᑦ. ᑕᐃᒪ 
ᖃᐅᔨᒪᓐᖏᓇᑦᑕᐃᓛᒃ ᓱᓇᖃᐅᕐᒪᖔᑦ ᓈᓴᐃᑎᑎᒍᑦ 
ᐅᕝᕙᓗ ᖃᐅᔨᓴᕐᓂᑎᒍᑦ ᐃᒪᖅᑯᑖᓃᑦᑐᓂᑦ 
ᐊᕙᑎᐊᓃᑦᑐᓂᑦ ᖃᐅᔨᓴᐃᓐᓇᕐᓂᐊᕋᑦᑕ 
ᓱᓇᖃᐅᒻᒪᖔᑦ ᓯᕗᒃᑲᖅᑕᒐᓚᑉᐸᓚᐃᒻᒪᑦ 
ᒪᓕᒐᓕᐅᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᒥᔅᑕ ᖁᒻᒧᐊᑦᑐᖅ, 
ᐸᓐᓂᖅᑑᒧᑦ ᒪᓕᒐᓕᐅᖅᑎ.  
 
ᐊᐱᖅᑯᑦ 399 - 3(2): ᐸᓐᓂᖅᑑᒥ ᐃᖅᑲᓇᐃᔮᑦ 

ᐊᐅᓪᓛᖅᑕᐅᓯᒪᓂᖏᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ 
ᑕᐃᔅᓱᒪᓂ ᓂᓪᓕᖅᑲᐅᒐᒪ  

ᐊᐱᕆᒃᑲᓂᕐᓂᐊᕐᓂᕋᖅᑲᐅᒐᒪ ᑕᐃᒃᑯᐊ ᐸᓐᓂᖅᑑᒥ 
ᐃᖅᑲᓇᐃᔮᑦ ᒪᐅᖓ ᐊᐅᓪᓛᖅᑕᐅᓯᒪᓂᖏᑦ 6-
ᖑᕙᓪᓚᐃᓕᕐᖓᑕ. ᑐᑭᓯᑎᑕᐅᓯᒪᓪᓚᑖᓐᖏᓇᑦᑕ 
ᒐᕙᒪᒃᑯᓐᓂ ᑕᐃᒪᓐᓇᐅᒻᒪᖔᑕ ᑖᒃᑯᐊᓕ ᐱᖓᓱᑦ 
ᑐᓴᐅᒪᓪᓚᕆᑦᑕᕋᓗᐊᕗᑦ. ᑕᐃᒪᓐᓇᐅᕙᖅᑲᐃ ᐊᒻᒪᓗ 
ᐊᓯᒃᑲᓐᓂᖃᖅᓯᒪᓕᕆᕙᑦ ᒪᐅᖓ ᐃᖃᓗᓐᓄᑦ 
ᐊᐅᓪᓛᖅᑕᐅᓯᒪᔪᓂᑦ. 
 
ᑖᓐᓇ ᐊᐱᖅᑯᑎᒐ ᑲᒪᕙᓪᓗᖃᑦᑕᐸᓪᓚᐃᓚᐅᕐᖓᑕ 
ᒐᕙᒪᒃᑯᑦ ᓯᕗᓕᖅᑎᖏᑦ ᑖᔅᓱᒧᖓ ᐄᕙ ᐋᕆᐊᒃ 
ᓯᕗᓕᖅᑎᒋᒐᔭᕗᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᓄᓇᕗᒻᒥ 
ᓯᕗᓕᖅᑎ, ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐃᓗᓕᓪᓚᕆᖏᑦ 
ᓇᓗᓇᐃᖏᒻᒪᒋᑦ ᓇᓪᓕᐊᓐᓂᑦ ᐃᖅᑲᓇᐃᔮᓂᑦ 
ᐱᒻᒪᖔᖅ ᐅᖃᖏᒻᒪᑦ. ᓂᕈᐊᖅᑕᐅᖃᑎᒋᓯᒪᔭᕋ 
ᓇᓗᓇᐃᖅᓯᒋᐊᒃᑲᓐᓂᓚᐅᕐᓗᓂ ᑖᒃᑯᓄᖓ 
ᐋᓐᓂᐊᖅᑐᓕᕆᔨᒃᑯᓐᓄᑦ ᑐᕌᖓᑉᐸᑕ ᑖᓐᓇ 
ᒪᓕᒐᓕᐅᖅᑎ ᑰᓕᐅᑉ ᑭᐅᒍᓐᓇᖅᑕᖓ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. 
ᑐᑭᓯᓇᖅᓯᑎᒋᐊᖁᔭᐅᒻᒪᑦ ᐊᐱᖅᑯᑎᒋᔭᐃᑦ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᖁᔭᓐᓇᒦᓪᓗ ᓯᕗᓕᖅᑎ, ᓇᓗᓇᐃᖏᓗᐊᕋᒃᑯ. 
ᑖᒃᑯᐊ ᐱᖓᓱᑦ ᑐᓴᐅᒪᑦᑎᐊᖅᑕᕗᓪᓕ ᑕᐃᒃᑯᓄᖓ 
ᖃᓂᒪᔪᓄᑦ ᐃᖏᕋᔪᓕᕆᔨᒃᑯᓐᓄᑦ ᑲᒪᔨᐅᓚᐅᖅᑐᖅ 
ᒪᐃᓐᖓᖅᑕᐅᓕᒫᕐᓂᐊᔪᔪᖅ ᒫᑦᓯᐅᑎᓪᓗᒍ ᑖᓐᓇ 
ᓇᓗᓇᐃᖅᑕᐅᔪᔪᖅ. ᐱᖓᓲᕙᓪᓚᐃᔪᑦ  

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑐᓐᖓᔪᑦ 
ᒪᐅᓐᖓᖅᑕᐅᓯᒪᕙᓪᓚᐃᖏᒻᒪᑕ. 
 
ᑖᒃᑯᓄᖓᑦ individual departments 
ᑭᐅᔭᐅᔪᖏᒃᑲᓗᐊᖅᑐᖓ ᑖᒃᑯᓇᖓᑦ ᒐᕙᒪᒃᑯᓃᑦᑐᑦ 
governmental affairs ᖃᒪᒋᔭᐅᕙᓚᐅᕐᒪᑦ 
ᑕᒪᓐᓇ ᐊᐅᓪᓛᖅᑕᐅᕙᓪᓕᐊᓂᖏᑦ 
ᐊᓂᑕᐅᕙᓪᓕᐊᓂᖏᑦ. ᑖᒃᑯᓇᖓᑦᑕᐅᖅ 
ᑲᒪᒋᔭᐅᓯᒪᕙᓪᓚᐃᒻᒪᑦ ᑖᒃᑯᓇᖓᑦ 
ᑭᐅᔭᐅᔪᒪᒐᓗᐊᖅᑐᖓ ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. ᓯᕗᓕᖅᑎ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᓐᓇ ᓯᕗᓂᓐᓃᖏᒻᒪᑦ ᖃᓄᐃᓕᖓᓪᓚᑖᕐᒪᖔᑕ 
ᖃᐅᔨᒋᐊᓚᐅᕐᓗᒍ ᐅᑎᕐᕕᒋᔪᓐᓇᖅᑕᕋ. 
ᑭᐅᒍᓐᓇᖅᑕᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᑖᓐᓇ 
ᐊᐱᖅᑯᓯᕆᔭᐃᑦ ᒫᓐᓇ ᑭᐅᔭᐅᑐᐃᓐᓇᑲᐃᓐᓇᕐᒪᑦ 
ᐅᑎᕐᕕᐅᓛᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 400 - 3(2): ᖃᓄᐃᓐᓂᖓ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᖅ 
ᑰᔾᔪᐊᕌᓗᒻᒥᑦ, ᒫᓂᑑᐸ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐋᓐᓂᐊᖅᑕᐅᓕᓕᕆᔨᒃᑯᓐᓄᑦ ᐊᐱᕆᔪᒪᕗᖓ. 
 
ᐃᑉᐸᔅᓴᖅ ᓄᓇᓐᓂᑦ ᑰᒑᖅᔪᒻᒥᑦ ᐅᖃᓗᕝᕕᐅᓚᐅᕋᒪ  
ᑕᐃᒃᑯᐊ ᓄᑕᕋᐃᑦ ᑭᒍᑎᖏᑦ 
ᐱᓕᕆᐊᖑᔭᖅᑐᖅᑐᑎᑦ ᑰᔾᔪᐊᕐᒨᓚᐅᕐᒪᑕ Churchill 
Manitoba, ᑎᒻᒥᓲᒃᑯᑦ. ᖁᔭᓐᓇᒦᖅᑐᒋᑦ 
ᐋᓐᓂᐊᖅᑕᐃᓕᓕᕆᔨᒃᑯᑦ ᑲᒪᒋᔭᐅᔪᓐᓇᕐᒃᓂᖓ. 
ᑭᓯᐊᓂ ᑐᓴᖅᑎᑕᐅᓚᐅᕐᒥᒐ ᐅᓪᓗᒥ 
ᐅᓪᓗᕈᑕᒻᒧᐊᖅᑎᓪᓗᒍ, ᑕᐃᓐᓇᒎᖅ 
ᐋᓐᓂᐊᕕᓕᐊᖅᑐᖅ ᓄᑕᖅᑲᓂᑦ ᐊᔾᔭᖅᓯᔪᖅ 
ᑕᓪᓕᒪᓂᑦ ᐅᑭᐅᖃᖅᑐᒥᑦ ᑭᒍᓯᕆᔭᐅᓂᐊᖅᑐᒥᑦ 
ᓯᓂᑦᑕᕐᕕᒻᒦᒻᒪᑕ. 

ᓯᓂᑦᑕᕐᕕᒋᔭᖓᒎᖅ ᐃᓪᓗᕈᓯᕆᔭᖓ, ᐅᖃᖅᑎᑦᑎᔩ, 
ᐃᑭᑦᑕᖅᑐᖃᕋᓂ ᐊᒻᒪᓗ ᖁᐃᔭᖅᑐᖅᕕᖏᑦ 
ᐅᒃᑯᐊᖃᕋᓂ, ᐊᒻᒪᓗ ᐅᐊᓴᕐᕕᖓ ᓴᓄᓗᒪᖏᑦᑐᓂ. 
ᑰᒑᖅᔪᒦᓐᖔᖅᑐᑦ. ᐊᐱᕆᔪᒪᔭᕋᓕ ᑕᒪᓐᓇ 
ᑕᒪᓐᓇᐃᓛᑦᑖᕐᒪᖔᖃᐃ ᐃᖅᑲᓇᐃᔭᖅᑎᑯᓗᓐᓂᑦ, 
ᐃᖃᖅᓇᐃᔭᖅᑎᑯᓗᐃᑦ, ᐊᑐᕐᓗᓂᒋᑦ 
ᑕᐃᒪᓐᓇᐅᑦᑐᓪᓚᖅᑖᕐᒪᖔᖅ ᑰᒑᖅᔪᒃᑯᑦ ᑕᐅᕗᖓ 
ᑐᓴᕆᐊᕈᓐᓇᖅᑯ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
honourable ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᑖᓐᓇ ᖁᔭᓐᓇᒦᖅᑐᒍ ᑖᓐᓇ ᖃᐅᔨᓐᓂᕐᒪᑦ 
ᑖᔅᓱᒥᖓ. ᑰᔾᔪᐊᕌᓗᒻᒥᑦ ᑕᐃᔅᓱᒥᖓ ᐅᖃᐅᓯᖃᕈᑦᑕ 
ᑕᐃᒪᐃᓐᓇᔭᖅᑑᖏᑦᑎᐊᖅᑑᒐᓗᐊᖅ ᓈᒻᒪᒐᓂᓗ 
ᑕᐃᒪᐃᑦᑐᒦᑎᑕᐅᒐᔭᕐᓂᕈᓂᖅᐸᑕ ᑕᐃᒃᑯᐊ 
ᑭᒍᓯᕆᔭᐅᔭᖅᑐᖅᑐᑦ ᓱᕈᓰᓪᓗ ᐊᓈᓇᖓᓗ 
ᐃᓚᖓᓗ ᑕᐃᓐᓇ ᐊᔾᔭᖅᓯᔪᕕᓂᖅ. 
ᑕᐃᒪᓐᓇᐃᑦᑐᒦᒋᐊᖃᖏᓪᓚᕆᒻᒪᑕ ᑖᓐᓇ 
ᖃᐅᔨᑦᑎᐊᓚᐅᕐᓗᒍ ᐅᓂᒃᑳᑎᐊᕐᓂᐊᕋᒪ ᐊᒻᒪᓗ 
ᖃᐅᔨᓴᖅᑕᐅᖁᓗᒍ ᑕᐃᒃᑯᐊ ᑕᐃᒪᓐᓇᐃᒻᒪᖔᖅ 
ᑕᐃᓐᓇ. ᐃᓪᓗᐊᓗᒻᒥᓪᓕ ᑕᐃᔭᐅᕙᓚᐅᖅᑐᖅ 
ᑰᔾᔪᐊᕐᒦᑦᑐᖅ ᑕᐃᓐᓇ. ᖃᐅᔨᒋᐊᖅᑎᐊᓂᐊᖅᐸᕋ 
ᐅᖃᖅᑏ, ᑐᑭᓯᑦᑎᐊᕈᒪ ᑖᓐᓇ ᑲᑎᒪᔨᐅᖃᑎᒐ 
ᑐᓴᖅᑎᑦᑐᓐᓇᓂᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇ 
ᐃᓪᓗᖅᔪᐊᖅ ᐅᖃᐅᑎᒍᒪᔭᕋ 
ᑕᐃᒪᓐᓇᐃᑦᑐᓪᓚᑦᑖᖑᒻᒪᖔᖅ ᓱᓕ 
ᖃᐅᔨᒪᖏᑦᑐᖓ, ᖃᐅᔨᒪᔭᐅᓚᖓ. ᑭᓯᐊᓂ 
ᑕᓪᓕᕐᒥᕐᒥᑦ ᐊᐅᓪᓚᖅᐸᓪᓕᐊᓕᓛᕋᑦᑕ 
ᑕᓪᓕᕐᒥᖑᓐᓂᐊᓵᖅᑎᓪᓗᒍᖃᐃ 
ᑐᓴᖅᑎᑦᑐᓐᓇᕐᓂᐊᖅᐹᑎᒍᑦ, ᓱᓕᓪᓚᑦᑖᕐᒪᓘᕝᕙ  

ᐅᕝᕙᓘᓐᓃᑦ ᐅᖃᐅᓯᑐᐃᓐᓇᐅᒻᒪᖔᖅ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᑕᐃᒃᑯᐊ ᐅᓪᓗᖏᑦ ᑕᕝᕙᓂ ᐊᐅᓪᓚᖅᑐᕕᓂᐅᑉᐸᑕ 
ᑕᕝᕙᓂ ᐱᓇᓱᐊᕈᓯᐅᖅᑲᐅᔪᒥᑦ 
ᑕᐃᑲᓃᑦᑐᒥᓂᐅᑉᐸᑕ, ᑕᐃᒃᑯᐊᓗ ᐅᖓᑕᐅᔾᔨᓯᒪᔪᒥᑦ 
ᐊᓯᐊᓃᓐᓂᖅᐸᑕ ᑐᔪᕐᒥᕕᐅᖃᑦᑕᖅᑑᑉ ᑕᐃᓐᓇ 
ᖃᐅᔨᒋᐊᕐᓂᐊᕋᑦᑎᒍᑦ ᐅᑉᓘᑉ ᐃᓚᖓᓂ 
ᖃᐅᔨᔪᓐᓇᕐᓂᐊᖅᑰᕋᑦᑎᒍᑦ ᑖᓐᓇ ᑲᑎᒪᔨᐅᖃᑎᒐ 
ᐅᖃᖃᑎᒋᒃᑲᓐᓂᕐᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᒥᔅᑕ ᓂᓐᖓᖅ, 
(ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑏᑦ, ᖁᑦᓯᒃᑐᕐᒧᑦ 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 401 - 3(2): ᐃᒃᑎᒍᓱᒃᐸᒃᑐᑦ ᐊᕐᓇᒥᒃ 

ᐊᖑᒻᒥᓘᓐᓃᑦ ᕿᓂᖃᑦᑕᖅᑐᑎ ᖃᕋᓴᐅᔭᒃᑯᑦ 
(ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ ᐊᐱᖅᑯᑎᒋᓂᐊᖅᑕᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ. 
 
ᕕᑉᐳᐊᕆᐅᑎᓪᓗᒍ ᐊᕐᕌᒍᑦᑎᓐᓂ 
ᐋᓐᓂᐊᖃᕐᓇᖏᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᒋᐊᖅᑎᑦᑎᓚᐅᕐᒪᑕ ᓄᑖᒥᒃ. ᐃᒃᑎᒍᓱᒃᐸᒃᑐᑦ 
ᐊᕐᓇᒥᒃ ᐊᖑᒻᒥᓘᓐᓃᑦ ᕿᓂᖃᑦᑕᕐᒪᑕ ᖃᕋᓴᐅᔭᒃᑯᑦ 
ᐃᒃᑎᒍᓱᒃᑐᑎᒃ ᒪᓂᒪᓵᕆᓪᓗᑎᒃ ᒪᒃᑯᒃᑐᓂᒃ 
ᐃᓅᓱᒃᑐᓂᒃ ᓱᕈᓯᐅᓗᐊᖅᑐᓂᓪᓗ. 
 
ᒥᓂᔅᑕ ᑐᓴᖅᑎᑦᑎᒍᓐᓇᖅᐸ ᖃᓄᑎᒋ ᖃᕆᓴᐅᔭᒃᑯᑦ 
ᖃᐅᔨᒋᐊᖅᑐᖃᖅᐸᖕᒪᖔᑦ ᑕᒪᒃᑯᓂᖓ 
ᐃᒃᑎᒍᓱᒃᐸᒃᑐᓂᒃ? 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐊᓕᐊᑦ, 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑎ ᐄ 
ᑖᓐᓇ ᐱᓕᕆᐊᖑᓪᓚᕆᓚᐅᖅᑐᖅ ᐊᒻᒪᑦᑕᐅᖅ 
ᑕᐃᒃᑯᓂᖓ ᒪᒃᑯᒃᑐᓂᑦ ᓂᐅᕕᕐᕕᖕᒥᓗ 
ᐃᑲᔪᕆᐊᖅᓯᒪᔪᓄᑦ ᒪᒃᑯᒃᑑᖃᑎᒥᖏᓄᑦ 
ᑕᑯᖃᑦᑕᓚᐅᖅᓯᒪᓪᓗᖓ.ᖃᑦᓯᓂᒃ ᑕᐃᓐᓇ 
ᖃᕆᓴᐅᔭᒃᑯᑦ ᕿᒥᕐᕈᓇᒡᕕᕗᑦ ᑭᐅᔭᐅᓯᒪᓕᕐᒪᖔᑦ 
ᓇᖕᒥᓂᖅ ᑐᑭᓯᓯᒪᓐᖏᑕᕋ. ᑭᓯᐊᓂ 
ᖃᐅᔨᔪᓐᓇᕐᓂᐊᖅᑐᖓ ᐊᑯᓂᐅᖏᑦᑐᖅ 
ᑲᑎᒫᓂᓚᐅᖅᑎᓐᓇᑕ ᑕᒡᕗᖓ 
ᐅᓂᒃᑳᕈᓐᓇᕐᓂᐊᖅᑰᕋᒃᑭᑦ, ᐅᖃᐅᑎᒋᐊᒃᑲᓐᓂᓛᖅᐸ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) :ᖁᔭᓐᓇᒦᒃ, ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᖁᐱᕐᕆᖃᑦᑕᕐᓃᑦ ᑯᔭᖕᓂᒃᑯᑦ ᐊᒃᓱᐊᓗᒃ 
ᐅᖃᐅᓯᕆᒋᐊᖓ ᐊᓚᐃᓇᐃᖏᒃᑲᓗᐊᖅᑎᓪᓗᒍ. 
ᑭᓯᐊᓂ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᑕᐅᒋᐊᖃᓲᖑᒻᒪᑕ ᐊᑐᐃᓐᓇᓪᓗ ᒪᑯᐊ 
ᖁᐱᕐᕆᔾᔭᐃᒃᑯᑎᒐᓚᐃᑦ ᐊᑐᐃᓐᓇᐅᒋᐊᖃᖅᑐᑎᒃ 
ᓄᓇᓕᓐᓂ. ᖃᓄᖅᑑᖅᓯᒪᕕᓰᑦ ᑕᒪᒃᑯᓂᖓ 
ᓴᖅᑭᔮᖅᑎᑦᑎᒃᑲᓐᓂᕈᑎᔅᓴᓂᒃ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓕᐊᑦ, 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᑖᓐᓇ ᐊᐱᖅᑯᑎᑦᑎᐊᕚᓗᐊ. ᑖᒃᑯᐊ ᓄᓇᓖᑦ 
ᐋᓐᓂᐊᑦᑕᐃᓕᒪᓂᖏᓐᓄᑦ ᒥᒃᓵᓄᑦ ᑐᕌᖓᔪᑦ, 
ᐊᒻᒪᓗ ᑕᐃᒃᑯᐊ ᐅᒃᑯᐃᖅᐸᓪᓕᐊᓪᓗᑎᒃᓗ ᑕᒪᓐᓇ 
ᓄᓇᕗᒻᒥ ᒪᒃᑯᒃᑐᑦ ᒪ ᓄᓇᕗᒻᒥ ᒪᒃᑯᒃᑐᑦ, 
ᒪᒃᑯᒃᑐᑐᐃᓐᓇᐅᖏᑦᑐᓪᓗ 
ᐅᒃᑯᐃᓐᖔᕐᓂᖅᓴᐅᖃᑦᑕᓕᖅᓱᑎᒃ ᑕᒪᑐᒥᖓ 
ᐅᓂᒃᑳᕆᐊᒃᓴᖅ. 
 
ᐊᒻᒪᓗ ᐅᖃᕈᓐᓇᖅᑐᖓᐊ ᑕᐃᒃᑯᐊ 
ᐱᓕᕆᖃᑎᒋᔭᕗᑦ ᓄᓇᖃᖅᑳᖅᓯᒪᔪᑦ 
ᐋᓐᓂᐊᑦᑕᐃᓕᒪᓂᓕᕆᓂᕐᒧᑦ ᒥᒃᓵᓄᑦ NTI-ᒃᑯᓪᓗ 
ᑕᒪᑐᒪ ᒥᒃᓵᓄᑦ ᐃᑲᔪᖃᑦᑕᕈᓘᔭᖅᖢᑎᐅᖕᒪᑕ. 
ᑖᒃᑯᐊ ᑐᓴᑦᑎᐊᒃᑲᓐᓂᓚᐅᕐᓗᒋᑦ ᑕᐃᒃᑯᐊ  

ᐅᓂᒃᑳᓕᐊᖑᔪᒐᒪᐃᑦ ᐅᓪᓗᒥᒨᖅᓯᒪᓕᕐᓗᒋᑦ 
ᑕᒡᕗᖓ ᓴᖅᑭᒋᐊᒃᑲᓐᓂᕈᓐᓇᕐᓂᐊᖅᑕᒃᑲ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, (ᑐᓵᔨᒃᑯᑦ) ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᑕᐃᑦᓱᒪᓂ ᕿᒥᕐᕈᓪᓗᑕ ᐱᓕᕆᕝᕕᑦᑕ 
ᑮᓇᐅᔭᖅᑐᕈᑎᔅᓴᖏᓐᓂᑦ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖅᑖᖃᑦᑕᕐᒪᑕ ᒐᕙᒪᒃᑯᓐᓂᑦ human 
papiloma virus-ᖑᓂᕋᖅᑕᐅᔪᑦ ᑲᐴᑦ ᑕᐃᓐᓇ 
ᐃᓪᓕᐊᒧᑦ ᑐᕌᖓᔪᖅ; ᑖᒃᑯᐊ ᑭᒃᑯᑦ ᑐᕌᒐᕆᔭᐅᕙᑦ 
ᑲᐱᔭᐅᖃᑦᑕᕈᒪᔪᑦ ᐅᕝᕙᓗ ᐃᓅᓕᓴᖅᑕᐅᔪᒪᔪᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ., ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑖᓐᓇ ᑭᖑᕙᕆᐊᖅᓯᒪᐱᓪᓚᓚᐅᖅᓯᒪᖕᒪᑦ ᑕᐃᑉᓱᒪᓂ 
H1N1 ᑲᔪᓯᔪᐊᓘᓕᕐᒪᑦ ᑕᐃᓐᓇ. ᑖᓐᓇ 
ᐊᐱᖅᑯᑎᒋᔭᖓᑕ ᒥᒃᓵᓄᑦ 
ᑭᖑᕙᕆᐊᒐᓚᓚᐅᖅᓯᒪᒐᑦᑎᒍᑦ. ᑭᓯᐊᓂᓕ 
ᐅᖃᕈᓐᓇᖅᑐᒍᑦ ᑕᐃᒃᑯᐊ ᒪᒃᑯᒃᑐᑦ ᑕᒪᑐᒪ ᒥᒃᓵᓄᑦ 
ᑲᐳᖅᑕᐅᓗᕿᑦᑕᕐᓂᐊᓚᐅᕐᒪᑕ. ᐊᒻᒪᓗ ᑕᒡᕙᓂ 
ᐅᑭᐅᖑᔪᒥ ᑖᓐᓇ ᑲᔪᓯᒋᐊᕈᒪᓕᓚᐅᖅᖢᑎᒍᑦ. ᑖᓐᓇ 
ᑐᑭᓯᒋᐊᒃᑲᓐᓂᕈᑎ ᐱᓚᐅᕐᓗᒍ, ᑖᓐᓇ 
ᓴᖅᑭᒃᑲᓐᓂᕈᓐᓇᕐᓂᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᒃᑕᐅᖅ ᑭᐅᒐᕕᑦ. ᓇᓗᓇᐃᖅᓯᒃᑲᓐᓂᕐᓗᒍ 
HPV-ᖑᓕᕋᖅᑕᐅᖃᑦᑕᖅᑐᖅ ᑲᐴᑎ ᐊᐅᓐᓇᐅᒪᔾᔪᑎ 
ᓂᕕᐊᖅᓯᐊᓄᑦ ᒪᒃᑯᒃᑐᓄᑦ ᐅᕕᒃᑲᕐᓄ ᐃᓐᓇᕐᓄᓗ? 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᐃᒃᑯᐊ 
ᐅᖃᐅᓯᕆᖅᑲᐅᓐᖏᑕᒃᑲ ᑕᐃᒃᑯᐊ. ᑕᐃᓐᓇ 
ᐱᓕᕆᐊᖑᔪᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᒥᒃ 
ᐊᑐᐃᓐᓇᕈᖅᑎᑦᑎᓯᒪᓚᐅᕐᒪᑕ. ᑕᐃᒪ ᐅᖃᖅᑲᐅᒐᒪ 
ᑭᖑᕙᕆᐊᓚᐅᖅᓯᒪᒐᑦᑎᒍᑦ H1N1 ᐱᔾᔪᑎᒋᓪᓗᒍ 
ᑲᐳᖅᑕᐅᔪᑦ ᐊᑕᐅᑦᑎᒃᑰᓗᐊᕐᓂᐊᓕᕐᒪᑕ. 
 
ᑕᐃᓐᓇ ᑐᕌᖓᔪᖅ ᒪᒃᑯᒃᑐᓄᑦ ᐃᓕᓐᓂᐊᖅᑐᕋᓛᓄᑦ 
ᑕᒪᒃᑯᓄᖓ grade 6 ᑕᐅᕗᖓ ᐃᓚᖏᑦ ᑕᐅᕗᖓ 
ᐱᒋᐊᖅᖢᒍ, ᐊᒻᒪ 9ᓂᒃ ᐅᑭᐅᖃᕈᑎᒃ ᐅᖓᑖᓄᑦ 
ᑎᑭᖢᒍ ᐊᕐᓇᐃᑦ ᒪᒃᑯᒃᑐᑦ. ᑕᒪᑐᒪ ᒥᒃᓵᓄᑦ 
ᑐᕌᖓᓚᐅᖅᑐᑦ ᑕᐃᒃᑯᐊ ᑲᐳᖅᑕᐅᔭᕆᐊᖃᕐᓂᖏᑦ. 
ᑭᓯᐊᓂ ᖃᓄᓪᓚᑦᑖᖅ ᒫᓐᓇ 
ᑲᔪᓯᕙᓪᓕᐊᓕᖅᑰᖅᑐᖅ. ᐊᒻᒪ ᑕᐃᒪ ᐅᖃᖅᑲᐅᒐᒪ 
ᑕᐃᒪ information ᐱᓚᐅᕐᓗᒋᑦ ᑕᕝᕗᖓ 
ᓴᖅᑭᑲᓐᓂᕈᓐᓇᓂᐊᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᑦᔨᕆᓯᐅᒃ 
ᓯᕿᓐᖑᔭᖅ ᐊᐱᖅᓱᕐᓇᖅ ᑳᖏᖅᓯᒪᓕᕐᒪᑦ. ᒥᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ 5-
ᒧᑲᐃᓐᓇᕈᒪᓪᓗᖓ ᑲᑎᒪᔾᔪᑎᔅᓴᓂ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ 
ᐃᓕᒃᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᒻᒪᑦ 
ᐅᑎᕈᒪᓪᓗᓂ ᑲᑎᒪᔾᔪᑎᑦᑕ 5-ᖓᓄᑦ. 
ᐋᒡᒑᖅᑐᖃᑉᐹ? ᐋᒡᒐᖅᑐᖃᖏᒻᒪᑦ, ᑕᕝᕗᖓ 
ᐅᑎᖅᐳᒍᑦ ᐃᓕᓴᖅᓯᓂᖅ ᐳᓛᖅᑐᓂᒃ 
ᒪᓕᒐᓕᐅᖅᕕᒻᒧᑦ. ᒥᓂᔅᑕ ᑕᑉᑑᓇ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒥᒃ, 
ᐅᖃᖅᑏ. ᐃᓕᓴᖅᓯᒐᔪᐃᒃᑲᒪ ᑕᒫᓂ 
ᐳᓛᕆᐊᖅᓯᒪᔪᓂᒃ, ᒫᓐᓇ ᐃᓕᑕᖅᓯᒍᒪᓕᖅᑐᖓ  

ᖁᓪᓗᖅᑑᑉ ᒪᐃᔭᖓ ᐆᕐᓂ ᐴᓐᕼᐋᑦ, ᑕᕝᕙᓃᒻᒪᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᑦ 
ᑲᑎᒪᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᒥᓂᔅᑕ ᑕᒑᖅ. 
 
ᐊᖓᔪᖅᑳᖅ ᑕᒑᖅ ᑰᓕ: ᐅᕙᖓᑦᑕᐅᖅ 
ᓂᑯᕕᔾᔪᑎᒋᔭᕋ ᑖᓐᓇ ᐃᖅᑲᓇᐃᔭᖅᑎᒐᓗᐊᕗᑦ 
ᑕᒫᓃᒻᒪᑦ ᕼᐃᐅᕆ ᓂᐊᑯᖅ, ᑖᓐᓇ ᐃᓅᓪᓗᓂ 
ᓯᕗᓪᓕᖅᐹᖑᓪᓗᓂ ᑭᕙᓪᓕᕐᒥ ᐊᐅᓚᑦᑎᔨᒋᔭᐅᔪᖅ 
ᐋᓐᓂᐊᑦᑕᐃᓕᔪᓕᕆᔨᒃᑯᓐᓂᑦ. ᕼᐃᐅᕆ ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. 
ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᖅᑐᓂᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᐃᓕᑕᖅᓯᔪᒪᒻᒥᔪᖓ ᐃᖅᑲᓇᐃᔭᖃᑎᒋᖃᑦᑕᔪᔭᕋ 
ᒪᓕᒐᓕᐅᖅᑎᐅᖃᑎᒋᖃᑦᑕᔪᔭᕋ ᒥᔅᑕ ᐆᕐᓂ 
ᐴᓐᕼᐋᑦ, ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓪᓗᑕ 
ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. 
ᖁᔭᓐᓇᒦᒃ. ᒫᓐᓇ ᑲᑎᒪᔾᔪᑎᔅᓴᖃᒃᑲᓂᕐᓂᐊᕐᕋᑦᑕ 
ᓄᖅᑲᖓᑲᐃᓐᓇᓂᐊᖅᑐᒍ 20-ᒥᓂᑦᒥᒃ. 
ᖃᐃᖁᔭᐅᓕᕈᑦᓯ ᖃᐃᓂᐊᕐᕆᕗᓯ. 
 
>>ᓄᖅᑲᖓᑲᐃᓐᓇᖅᑐᑦ 15:17ᒥ ᐱᒋᐊᒃᑲᓂᖅᑐᑎᑦ 
15:45ᒥ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑎᓐᓄᑦ. 7. 
ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ 
ᐊᐱᖅᑯᑕᐅᓚᐅᖅᑐᓄᑦ ᑎᑎᖅᑲᒃᑯᑦ. 9. ᑭᐅᔾᔪᑏᑦ 
ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᒥᔅᑕ ᑰᓕ.  
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

ᑰᓕ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᐅᓐᓄᓴᑦᑎᐊᕚᓗᒃᑯᑦ. ᐅᖃᖃᑦᑕᕋᕕᑦ ᐱᓗᐊᖅᑐᒥ 
ᑲᖏᖅᖠᓂᕐᒥᐅᑦ ᐊᒻᒪᑦᑕᐅᖅ ᓄᓇᕕᒻᒥᐅᓕᑖᑎᐊᑦ 
ᑐᓵᔪᑦ, ᓄᓇᖅᑲᑎᑯᓗᒃᑲᓗ ᑲᖏᖅᖠᓂᕐᒦᑦᑐᑦ 
ᑲᑎᒪᔨᐅᖃᑎᓗᑦᑖᒃᑲᓂ ᑕᒪᕐᒥᖅᖢᒋᑦ ᐅᓐᓄᓴᒃᑯᑦ.  
 
ᓂᑯᕕᔾᔪᑎᒋᔭᕋ, ᐅᖃᖅᑏ, ᓂᓪᓕᐊᖅᔪᒍᒪᖅᑲᐅᒐᒪ 
ᑕᐅᕙᓂ ᑭᖑᓂᑦᑎᓐᓂ ᐱᓯᒪᔭᒍᑦ History ᐊᒻᒪᓗ 
ᐅᓪᓗᒥ ᐱᐊᓂᒃᓯᒪᓕᖅᑑᓕᒪᓐᓈ ᐊᔪᕋᑦᑎᒍ 
ᒐᕙᒪᑐᖃᒃᑯᑦ ᓄᑦᑎᖅᑐᐃᖃᑦᑕᓚᐅᖅᑎᓪᓗᒋᑦ 
ᐃᓄᓐᓂᑦ 1950-ᓂᑦ ᑕᐅᕙᓐᖓᑦ ᐱᒋᐊᖅᖢᒍ. ᐊᒻᒪᓗ 
ᐅᓇ ᐱᔾᔪᑎᒋᓪᓗᒍ, ᑐᓐᖓᓱᑎᑦᑐᒪᓪᓗᒋ ᐱᖃᓐᓈᕗᑦ 
ᐳᓛᖅᑐᑦ ᓄᓇᕕᒃᒥᑦ ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥ 
ᑭᖑᓂᑦᑎᓐᓂ ᑕᐹᓃᓕᖅᖢᑎᒃ ᑕᒫᓂ ᓱᓕ ᐅᑉᓗᒥ 
ᓄᓇᕗᒻᒦᒻᒪᑕ. ᑭᓇᒃᑰᒻᒪᖔᑕ ᐅᖃᕐᓂᐊᓵᕐᓂᕋᓂ 
ᐅᖃᐅᑎᒐᓛᑲᐃᓐᓇᕐᓚᒋᑦ ᐃᒪᓐᓇ.  
 
ᑕᐃᔅᓱᒪᓂ 1950-ᖑᑎᓪᓗᒋᑦ ᓄᑲᑉᐱᐊᕋᓛᕈᓘᓪᓗᖓ 
ᓴᓪᓕᕐᒥ ᐅᒥᐊᖅᔪᐋᕋᓗᒃ ᑎᑭᓕᕌᖓᑦ 
ᖁᕕᐊᓱᕈᓘᔭᖃᑦᑕᓚᐅᖅᓯᒪᒐᑦᑕ ᐋᓐᓂᐊᖅᑐᓂᑦ 
ᑲᒪᔭᖅᑐᖅᑐᐋᓗᒃ ᖃᐅᔨᓴᕆᐊᖃᖅᑐᖅᑐᖅ. ᑖᓐᓇ 
ᐅᒥᐊᖅᔪᐊᖅ HMCS C.D. Howe. ᑕᐃᔅᓱᒪᓂ ᐅᑉᓘᑉ 
ᐃᓚᖓᓂ ᐊᐅᔭᒃᑯᑦ ᑎᑭᒻᒥᒐᒥ C.D. Howe ᑕᐃᒃᑯᐊ 
ᐱᖃᓐᓈᖁᓪᓗᒃᑲ ᐊᖑᑎᐅᖃᑎᑯᓗᒃᑲ 
ᓄᑲᑉᐱᐊᑯᓘᓪᓗᑕ ᑕᐃᑯᖓ ᐅᒥᐊᖅᔪᐊᒻᒨᕈᑦᑕ 
ᐃᓄᓐᓂᑦ ᑕᑯᔪᐊᓘᓚᐅᖅᓯᒪᒐᑦᑕ. ᓄᑲᑉᐱᐊᖑᓪᓗᑕ 
ᐅᖃᖃᑎᒌᓕᖅᑐᒍᑦ ᑭᓇᒃᑯᐋᓗᐃᑦ ᒪᑯᐊ? 
ᓇᒧᓐᖓᐅᔪᐋᓗᐃᒃᑭᐊᑦ ᒪᑯᐊ? ᑖᓐᓇ 
ᐅᑭᐅᖑᓚᐅᖅᓯᒪᔪᖅ 1953, ᐅᖃᖅᑏ. 
 
ᒫᓐᓇᓵᑯᓗᒃ ᑕᑉᐹᓂ ᖁᑦᑎᑦᑐᒦᓚᐅᖅᑎᓪᓗᖓ 
ᐊᐃᐳᕈᖑᑎᓪᓗᒍ ᒥᓂᔅᑐᓂᕋ ᒪᓕᒃᖢᒍ. ᑖᓐᓇ 
ᐱᖃᓐᓈᕋ ᓕᐊᕆ ᐊᐅᓪᓚᓗᒃ ᐊᒻᒪᓗ ᓄᓕᐊᖓ, ᐋᓂ 
ᐳᓛᕆᐊᓚᐅᕋᑦᑕ ᑕᐃᑯᖓ ᓄᓇᖓᓐᓄᑦ ᓯᕗᓪᓕᖅᐹᒥ 
ᓄᓇᒋᓚᐅᖅᓯᒪᔭᖓᓐᓄᑦ ᓂᐅᔭᐅᕝᕕᒋᔭᖏᓐᓄᑦ, 
ᐃᓅᓯᕐᒥᓐᓂᑦ ᑕᐃᑲᓂ ᐊᒃᓱᕈᕐᓇᖅᑐᒦᑲᐃᓐᓇᖅᑐᒥ 
ᐱᒋᐊᓕᖅᖢᑎᒃ ᑕᑉᐹᓂ ᖁᑦᑎᑦᑐᒥ. ᓕᐊᕆ ᐊᐅᓪᓚᓗᒃ 
ᑕᐃᔅᓱᒪᓂ ᑕᑉᐸᐅᖓ ᓅᓐᓇᒥ ᐱᖓᓱᓂᑦ 
ᐅᑭᐅᖃᓚᐅᖅᓯᒪᔪᖅ, ᐅᖃᖅᑏ, ᓄᑲᑉᐱᐊᕋᓛᕈᓗᒃ 
ᓱᕈᓯᕈᓘᓪᓗᓂ. ᑕᑉᐹᓂ ᓄᓇᖃᕆᐊᓕᖅᖢᓂ ᓄᓇᒥ 
ᐋᓪᓚᐅᒍᓱᓚᐅᖅᓯᒪᔪᑦ ᑖᖅᑑᓪᓗᓂᓗ 
ᐃᒃᑮᓐᓇᖅᑐᐋᓘᓪᓗᓂᓗ. ᐅᑭᐅᔅᓴᔮᒃᑯᑦ ᑕᑉᐸᐅᖓ 
ᓂᐅᔭᐅᓚᐅᖅᓯᒪᒻᒪᑕ Ellesmere Island-ᒧᑦ.  
 
ᐅᖃᖅᑏ, ᐅᑯᐊ ᐱᖃᓐᓈᕗᑦ ᐃᓄᔾᔪᐊᕐᒦᖔᖅᑐᑦ 
ᓄᓇᕕᒃ ᒫᓐᓇ ᐳᓛᕐᒪᑕ, ᑕᑉᐹᓂ ᐊᐅᔪᐃᑦᑐᒧᑦ ᐊᒻᒪ  

ᖃᐅᓱᐃᑦᑐᒧᑦ ᐱᓇᓱᐊᕈᓯᐅᓚᐅᖅᑐᒥᑦ 
ᑕᑉᐹᓃᓕᖅᖢᑎᑦ. ᑖᒃᑯᐊ ᐃᓚᒋᔭᐅᔪᑦ ᑕᐃᒃᑯᓄᖓ 
ᓂᐅᔭᐅᒋᐊᓐᖓᓚᐅᖅᓯᒪᔪᓄᑦ ᑕᑲᓇᓐᖔᖅᑐᑦ 
ᐃᓄᔾᔪᐊᕐᒥ ᑕᐃᒃᑯᐊ ᓅᑕᐅᓚᐅᖅᓯᒪᔪᑦ 
ᒐᕙᒪᑐᖃᒃᑯᓐᓄᑦ. ᑭᓇᒃᑰᒻᒪᖔᑕ ᐱᓯᒪᓂᐊᕋᑦᑎᒍ 
ᒪᕐᕈᐃᖑᓪᓗᑎᒃ ᑕᐃᒃᑯᐊ ᐃᓄᔾᔪᐊᕐᒦᖔᖅᑑᒃ 
ᑕᑉᐹᓃᒻᒪᑕ ᖃᐅᓱᐃᑦᑐᒧᑦ ᐊᒻᒪᓗ ᐊᐅᔪᐃᑦᑐᒧᑦ. 
ᑭᓇᒃᑰᒻᒪᖔᑕ ᑕᐃᑲᐃᓐᓇᕈᒪᒐᒃᑭᒃ 
ᑎᑎᕋᖅᓯᒪᓂᐊᕐᒪᑕ. 
 
ᑕᕝᕗᖓ ᐊᐅᔪᐃᑦᑐᒧᑦ ᐳᓛᖅᑐᑦ ᐅᑯᐊᖑᔪᑦ, 11-
ᖑᓪᓗᑎᑦ: 
 
ᓗᐃᓴ ᐊᕿᐊᕈᖅ ᓂᖏᐅᖅ 
ᔪᐊᓇᓯ ᓂᖏᐅᖅ 
ᐋᓇ ᓴᒥᐊᓴᒃ 
ᓯᐊᕋ ᐃᓄᒃᐸᒃ 
ᑖᒥ ᓂᖏᐅᖅ 
ᑐᐊᕋ ᓂᖏᐅᖅ 
ᐃᓕᓴᐱ ᕕᓕᐊᒻᔅ 
ᓕᐊ ᕿᓄᖅᔪᐊᖅ, ᐳᕕᕐᓂᑦᑐᒥ 
ᐃᓕᓴᐱ ᓄᑕᕋᖅ 
ᔪᐊᓇᓯ ᓄᓐᖓᖅ 
ᓗᐃᓴ ᐃᓚᐃᔭ ᓯᐊᓗ 
 
ᑖᒃᑯᐊᖑᔪᑦ ᑕᑉᐱᑲᓂ ᐊᐅᔪᐃᑦᑐᒦᑦᑐᑦ. ᐅᑯᐊᓕ 
ᖃᐅᓱᐃᑦᑐᒦᑦᑐᑦ: 
 
ᐊᐃᐱᓕ ᐃᖃᓗᒃ 
ᓯᐊᑎ ᓯᒪᐃᓗ 
ᔪᕆᓐᑕ ᐃᐳ; ᒪᐃᒡᒐᓐ ᖃᓴᕐᓗᐊᖅ 
ᓂᐊᓕ ᓈᔅᑕᐳᑲ 
ᓴᐃᓯ ᓈᔅᑕᐳᒃ 
ᓕᓯ ᖃᓴᓪᓗᐊᖅ 
ᓕᓯ ᐅᐃᑖᓗᒃᑐᖅ 
ᓴᑭᐊᕋᓯ ᐸᐅᓗᓯ 
ᒥᓂ ᓇᐅᑲᕈᐊᖅ-ᐃᖃᓗᒃ; 
ᓄᐊ ᐃᖃᓗᒃ 
ᐊᓂᐊᓯ ᐃᖃᓗᒃ 
ᐋᓂ ᐃᓄᒃᐸᒃ, ᑖᓐᓇ ᐅᒥᐅᔭᒥᐅᑕᖅ 
ᐊᒻᒪ ᑑᒪᓯ ᕿᖑᐊᖅᔪᐊᖅ, ᐳᕕᓐᓂᖅᑐᒥᐅᑦ 
ᓕᓯ ᐊᒪᕈᐊᓕᒃ. 
 
ᑖᒃᑯᐊ ᑕᕝᕙ ᒫᓐᓇ ᐳᓛᖅᑐᑦ, 28-ᖑᓪᓗᑎᒃ 
ᑕᒪᕐᒥᒃ. ᐅᖃᖅᑏ, ᑕᒪᑉᑕ ᑕᐃᒃᑯᐊ 
ᑐᓐᖓᓱᒃᑎᑦᑎᐊᕐᓚᕗᑦ ᐊᒻᒪᓗ ᓄᓇᕗᒻᒧᑦ ᑕᒪᐅᖓ 
ᐳᓛᕐᒪᑕ ᖁᔭᓐᓇᒦᕐᓗᒋᑦ. 
 

ᐅᖃᖅᑏ, ᐃᒻᒪᖄ ᐅᖃᑲᐃᓐᓇᕐᓗᖓ: ᐊᐱᓗᓯ, ᓲᖅ 
ᓲᖕᒪᑦ ᑕᐃᒫᒃ 57 ᐅᑭᐅᑦ ᓈᓯᒪᓕᖅᑎᓪᓗᒋᑦ ᑕᒪᑐᒥᖓ 
ᐅᖃᐅᓯᖃᑦᑕᓕᕆᕗᖓ? ᑭᐅᓇᔭᖅᑐᖓ, ᐅᖃᖅᑏ, 
ᐃᒫᒃ: ᐅᓇ ᑲᑎᒪᕝᕕᐊᓗᒃᐳᑦ, ᐱᔾᔪᑎᒋᓗᐊᖅᖢᒍ 
ᑲᑎᒪᔨᐅᓪᓗᑕ ᐊᒻᒪ ᒐᕙᒪᓐᖑᓪᓗᑕ, ᑕᑉᐸᒃᓱᒪᓂ 
ᓄᓇᒥ ᓂᐅᕝᕕᐅᓚᐅᖅᑐᒥᒃ ᒫᓐᓇ ᐱᓕᕆᐊᖃᓕᕋᑦᑕ. 
ᑖᓐᓇ ᐱᔾᔪᑎᒋᓪᓗᒍ ᑕᐃᔪᒪᔭᕋ, 
ᑐᓐᖓᓱᒃᑎᑦᑎᖃᑦᑕᕆᐊᖃᕋᑦᑕ. ᑕᑉᐸᖕᓇ ᖁᑦᑭᒃᑐᖅ 
ᐱᓗᐊᖅᑐᒥᒃ ᐊᒻᒪ ᑖᒃᑯᐊ ᖃᐅᓱᐃᑦᑐᒥᐅᑕᐃᑦ 
ᐃᓄᖁᑎᕗᑦ, ᑭᖑᕚᖏᓪᓗ ᑕᐃᒃᑯᐊ, 
ᑲᒪᒋᔭᕆᐊᖃᕋᑦᑎᒍᑦ. ᑐᓐᖓᓱᒃᑎᒋᐊᖃᕋᑦᑎᒍᑦ 
ᐊᒃᓱᕈᕐᓇᖅᑐᒃᑰᓚᐅᖅᓯᒪᑎᓪᓗᒋᑦ. ᑕᒪᓐᓇ 
ᒐᕙᒪᑐᖃᒃᑯᓐᓄᑦ ᐱᓕᕆᐊᖑᓚᐅᕋᓗᐊᖅᑎᓪᓗᒍ, 
ᐅᖃᖅᑏ, ᐅᖃᕈᓐᓇᖅᑐᒍᑦ ᑭᖑᓂᑦᑎᓐᓂ 
ᖃᓄᐃᔾᔪᑕᐅᔪᕕᓃᑦ ᐃᑦᑕᕐᓂᓴᐅᒐᓗᐊᖅᐸᑕ 
ᐱᒻᒪᕆᐊᓘᖕᒪᑦ. ᑲᑎᒪᔨᐅᖃᑎᒃᑲ ᐃᓚᖏᑦ 
ᒪᑭᑎᑦᑎᓇᓱᖃᑦᑕᖅᑐᑦ. 
 
ᐅᖃᖅᑏ, ᐳᓛᖅᑎᒋᔭᕗᑦ ᓄᓇᕗᒻᒥᐅᑦ, ᓄᓇᕕᖕᒥᐅᑦ 
ᐱᓗᐊᖅᑐᒥᒃ, ᐊᖏᖃᑎᒋᓇᔭᖅᑰᖅᑕᒃᑲ ᐊᒻᒪ 
ᓄᓇᕗᒻᒥᐅᑦ ᑐᑭᓯᐊᓪᓗᑎᒃ, ᑕᐃᒃᑯᐊ ᑕᑉᐹᓃᑎᓪᓗᒋᑦ 
ᒐᕙᒪᒃᑯᑦ ᐱᓕᕆᐊᕆᓇᓱᓚᐅᖅᓯᒪᔭᖓᑦ ᒐᕙᒪᑐᖃᒃᑯᑦ, 
ᐃᓅᓯᓂᒃ ᑭᑦᑐᕌᖅᖢᒋᑦ, ᐋᖅᑮᓇᓱᒃᖢᑎᒎᖅ ᐃᒫᒃ 
ᑕᐃᖃᑦᑕᓚᐅᖅᑕᖓᑦ: ᐃᓄᐃᑦ 
ᐃᖢᐊᓐᖏᓗᑕᖓᓂᒡᒎᖅ ᐋᖅᑭᒃᓯᓇᓱᒃᑐᑎᒃ. 
(ᑐᓵᔨᑎᒍᑦ) ᖃᓪᓗᓈᑎᑐᑦ ᐅᖃᓚᐅᖅᑐᑦ ᐃᓄᓐᓂᒃ 
ᐃᓗᐊᓐᖏᓕᐅᕈᑎᒃ. (ᑐᓵᔨᒃᑰᕈᓐᓃᖅᑐᖅ) ᑖᓐᓇᒎᖅ 
ᐃᖢᐊᓐᖏᒍᑕᐅᔪᖅ ᐃᒫᒃ ᓇᓗᓇᐃᓚᐅᖅᓯᒪᔭᖓᑦ, 
ᐃᒫᒃ ᐃᓄᐃᒡᒎᖅ ᐊᒥᓱᓐᖑᓗᐊᓕᕐᒪᑕ ᐊᑕᐅᓯᕐᒥ 
ᓄᓇᐅᔪᓂ ᐊᒻᒪᓗᒎᖅ ᒐᕙᒪᒃᑯᓐᓂᑦ 
ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᑦ, ᓲᕐᓗ, 
ᐊᑦᑕᖅᑕᕐᕕᐅᑐᐃᓐᓇᓕᕐᒪᑕ ᐃᓄᖕᓄᑦ. 
 
(ᑐᓵᔨᒃᑯᑦ) ᑕᐃᑲ ᐃᓅᖃᑎᒌᓄᑦ ᐃᑲᔪᖅᑏᑦ. 
ᐊᒥᓲᓚᐅᓐᖏᑦᑐᑦ, ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) 
ᐃᓄᐃᒡᒎᖅ ᐆᕕᖓ ᑐᓐᖓᕕᖃᓗᐊᓕᒑᓕᕐᒪᑕ, 
ᓂᖃᐃᓱᖅᑕᕐᓂᐅᓚᐅᕋᓂ, ᑭᓯᐊᓂ ᓱᕈᓯᕐᓄᑦ ᑕᐃᓐᓇ 
ᐃᑲᔫᑕᐅᖃᑦᑕᓚᐅᖅᑐᖅ. ᓯᕈᓰᓪᓗ 
ᐃᓕᓐᓂᐊᕐᕕᖕᒨᖅᐸᓪᓕᐊᓕᖅᖢᑎᒃ ᐊᒻᒪᓗ 
ᐋᓐᓂᐊᕐᓂᖏᑦ ᑲᒪᒋᔭᐅᖃᑦᑕᕆᐊᖃᖅᐸᓪᓕᐊᓕᖅᖢᑎᒃ. 
ᐅᕙᒃᑯᓪᓕ ᐃᒪᐃᓕᐅᓕᓚᐅᖅᑐᑦ 
ᓄᓇᓕᖕᓃᑦᑐᓐᓃᖅᑎᔾᔫᒥᓚᐅᕐᓚᕗᑦ ᒪᑯᐊ ᐃᓄᐃᑦ, 
ᐃᓄᓪᓚᑦᑖᖑᐃᓐᓇᕐᓂᐊᕐᒪᑕ ᑕᐃᒪᐃᓕᐅᓕᓚᐅᖅᑐᑦ 
1950. ᑕᐃᒪᐃᓕᐅᓕᕈᑎᒎᑦ ᐃᓄᓪᓚᑦᑖᖑᓂᖏᓐᓄᑦ, 
ᐅᕙᒍᑦ ᐊᑖᑕᒃᑯᕗᑦ ᐅᑎᓚᖓᔪᑦ. ᑭᓯᐊᓂᓕ 
ᐅᖃᕈᓐᓇᖅᑐᖓ ᐃᓕᓐᓂᐊᕐᕕᒻᒨᐸᓪᓕᐊᓪᓗᑎᒃ, 
ᓂᐅᕕᖅᕕᖃᑦᑐᒨᖅᐸᓪᓕᐊᓪᓗᑎᒃ, ᐃᓅᔪᓐᓇᓚᐅᕐᕋᑦᑕ 
ᑕᐃᒫᒃ ᑭᓯᐊᓂ. ᖁᑭᐅᑎᖃᖅᖢᑕᐅᒋᐊᖃᓕᓚᐅᕐᒪᑦ. 
 



ᓇᒡᒐᔾᔭᐅ, ᔫᓂ 7, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᒐᕙᒪᑐᖃᒃᑯᓐᓄᑦ ᑲᓇᑕᒧᑦ, ᑲᓇᐃᑎᐊᓐ 
ᐃᑲᔪᖅᑕᐅᑦᑕᓚᐅᖅᑐᑦ ᓱᕈᓯᕐᒨᕈᑎᒧᑦ. ᑭᓯᐊᓂ 
ᒐᕙᒪᑐᖃᒃᑯᑦ ᐃᓄᓐᓂᒃ, ᐃᓄᐃᑦ ᐱᓗᐊᓕᕐᒪᑕᒎᖅ 
ᖃᓄᖅ ᑕᒪᓐᓇ ᐋᖅᑭᒋᐊᓚᐅᕐᓚᕘᓚᖃᑦᑕᓕᓚᐅᖅᑐᖅ. 
 

ᑕᐃᓐᓇ ᐃᓚᖓᑦ ᓂᓪᓕᐊᓂᖅᐹᖑᖃᑦᑕᓚᐅᖅᑐᖅ 
ᑕᒪᑐᒪ ᐃᓄᐃᑦ ᐃᓱᐊᖏᓗᑕᖓᓐᓄᑦ ᐃᒫᒃ 
ᐊᑎᖃᓚᐅᖅᑐᖅ, Inspector Henry Larson. 
ᑖᒃᑯᓇᓐᖓᑦ ᐸᓖᓯᒃᑯᓃᓐᖔᖅᑐᖅ 1950-ᖑᑎᓪᓗᒋᑦ. 
ᐅᖃᖅᑏ, ᐃᖅᑲᐃᑎᒋᐊᒃᑲᓐᓂᕋᔭᕈᒃᑭᑦ ᒥᔅᑕ ᓛᖅᓴᓐ 
ᑖᓐᓇ ᑲᒪᔨᓐᖑᓚᐅᕋᓂᓘᓐᓃᑦ ᑐᓂᕐᕈᓯᐊᓚᐅᖅᓯᒪᔪᖅ 
ᐃᓕᑕᕆᔭᐅᔾᔪᑎᖃᓚᐅᖅᓯᒪᔪᖅ ᓯᕗᓪᓕᖅᐹᒥᒃ, ᐃᓛᒃ 
ᓯᕗᓪᓕᖅᐹᖑᖏᑦᑐᒥᐅᒐᓗᐊᖅ, ᐅᒥᐊᖓᓐᓄᑦ 
ᐸᓖᓯᒃᑯᑦ, St. Roch-ᒧᑦ Northwest Passage 
1940-42 ᑎᑭᒃᖢᖑ ᐊᓂᒍᕋᓱᐊᓚᐅᖅᓯᒪᒻᒪᒍ 
ᑕᐅᕗᖓᒧᑦ  ᕚᓐᑰᕙᒨᓚᐅᖅᖢᓂ ᐊᒻᒪ ᐅᑎᖅᖢᓂ 
Hᐋᓕᐹᒃᔅᒧᑦ. 
 

ᑖᓐᓇ ᐅᖃᐅᓯᕆᑎᓪᓗᒍ ᑕᐃᑲᓂ 
ᐃᓕᑕᕆᔭᐅᔾᔪᑎᖃᓚᐅᖅᑐᖅ 
ᕿᒧᔅᓯᖃᑦᑕᑐᐊᓗᓪᓗᓂᓗᒎᖅ ᐱᓚᐅᖅᓯᒪᒻᒪᑦ. ᑭᓯᐊᓂ 
ᕿᒧᔅᓯᕈᓐᓇᓚᐅᖏᑦᑐᖅ. ᐃᓄᓐᓂᒃ 
ᕿᒧᔅᓯᖅᑎᖃᓚᐅᖅᑐᖅ ᒥᑦᑎᒪᑕᓕᒻᒥᐅᑕᕐᓂᒃ. ᑖᓐᓇ 
ᒥᒃᓵᓄᑦ ᑐᓄᓂᕐᒥᐅᑕᖅ, ᒥᔅᑕ ᐊᕐᕚᕐᓗᒃ ᑲᑎᒪᕕᒻᒥ 
ᐅᑭᐅᖅ ᐅᖃᓚᐅᖅᑐᖅ ᐃᒫᒃ: ᐃᒃᑮᓇᖅᑐᐊᓘᑎᓪᓗᒍ 
ᑕᐃᓐᓇ ᐸᓖᓯ ᐃᒻᒥᓂᒃ ᖁᐃᔪᓐᓇᓚᐅᖏᒻᒪᓪᓘᓐᓃᑦ 
ᐃᒃᑮᕐᓂᑯᒧᑦ. ᑖᓐᓇᒎᖅ ᐃᑲᔪᖅᑕᐅᓪᓗᓂ ᑭᓯᐊᓂ 
ᑕᒪᒃᑯᓂᖓ ᐊᕐᕕᐊᖅᑯᑕᒥᓂᒃ 
ᐲᖅᓯᓇᓱᖃᑦᑕᓚᐅᖅᓯᒪᔪᖅ ᐃᓄᓐᓄᑦ. 
ᑲᓐᖑᓇᕈᓘᔭᖅᐸᓚᐅᖅᑐᔅᓴᐅᕗᖅ ᑕᒪᐃᓐᓄᑦ, ᑕᐃᒃᑯᐊ 
ᐃᑲᔪᖅᑐᕐᓗ ᐃᑲᔪᖅᑕᐅᔪᓪᓗ. 
 

ᐊᑏᒎᖅ, ᐃᒫᒃ ᐅᖃᓚᐅᖅᓯᒪᒻᒪᑦ, ᒥᔅᑕ ᓛᖅᓴᓐ, 
ᐃᓄᐃᑦ ᐱᐅᖏᓐᓂᕆᓕᖅᑕᖓᓐᓄᑦ, the Eskimo 
problem. ᑕᕝᕙᓂ ᐅᖃᓕᒫᖅᑎᓪᓗᖓ ᑖᒃᑯᐊ 
ᓄᑦᑎᖅᑕᐅᓂᑯᕕᓃᑦ ᒪᓕᒐᖓᑦᑕ ᒐᕙᒪᑐᖃᒃᑯᑦ 
ᒥᒃᓵᓄᑦ. ᑖᓐᓇ ᐅᖃᓕᒫᓚᐅᖅᑕᕋ ᓄᑦᑎᖅᑕᐅᓂᐅᑉ 
ᒥᒃᓵᓄᑦ ᑕᐃᔭᐅᓂᖃᑦᑐᖅ “Relocating Eden” Alec 
Rudolph Market. ᒥᔅᑕ ᓛᖅᓴᓐ 
ᐃᒪᓐᓇᐃᓕᓚᐅᖅᓯᒪᔪᖅ ᐃᓄᓐᓂᒃ ᑲᓇᑕᒥᐅᑕᐃᒡᒎᖅ 
ᖃᐅᔨᒪᖏᑎᐊᖅᑐᑦ ᑐᑭᓯᓂᖃᓐᖏᑦᑐᑦ ᖃᓄᖅ 
ᐃᓄᓪᓚᕆᐊᓘᕙᓚᐅᖅᑐᑦ ᐃᓄᐃᑦ ᐊᔪᓐᖏᑎᐊᖅᖢᑎᒃ 
ᓲᕐᓗ ᓄᖑᕈᔾᔭᐅᓯᒪᓂᑰᒥᓐᓄᑦ ᐊᔪᓐᖏᓐᕕᓂᕐᒥᓂᒃ 
ᐃᒪᓐᓇ ᐃᓅᓕᖅᑐᑦ ᓲᕐᓗᒎᖅ ᕿᒻᒥᑎᑐᑦ.  
 

(ᑐᓵᔨᒃᑯᑦ) ᐃᓅᓚᐅᖅᓯᒪᒐᒪ 1950-ᖑᓚᐅᖅᑎᓐᓇᒍ 
ᕿᒻᒥᑎᑐᑦ ᐱᓚᐅᖅᓯᒪᖏᑕᒃᑲ ᐃᓚᒋᔭᒃᑲ. 
ᑕᓗᕈᒃᑯᑎᑦᑎᐊᖅᑕᕋ, ᐅᖃᖅᑏ. 
 

(ᑐᓵᔨᒃᑯᑦ ᐃᓱᓕᑉᐳᖅ) ᐃᓄᐃᑦ ᐊᒻᒪ ᑲᔪᓯᓪᓗᓂ 
ᐅᖃᓕᕐᒥᔪᖅ, ᐃᓄᐃᒡᒎᖅ ᑕᐃᑯᖓ ᓲᕐᓗ 
ᑲᑕᓐᓂᕐᒥᓐᓄᑦ ᑲᔪᖏᖅᐸᓚᐅᕐᓂᒥᓐᓄᑦ ᓲᕐᓗ 
ᑐᑭᓯᓕᕐᓗᓕᖅᖢᑎᒃ, ᐅᐃᒻᒪᓕᖅᖢᑎᒃ. ᑕᒪᒃᑯᐊᒎᖅ  

ᐃᓕᖅᑯᓯᖓ ᐅᐊᑲᓪᓚᖔᖑᓕᖅᑐᑦ. ᓱᕈᑦᑎᐊᑐᒡᒎᖅ 
ᓱᒃᑯᑦ ᓴᓗᒪᓐᖏᑦᑐᖅ ᑕᐃᒪᐃᓐᓂᖓᓄᑦ ᒫᓐᓇ ᐅᓪᓗᒥ 
ᑕᐃᒪᐃᓕᕐᒪᑕ. ᐃᓱᒪᒋᔭᐅᓕᖅᑐᒡᒎᖅ ᐃᓚᖏᓐᓄᑦ 
ᐃᒪᓐᓇ ᑕᒪᒃᑯᐊᒡᒎᖅ ᐃᓄᐃᑦ ᑕᐃᒪᓐᓇ 
ᐃᓕᖅᑯᓯᖃᕐᓂᐊᖅᐸᑕ ᑲᓐᖑᓇᑐᐃᓐᓇᓕᖅᑐᑦ 
ᑲᓇᑕᒧᑦ. ᓲᕐᓗ ᐅᖓᑕᐅᔾᔨᓕᖅᑐᓘᓐᓃᑦ 
ᓱᒃᑰᓂᖅᐹᖑᔪᑦ ᑕᐃᒃᑯᐊ ᐊᔪᖅᓴᖅᑐᑦ ᑕᑯᕙᑦᑕᕗᑦ 
ᓄᓇᓕᖅᔪᐊᓂ. ᓴᓗᒪᖏᓗᐊᖅᖢᑎᒃ ᐊᒻᒪᓗ ᑕᒪᒃᑯᐊ 
ᐃᓅᓇᓱᐊᕈᑎᖏᑦ ᓈᒥᖏᓗᐊᓕᖅᖢᑎᒃ ᓄᖑᒻᒪᑕ. 
ᑖᓐᓇ ᐅᖃᐅᓯᕕᓂᖏᑦ ᒥᔅᑕ ᓛᖅᓴᓐ. 
 

ᑭᓯᐊᓂ ᒥᔅᑕ ᓛᖅᓴᓐ ᐃᒪᓐᓇ ᐅᖃᓕᓚᐅᖅᓯᒪᒻᒥᔪᖅ 
ᒐᕙᒪᒃᑯᓐᓄᑦ ᓇᓗᓇᐃᖅᖢᓂᓗ 1952-ᖑᑎᓪᓗᒍ: 
ᐃᓄᐃᒡᒎᖅ ᓲᕐᓗ ᑕᐃᑲᓂ ᐊᒥᓲᓗᐊᖅᑐᓂᒃ 
ᑲᑎᑕᐅᓯᒪᔪᓂᒃ ᓄᓇᓕᓐᓂ ᑕᐃᑲᓐᖓᑦ ᐱᔭᐅᓗᑎᒃ 
ᓄᑦᑎᖅᑕᐅᓇᔭᖅᐸᑕ ᐆᒪᔪᖃᑦᑐᓄᑦ ᐊᒥᓱᓄᑦ 
ᐃᓅᓂᖏᒡᒎᖅ ᐱᕚᓪᓕᕋᔭᖅᑑᒐᓗᐊᑦ. ᑖᓐᓇ ᒫᑲᔅ 
ᐅᖃᐅᑎᔮᑎᒍᓪᓕ, ᐃᒥᓂᒃ ᐅᖃᖅᖢᓂ, ᐃᒫᓐᓇ 
ᐅᖃᖅᑐᕕᓂᐅᓂᖓᓂᒃ ᒥᔅᑕ ᓈᓴᓐ, 1952-ᖑᑎᓪᓗᒍ 
ᐃᓱᒪᒃᓴᖅᓯᐅᖅᓯᒪᒐᒪ ᐋᖅᑭᒋᐊᕈᑕᐅᒐᔭᖅᑐᒥᒃ ᑕᒪᒃᑯᐊ 
ᐃᓄᒋᐊᓗᐊᖅᑐᑦ ᐱᓪᓗᒋᑦ. ᑖᒃᑯᐊᒎᖅ ᑕᑉᐹᓂ 
ᐸᓖᓯᖃᕐᕕᐅᔪᑦ, Dundas Harbour, Devon Island-
ᒥ, ᑕᑉᐸᐅᖓᕐᕕᐅᒐᔭᖅᐳᖅ. ᑕᒪᒃᑯᐊᒎᖅ, ᓲᕐᓗ ᑲᓇᑕ 
ᓄᓇᖁᑎᒋᒐᓱᑦᑖᓄᑦ ᐱᓪᓗᒍ ᑕᑉᐹᓂ 
ᐃᑲᔪᕐᓂᖃᕋᔭᖅᑐᖅ. ᑕᒪᓐᓇᒎᖅ ᐊᔪᕐᓇᕋᔭᖅᑰᖏᑦᑐᖅ 
ᑕᐃᒪᓐᓇᐃᓕᒋᐊᕋᔭᕈᑦᑎᒍ.  
 

ᑖᓐᓇ ᑕᐃᒪᓐᓇ ᓂᕈᐊᖅᑕᐅᓕᓚᐅᖅᑐᖅ ᐅᓇ ᓄᓇᓖᑦ  
ᐃᓄᔾᔪᐊᕐᒥᐅᑦ ᑕᑉᐸᐅᖓ ᓅᑦᑎᖅᑕᐅᓇᔭᕐᓂᖏᓐᓂ 
ᓄᓇᒧᑦ ᐊᑕᐅᓯᕐᒨᖏᑦᑐᖅ. RCMP-ᑯᑦ ᐸᓖᓯᒃᑯᑦ 
ᑖᒃᑯᐊ ᓂᕈᐊᖅᓯᖅᑎᑕᐅᓕᓚᐅᖅᑐᖅ ᑭᓇᒃᑯᑦ 
ᑕᑉᐸᐅᖓᖅᑎᑕᐅᒐᔭᕐᒪᖔᑕ ᑕᐃᑲᓐᖓᑦ ᓄᓇᓕᓐᓂ 
ᐃᓄᔾᔪᐊᕐᒥ. ᐊᒻᒪ ᐸᓖᓯᒃᑯᑦ ᐅᖃᓚᐅᖅᑐᑦ 
ᖃᐅᔨᒪᓂᐊᖅᐳᓯ ᒐᕙᒪᒃᑯᑦ ᐃᓱᒪᓕᐅᖅᑎᖏᑦ 
ᑕᐃᒃᑯᐊᒎᖅ ᓅᓐᓂᐊᖅᑐᑦ ᓅᑦᑐᒪᔪᑦ ᑭᓯᐊᓂ. 
ᐃᓄᐃᒡᒎᖅ ᓄᑦᑎᓂᐊᖅᑐᑦ ᐃᓱᒪᒥᓐᓂᑦ ᑭᓯᐊᓂ. 
ᑭᓯᐊᓂ ᐃᓄᐃᓪᓕ ᐃᓱᒪᒋᔭᖓᑦ ᑕᒪᑐᒪ ᒥᔅᓵᓄᑦ 
ᑕᐃᒪᐃᓐᖏᑦᑐᖅ. ᐃᓱᒪᒥᓐᓂᑦ ᓅᓚᐅᓐᖏᑦᑐᑦ. 
ᐃᓱᒪᓕᐅᕈᔾᔭᐅᕌᓂᔅᓯᒪᓪᓗᑎᑦ ᐸᓖᓯᒃᑯᑦ ᐋᑐᕚᒥᑦ 
ᐃᓄᔾᔪᐊᕐᒧᑦ ᑎᑭᓚᐅᖅᑐᑦ. ᒥᔅᑕ ᒋᑉᓴᓐ, ᐳᑭᖅᑕᓕᒃ 
ᐃᓄᔾᔪᐊᕐᒥ ᐅᖃᐅᑎᔭᐅᓚᐅᖅᑐᖅ 
ᓂᕈᐊᖅᖠᖁᔭᐅᓪᓗᓂ.  
 

ᑖᓐᓇ, ᐅᖃᖅᑏ, ᐋᖅᑭᓯᒪᔭᖓ ᐊᑐᐊᒐᖅ 
ᐃᓄᓕᕆᔨᑐᖃᒃᑯᑦ, ᐃᓛᒃ, ᒐᕙᒪᑐᖃᒃᑯᑦ. 
ᐃᒪᓐᓇᐃᓕᖓᓇᓱᓚᐅᖅᑐᖅ: ᑲᓇᑕᒥᐅᑦ 
ᑐᑭᓯᐅᒪᑎᑕᐅᓂᐊᖅᐳᑦ, ᑖᓐᓇ ᓄᑦᑎᖅᑎᕆᓂᖅ 
ᑕᑉᐸᐅᖓ ᐅᖓᓯᑦᑐᖅᔪᐊᕌᓗᒻᒧᑦ ᐃᓄᐃᑦ ᐃᓱᒪᒥᓐᓂᒃ 
ᑕᑉᐸᐅᓐᖓ  ᓅᑦᑐᑦ. ᐃᓱᒪᖅᓲᑎᖃᑦᑎᐊᖅᑐᑦ. 
(ᑐᓵᔨᑎᒎᓕᖅᑐᖅ) ᐸᓖᓯᒃᑯᑦ ᒐᕙᒪᑐᖃᒃᑯᑦ 
ᓴᒡᓗᓂᖃᖅᑰᓚᐅᖅᑐᑦ ᑲᓇᑕᒥᐅᓄᑦ. 

ᑐᑭᓯᔭᐅᔪᒪᖅᑰᓚᐅᓐᖏᑦᑐᑦ ᑕᒪᓐᓇ 
ᐅᐊᑲᓪᓚᓗᐊᖑᓂᖓ ᖃᐅᔨᒪᖅᑰᓚᐅᕋᓗᐊᕐᒪᔾᔪᒃ.  
ᐅᕙᖓᓕ ᐅᖃᕈᓐᓇᖅᑐᖓ ᓲᕐᓘᑯᐊ ᐃᓅᓐᖏᑦᑐᓂᑦ 
ᑲᒪᔪᑦ, ᐃᔾᔪᒦ. 
 
ᓴᕆᒪᒋᓐᖏᑕᕋ, ᐅᖃᖅᑏ, ᑕᒪᓐᓇ. 
ᐃᓅᓕᖅᑎᓪᓗᖓ ᑕᒪᒃᑯᐊ ᐱᔭᐅᓂᑰᒻᒪᑕ. 
ᒐᕙᒪᑐᖃᒃᑯᑦ ᐅᖃᖃᑦᑕᓚᐅᖅᑐᑦ ᐅᓂᒃᑳᑖᕌᖓᒥ 
ᑕᑉᐹᓐᖓᑦ, ᐱᖃᓯᐅᑎᓗᒋᑦ 
ᐃᖅᑲᓇᐃᔭᖅᑎᒋᓯᒪᔭᕗᑦ 
ᐊᖏᔪᖅᑳᖑᖃᑦᑕᓚᐅᖅᓯᒪᔪᑦ ᓄᓇᑦᑎᐊᕐᒥ 
ᒐᕙᒪᒃᑯᓐᓂ ᐳᑭᖅᑕᓕᐅᖃᑕᐅᓚᐅᖅᑐᖅ, Craig 
Harbour-ᒧᑦ ᑕᑉᐸᐅᖓ ᒥᔅᑕ ᐹᑉ ᐸᐃᓚᑦ, 
ᐅᖃᖃᑦᑕᓚᐅᖅᑐᑦ ᐅᓂᒃᑳᓕᐅᕌᖓᒥ 
ᒐᕙᒪᑐᖃᒃᑯᓐᓄᑦ. ᑖᓐᓇᒎᖅ ᐃᖏᕐᕋᑦᑎᐊᖅᑐᐊᓗᒃ. 
 
ᐅᖃᖅᑏ, ᑕᐃᒪᓐᓇ ᑭᓯᐊᓂ ᑲᓇᑕᒧᑦ 
ᐅᖃᕈᓐᓇᖅᑰᓚᐅᕐᒪᑕ ᑕᒪᓐᓇ 
ᐃᖏᕐᕋᑦᑎᐊᕋᓗᐊᕐᒪᖔᑦ. ᓇᒻᒥᓐᓂᖅ ᐃᓄᐃᑦ 
ᐅᓂᒃᑳᖏᓐᓂᑦ ᑎᒍᓯᑦᑕᐃᓕᒪᓚᐅᖅᑐᑦ. ᑭᓯᐊᓂᓕ 
ᑕᐃᒃᑯᐊ ᐳᓛᖅᑐᑦ ᑕᑉᐸᐅᖓ ᒫᓐᓇ ᐅᖃᕈᓐᓇᖅᑐᑦ: 
ᐃᖏᕐᕋᑎᐊᖅᑐᐋᓘᓚᐅᓐᖏᑦᑐᖅ 
ᐊᖏᕐᕋᓯᖅᑐᐋᓘᓚᐅᖅᑐᑦ. ᐃᖏᕐᕋᖅᔪᑎᑕᖃᖅᐸᑦ 
ᐅᒥᐊᖃᕈᑎᑦ ᓇᒻᒥᓂᖅ ᑕᒪᕐᒥᒃ 
ᐊᖏᕐᕋᐅᓇᔭᓚᐅᖅᑐᑦ.  
 
ᒥᑦᑎᒪᑕᓕᕐᒥᐅᑕᕐᓕ ᕿᒧᔅᓯᒃᑯᑦ ᑕᑉᐹᓃᓐᓂᑰᒐᒥ 
ᓇᒻᒥᓂᖅ ᐅᑎᓚᐅᖅᓯᒪᔪᖅ ᒥᑦᑎᒪᑕᓕᒻᒧᑦ 
ᐃᑲᔪᕆᐊᖅᓯᒪᔪᖅ. ᓲᖅ ᐅᑎᓚᐅᖅᐸ ᓇᒻᒥᓂᖅ 
ᐅᖃᖅᑏ? ᐊᓈᓇᒥᓂᒃ ᓈᓚᓚᐅᕐᒪᑦ. 
ᐃᑲᔪᕆᐊᖅᑐᑯᓘᓚᐅᖅᑐ ᐱᖃᑖ ᐊᒃᐸᓕᐊᐱᓪᓗ 
ᐊᒻᒪ ᐊᕐᓇᑲᓪᓚᒃ. ᐊᕐᓇᑲᓪᓚᒃ ᐊᓈᓇᖓ 80 years 
old ᐃᓚᐅᓚᐅᕐᒪᑦ ᐊᖏᕐᕋᖅᓯᓕᓚᐅᕐᒪᑦ ᓄᓇᒥᓄᑦ 
ᓈᓚᒋᐊᖃᓚᐅᖅᑐᖅ ᐊᓈᓇᒥᓂᒃ. ᐊᒃᓱᕈᓚᐅᖅᑐᕉᖅ 
ᐅᖃᐅᑎᔭᐅᓚᐅᖅᑐᖓ. ᐸᓖᓯᒃᑯᓐᓂᓗᕝᕙ 
ᓈᓚᒡᓚᖓ ᐊᓈᓇᖓᓂᒃᓘᓐᓃᑦ ᓈᓚᒡᓚᖓ? 
ᐅᖃᖅᑏ , ᑕᐃᓐᓇ ᐊᕐᓇᑲᓪᓚᒃ 
ᓂᕈᐊᑦᑎᐊᓚᐅᖅᐳᖅ. ᐊᓈᓇᒥᓂᒃ ᓇᓚᓚᐅᖅᑐᖅ.  

ᐅᖃᖅᑏ, ᓴᑉᑕᑉᐸᒥ 1953-ᖑᑎᓪᓗᒍ 
ᓯᑕᒪᐅᓚᐅᖅᓯᒪᔪᑦ ᐃᓚᒌᑦ ᑕᑉᐱᑯᖓ ᐊᐅᔪᐃᑦᑐᒧᑦ 
ᓅᑕᐅᔪᑦ Grise Fiord, 14-ᖑᓪᓗᑎᒃ ᑕᐃᑯᖓ 
ᓂᐅᔭᐅᔪᑦ. ᒫᓐᓇ Grise Fiord ᑕᑯᓇᔭᕈᑦᑎᒃᑯᑦ 6 
ᒪᐃᓕᖑᖅᑰᖅᑐᖅ ᓄᕗᐊᖅᔪᐊᓗᖕᒧᑦ 
ᐅᖓᑎᑦᑎᐊᖓᓃᑦᑐᒧᑦ. ᐊᒻᒪ ᒪᕐᕉᒃ ᑕᐃᒃᑯᐊ 
ᐅᖃᐅᓯᕆᔮᒃᑲᒃ ᒥᑦᑎᒪᑕᓕᖕᒥᑦᑑᒃ ᐃᓚᒋᔭᐅᓕᖅᖢᑎᒃ 
ᑲᑎᖢᑎᒃ 20 ᐅᖓᑕᓃᓕᓚᐅᖅᑐᑦ ᓂᐅᔭᐅᓚᐅᖅᓯᒪᔪᑦ 
ᑕᐃᑯᖓ ᓄᓇᒧᑦ ᓄᕗᐊᖅᔪᐊᓗᖕᒧᑦ, ᓄᓇᒥᒃ 
ᐱᕈᖅᑐᖃᖏᑦᑎᐊᖅᑐᖅ ᐅᒥᐊᕐᒧᑦ 
ᐅᒥᐊᖃᕐᕕᖃᖏᑦᑐᕐᓘᓐᓃᑦ ᑭᓴᕐᕕᖃᖏᑦᑐᖅ 
ᐃᑎᓗᐊᒧᑦ. ᓯᐅᕋᐅᓂᕈᓗᖅ ᓴᓗᐊᕐᓂᑯᕕᓂᖅ 
ᑎᓂᓐᓂᕕᓂᖅ. ᑖᓐᓇ ᓂᐅᔭᐅᕝᕕᒋᔭᐅᓚᐅᖅᑐᖅ 
ᖃᖅᑳᓘᓪᓗᓂ ᑭᓐᖔᓘᓪᓗᓂ ᑕᕝᕙᑦᑎᐊᑯᓗᒃ 
ᑕᑉᐸᐅᖓᓗ ᒪᔪᕋᕐᓂᖅ ᐊᔪᕐᓇᖅᖢᓂ. ᑕᓯᖃᖏᑦᑐᖅ 
ᑰᒃᑕᖃᖏᑦᑐᖅ ᐃᒥᖅᑕᕐᕕᖃᖏᑦᑐᖅ, 
ᐃᒡᓗᖅᔪᐊᖅᑕᖃᖏᑦᑐᖅ. ᑐᐱᑎᒃ ᓇᒃᓴᖅᑕᑎᒃ 
ᑕᕝᕙᑐᐊᑦᑎᐊᖅ ᓴᑉᑕᑉᐸᖑᑎᓪᓗᒍ 
ᐅᑭᐅᖅᑕᖅᑐᐊᓗᖕᒥ, ᐸᓖᓯᒃᑯᑦ 17 ᒪᐃᓕᖑᓪᓗᑎᒃ 
ᑕᐅᕙᓐᖓᑦ ᐅᒥᐊᒃᑯᑦ ᑕᐃᑯᖓ ᐊᒡᔭᖅᑕᐅᔪᑦ. 
ᐸᓖᓯᒃᑯᑦ ᐃᒡᓗᖅᔪᐊᖃᖅᖢᑎᒃ ᖃᑦᓯᓂᑭᐊᖅ. 
 
ᐅᖃᖅᑏ, ᑐᓐᖓᓱᒃᑎᓚᐅᓐᖏᑕᕗᑦ 
ᓄᓇᕗᒻᒥᐅᑕᐅᓪᓗᑕ ᓄᓇᕕᖕᒥᑦ ᓄᒃᑎᖅᑐᑦ. ᑖᒻᓇ 
ᐱᔾᔪᑎᒋᓪᓗᒍ ᑕᐃᒃᑯᐊ ᐅᖓᓯᒃᑐᐊᓗᖕᒦᓐᖔᖅᑐᑦ, 
ᐅᖃᖅᑏ, ᐃᓅᓪᓗᖓᓕ ᑕᐃᒪᓐᓇ ᐃᓄᖕᓂᒃ 
ᓂᐅᓯᑐᐃᓐᓇᕋᔭᖏᑦᑎᐊᖅᑐᖓ 
ᐃᓄᕈᓗᑐᐃᓐᓇᐅᒐᓗᐊᕐᓗᖓ ᑕᐃᑦᓱᒪᓂ. (ᑐᓵᔨᒃᑯᑦ) 
ᐅᐱᒋᓐᖏᑕᕋ ᑕᒪᓐᓇ. ᑕᒪᒃᑯᐊ ᐊᑐᖅᑕᐅᖃᑦᑕᕐᓂᐅᔪᑦ 
ᐱᒻᒪᕆᐅᖕᒪᑕ ᐃᓕᓐᓂᐊᖅᑎᓄᓪᓗ. 
 
(ᑐᓵᔨᒃᑰᕈᓐᓃᖅ) ᐃᓚᒌᖑᔪᑦ ᐃᓚᒌᑦ 14-
ᖑᓪᓗᑎᒃᑕᐅᖅ ᐃᓄᒃᔪᐊᕐᒥᑦ ᑕᑉᐱᑰᓈᖅᖢᑎᒃ 
ᖃᐅᓱᐃᑦᑐᒃᑯᑦ ᐃᓛᒃ ᐊᐅᔪᐃᑦᑐᒃᑯᑦ ᖃᐅᓱᐃᑦᑐᒧᑦ 
ᑕᐃᑯᖓ ᐊᒡᔭᖅᑕᐅᓕᓚᐅᕐᒥᔪᑦ. ᖃᐅᔨᒪᓚᐅᖏᑦᒥᔪᑦ 
ᑖᒃᑯᐊ ᐃᓚᒌᑦ ᐅᒥᐊᖅᔪᐊᒥ ᐊᕕᒃᑲᓐᓂᕐᓂᐊᕋᒥᒃ 
ᑕᑉᐸᐅᓐᖓᖅᖢᑎᒃ. ᐊᕕᑎᑕᐅᓕᕐᒥᔪᑦ ᑕᑉᐸᓃᓖᖅᖢᑎᒃ 
ᐃᓚᖏᑦ ᖃᐅᓱᐃᑦᑐᒧᒡᒎᖅ ᓂᐅᔭᐅᓂᐊᖅᑐᑦ. ᐊᒻᒪ 
ᐊᑕᐅᓯᕐᒥᒃ ᒥᑦᑎᒪᑕᓕᖕ `ᒥᑦ ᑕᐃᑯᖓᓂ 
ᖃᐅᓱᐃᑦᑐᒨᖅᑐᖃᓚᐅᖅᑐᖅ ᐃᑲᔪᕆᐊᖅᓯᒪᔪᖅ 
ᖁᔭᓐᓇᒦᒐᒃᓴᕆᔭᕗᑦ ᑕᐃᒃᑯᐊ ᐃᓪᓚᐅᒃᑯᑦ 
ᑕᐃᑯᓐᖓᖃᑕᐅᓚᐅᖅᑐᑦ ᓯᕗᓪᓕᖅᐹᒥᑦ. 
ᖁᔭᓐᓇᒦᖅᑕᐅᖃᑦᑕᖅᑐᑦ ᑕᐃᒃᑯᐊ ᒥᑦᑎᒪᑕᓕᖕᒥᐅᑦ. 
 
ᐅᖃᖅᑏ, ᐱᐊᓂᒃᐸᓪᓕᐊᓗᖓ, ᑕᐃᑲᓃᓚᐅᕋᒪ 
ᓂᐅᔭᐅᕝᕕᕕᓂᖓᓐᓄᑦ ᓄᕗᐊᖅᔪᐊᓗᖕᒧᑦ 
ᐱᖃᑎᒋᓪᓗᒍ ᓕᐊᕆ ᐊᐅᓪᓚᓗᒃ ᐊᒻᒪ ᒥᐊᔭᒋᔭᖓᑦ  

Grise Fiord-ᒥ. ᑕᐃᑯᖓ ᓂᐅᓵᖅᖢᓂ, 
ᑐᑎᓂᐊᓵᖅᖢᓂ, ᕿᐊᓱᓐᖑᓇᖅᑐᐊᓗᒃ 
ᓴᐃᒪᓇᓐᖏᓐᓇᖅᑐᖅ. 1950 
ᑕᑯᐃᓐᓇᕆᐊᖃᖃᑦᑕᕋᑦᑕ. ᓕᐊᕆ ᐊᐅᓪᓚᓗᒃ 
ᑕᒡᕗᖓᕌᖓᒥ ᖃᐅᔨᒪᓇᖅᑐᖅ ᐱᖃᑎᒋᓪᓗᒍ 
ᖃᐱᓚᓂᑲᐃᓐᓇᖅᑐᐊᓘᖃᑦᑕᖅᑐᖅ. sad, 
ᖃᐅᔨᒪᖃᑦᑕᖅᑕᕗᑦ ᐃᓱᒪᒃᓴᖅᓯᐅᖅᑐᖅ, ᖃᓄᐊᓗᒃ 
ᑕᒪᓐᓇ ᐊᓂᒍᖅᑕᐅᓐᓂᕐᒪᖔᑦ ᑭᐱᓐᖑᓇᖅᑐᐊᓗᒃ. 
ᐃᓚᖏᑦ ᑕᐃᔅᓱᒪᓂ ᐃᒃᐱᒋᓚᐅᖅᓯᒪᔭᖓᓂᑦ ᐃᓱᒪᔪᑦ 
ᓇᓗᓇᖃᑦᑕᖏᑦᑐᖅ ᑕᐃᑯᖓ ᓂᐅᔭᐅᑎᖅᓪᓗᒋᑦ. 
 

ᐅᖃᖅᑏ, ᓕᐊᕆ ᐊᐅᓪᓚᓗᒃ, ᓯᑕᒪᓂᒃ 
ᐅᑭᐅᖃᓕᖅᑎᓪᓗᒍ, 1954 ᐊᐅᔭᒃᑯᑦ early summer 
ᓕᐊᕆ ᐊᑖᑕᖓ ᐹᑎ ᐊᕿᐊᑦᑐᓱᒃ ᑕᒡᕙᓐᖓᐃᓐᓈᓗᒃ 
ᑐᖁᓚᐅᖅᓯᒪᔪᖅ. ᑕᐃᑲᓂ ᓄᕗᐊᖅᔪᖕᒥ 
ᐃᓗᕕᖅᑕᐅᓯᒪᔪᖅ ᑕᐃᑲᓂ ᓂᐅᔭᐅᕝᕕᒥᓂᖓᓐᓂ. 
ᑕᑉᐹᓂ ᒪᔪᖅᑲᕈᓘᓪᓗᓂᓗ ᑕᑉᐸᐅᖓᑲᓪᓚᒃ 
ᐅᔭᕌᓘᒻᒪᑕ. ᐊᑖᑕᖓ ᑕᕝᕙᓂ ᐃᓗᕕᖅᓯᒪᔪᖅ. ᓕᐅᕆ 
ᑕᐅᑯᓐᖓᐅᒐᔪᒃᑐᖅ. 
ᓕᐅᕆ ᑕᐃᑲᓂ ᑕᑯᒐᒃᑯ ᐱᖃᑎᒋᓪᓗᒍ ᑕᕝᕗᖓ 
ᐱᓱᒃᑲᑦᑕ  ᑕᑉᐱᑯᖓ ᐊᑖᑕᖓᑕ ᐃᓗᕕᐊᓄᑦ, 
ᖁᕝᕕᐅᓚᐅᖅᑐᖅ. ᖁᕝᕕᐅᕋᐅᔭᖅᑐᓂ 
ᐅᓗᐊᖏᓐᓃᑦᖢᑎᒃ ᕿᐊᔪᖅ ᐊᑖᑕᖓᑕ ᐃᓗᕕᐊᓂ. 
ᑕᕝᕙᓃᒃᖢᓂ ᓂᓪᓕᓚᐅᖏᑦᑐᖅ ᐊᑯᓂᒃ. 
ᖃᐅᔨᒪᓇᖃᑦᑕᖅᑐᖅ ᐊᑖᑕᖓ ᖃᓄᑭᐊᖅ 
ᐃᓱᒪᓚᐅᖅᓯᒪᒐᒥ ᐃᓅᔪᓐᓃᓵᓕᓗᐊᖅᑐᕕᓂᐅᔪᖅ. 
ᑕᐃᑲᓃᑎᓪᓗᖓ ᐃᓱᒪᓚᐅᖅᑐᖅ ᐊᑖᑕᒥᓂᒃ 
ᓇᓗᓇᓐᖏᓯᐊᖅᑐᖅ ᐊᑖᑕᒐ ᖃᓄᑭᐊᖅ 
ᐃᓱᒪᓚᐅᖅᑯᖅ. ᐊᒃᓱᕈᓐᓂᑎᓐᓂᒃ, challenge, 
emotion, friends, ᓄᓕᐊᖓᑕ, 
ᓯᕗᓂᒃᓴᖃᕋᓗᐊᖅᐸᒃᑲᐃ ᓱᕈᓯᒃᑲ. ᑎᓴᒪᓂᒃ 
ᓱᕈᓯᖃᓚᐅᕐᒪᑕ. ᓯᕗᓂᒃᑎᓐᓂᑭᐊᖅ ᖃᓄᐃᑦᑑᓛᖅᑲᑦ 
ᐃᓚᒃᑲ.  
 

ᐅᖃᖅᑏ, ᓕᐅᕆ ᐃᓄᒃᑎᐊᕙᒃ. ᓕᐅᕆ ᓴᓐᖏᔪᐊᓗᒃ. 
ᑕᕝᕙᐃᓐᓇ ᐊᑯᓂᐅᓗᐊᖏᑦᑐᖅ ᐋᖅᑭᒃᑲᒥ. ᓕᐅᕆ 
ᐃᒪᓐᓇ ᐅᖃᓲᖅ, ᐊᑖᑕᖓᓂ ᓱᓕ ᐃᓗᕕᐊᓃᑦᖢᓂᒃ, 
ᐃᓱᒪᒋᔪᓐᓇᐃᖅᓯᒪᔭᒃᑲ ᑕᐃᒃᑯᐊ ᐅᕙᑦᑎᓐᓂᒃ 
ᑕᐃᒪᐃᓕᐅᓚᐅᖅᑐᖅ. ᑖᓐᓇ ᑕᐃᒪᐃᓕᑎᓪᓗᒍ 
ᐃᑉᐱᓇᖅᑐᐊᓗᒃ. ᓕᐅᕆ ᑕᐃᒪᐃᓚᐅᖅᑎᓪᓗᒍ 
ᐅᖃᕈᓐᓇᖅᑐᖅ ᐊᑦᔨᓕᐅᖅᑕᐅᓂᐊᕐᕋᓐᓄᑦ ᖃᐃᒋᑦ. 
ᐊᑦᔨᓕᐅᖅᑕᐅᖃᑎᒋᓪᓗᒍ ᐃᑉᐱᓇᖅᓯᖃᑦᑕᖅᑐᖅ 
ᑕᐃᑲᓂ ᓴᐃᒪᓂᖅᑕᓕᒃ ᐊᑖᑕᖓᑕ ᐃᓗᕕᐊᓂ. 
ᓂᓐᖓᐅᒪᓂᖅᑕᖃᖏᑦᑐᖅ, 
ᐃᓱᒪᒋᔪᓐᓇᐃᖅᕕᖃᖅᓯᒪᒻᒪᑦ ᑕᐃᒪᐃᓕᐅᖅᑐᕕᓂᕐᓂᒃ.  
 

ᑭᓯᐊᓂ ᐃᑲᔪᖅᑕᐅᓯᒪᒐᑦᑕ ᐊᒻᒪ 
ᒥᑦᑎᒪᑕᓕᒃᒥᐅᑕᐃᓂᒃᑯᐊ ᐊᒥᓱᒐᓚᐃᑦ ᐃᓚᒌᓐᓂᖃᐃ 
ᐃᓱᒪᕙᑦᑐᔅᓴᐅᔪᑦ 
ᖁᔭᓐᓇᒦᖅᑕᐅᓚᐅᖅᓯᒪᖏᑦᑐᒍᓪᓘᓐᓃᑦ. ᑲᑎᒪᕝᕕᒻᒥ 
ᖁᔭᓐᓇᒦᕈᓐᓇᖅᑕᕗᑦ ᑕᐃᒃᑯᐊ ᑕᒪᕐᒥᑦᑎᐊᖅ 
ᐃᓄᖁᑎᒋᒐᑦᑎᒍ. ᑭᓯᐊᓂ ᐅᖃᕈᓐᓇᖅᑐᖓ, ᐅᖃᖅᑏ,  

ᐱᐊᓂᒃᓯᒪᖏᔾᔪᑎᒋᔭᖓᓐ ᒐᕙᒪᑐᖃᒃᑯᑦ 
ᖁᔭᓐᓇᒦᕆᐊᓖᑦ ᑕᐃᒃᑯᓂᖓ. 
 

ᐅᓇ ᐱᔾᔪᑎᒋᓪᓗᒍ ᐱᖓᓱᑦ, 
ᓯᑕᒪᐅᓚᐅᕐᒪᑕᓘᓐᓂᑲᓴᕋᐃ, ᐱᓖᓯᒃᑯᑦ 
ᐃᖅᑲᓇᐃᔭᖅᑎᖏᑦ ᑕᑉᐹᓂ 1922-ᒥ ᐱᒋᐊᖅᑐᒍ: 
Bass Peninsula; Craig Harbour; ᐊᒻᒪ 
Dundas Harbour. ᓲᖏᒃᑯᐊ ᒪᑐᔭᐅᓯᒪᕙᑦ. 
ᑕᑉᐹᓃᒍᔪᑎᖃᓚᐅᖅᑐᑦ ᖄᓈᕐᒥᐅᒡᒎᖅ 
ᑎᑭᒐᔪᓗᐊᓕᕐᒪᑕ. ᐃᑲᔪᓚᐅᖅᑐᑦ Bass 
Peninsula-ᒥᒃ ᐳᑭᑦᑕᓕᒃᑯᕕᒃ 1922-ᒥ 
ᓴᓇᔭᐅᑎᓪᓗᒍ ᓂᕿᒃᓴᖃᕆᐊᖃᒻᒪᑕ ᕿᒻᒥᐊᓗᖏᑦ 
100 ᐅᖓᑖᓃᑦᑐᐊᓗᖕᓂᒃ ᐅᑭᐅᓕᒫᖅ. 
ᐊᑯᑭᑦᑐᒥᐅᓄᑦ ᐊᒃᓱᐊᓗᒃ ᐃᑲᔪᖅᑕᐅᓚᐅᖅᑐᒍᑦ, 
ᐸᓖᓯᒃᑯᑦ.  
 
ᐅᖃᓕᒫᖅᓯᒪᔭᖓᑦᑕᐅᖅ ᓗᐊᓐ ᑯᓱᒐᖅ ᑕᐃᓐᓇ 
ᐅᖃᓕᒫᒐᖅ. Mr. Harry Starworthy, Officer in 
Charge, ᐅᓂᒃᑳᖅᓯᒪᑦᑎᐊᖅᑐᖅ. 
ᐅᒃᑯᐊᖅᑕᐅᓚᐅᖅᑐᖅ Dundas Harbour-ᒧᑦ ᐊᒻᒪ 
Craig Harbour, Grise Fiord ᖃᓂᒋᔮᓂ. Arctic 
Sovereignty ᑕᐃᒃᓱᒪᓂ ᐱᒋᐊᖅᑕᐅᓂᑯ Federal 
Government-ᑯᓐᓂᑦ Arctic Sovereignty. 
 
ᒪᑐᕙᓪᓕᐊᓕᖓᑦ Bass Peninsula 1926-ᖃᐃ 
ᑎᑭᑦᖢᒍ Craig Harbour ᐸᓖᓯᒃᑯᕕᓐᖑᖅᖢᓂ, 
Grise Fiord ᖃᓂᒋᔮᓂ. Dundas Harbour 
ᑕᒫᓂ 1924-25 ᐅᒃᑯᐊᐸᓪᓕᐊᓕᕐᒪᑦ Grise Fiord 
ᐃᓄᐃᑦ ᓅᑕᐅᓯᒪᓕᕐᒪᑕ ᑕᐃᒃᑯᐊ ᒪᕐᕉᒃ ᐸᓖᓯᒃᑯᑦ 
ᐊᑐᕈᓐᓃᓚᐅᖅᑕᖓᑦ. ᐅᓪᓗᒥᒧᑦ ᑎᑭᑦᖢᒍ 
sovereignty ᐃᓚᒋᔭᐅᖏᓐᓇᖅᑐᖅ. 
 
ᐅᖃᖅᑏ, ᑖᓐᓇ ᐅᖃᐅᓯᕆᔭᕋ ᐱᔾᔪᑎᒋᓪᓗᒍ 
ᖁᔭᓐᓇᒦᓚᐅᕐᓚᕗᑦ ᒥᑦᑎᒪᑕᓕᒃᒥᐅᑦ ᐃᓄᐃᑦ 
ᐃᑲᔪᓚᐅᖅᓯᒪᔪᑦ. ᓕᐅᕆ ᐊᐅᑦᓚᓗᒃ ᐅᖃᖃᑦᑕᖅᑐᖅ 
ᐊᒃᓱᐊᓗᒃ ᒥᑦᑎᒪᑕᓕᒃᒥᐅᓄᑦ ᓯᕗᓪᓕᕗᑦ 
ᐃᑲᔪᖅᑕᐅᓯᒪᔪᑦ. ᐃᓕᑕᕆᓯᒪᑦᑎᐊᖅᑕᖏᑦ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᒃᑲᓂᕐᓚᖓ ᐱᐊᓂᓕᕐᓗᖓ 
ᐅᑭᐊᒃᓵᖅ ᓯᑎᐱᕆᐅᓕᖅᐸᑦ NTI-ᑯᑦ ᖃᐃᖁᔨᓯᒪᔪᑦ 
ᐅᕙᓐᓂᓪᓗ ᐊᒻᒪ ᒥᓂᔅᑑᖃᑎᕗᑦ ᐊᒻᒪ 
ᐃᓚᐅᓂᐊᖅᑐᔅᓴᐅᔪᑦ ᑕᒪᒃᑯᐊ ᒪᓕᒐᓕᐅᖅᑏᑦ 
ᖃᐃᖁᔭᐅᓂᐊᕐᒥᔪᑦ ᐃᓚᖏᑦ ᓇᓗᓇᓐᖏᑦᑐᖅ. 
ᓯᑎᐱᕆᐅᓕᖅᐸᑦ ᐃᓕᑕᕆᔾᔪᑎᖃᕐᓂᐊᖅᑐᑦ 
ᐅᓂᒃᑳᖅᓯᒪᔪᒥᒃ ᓄᓇᕕᒃᒥᐅᑦ ᓅᑕᐅᓚᐅᖅᓯᒪᓂᖏᓐᓄᑦ 
ᖁᑦᑎᑦᑐᒧᑦ. ᑕᐃᓐᓇ ᐅᑦᔨᕆᒋᐊᓐᓂᐊᖅᑲᕗᑦ ᑕᒫᓂ 
ᓯᑎᐱᕆ ᕿᑎᐊᓂᑲᓴᒃ ᑕᒫᓂ ᐱᒋᐊᕐᓂᐊᕐᒪᑕ.  

ᐊᒻᒪᑦᑕᐅᖅ ᐃᖅᑲᐃᔾᔪᑎᔅᓴᑲᓐᓃᑦ, ᐅᖃᖅᑏ. ᑕᐃᓐᓇ 
ᐅᖃᓕᒫᖅᑲᐅᔭᕐᒪᑦ ᐱᖃᑖ ᐅᖃᓕᒫᖅᓯᒪᔭᕋ Frank 
Chester ᐊᒻᒪ ᐱᖃᑎᖃᑦᖢᓂ 
ᐅᖃᓕᒫᒐᓕᐅᖅᓯᒪᔪᖅᑕᐅᖅ ᓴᓇᓯᒪᔪᖅ ᑕᐃᒃᑯᓂᖓ 
ᐊᑎᖃᑦᖢᒍ ᑕᒻᒪᕐᓃᑦ, (ᑐᓵᔨᑎᒍᑦ) ᑕᒻᒪᕐᓃᑦ 
ᓄᑦᑎᖅᑎᑦᑎᓂᕐᒧᐊᖓᔪᖅ. ᑕᑭᔪᒻᒪᕆᐊᓗᒃ ᑕᐃᓐᓇ 
ᒐᕙᒪᑐᖃᒃᑯᑦ ᐅᓂᒃᑳᖅᑕᕕᓂᖏᓐᓂᒃ.  
 
ᐊᒻᒪ ᓱᓕ ᖁᔭᓐᓇᒦᖅᖢᒍ ᖁᑦᑎᑦᑐᒧᑦ 
ᒪᓕᒐᓕᐅᖅᑎᐅᔪᖅ ᑲᑎᒪᔨᐅᖃᑎᒐ ᐅᓪᓛᖅ 
ᐅᖃᖅᑲᐅᔪᑦ. ᑕᐃᒃᑯᐊ ᒫᓃᖅᑲᐅᒧᑦ ᕿᓪᓕᖅᑐᒥᒃ 
ᐊᔾᔨᒥᒃ ᓴᓇᓯᒪᓕᕐᒪᑕᒎᖅ ᒫᖅᑕ ᒥᒃᓵᓄᑦ. ᑕᐃᓐᓇ 
ᓱᕈᓯᕈᓘᑎᓪᓗᒍ ᓄᑦᑎᓚᐅᖅᓯᒪᔪᑦ ᐅᓂᒃᑳᖅᓯᒪᔪᖅ 
ᒥᒃᓵᓄᑦ. ᑕᒪᒃᑯᐊ, ᐅᖃᖅᑏ, 
ᐅᖃᐅᓯᕆᖃᑦᑕᕆᐊᖃᕋᑦᑎᒍ ᐃᓕᓐᓂᐊᕐᕕᒻᒥᓗ 
ᓴᖅᑯᒥᒃᑲᓐᓂᖃᑦᑕᕋᔭᖅᐸᑕ ᐱᐅᔫᖅᑰᒻᒪᑦ 
ᓂᓪᓕᐅᑎᒋᔭᕋ. ᒐᕙᒪᑐᖃᒃᑯᓄᑦ 
ᐃᑲᔪᖅᑕᐅᑲᓐᓂᕆᐊᖃᕐᓂᕗᑦ ᐱᔾᔪᑎᒋᓪᓗᒍ. 
Sovereignty ᑲᒪᒋᓕᕐᒪᔾᔪᒃ ᐱᐊᓂᒃᓯᒪᖏᑦᑐᖅ 
ᐅᓪᓗᒥᒧᑦ ᑎᑭᑦᖢᒍ. ᖃᐅᓱᐃᑦᑐᖅ, ᐊᐅᔪᐃᑦᑐᕐᓗ 
ᐃᑲᔪᕐᓂᖃᑦᑑᒃ ᑮᓇᐅᔭᓄᑦ ᒐᕙᒪᑐᖃᒃᑯᑦ 
ᐃᑲᔪᕆᐊᖃᑦᑕᑦ ᑕᒪᒃᑯᐊ ᐃᖏᕐᕋᔾᔪᑕᐅᓂᐊᖅᐸᑕ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᖁᔭᓐᓇᒦᖅᐸᔅᓯ 
ᓈᓚᒍᓐᓇᖃᐅᒻᒪᑕ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ 
ᑲᒥᓴᓇᐅᑉ ᐅᖃᐅᓯᓐᖓᐅᑎᖏᓐᓄᑦ. 10, 
ᐊᑎᓕᐅᖅᓯᒪᔪᑦ. ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 004 - 3(2): 

ᐊᑎᓕᐅᖅᓯᒪᔪᑦ ᖃᐅᔨᒋᐊᖁᔨᔪᑦ 
ᐅᔭᕋᓐᓂᐊᕐᓂᕐᒧᑦ ᓄᖑᔪᐃᑦᑐᒧᑦ ᓄᓇᕗᑦᒥ 
ᐊᑎᓕᐅᕈᑕᐅᓯᒪᔪᖅ ᐃᓄᓕᒫᑎᒍᑦ 
ᖃᐅᔨᒋᐊᕐᓂᖃᖁᓪᓗᒍ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᓴᖅᑮᓂᐊᕐᕋᒪ ᐊᑎᓕᐅᖅᓯᒪᔪᒥᒃ. 
ᐊᑎᓕᐅᖅᑕᐅᓯᒪᔪᖅ 142-ᑑᓄᑦ ᓄᓇᕗᑦᒥᐅᓄᑦ, 
ᖃᒪᓂᖅᑐᐊᕐᒥ, ᐊᕐᕕᐊᓂ, ᐃᒡᓗᓕᒑᖅᔪᒃ, 
ᑲᖏᖅᖠᓂᖅ ᐊᒻᒪ ᐃᖃᓗᐃᑦ.  
 

ᐅᖃᖅᑏᑦ, ᑖᒃᑯᐊ ᐊᑎᓕᐅᖅᓯᒪᔪᑦ ᐊᒥᓱᑲᓪᓚᐅᒻᒪᑕ 
ᑲᓇᑕᒥ ᐅᔭᕋᓐᓂᐊᖅᑎᑦᑎᒍᓐᓇᐃᓕᓯᒪᒻᒪᑕ 
ᓄᖑᔪᐃᑦᑐᓂᒃ ᐱᔾᔪᑎᒋᓪᓗᒋᑦ ᐊᑦᑕᓇᕐᓂᖏᓐᓂᒃ 
ᐃᓄᓐᓂᒃ ᐊᕙᑎᒧᓪᓗ. ᐊᑎᓕᐅᖅᓯᒪᔪᑦ 
ᖃᐅᔨᒋᐊᖁᔨᔪᑦ ᑖᒃᓱᒧᖓ ᐅᔭᕋᓐᓂᐊᕐᓂᕐᒧᑦ 
ᓄᖑᔪᐃᑦᑐᒧᑦ ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11, 
ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ, 
12, ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᐱᖁᔭᔅᓴᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 010 

- 3(2): ᒪᓕᒐᒃᓴᖅ 20 - ᒪᓕᒐᒃᓴᖅ 
ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 
ᐃᓕᓐᓂᐊᕐᓂᕐᒧᐊᖓᔪᐃᑦ (ᐅᑲᓕᖅ) 

 
ᐅᑲᓕᖅ: ᐅᖃᖅᑎᑦᑎᔩ, ᑲᑎᒪᔨᕋᓛᑦ ᑖᒃᑯᓄᖓ 
ᐱᖁᔭᔅᓴᓄᑦ ᕿᒥᕐᕈᔩᑦ ᕿᒥᕐᕈᕙᓪᓕᐊᓚᐅᕐᖓᑕ 
ᑖᒃᓱᒥᖓ ᐱᖁᔭᔅᓴᒥᒃ 20. ᐋᖅᑭᒋᐊᕈᑎ ᑕᒪᒃᑯᓄᖓ 
ᐊᔾᔨᒌᖏᑦᑐᓂᒃ ᒪᓕᒐᕐᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᑐᕌᖓᔪᓂᒃ. ᐊᒻᒪᓗ ᐅᓂᒃᑳᕈᓐᓇᓯᓪᓗᖓ ᑕᕝᕗᖓ 
ᑲᑎᒪᕕᑦᑎᓐᓄᑦ, ᐃᓯᕈᓐᓇᓯᒻᒪᑦ.  
 
ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ ᑖᓐᓇ 
ᐊᑐᒐᕗᑦ 68(6) ᒪᓕᒃᑐᒍ ᑖᓐᓇ ᐱᖁᔭᔅᓴᖅ 20 
ᐃᓕᔭᐅᑦᑕᐅᑎᒋᖁᓪᓗᒍ ᑲᑎᒪᕕᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᓂᕈᐊᖅᑕᐅᓯᒪᖃᑎᕗᑦ ᐃᓕᒃᓯᓐᓂᒃ ᑐᒃᓯᕋᒻᒪᑦ ᑖᓐᓇ 
ᒪᓕᒐᐅᔪᖅ ᓈᓴᐅᑎᓕᒃ 68(6) ᑖᓐᓇ ᐱᖁᔭᔅᓴᖅ 
ᓈᓴᐅᑎᓕᒃ 20-ᒥᒃ ᑲᑎᒪᑐᐃᓐᓇᓂᕐᒧᑦ 
ᐃᓕᔭᐅᑦᑕᐅᑎᒋᔪᓐᓇᖁᓪᓗᓂᐅᒃ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᑦ ᑖᓐᓇ ᐱᖁᔭᔅᓴᖅ ᓈᓴᐅᑎᓕᒃ 
20-ᒥᒃ ᑕᕝᕗᖓ ᑲᑎᒪᑐᐃᓐᓇᕐᓂᕐᒧᑦ 
ᐃᓕᔭᐅᔪᓐᓇᖅᓯᑲᐅᑎᒋᔪᖅ. 

12. ᐅᓂᒃᑳᖏᑦ ᑲᑎᒪᔨᕋᓛᑦ ᐱᖁᔭᔅᓴᓂᑦ ᕿᒥᕐᕈᔩᑦ. 
(ᑐᓵᔨᑎᒎᓕᖅᑐᖅ) 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᓗᐊᓐ ᑯᓱᒐᖅ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 169 - 3(2): ᓄᓇᕗᒻᒥ 

ᑮᓇᐅᔭᓂᑦ ᓇᓚᐅᖅᑖᖃᑦᑕᓂᕐᒧᑦ ᓄᓇᕗᑦ 
ᒐᕙᒪᒃᑯᖏᓐᓂ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓂᑦ ᒫᑦᓯ 31, 2009 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᓇ ᑭᒡᒐᑐᕐᓗᒍ 
ᒥᓂᔅᑕᐅᔪᖅ Culture, Language, Elders and 
Youth-ᒧᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐆᒥᖓ 
ᓴᖅᑮᔪᒪᔪᖓ ᓄᓇᕗᒻᒥ ᑮᓇᐅᔭᓂᑦ 
ᓇᓚᐅᖅᑖᖃᑦᑕᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂ 
ᑮᓇᐅᔭᐃᑦ ᖃᓄᐃᓕᖓᓂᖏᓐᓂᑦ ᒫᑦᓯ 31, 2009. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 170 - 3(2): 

ᓴᖅᑭᑕᐅᔭᕆᐊᖃᖅᑐᓂᑦ ᐅᓪᓗᒥᒧᑦ 
ᑎᑭᐅᑎᓯᒪᔪᑦ ᓴᖅᑭᑕᐅᓯᒪᔪᓄᑦ (ᐅᖃᖅᑎ) 

 
ᓴᖅᑮᒐᔅᓴᖃᕐᒥᒐᒪᑦᑕᐅᖅ. ᖁᔭᓐᓇᒦᒃ, ᒪᓕᒐᓕᐅᖅᑏ. 
ᓴᖅᑮᔪᒪᒻᒥᔪᖓ ᑖᒃᑯᓂᖓ ᓴᖅᑭᑕᐅᔭᕆᐊᖃᖅᑐᓂᑦ 
ᐅᓪᓗᒥᒧᑦ ᑎᑭᐅᑎᓯᒪᔪᑦ ᓴᖅᑭᑕᐅᓯᒪᔪᓄᑦ. 
ᖃᐅᔨᒪᓂᐊᖅᑯᓯ ᑖᒃᑯᐊ 2009-2010-ᒥ ᐊᕐᕌᒍᒧᑦ 
ᐱᖃᓯᐅᔾᔭᐅᓯᒪᓛᖅᑐᑦ ᑭᖑᓪᓕᕐᒥ 
ᑎᑎᕋᖅᓯᒪᓛᑦᑕᓐᓂ ᐊᒻᒪᓗ ᑖᒃᑯᐊ ᓴᖅᑭᑎᑦᑐᒪᒻᔭᒃᑲ 
ᐅᑭᐊᔅᓵᖅ ᒪᓕᒐᓕᐅᖅᑏᑦ ᑲᑎᒪᓕᖅᑲᑕ. ᖁᔭᓐᓇᒦᒃ. 
 
ᑎᑎᖅᑲᐃ ᓴᖅᑭᑕᐅᓂᖏᑦ. 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 025 - 3(2): 

ᓄᖅᑲᖓᑯᑖᕐᓂᐊᕐᓂᖅ - ᖃᐅᔨᒃᑲᐃᒍᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖃᐅᔨᒪᕗᖓ ᔫᓐ 9-ᖑᓕᖅᑲᑦ 
ᐱᖁᔨᕗᖔᓛᕋᒪ. 
 
ᐱᖁᔨᕗᖓ ᐊᐃᑉᐱᑕᐅᓪᓗᖓ ᐃᖃᓗᑦᑑᑦᑎᐊᕐᒧᑦ 
ᐊᑐᖅᑎᖏᓪᓗᒍ 4 ᑕᕝᕙᓂ ᑲᑎᒪᓂᖓ 
ᓄᖅᑲᕈᒫᕋᑦᑕ ᐊᒃᑐᕝᕙ 19, 2010. 
 
ᐅᖃᖅᑏ, ᓈᒻᒪᓯᑉᐸᓪᓗ ᐊᖏᖅᑕᐅᔪᒪᓂᐊᕐᒥᔪᖓ 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ 
ᐱᖁᔨᕗᖔᕈᑎᒐ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ. 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 35 - ᓚᐃᓴᖃᖅᑐᑦ 

ᐋᓐᓂᐊᓯᐅᖅᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᖃᐅᔨᒃᑲᐃᕗᖓ ᔫᓐ 9-ᖑᓕᖅᑲᑦ 2010, ᒪᓕᒐᒃᓴᖅ 
35, ᓚᐃᓴᑖᖅᑎᑕᐅᓂᖏᓐᓄᑦ ᐋᓐᓂᐊᓯᐅᖅᑏᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᑦ. ᒥᔅᑕ ᐲᑕᓴᓐ.  
 
ᒪᓕᒐᒃᓴᖅ 37 - ᑐᐹᑯᒧᑦ ᐱᐅᓐᖏᓕᓇᕐᓂᐅᔪᑦ 

ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᖏᓐᓂᒃ 
ᐅᑎᖅᑎᑦᑎᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒃᑲᐃᕗᖓ ᔫᓐ 9-ᖑᓕᖅᑲᑦ, 2010, 
ᒪᓕᒐᒃᓴᖅ 37 ᑐᐹᑯ ᓱᕋᐃᖃᑦᑕᕐᓂᖓᓄᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐊᑭᖓ ᐅᑎᕆᐊᖃᖅᑐᖅ  

ᒪᓕᒐᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. 16. 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 025 - 2(3): 

ᓄᖅᑲᖓᑯᑖᕐᓂᐊᕐᓂᖅ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᐱᖁᔨᕗᖔᕈᑎᒐ ᑲᒪᒋᔪᒪᒐᓗᐊᕋᒃᑯ 
ᐊᖏᖅᑕᐅᔪᒪᕗᖓ.  
 
ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᒻᒪᑦ ᐱᖁᔨᕗᖔᕈᑎᔅᓴᓂ ᐅᓪᓗᒥ 
ᐱᓕᕆᐊᕆᔪᓐᓇᕈᒪᓪᓗᓂᐅᒃ. ᐋᒡᒑᖅᑐᖃᖅᐸ? 
ᐋᒡᒑᖃᓐᖏᒻᒪᑦ ᐱᖁᔨᕗᖔᕈᑏᑦ 
ᐱᒋᐊᖅᑎᑦᑐᓐᓇᖅᐸᐃᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᒃᑑᑎᐊᕐᒧᑦ, ᐊᑐᖅᑎᖏᓪᓗᒍ ᒪᓕᒐᖅ 4, 
ᑲᑎᒪᓂᕆᔭᕗᑦ ᐱᔭᕇᖅᑲᑦ ᑕᕝᕙᓂ ᐃᖃᓗᓐᓂ 
ᓄᖅᑲᖓᓂᐊᕐᖓᑦ ᐊᒃᑐᕝᕙ 19, 2010-
ᕈᕋᓱᓐᓂᖓᓂ. 
 
ᐊᒻᒪᓗ ᓯᕗᓂᐊᒍᑦ ᐊᒃᑐᕝᕙ 19, 2010, 
ᐅᖃᖅᑎᐅᔪᖅ ᖃᓄᐃᔅᓴᖏᑉᐸᑦ 
ᐅᖃᖃᑎᒋᓚᐅᕐᓗᒋᑦ ᒥᓂᔅᑕᐅᔪᑦ ᐊᒻᒪᓗ 
ᒪᓕᒐᓕᐅᖅᑎᐅᔪᑦ ᑕᖅᑲᒃᑯᐊᓗ 
ᑲᑎᒪᔭᕆᐊᖃᖅᑐᑎᖃᕈᑎᑦ 
ᑲᑎᒪᓴᕋᐃᒋᐊᖃᕐᓂᖅᑲᑕ ᓄᖅᑲᕐᕕᖓᓂ 
ᐅᖃᖅᑎᐅᔪᖅ ᖃᐅᔨᒃᑲᐃᒐᔭᖅᑐᖅ ᐊᒻᒪᓗ 
ᒪᓕᒐᓕᐅᖅᑏᑦ ᑲᑎᒪᒐᔭᖅᑐᑦ ᑕᕝᕙᓂ 
ᐅᖃᐅᑕᐅᓯᒪᔪᓂᑦ ᐊᒻᒪᓗ ᐱᓕᕆᓕᕐᓗᑎᑦ 
ᑕᐃᒫᔅᓴᐃᓇᖅ ᑕᐃᔅᓱᒪᓂᐅᑎᓪᓗᒍ 
ᓄᖅᑲᖅᑐᒥᓂᐅᓗᑎᑦ.  
 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᓈᒻᒪᑦᑐᖅ. ᑲᔪᓯᔪᖅ. 
 
ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒋᐊᓖᑦ. ᒪᓕᒐᒃᓴᐃᑦ 
20, 28, 29, 30, 31, 33, 34 ᐊᒻᒪ 36. 
ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 13-(2), 66-3(2, 99-
3(2), ᐊᒻᒪᓗ 100-3(2). ᒥᔅᑕ ᓂᖏᐅᖓᓐ 
ᐃᒃᓯᕙᐅᑕᕆᔭᐅᓗᓂ. 
 
ᑲᑎᒪᑐᐃᓐᓇᓚᐅᖏᓂᑦᑎᓐᓂ 5 ᒥᓂᔅᒥᒃ 
ᓄᖅᑲᑲᐃᓐᓇᓂᐊᖅᑐᒍᑦ. ᐃᖅᓱᖅᑏ. 
 
>>ᓄᖅᑲᖓᑲᐃᓐᓇᖅᑐᑦ 16:25ᒥ ᐱᒋᐊᒃᑲᓂᖅᑐᑎᑦ 
16:36ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. (ᑐᓵᔨᒃᑯᑦ) 
ᒫᓐᓇ ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᑎᓪᓗᑕ 
ᐱᓕᕆᐊᖦᓴᖃᕋᑦᑕ ᐅᑯᓂᖓ ᒪᓕᒐᒃᓴᐃᑦ 20, 28, 
29, 30, 31, 33, 34, 36 ᐊᒻᒪ ᓴᖅᑭᑕᐅᓯᒪᔪᑦ 
ᑎᑎᖅᑲᐃᑦ, 13-(2), 66-3(2), 99-3(2), ᐊᒻᒪ 
100-3(2). ᑲᑎᒪᑐᐃᓐᓇᖅᑐᑦ ᖃᓄᐃᑦᑐᒪᕙᑦ, ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑲᒪᒋᔪᒪᔭᕗᑦ ᒪᓕᒐᒃᓴᖅ 33, 34, ᒪᓕᒐᒃᓴᖅ 
28, ᒪᓕᒐᒃᓴᖅ 30, 31, ᒪᓕᒐᒃᓴᖅ 29 ᐊᒻᒪᓗ 
ᒪᓕᒐᒃᓴᖅ 36 ᐱᔪᓐᓇᖅᓯᒍᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖅᐱᑖ ᑲᒪᒋᖅᑳᕐᓂᐊᕐᕋᑦᑎᒍ 
ᒪᓕᒐᒃᓴᖅ 33?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ 
ᒪᓕᒐᓕᕆᔨᒋᔭᕗᑦ ᑕᕝᕙᓃᓐᓂᐊᕐᖓᑦ ᐃᓛᒃ 
ᐃᒃᓯᕚᖃᑎᒋᓗᑎᒍ ᖃᓄᐃᔅᓴᖏᒃᑯᑦᑎ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᐅᖃᖅᑏ, ᐅᖃᐅᓯᑦ ᒪᑐᐃᖅᓯᔾᔪᑎᖏᓐᓂᒃ 
ᐅᖃᖁᓂᐊᓕᕐᒥᒐᒃᑯ. (ᑐᓵᔨᒃᑰᕈᓐᓃᖅᑐᖅ) 
ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ 
ᐊᐱᖅᓱᖅᑕᐅᓂᐊᖅᑐᑦ. 
 
(ᑐᓵᔨᑎᒍᑦ): ᐊᐱᕆᔪᒪᓕᕐᒥᔭᕋ ᐅᖃᖅᑏ, 
ᒪᑐᐃᖅᓯᔾᔪᑎᖃᒻᒪᖔᑦ. ᐃᓛᒃ ᒪᑐᐃᖅᓯᔾᔪᑎᒥᓂᒃ 
ᑲᔪᓯᖁᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᓂᕈᐊᖅᑕᐅᓯᒪᖃᑎᒃᑲ. ᒫᓐᓇ 
ᖁᕕᐊᓱᑉᐳᖓᐃᓛᒃ ᓴᖅᑭᑐᓐᓇᕋᒪ ᓵᒃᓯᓐᓂ ᑕᕝᕙᓂ 
ᑲᑎᒪᑐᐃᓐᓇᕐᓇᐅᑎᓪᓗᒍ. ᑖᒃᑯᐊ ᓴᖅᑭᑦᑎᒪᓪᓗᒋᑦ 
ᒪᓕᒐᒃᓴᖅ ᓈᓴᐅᑎᓕᒃ 33-ᒥᒃ. ᒪᓕᒐᑦᑎᓐᓂᒃ 
ᐱᑦᑎᐊᕋᓱᓐᓂᕐᒥᓂᓛᒃ ᒪᓕᒐᐅᔪᓂᒃ ᐱᑦᔪᑎᓕᒃ. 
ᑖᓐᓇ ᐱᖁᔭᔅᓴᖅ ᐊᑕᐅᓯᐅᖏᑦᑐᒥᒃ, 
ᐊᒥᓱᑲᓪᓚᓐᓂᖏᓛᒃ ᐃᓚᒋᐊᕈᑎᔅᓴᓂᒃ ᐱᑕᖃᒻᒪᑦ 
ᑕᕝᕗᖓ ᐱᖁᔭᕐᒧᑦ. ᐊᒻᒪ ᒫᓐᓇ 
ᐅᖃᓪᓚᐅᑎᒋᑲᐃᓐᓇᕈᒪᓪᓗᒋᑦ ᑖᒃᑯᐊ 
ᐃᓚᒋᐊᕈᑎᔅᓴᑦ ᑕᕝᕗᖓ ᐱᖁᔭᔅᓴᒧᑦ 33-ᒧᑦ.  
 
(ᑐᓵᔨᒃᑯᑦ) ᐃᒃᓯᕙᐅᑖᖅ, ᓱᖅᑯᐃᓱᑦᑐᔅᓴᐅᒐᑦᓯ ᑖᓐᓇ 
ᐊᕐᕌᒍᓯᐅᑕᐅᔪᖅ ᐅᓂᒃᑳᖅ ᑲᒥᓴᓇᒧᑦ 
ᐅᓂᒃᑳᓕᐊᖑᓚᐅᖅᑐᖅ ᐃᓗᓕᖃᓚᐅᕐᖓ 
ᐱᖁᔭᔅᓴᖅ 33 ᐊᑐᓕᖅᑎᑦᑎᒋᐊᖅᑐᑦ ᑲᑎᒪᔩᑦ 
ᐃᓱᒪᓕᐅᕈᑎᒋᓚᐅᖅᑕᖓᓂᒃ ᑖᒃᑯᓄᖓ 
ᐋᖅᑭᒋᐊᕈᑕᐅᔪᓄᑦ. ᐱᖃᓯᐅᑎᓪᓗᒋᓪᓗ ᑖᒪᒃᑯᐊ 
ᐊᑭᓖᓂᕐᒧᑦ ᐃᓛᒃ ᐊᑭᓕᖅᑕᐅᔭᕆᐊᖃᑦᑐᑦ  

ᒪᓕᒐᓕᐅᖅᑎᓂᒃ ᑕᕝᕙᓂ ᐊᒻᒪᓗ 
ᐊᐅᓚᑦᑎᓂᖏᓐᓄᑦ ᑕᒪᒃᑯᓂᖓ.  
 
ᒪᓕᒐᒃᓴᒃ 33 ᓴᖅᑭᑲᓐᓂᕐᒥᔪᖅ 
ᐱᕕᖃᖅᑎᑦᑎᒃᑲᓐᓂᖅᑐᑎᒃ ᒪᓕᒐᓕᐅᕐᓂᕐᒧᑦ 
ᐱᔾᔪᑎᖏᓐᓂᑦ ᐊᑯᓂᐅᓂᖓᓄᑦ ᑖᒃᑯᐊ 
ᕿᒥᕐᕈᓇᖃᑦᑕᓂᐊᖅᑐᑦ ᒪᓕᒐᓕᐅᖅᑎᐅᔪᑦ 
ᐱᓕᕆᐊᖓᓂᑦ ᑖᑦᓱᒧᖓ ᓱᓕᑦᑎᐊᕆᐊᖃᕐᓂᕐᒧᑦ 
ᑲᒥᓯᓇᒧᑦ ᓵᖓᓂ. ᑖᒃᑯᐊ ᐋᖅᑭᒋᐊᕈᑕᐅᔪᑦ 
ᒪᓕᒃᑕᐅᔭᕆᐊᖃᖅᑐᓂ ᒪᓕᒋᐊᖃᖅᑐᑦ ᑖᒃᑯᓄᖓ 
ᐅᖓᕙᕆᐊᖅᑕᐅᓂᖏᓐᓂᑦ ᑖᔅᓱᒧᖓ ᑲᒥᓯᓇᒧᑦ. 
 
ᖃᐅᔨᒪᖁᔨᕗᖓ ᑖᓐᓇ ᑲᒥᓯᓇᐅᔪᖅ ᐊᕐᕌᒍᑕᒫᑦ 
ᐅᓂᒃᑳᖓ ᒪᓕᒐᓕᐅᕐᕕᖕᒧᑦ 
ᐱᖃᓯᐅᔾᔨᓯᒪᒋᐊᖃᖅᑐᖅ ᐅᖓᕙᕆᐊᖁᔨᓂᕐᒧᑦ 
ᐊᑐᖅᑕᒥᓂᐅᔪᓂᒃ. 
 
ᐊᒻᒪᓗᑦᑕᐅᖅ ᖃᐅᔨᒪᖁᔨᕗᖓ ᐊᖅᑭᒋᐊᕈᑕᐅᔪᑦ 
ᑕᐃᒃᑯᐊ ᒪᓕᒐᓕᐅᖅᑎᐅᔪᑦ 
ᐃᓚᐅᖃᑕᐅᑐᐃᓐᓇᕆᐊᖃᖅᑐᖅ ᑖᔅᓱᒪ 
ᐱᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᕿᒥᕐᕈᓂᖓᓄᑦ. 
ᐃᒫᒃ ᐃᓱᒪᓕᐅᕋᓱᒃᑎᓪᓗᒋᑦ ᐱᖃᑖ 
ᑕᕝᕙᓃᑎᑕᐅᖏᓪᓗᑎᒃ ᐅᖓᕙᕆᐊᖅᑕᐅᑎᓪᓗᒍ 
ᐊᑯᓂᐅᓂᕐᖓᑦ. 
 
ᒪᓕᒐᒃᒃᓴᖅ 33 ᐃᓗᐊᓃᑦᑐᓂᒃᑕᐅᖅ 
ᐋᖅᑭᒋᐊᕆᒃᑲᓐᓂᕐᐊᖅᔪᒻᒥᔪᑦ ᑖᔅᓱᒧᖓ 
ᒪᓕᒐᒃᓴᐅᔪᒧᑦ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 
ᑭᐅᓇᓱᖃᑦᑕᕈᓐᓇᕐᓂᐊᕐᒥᔪᖓ ᐊᐱᖅᑯᑎᐅᔪᓄᑦ 
ᒪᓕᒐᒍᓕᐅᖅᑎᓐᓂᑦ ᐊᐱᖅᑯᑎᒃᓴᓕᒃᑕᖃᕐᓂᖅᑲᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 
ᑕᐃᒪ ᐃᑲᔪᖅᑎᓐᓂᒃ ᑕᕝᕗᓐᖓᖃᑎᖃᕈᒪᕖᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᑐᐃᓐᓇᖅᑐᑦ 
ᐊᖏᖅᐹᑦ ᑖᓐᓇ ᐃᑲᔪᖅᑎᖓ ᑕᕝᕗᓐᖓᕐᓂᐊᕐᖓᑦ. 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᐃᓯᖅᑎᓚᐅᕐᒥᒃᑭᑦ 
ᐊᐱᖅᓱᖅᑕᐅᓂᐊᖅᑐᑦ. 
 
(ᑐᓵᔨᑎᒍᑦ) ᐅᖃᖅᑏ, ᓇᓗᓇᐃᕐᓗᒍ ᑭᓇᐅᖕᒪᖔᑦ 
ᑖᓐᓇ ᑕᕝᕙᓃᖃᑎᒋᔭᐃᑦ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᑕᒪᐅᖓ 
ᐃᖏᕋᑖᖅᑐᖅ ᑕᓕᖅᐱᑦᑎᐊᓐᓄ ᒥᔅᑕ John 
Quirke, ᐊᒡᓚᒃᑎᒻᒪᕆᖓᑦ ᒪᓕᒐᓕᐅᕐᕕᐅᑉ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᐱᒋᐊᓚᐅᖏᓐᓂᑦᑎᓐᓂ ᐃᖅᑲᐃᑎᒍᒪᕙᔅᓯ ᐅᑯᓂᖓ 
ᒪᓕᓪᓗᒍ 77(1) 10ᒥᓂᑦᔅᒥ ᓂᓪᓕᐊᒍᓐᓇᖅᑐᓯ 
ᐊᒻᒪ ᒪᓕᒃᑐᒍ 77(2) ᒪᓕᒃᓗᒍ ᐃᓱᒪᖅᓲᑎᒋᓗᒍ 
ᐃᒃᓯᕙᐅᑕᕆᔭᖓᑦ ᐊᑕᐅᓯᐊᖏᓪᓗᓂ 
ᒪᓕᒐᓕᐅᖅᑎᐅᔪᖅ ᓂᓪᓕᐊᒍᓐᓇᓂᐊᖅᑐᖅ 
ᑖᔅᓱᒧᖓ ᑭᓯᐊᓂ ᑖᒃᑯᐊ ᐅᖃᕈᒪᓯᒪᔪᑦ 
ᒪᓕᒐᓕᐅᖅᑎᐅᔪᑦ 
ᐅᖃᕈᓐᓇᖅᓯᓯᒪᔪᐃᓐᓇᐅᓕᖅᑎᓪᓗᒋᑦ. 
 
ᑕᐃᒪ ᒪᓕᒐᓕᐅᖅᑎᐅᔪᑦ ᐃᓚᒃᑰᕈᒪᓯᒪᒻᒪᑕ 
ᑖᔅᓱᒧᖓ ᐱᖁᔭᔅᓴᒧᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔭᔅᓴᖅ 33 
ᐊᖅᑭᒋᐊᕆᓂᐅᔪᖅ ᓯᕗᓪᓕᖅᐹᖅ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 2  ᓈᓴᐅᑎᓕᒃ 2 
ᐊᖕᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 3 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 4 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓴᐅᑎᓕᒃ 5 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓴᐅᑎᓕᒃ 6 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 7 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 8 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᓇᓴᐅᑎᓕᒃ 9 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 10 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᒍᖏᓐᓅᕐᓗᓯ 3 ᐊᒻᒪ 
4. ᐃᓚᖏᑦ ᐅᐃᒍᖏᑦ. ᑖᓐᓇ ᐊᖏᕈᑎᒋᕕᓯᐅᒃ 
ᐃᓚᖓ ᐅᐃᒍᖓ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ ᓈᓴᐅᑎᓕᒃ 11 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐊᖏᕈᑎᒋᕕᓯᐅᒃ 
ᑖᓐᓇ ᑕᒪᕐᒥᒃ ᒪᓕᒐᒃᓴᖅ 33 ᐊᖏᖅᐱᓯ ᒪᓕᓪᓗᒍ 
62(2) ᒪᓕᒐᒃᓴᖅ 33 ᐃᓕᔭᐅᒍᓐᓇᖅᓯᒻᒪᑦ 
ᑲᑎᒪᔾᔪᑎᒃᓴᓂ ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᔭᕋ ᐅᖃᖅᑎ ᐊᒻᒪᓗ ᑖᓐᓇ 
ᐃᖅᑲᓇᐃᔭᖅᑎᒋᔭᖓ ᑕᕝᕙᓃᒍᓐᓇᕋᑖᕐᖓᑦ. 
ᒪᓕᒐᒃᓴᖅ 33ᒧᑦ, ᒪᑐᔾᔪᑎᓂᒃ ᐱᑕᖃᖅᐲᑦ? 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᖁᔭᔅᓴᖅ ᐋᖅᑭᒋᐊᖅᐸᓪᓕᐊᓂᐊᓕᕐᖓᑦ ᐅᓪᓗᒥᒧᑦ 
ᑐᕌᖓᔪᒧᑦ. 
 
ᐊᒻᒪ ᐊᖏᕈᓐᓇᕈᕕᑦ ᐃᒃᓯᕙᐅᑖᖅ, 
ᑲᔪᓯᑐᐃᓐᓇᕈᓐᓇᑎᑦᑐᓐᓇᕈᑦᑎᒍᑦ ᑖᔅᓱᒧᖓ 
ᐱᖁᔭᔅᓴᒧᑦ ᓈᓴᐅᑎᖓ 34-ᒧᑦ ᖁᔭᓕᓂᐊᕆᕗᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐊᐱᕆᔪᒪᓕᕆᓪᓗᑎᑦ. ᒪᓕᒐᒃᓴᖅ 34 ᒥᔅᓵᓄᑦ 
ᐅᒃᑯᐃᖅᓯᔾᔪᑎᒥᑦ ᐅᖃᐅᓯᔅᓴᖃᕐᒪᖔᖅᐱᑦ? 
 
ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪ ᓯᕗᓕᖅᑎᓄᑦ 
ᑲᑎᒪᔨᓄᑦ ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐅᖃᐅᓯᔅᓴᖃᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, Mr. Speaker. ᑖᔅᓱᒧᖓ 
ᑲᔪᓯᒋᐊᕈᓐᓇᕋᕕᑦ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᑦᑕᐅᖅ 
ᖁᕕᐊᓱᒃᑭᕗᖓ ᓵᓯᓐᓄᑦ ᑕᕝᕗᖓ ᓴᖅᑭᑦᑐᓐᓇᕋᒪ 
ᑲᑎᒪᑐᐃᓐᓇᑎᓪᓗᓯ. ᑖᔅᓱᒥᖓ ᐱᔾᔪᑎᖃᖅᑐᑕ 
ᐱᖁᔭᔅᓴᒥᑦ ᓈᓴᐅᑎᒥᑦ 34-ᒥᑦ. ᑖᓐᓇ ᐱᔾᔪᑎᓕᒃ 
ᐱᖁᔭᒃᓴᖅ ᐃᓚᒋᐊᖅᓯᓂᐊᖅᑐᓂ ᒪᓕᒐᓕᐅᕐᕕᐅᑉ 
ᐱᖁᔭᖏᓐᓂ ᐊᒻᒪᑦᑕᐅᖅ ᑲᑎᒪᔨᓂᑦ 
ᖁᑦᑎᓂᖅᐹᓂᑦ. ᑖᓐᓇ ᐱᖁᔭᔅᓴᖅ ᐊᒥᓱᑲᓪᓚᓐᓂ 
ᐃᓚᒋᐊᕈᑎᔅᓴᓂᑦ ᐱᑕᖃᕐᒪᑦ ᐱᕕᔾᔪᐊᖑᓪᓗᑎᓪᓗ 
ᑖᒃᑯᐊ. ᒫᓐᓇ ᓴᖅᑭᑦᑎᑲᐃᓐᓇᕈᒪᒋᓪᓗᖓ ᑖᒃᑯᓂᖓ 
ᐃᓗᓕᖏᓐᓂ ᐱᖁᔭᔅᓴᐅᑉ ᓈᓴᐅᑎᓕᒻᒥ 34-ᒧᑦ.  
 
ᓂᕈᐊᖅᑕᐅᓯᒪᖃᑎᒃᑲ ᖃᐅᔨᒪᒐᔅᓯ ᐊᒻᒪᑦᑕᐅᖅ 
ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᒻᒪᑦᑕᐅᖅ 
ᐱᓕᕆᔨᐅᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᐃᓚᒋᔭᐅᓐᖏᑦᑐᓐᓇᕐᓂᕐᒥ ᓴᖅᑭᑎᑕᐅᒋᐊᖃᕐᓂᕐᒥᑦ 
ᑖᒃᑯᓇᓐᖓᑦ ᐃᖅᑲᖅᑐᐃᕕᒻᒥ 
ᑕᑯᓐᓇᖅᑎᒋᔭᐅᓂᐊᕐᓗᑎᑦ ᐊᒻᒪᑦᑕᐅᖅ 
ᐃᖅᑲᖅᑐᐃᕕᒻᒥ ᐱᓕᕆᔪᐃᓐᓂᐊᕐᓗᑎᑦ 
ᐃᖅᑲᖅᑐᐃᔪᖃᖅᑎᓪᓗᒍ  

ᐱᖃᑕᐅᓐᖏᔾᔪᑎᒋᔪᓐᓇᖅᑕᖓᓂ. ᑖᒃᑯᐊ ᐅᓪᓗᒥ 
ᐋᖅᑭᓱᔅᓯᒪᓪᓗᑎᑦ. ᑖᓐᓇ ᐱᖁᔭᔅᓴᖅ 
(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᓐᓇ 
ᐱᖁᔭᔅᓴᐅᔪᖅ ᐱᔨᑦᑎᖅᑎᐅᖃᑦᑕᖅᑐᓄᑦ 
ᐃᖅᑲᓇᐃᔭᐃᓐᓇᕆᐊᖃᖅᑐᓂᑦ ᒪᓕᒐᓕᐅᖅᕕᒻᒥ 
ᑕᐃᒫᔅᓴᐃᓇᑦᑕᐅᖅ ᓇᓗᓇᐃᖅᓯᒪᑦᑎᐊᕐᓗᑎᑦ 
ᑐᑭᓯᓇᑦᑎᐊᖅᑐᒥ.  
 
ᒪᓕᒐᒃᓴᖅ 34 ᐋᖅᑭᒋᐊᕆᔪᖅ ᑲᑎᒪᔪᓕᕆᔨᐅᔪᑦ 
ᑲᑎᒪᔨᖏᑦ ᓴᖅᑮᒍᓐᓇᕐᓗᑎᑦ 
ᐅᑎᖅᑎᑦᑎᒍᓐᓇᕐᓗᑎᑦ ᒪᓕᒐᓕᐅᖅᑎᓂᑦ 
ᒥᓂᔅᑕᐅᔪᓂᓪᓗ ᐊᔾᔨᐅᖏᑦᑐᒃᑰᖅᑎᓪᓗᒋᑦ ᐊᒻᒪᓗ 
ᒪᓕᒐᓕᐅᖅᕕᒻᒧᑦ ᐅᐸᓐᓂᖏᑉᐸᑕ ᒪᓕᒐᓕᐅᖅᑏᑦ 
ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ. ᒪᓕᒐᓕᐅᖅᑎᓕᒫᓪᓗ ᑲᑎᒪᑎᓪᓗᒋᑦ 
ᓇᓗᓇᐃᖅᓯᓯᒪᓐᖏᑎᓪᓗᒋᑦ. 
 
ᑖᓐᓇ ᒪᓕᒐᒃᓴᖅ ᓴᖅᑮᒍᓐᓇᑎᑦᑎᒋᕗᖅ 
ᐅᓂᒃᑳᖑᔪᓂᑦ ᒪᓕᒐᓕᐅᖅᑎᑦ ᑕᕝᕙᓃᑦᑎᓐᓇᒋᑦ 
ᒪᓕᒻᒥᔪᑦᑕᐅᖅ ᒪᓕᒐᓕᐅᖅᑎᐅᔪᑦ 
ᐊᖏᖅᓯᒪᓂᕆᔭᖏᓐᓂ  ᑐᑭᓯᓇᑦᑎᐊᖅᑐᒥ 
ᓴᖅᑭᔮᑦᑎᐊᖅᑐᒥ ᓵᑕᔅᓴᐅᔪᓐᓇᕆᐊᖃᕐᓂᖏᓐᓄᑦ.  
 
ᒪᓕᒐᒃᓴᖅ 34 ᐋᖅᑭᒋᐊᕆᒋᕗᖅ ᒪᓕᒐᕐᒥᑦ 
ᓴᖅᑮᔪᓐᓇᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖑᔪᓂᑦ 
ᖄᖓᒍᒃᑲᓐᓂᖅ ᑮᓇᐅᔭᖅᑖᖑᖃᑦᑕᓂᐊᖅᑐᓂᑦ 
ᖄᖓᒍᑦ ᐊᑐᖅᑕᐅᖃᑦᑕᓂᐊᖅᑐᓂᑦ ᐊᒻᒪ 
ᐃᑲᔫᓯᐊᖑᔪᓂᑦ ᐊᑐᐃᓐᓇᐅᑎᑕᐅᕙᑦᑐᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᒻᒪᓗ ᑕᐃᒃᑯᐊ 
ᐊᑭᓕᖅᑕᐅᔾᔪᑎᒋᕙᑦᑕᖏᑦ ᒪᓕᒐᓕᐅᖅᑏᑦ ᐱᖁᔭᖅ 
ᒪᓕᓪᓗᒍ. ᑖᓐᓇ ᐋᖅᑭᒋᐊᕈᑕᐅᔪᖅ ᒪᓕᑦᑐᖅ 
ᒪᓕᒐᓕᐅᖅᑎᒃᑯᑦ ᐊᖏᖅᓯᒪᓂᕆᔭᖓᓂᑦ 
ᓴᖅᑭᔮᑦᑎᐊᖅᑐᒥᑦ ᐊᖅᑯᑎᖃᖃᑦᑕᓂᐊᕐᖓᑕ 
ᑕᑯᔅᓴᐅᑎᐊᖅᑐᒥ. 
 
ᒪᓕᒐᒃᓴᖅ 34 ᐊᒻᒪᓗ ᐃᓗᓕᖃᕆᓪᓗᑎᑦ 
ᐋᖅᑭᒋᐊᕈᑎᐅᔪᓂᑦ ᑕᕝᕗᖓ ᒪᓕᒐᐅᔪᒥᑦ ᐊᒻᒪ 
ᐱᖃᓯᐅᑎᓪᓗᒍ ᒥᓂᔅᑕᒧᑦ 
ᑭᖑᕝᕕᐅᑎᔪᔅᓴᐅᖃᑦᑕᓂᐊᖅᑐᒥᑦ ᑕᕝᕗᖓ 
ᑲᑎᒪᔨᓕᕆᓂᕐᒧᑦ ᑲᑎᒪᔨᓄᑦ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᑲ ᒪᑐᐃᖅᓯᔾᔪᑎᒃᑲ. 
ᑭᐅᓇᓱᖃᑦᑕᕐᓂᐊᕆᕗᖓ ᐊᐱᖅᑯᑎᔅᓴᖃᕐᓂᖅᑲᑕ 
ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᑕᐃᒪᓕᒎᖅ ᓂᐱᐸᑦᑎᐅᕋ. ᑖᒃᑯᐊ 
Opening comments-ᖏᓐᓂ ᒪᑐᐃᕈᑎᖏᓐᓂ 
ᐊᐱᕆᒐᓛᕌᖅᔪᒍᒪᑐᐃᓐᓇᒻᒪᕆᖅᖢᒍ. 
ᐅᖃᐅᓯᕆᕋᑖᖅᑕᖓ ᑖᓐᓇ ᐃᓚᒋᐊᕈᑎ ᒪᓕᒐᒃᓴᖅ 
34-ᒥ ᐅᖃᒻᒪᑦ ᓲᕐᓗ ᐅᐸᒍᑎᓐᖏᒃᑯᒪᓘᓐᓃᑦ 
Committee meeting ᐅᕝᕙᓘᓐᓃᑦ ᑲᑎᒪᑎᓪᓗᒋᑦ 
ᒪᓕᒐᓕᐅᖅᕕᒻᒥ. 
 
ᑖᒃᑯᐊ Services Board-ᑯᑦ ᑲᒪᒋᐊᕈᓐᓇᕋᔭᕐᒪᑕ 
ᖃᓄᐃᓕᔪᔅᓴᐅᒻᒪᖔᑕ ᐅᓇ ᐱᑦᔪᑎᒋᓪᓗᒍ 
ᓴᖅᑭᔮᑦᑎᐊᕐᕆᐊᖃᓐᓂᑎᓐᓂᒃ 
ᒪᓕᒐᓕᐅᖅᑎᐅᑎᓪᓗᑕ. 
 
ᖃᐅᔨᒪᒐᑦᑕᓕ Clerks-ᖑᔪᐃᑦ ᖃᑦᓯᑲᓪᓚᐃᒃᑭᐊᖅ 
ᐱᖓᓱᖅᑲᐃ clerks-ᖑᔪᐃᑦ ᓇᐅᑦᓯᑐᐃᓐᓇᐅᔭᕐᒪᑕ 
ᒪᓕᒐᓕᐅᖅᑎᑐᐃᓐᓇᐃᑦ Committee meeting-
ᖃᑦᑎᓪᓗᒋᑦ, session-ᖃᑦᑎᓪᓗᒋᑦ, Full Caucus-
ᑎᓪᓗᒋᓪᓘᓐᓃᑦ. ᑖᒃᑯᐊᓕ ᒥᓂᔅᑕᐅᔪᑦ ᓲᕐᓗ 
Executive Council, members of Executive 
Council, ᑕᒃᑯᐊᓕ ᖃᓄᖅ ᖃᐅᔨᖃᑦᑕᕐᓂᐊᕐᕋᑦᑎᒍ 
Services Board-ᑯᓐᓄᑦ ᑲᒪᒋᔭᐅᔭᕆᐊᖃᕋᔭᖅᐸᑕ 
ᑭᐊᓕ ᑕᒪᒃᑯᐊ ᖃᐅᑕᒫᑦ ᐅᐸᒍᑎᖏᓐᓂᖏᓪᓘᓐᓃᑦ 
ᓇᐅᑦᓯᑐᕐᓂᐊᕐᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ Speaker. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᐃᓚᖏᑦ ᑕᐃᒪᐃᓕᖓᓕᕇᒻᒪᑕ ᐊᑐᖃᑦᑕᓕᕇᒻᒪᑕ 
ᒪᓕᒐᓕᐅᖅᑎᑐᐃᓐᓇᐃᑦ ᐅᐸᓐᖏᓐᓂᖏᑦ 
ᑎᑎᖅᑕᐅᓯᒪᖃᑦᑕᕐᒪᑕ ᐊᒻᒪᑦᑕᐅᖅ ᓇᒻᒥᓂᖅ 
ᓴᖅᑭᑦᑎᔪᓐᓇᐸᒃᑭᓪᓗᑎᒃ ᐋᓐᓂᐊᕕᒻᒥᒃ, 
ᐋᓐᓂᐊᕕᒻᒦᑦᑕᕆᐊᖃᕐᓂᒥᓂᖏᑦ ᐊᖏᖅᓯᒪᔪᑦ 
ᑕᒪᒃᑯᐊᓗ ᐊᒻᒪᑦᑕᐅᖅ ᐱᔾᔪᑎᖃᓐᓇᑎᒃ 
ᓄᖅᑲᖓᓂᖏᑦ ᑕᑯᔭᐅᖃᑦᑕᕇᒻᒪᑕ ᑖᒃᑯᓇᓐᖓᑦ 
MSB-ᑯᓐᓂᑦ, Members Service Board-ᑯᓐᓂᑦ. 
ᑖᒃᑯᐊ ᒥᓂᔅᑐᒃᑰᔪᑦ ᑲᒪᒋᔭᐅᓂᐊᖅᑐᑦ ᓯᕗᓕᖅᑎᐅᑉ 
ᐊᓪᓚᒡᕕᖓᓂᒃ. ᖃᓄᖅ ᐅᐸᖃᑦᑕᖏᓐᓂᖏᑦ  

ᐱᑕᖃᒻᒪᖔᑕ ᐅᐸᓐᓂᖏᑦᑐᒥᒃ ᐱᔾᔪᑎᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒍᒪᓪᓗᖓ ᒪᓕᒐᓕᐅᖅᑎᓂᒃ ᑖᒃᑯᐊ 
ᐱᖁᔭᔅᓴᒧᑦ ᐃᓛᒃᑰᑎᕐᓗᒋᑦ ᕿᒥᕐᕈᓂᐊᕐᕋᑦᑎᒍ. 
ᑖᓐᓇ ᖃᓄᐃᒋᖏᑉᐱᓯᐅᒃ? ᒪᓕᒃᓴᖅ 34, ᒪᓕᒐᒃᓴᖅ 
ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᐱᖁᔭᖅ. ᓈᓴᐅᑎᓕᒃ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 2. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 4. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 6. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 8. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᐅᒐᓗᐊᕐᒪᖔᑦ ᐅᓇ ᖃᐅᔨᒪᖏᑎᐊᕐᒪᕆᑦᑐᖓ 
ᑖᓐᓇ 17.01 subsection 1, 
ᑕᕝᕙᓃᒃᑲᓗᐊᖅᐳᖃᐃ ᑖᒃᑯᐊᒎᖅ ᑮᓇᐅᔾᔭᔅᓴᔭᖏᑕ  

ᐊᑭᖏᑦ, ᐃᓛᒃ ᐋᖅᑭᒃᓯᒪᔪᑦ ᑐᕌᒐᖃᕐᓂᖏᑦ. 
ᐊᑭᓕᖅᑕᐅᔾᔪᑎᖏᓪᓗ, ᐊᒻᒪᓗ ᑮᓇᐅᔭᖅᑕᖏᑦ 
ᐊᓯᖏᑦ. ᑕᕝᕙᓂᒃᑲᓗᐊᕐᒪᖔᑦ 
ᖃᐅᔨᒪᖏᑎᐊᖅᖢᖓ. 
 
ᑭᓯᐊᓂ ᑕᐃᓐᓇ ᐊᐱᖅᑯᑎᒋᖅᑲᐅᔭᕋ ᓲᕐᓗ 
ᐅᖃᖅᑲᐅᒻᒪᑦ Premier ᐊᓪᓚᒡᕕᖓᓂᒃ 
ᑲᒪᒋᔭᐅᓂᐊᕐᒪᑕ. ᑖᒃᑯᐊᓕ ᑖᓐᓇᓕ Clerk-ᐳᑦ 
ᐃᓱᒪᔅᓱᖃᑦᑕᖏᒻᒪᑦ, Speaker-ᕗᓪᓘᓐᓃᑦ 
ᐃᓱᒪᒡᓱᖃᑦᑕᖏᒻᒪᑦ, ᖃᓄᐃᓕᖓᔪᔅᓴᐅᕗᖑᓇ 
ᐊᕐᕚᕐᓗᒃ ᑕᕝᕙᓃᖏᑦᑐᐊᓘᑳᓪᓚᓂᖅᐸᑦ. Clerk-ᒧᑦ 
ᑎᑎᕋᖅᑕᐅᑲᐅᑎᒋᓲᖑᒻᒪᑕ, ᐊᖏᔪᖅᑳᖃᖏᑦᖢᑎᒃ 
ᑖᒃᑯᓂᖓ. Clerk-ᒧᑦ ᑎᑎᕋᖅᑕᐅᑲᐅᑎᒋᓲᖑᒻᒪᑕ 
ᐅᕙᒍᓪᓗ ᑭᐅᔭᕆᐊᖃᑦᑐᑕ ᐊᑎᓕᐅᖅᑐᑕ 
ᐅᓪᓗᖓᓂᓪᓗ ᑭᓱᒥᒃ ᐱᔾᔪᑎᖃᖅᑲᐅᒻᒪᖔᑦᑕ 
ᑎᑎᕋᖅᑎᐊᕐᕆᐊᖃᑦᖢᑕ. 
 
ᑖᓐᓇ ᐊᐱᖅᑯᑎᒋᖅᑲᐅᔭᕋ ᓲᕐᓗ Premier 
ᐅᖃᓯᑳᓪᓚᑉᐳᖅ ᐋᒡᒐ, ᑖᓐᓇ ᓱᖁᑎᒋᖏᓪᓗᒍ 
ᐃᖅᑲᓇᐃᔭᖅᑎᒋᒐᒃᑭᑦ ᐅᖃᐅᑎᕙᒋᑦ. ᑖᓐᓇ 
ᖃᐃᓐᓂᖏᑦᑑᒐᓗᐊᖅ ᒥᓂᔅᑕᐅᑉ ᓱᖁᑎᒋᖏᓪᓗᒍ 
ᑕᐃᒪᐃᓕᔪᓐᓇᖅᕕᖃᖏᓪᓗᓂ 
ᐋᖅᑭᒃᓯᒪᓂᐊᕐᒥᒻᒪᖔᑦᑕᐅᖅ ᑐᓴᕈᒪᖅᑲᐅᕗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): …ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑭᐅᔾᔪᑎᒃᓴᑕᖃᕐᒪᑦ ᐊᒥᓱᑲᓪᓚᓐᓂᑦ ᑖᔅᓱᒧᖓ 
ᐊᓪᓚᑦᑎᒧᑦ ᑭᐅᔭᐅᖁᔭᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᕋᖅᑏ.  
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᒪᐃᓕᖓᓲᖑᔪᑦ ᒥᓂᔅᑕᐅᔪᐃᑦ ᒥᒃᓵᓄᑦ. 

ᓯᕗᓪᓕᕐᒥ ᒪᓕᒐᓕᐅᖅᑎᓕᒫᑦ ᑲᑎᒪᓕᕋᐃᒻᒪᑕ 
ᐅᐸᔅᓯᒪᔪᓂᑦ ᓇᓗᓇᐃᖅᓯᕙᑦᑐᒍᑦ ᒥᓂᔅᑕᐅᔪᖅ 
ᑕᕝᕙᓂᓐᓂᖏᑉᐸᑦ ᑎᑎᕐᓗᒍ ᓇᓗᓇᐃᖅᑐᒍ, 
ᑕᕝᕗᖓᓗ ᑐᓂᓪᓗᒍ ᑲᑎᒪᔪᓕᕆᔨᒃᑯᓐᓄᑦ. 
ᓇᓗᓇᐃᖅᓯᓪᓗᑕ ᓱᒻᒪᑦ ᑕᕝᕙᓃᓐᓂᖏᒻᒪᖔᖅ.  
 
ᑕᕝᕙᓗ ᒪᓕᒐᓕᐅᕐᕕᒻᒥ ᓯᕗᓕᖅᑎ ᐅᖃᖅᐸ 
ᒥᓂᔅᑕᐅᔪᒥᑦ ᐊᐅᓪᓚᖅᑐᖃᕐᓂᖅᑲᑦ ᓱᓕᔾᔪᑎᐅᔪᓂᑦ 
ᐱᕙᒻᒥᔪᒍᑦ ᐄ, ᐊᐅᓪᓚᖅᓯᒪᓪᓚᕆᑦᑐᒥᓂᐅᔪᖅ 
ᐱᓕᕆᐊᖏᑦ ᒪᓕᓪᓗᒋᑦ.  
 
ᑭᓯᐊᓂᓕ ᓯᕗᓕᖅᑎ ᑲᑎᒪᑉᐸᑕ ᒥᓂᔅᑕᐅᔪᖅ 
ᓴᖅᑭᖏᑦᑐᖃᖅᑐᒥᓂᐅᑉᐸᑦ, ᑕᐃᒪᓕ ᑕᐃᓐᓇ 
ᐃᓱᒪᖅᓱᕋᔭᖅᑐᖅ ᓲᕐᓗ ᐃᓂᖅᑎᕆᐊᕐᓗᒍ 
ᑎᑎᕋᕐᓗᓂ ᐃᒃᓯᕙᐅᑕᖓᓐᓄᑦ ᑲᑎᒪᔨᓕᕆᔨᒃᑯᑦ 
ᒥᓂᔅᑕᐅᔪᖅ ᐅᐸᓚᐅᓐᖏᑦᑐᖅ ᐅᓪᓗᓂᑦ ᑎᓴᒪᓂᑦ 
ᑕᐃᒃᑯᐊ ᑮᓇᐅᔾᔭᔅᓵᕆᕙᑦᑕᖏᑦ ᐲᖅᓯᕕᐅᖁᔭᒃᑲ. 
ᑖᓐᓇ ᓯᕗᓕᖅᑎᒦᓐᖔᕆᐊᖃᕋᔭᖅᑐᖅ ᒥᓂᔅᑕᐅᔫᑉ 
ᒥᒃᓵᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᓚᒃ. 
ᐃᓚᖓ 8. ᑎᑎᕋᖅᓯᖅ ᓈᓴᐅᑎᓕᒃ 8. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 10. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 11. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓ ᐅᐃᒍᖓᓘᑎᑦ. 
ᒪᒃᐱᒐᖅ 4. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 3-ᒨᕐᓗᓯ. 
ᐃᓚᖓ 12. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 13. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᑐᐃᓐᓇᖅᑐᑦ 
ᐊᖏᖅᑳᑦ ᑖᔅᓱᒧᖓ ᒪᓕᒐᒃᓴᒧᑦ 34? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᓪᓗᒍ 
62(2) ᑖᓐᓇ ᑲᑎᒪᑐᐃᓐᓇᖅᑎᓪᓗᒋᑦ ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᓯᒻᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᔭᕋ ᐅᖃᖅᑎ ᐊᒻᒪᓗ ᐃᑲᔪᖅᑎᖓ 
ᒪᑐᓯᔾᔪᑎᒥᒃ ᐅᖃᐅᓯᔅᓴᖃᕐᒪᖔᖅᐱᑦ 
ᐊᐱᕆᑦᑎᐊᕈᒪᓕᑕᐃᓐᓇᖅᑲᒋᑦ.  
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᖃᐅᓯᒃᓴᖃᓗᐊᓐᖏᒻᒪᕆᒃᑐᖓᐃᓛᒃ ᑖᓐᓇ 
ᐱᖁᔭᔅᓴᖅ ᐱᔭᕇᕐᓂᐊᓕᕐᒪᑦ ᖁᔭᓐᓇᒦᒃ ᐊᒻᒪᑦᑕᐅᖅ 
ᓴᖅᑭᔮᑦᑎᐊᒃᑲᓐᓂᕐᓂᑦᑐᓐᓄᑦ ᐊᑐᕐᓂᐊᕐᒪᑕ ᑖᒃᑯᐊ 
ᐋᖅᑭᒋᐊᕈᑎᒋᔭᕗᑦ ᐊᒻᒪ ᑭᒡᒐᖅᑐᖅᑕᑦᑎᓐᓄᑦ 
ᖃᐅᔨᒪᐅᔭᒃᑲᓐᓂᕈᑎᒋᓂᐊᕋᑦᑎᒍᑦ. 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᓪᓚᒦᒃ ᐅᖃᖅᑏ. 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᒃᑏ, ᑕᐃᓐᓇ 
ᐃᑲᔪᖅᑎᒋᕋᑖᖅᑕᖓ. 
 
ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑕᐃᒪ ᒥᓂᔅᑕ ᐲᑕᓴᓐ 
ᐊᐱᕆᔪᒪᓕᕐᒥᔭᕋ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᖏᓐᓂᑦ ᐱᖃᕐᒪᖔᖅ? ᖁᔭᓐᓇᒦᒃ.  
 
ᒪᓕᒐᒃᓴᖅ 28 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᒃᓯᕙᐅᑖᖅ 
ᒪᓕᒐᓕᐅᖅᑏᓪᓗ. 
 
ᒪᓕᒐᒃᓴᖅ 28 ᑖᒃᑯᐊ ᐃᓚᒋᐊᕈᑎᒃᓴᑦ 
ᐱᖁᑎᖅᔪᐊᓄᑦ ᓈᓴᐅᑎᖓ 1, 2010-2011. 
$109-ᒥ ᑖᒃᑯᐊ ᐃᓚᒋᐊᕈᑕᐅᓂᐊᖅᑐᑦ 2010-
2011. ᑕᒪᒃᑯᐊ ᐱᖁᑎᖅᔪᐊᑦ ᐃᓚᖃᖅᑐᑦ: 
 

• ᐱᓕᕆᕕᐅᔪᓄᑦ 2009-2010 ᓄᒃᑎᖅᑐᑦ;  
 

• ᑮᓇᐅᔭᒃᑲᓐᓃᑦ ᑖᒃᑯᓄᖓ 
ᓴᓈᒋᐅᖅᓴᓂᕐᒧᑦ ᑮᓇᐅᔭᒃᑲᓐᓂᐅᓂᐊᖅᑐᑦ; 

 
• ᕿᑭᖅᑕᖅᔪᐊᒥ ᐃᓕᓐᓂᐊᕐᕕᖓᑕ 

ᐃᓚᒋᐊᕈᑎᒃᓴᖓ; 
 

• ᑖᒃᑯᐊ ᖃᐅᔨᒪᒍᑎᒃᓴᐃᑦ ᒥᖅᑯᓕᓐᓂᑦ 
ᐊᑭᓕᐅᕆᓂᕐᒧᑦ; 

 
• ᑖᒃᑯᐊ ᐃᒡᓗᓕᖕᒧᑦ ᐱᔭᕇᕈᑕᐅᓂᐊᖅᑐᑦ 

ᓴᓂᑭᓗᐊᕐᓗ ᐱᓐᖑᐊᕐᕕᐊᓄᑦ; 
 

• 2010-2011 ᑖᒃᑯᐊ 
ᒐᕙᒪᑐᖃᒃᑯᓐᓃᓐᖔᖅᑐᑦ. 

2009-2010 ᐱᓕᕆᕕᒻᒧᑦ ᑖᒃᑯᐊ ᐱᖁᑎᖅᔪᐊᓄᑦ 
ᓄᑦᑎᖅᓯᒪᔪᑦ $96.5-ᒥᓕᐊᓐ. ᑭᒡᒐᖅᑐᐃᔪᑦ 
ᐅᓄᖅᓯᒋᐊᕐᓂᖓᓂ ᐊᐃᑉᐸᖓᓂ ᐊᕐᕌᒍᒥ. $13.8 
ᒥᓕᐊᓐᓂᒃ ᐅᓄᕐᓂᖅᓴᐅᓕᖅᑐᑦ ᐊᕐᕌᓂᓂᒃ. 
ᑲᑎᓪᓗᒋᑦ 123 ᐱᖁᑎᖅᔪᐊᓄᑦ 
ᐱᓕᕆᐊᖑᑲᐃᓐᓇᖅᑐᑦ ᑐᒃᓯᕋᐅᑕᐅᓯᒪᖕᒪᑕ 
ᓄᒃᑎᖅᑕᐅᓂᐊᖅᑐᖅ 2010-11-ᐸᒧᑦ. ᑕᒪᒃᑯᐊ 24-
ᓂᒃ ᐃᓚᒋᐊᖅᓯᒪᔪᑦ ᐊᕐᕌᓂᓂᒃ.  
 
ᐃᖅᑲᓇᐃᔭᖅᑎᖃᕐᓂᖅ ᐊᒻᒪᓗ 100-ᐳᓴᒻᒥᒃ 
ᑖᒃᑯᓄᖓ ᐊᑐᕆᐊᖃᕐᓂᖅ ᐃᑲᔫᑎᖕᒪᑦ 
ᖃᑦᓯᑲᓪᓚᖕᓄᑦ. ᐅᓄᖅᓯᒋᐊᕐᓂᖏᓐᓄᑦ ᑕᒪᒃᑯᐊ 
ᓄᒃᑎᖅᑕᐅᔪᑦ. ᑖᒃᑯᐊ ᒥᑭᒡᓕᒋᐊᕐᓂᐊᕐᓗᒋᑦ 
ᓄᒃᑎᕆᐊᓖᑦ ᑖᒃᑯᐊ ᒐᕙᒪᒃᑯᑦ ᑕᐃᒪ 
ᐋᖅᑭᒃᓯᒪᑦᓯᒋᐊᖃᕐᓂᐊᖅᑐᑦ ᐱᖁᑎᖅᔪᐊᓄᑦ 
ᑕᒪᒃᑯᐊ ᑭᖑᕙᕆᐊᖁᓇᒋᑦ ᐱᓕᕆᐊᒃᓴᑐᖃᐃᑦ. 
 
ᖁᕕᐊᓱᒃᐳᖓ ᐅᖃᐅᔾᔨᒋᐊᔅᓴᖅ ᑖᒃᑯᓇᓂ ᓄᓇᕗᑦᒥ 
ᓴᓇᒋᐅᖅᓴᕐᕕᐅᓂᐊᖅᑐᖅ ᐱᐊᓂᑲᓴᓕᖅᑐᖅ ᑭᓯᐊᓂ 
ᑮᓇᐅᔭᑭᒃᓴᖕᒪᑕ ᑖᒃᑯᐊ ᐱᓕᕆᐊᕐᖑᓂᖓ ᐊᒻᒪᓗ 
ᐃᓚᒋᐊᕆᐊᖃᕐᒪᑦ $1,200,000 
ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ ᑭᒡᒐᖅᑐᕐᓗᒋᑦ 
ᓄᓇᕗᑦᒥ ᓯᓚᑦᑐᖅᓴᕐᕕᒃ ᑖᒃᑯᐊ 
ᓂᐅᕕᕈᓐᓇᖁᓪᓗᒋᑦ ᓱᓇᒃᑯᑖᒃᓴᖏᓐᓂᒃ ᑖᒃᓱᒪ 
ᓴᓇᒋᐅᖅᓴᕕᒃᓴᐅᑉ.  
 
ᑖᒃᑯᐊ ᕿᑭᖅᑕᖅᔪᐊᑉ ᐃᓄᒃᓱᐃᑦ 
ᐃᓚᒋᐊᕈᑕᐅᓂᐊᖅᑐᑦ ᐃᓚᖃᑦᑕᑦ ᐃᓐᓇᕐᓄᑦ 
ᐃᓕᓐᓂᐊᕐᕕᐅᓂᐊᖅᑐᒥᒃ ᓯᓚᑦᑐᖅᓴᕐᕕᒻᒧᑦ. ᑕᒪᓐᓇ 
ᓯᕗᒧᐊᒃᐸᓪᓕᐊᔪᖅ, ᐊᓐᖑᑎᕙᓪᓕᐊᔪᖅ. ᑕᐃᒪᐃᒻᒪᑦ 
ᐃᓚᒋᐊᕈᑕᐅᒋᐊᖃᖅᑐᑦ $2,900,000 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᑕᖃᕆᐊᖃᕐᒪᑦ ᑖᒃᑯᐊ 
ᐱᐊᓂᒍᓐᓇᕈᒪᓪᓗᒋᑦ ᐱᓕᕆᐊᖑᔪᑦ ᑕᒫᓂ ᐊᕐᕌᒍᒥ. 
$5,423,000 ᐃᓚᐅᑎᑕᐅᓚᐅᖅᑐᑦ 2011-12, 
ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑕᐅᓯᒪᓪᓗᓂ. ᑖᒃᑯᐊ 
ᒥᑭᓪᓕᒋᐊᖅᑕᐅᓂᐊᓕᖅᑐᑦ ᐱᑦᔪᑎᒋᓪᓗᒍ 2010-11 
ᐃᓚᒋᐊᕈᑕᐅᔪᑦ.  
 
ᐊᕙᑎᓕᕆᔨᒃᑯᑦ $150,000-ᓂᒃ ᑐᒃᓯᕋᒻᒪᑕ ᓄᑖᓂᒃ 
ᑮᓇᐅᔭᓂᒃ ᖃᐅᔨᒪᔾᔪᑎᒋᔭᕕᑦ ᓇᐃᓴᐃᔾᔪᑎᒥᓂᒃ  

ᐱᐅᓯᕚᓪᓕᑎᑦᑎᒍᒪᒧᑦ ᑖᒃᑯᓂᖓ ᕿᓰᑦ ᐊᒥᖏᓐᓄᑦ. 
ᓲᕐᓗ ᓄᓇᓕᖕᓂ ᑕᐃᒃᑯᓄᖓ 
ᓂᐅᕕᕋᖅᑕᕐᕕᐅᖃᑦᑕᖅᑐᒧᑦ. ᑕᒪᓐᓇ ᒪᓕᒃᑐᖅ 
ᒐᕙᒪᒃᑯᑦ ᐱᓕᕆᐊᕆᓇᓱᐊᖏᓐᓇᖅᑕᖓᓂᒃ 
ᑮᓇᐅᔭᓂᒃ ᐊᐅᓚᑦᓯᑦᑎᐊᕈᒪᓂᕐᒧᑦ. 
 
ᓄᓇᓖᑦ ᒐᕙᒪᓕᕆᔨᖏᑦ ᐱᔨᑦᑎᖅᑎᖏᓪᓗ 
ᑮᓇᐅᔭᖅᑖᖅᑎᑕᐅᓚᐅᖅᑐᑦ 2009-10 ᐊᕕᒃᓯᒪᔪᓂᒃ 
ᐱᓐᖑᐊᖅᑐᓕᕆᕝᕕᒃᓴᓂᒃ. ᑖᒃᑯᐊ ᐃᓚᖏᑦ 
ᓴᓂᕐᕙᒃᑕᐅᓚᐅᖅᑐᑦ ᐃᒪᓐᓇ ᕿᑯᓕᖅᑕᐅᓪᓗᑎᒃ 
ᓴᓂᑭᓗᐊᑉ, ᐃᒡᓗᓕᐅᓪᓗ ᐱᓐᖑᐊᕐᕕᖏᑦ. 
ᑳᑦᑐᓛᒐᔅᓴᐃᑦ ᑕᒪᒃᑯᓄᖓ ᐱᓕᕆᐊᖅᓴᓄᑦ 
ᒪᑐᓯᒪᓕᖅᑐᑦ, ᑐᒃᓯᕋᖅᑐᑦ $1,380,000 
ᐃᓚᒋᐊᕈᑕᐅᓂᐊᖅᑐᑦ ᑮᓇᐅᔭᐃᑦ ᑖᒃᑯᐊ 
ᐱᐊᓂᒍᓐᓇᕈᒪᓪᓗᒋᑦ ᐱᓕᕆᐊᖑᔪᑦ ᐊᒻᒪᓗ 
ᐊᖏᓪᓕᒋᐊᕐᓗᒋᑦ ᐱᓕᕆᐊᕆᔭᐅᓂᖏᑦ. ᑖᒃᑯᐊ 
ᕿᑯᓕᖅᑕᐅᓯᒪᔪᑦ ᐋᖅᑭᐅᒪᐃᓐᓇᖁᓪᓗᒋᑦ. 
 
ᑖᒃᑯᐊ ᑲᑎᓪᓗᒋᑦ 11 ᐱᓕᕆᐊᖑᑲᐃᓐᓇᖅᑐᑦ 
ᓇᓗᓇᐃᖅᑕᐅᓯᒪᓕᖅᑐᑦ ᑮᓇᐅᔭᖃᕆᐊᓖᑦ 2010-
11-ᒥ ᑖᒃᑯᓇᓐᖓᑦ ᐃᒡᓗᓕᐅᕐᓂᖅ ᑲᓇᑕᒥ 
ᑮᓇᐅᔭᖁᑎᖏᓐᓂᒃ. ᑖᒃᑯᐊ $6,927,000 
ᑐᒃᓯᕋᖅᑕᐅᔪᑦ ᓄᓇᕗᑦ ᒐᕙᒪᖏᓐᓄᑦ, 25-ᐳᓴᒻᒥᒃ 
ᐊᑭᓖᒋᐊᖃᕐᓂᖏᑦ ᑖᒃᑯᓄᖓ Building Canada 
Fund-ᑯᓐᓂᑦ. ᑕᒪᒃᑮᓐᓂᒃ ᓄᓇᓖᑦ ᒐᕙᒪᓕᕆᔨᖏᑦ 
ᐱᔨᑦᑎᖅᑏᓪᓗ. ᐅᓄᕐᓂᖃᖅᑐᑦ $4,977,000 
ᐊᒻᒪᓗ ᑖᒃᑯᐊ ᐱᕙᓪᓕᐊᔪᓕᕆᔩᑦ 
ᐃᖏᕐᕋᔪᓕᕆᔩᓪᓗ, ᐅᓄᕐᓂᖃᖅᑐᓂᒃ $1,950,000. 
ᐱᓕᕆᐊᖏᑦ ᑖᒃᑯᐊ ᓄᓇᓖᑦ ᒐᕙᒪᓕᕆᔨᒃᑯᑦ 
ᐱᔾᔪᑎᖃᓗᐊᖅᑐᑦ ᐃᒪᓕᕆᔾᔪᑕᐅᓂᐊᖅᑐᓂᒃ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐱᓕᕆᐊᖏᑦ ᐱᔾᔪᑎᖃᓗᐊᕐᓂᐊᖅᑐᖅ 
ᖃᖓᑕᔫᒃᑯᕖᑦ ᐱᐅᓯᕚᓪᓕᕆᐊᖃᕐᓂᖏᓐᓂᒃ 
ᓄᓇᓕᖁᑎᑦᑎᓐᓂᒃ. 

ᐃᒃᓯᕙᐅᑖᖅ, ᑕᒪᔾᕙ ᐃᓱᓕᔾᔪᑎᒃᑲ 
ᒪᑐᐃᖅᓯᔾᔪᑎᒃᑲᓂᒃ. ᐊᐱᖅᓲᑎᖃᕈᑦᓯ 
ᑭᐅᒍᒪᑐᐃᓐᓇᕐᓂᐊᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐᓗ ᖃᐃᖁᔭᕐᓃᒃ 
ᐊᐱᖅᓱᖅᑕᐅᕕᖕᒦᖃᑎᖃᕈᒪᕕᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑖᒃᑯᐊ ᑲᑎᒪᔨᕋᓛᑦ 
ᐊᐱᖅᓱᖅᑕᐅᕕᖕᒨᖅᑐᖃᖅᑳᑦ ᖃᓄᐃᔅᓴᖏᓛᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, 
ᑕᐃᒃᑯᐊ ᐃᑲᔪᕈᓐᓇᕈᕕᒋᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᖓᑦ 
ᒥᓂᔅᑕ ᐲᑕᓴᓐ ᓇᓗᓇᐃᑲᐃᓐᓇᒃᑭᑦ ᐱᖃᑎᒋᔭᑎᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᓕᖅᐱᒐᓂᑦ ᑖᓐᓇ ᒥᓂᔅᑕᐅᑉ 
ᑐᒡᓕᖓ ᐲᑕ ᒫ, ᐊᒻᒪ ᓴᐅᒥᒐᓂᑦ ᔨᐊᑉ ᔫᓐᔅ 
ᑐᑭᒧᐊᖅᑎᑦᑎᔨ ᑮᓇᐅᔭᓕᕆᔨᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᐅᖃᐅᓯᒃᓴᓕᑦᑕᖃᖅᐹ ᒪᓕᒐᓕᐅᖅᑎᓂᑦ? ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓯᕗᓪᓕᖅᐹᒥᑦ ᒪᑉᐱᒐᕐᒥᑦ ᑖᓐᓇ ᓯᑕᒪᒋᔭᖓᑦ. 
ᑖᒃᑯᐊ ᖃᐅᔨᒪᒋᐊᕈᑕᐅᓂᐊᖅᑐᑦ ᑖᒃᑯᓄᖓ ᕿᓰᑦ 
ᐊᒥᖏᓐᓂᑦ ᖃᐅᔨᒪᒐᓱᐊᕈᑕᐅᓂᐊᖅᑐᑦ ᑖᒃᑯᐊ 
ᕿᒥᕐᕈᓗᒋᑦ ᑰᒑᖅᔪᒃ. ᐆᒪᔪᓕᕆᔨᖃᖅᑰᖏᓐᓇᑦᑕ 
ᐅᓪᓗᓕᒫᖅᑕᖅᑐᒥᑦ ᓄᓇᑦᑎᓐᓂᑦ. ᑕᒪᓐᓇ ᓱᓕ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᐸ ᑕᐃᒫᒃ 
ᓄᓇᓕᓐᓂ ᐆᒪᔪᓕᕆᔨᖃᖁᓪᓗᒍ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒥᔅᑕ ᓂᓐᖓᖅ ᐊᐱᕆᕋᑖᕐᒪᑦ 
ᐃᒃᓯᕙᐅᑖᖅ, ᑭᐅᔾᔪᑎᒐ ᐋᒃᑲ, ᐋᒃᑲᐅᕙᓪᓚᐃᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᐅᒪᓪᓗᖓ ᐋᒃᑲᐅᕙᓪᓚᐃᔫᓚᕋᑖᕋᕕᑦ 
ᐅᖃᕆᐊᒃᑲᓐᓂᕈᓐᓇᖅᑭᐅᒃ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖅᑰᖏᒻᒪᑕ ᑖᓐᓇᓕ 
ᐱᓕᕆᐊᖑᑲᐃᓐᓇᓂᐊᖅᑐᖅ ᖃᕋᓴᐅᔭᒃᑯᑦ 
ᖃᐅᔨᒪᒋᐊᕈᑎᒃᓴᒥᑦ ᐱᔾᔪᑎᖃᕐᖓᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᐊᓯᖏᓐᓂ ᐊᑎᕐᓂᑦ ᐱᓯᒪᖏᓐᓇᒪ. ᑖᒃᑯᐊ 
ᓂᑭᑦᑕᕐᓗᒋᑦ ᐅᖃᐅᓯᕆᓂᐊᕋᑦᑎᒍᑦ. 2010 
ᐃᓚᒋᐊᕈᑏᑦ, ᓈᓴᐅᑎ 1. ᑖᒃᑯᐊ ᒪᓕᒐᓕᐅᕐᕕᒻᒧᑦ 
ᐱᖁᑎᖅᔪᐊᑦ ᑖᒃᑯᐊ ᐊᖏᖅᑕᐅᓚᐅᖏᑦᑐᑦ. 
ᒪᓕᒐᓕᐅᕐᕕᒻᒧᑦ ᐊᐅᓚᔾᔪᑏᑦ ᑲᑎᓪᓗᒋᑦ 
$1,092,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᓕᒫᒧᑦ 
$1,092,000. ᐊᖏᖅᑕᐅᓚᐅᖏᑦᑐᖅ. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 5. 
ᑮᓇᐅᔭᓕᕆᓂᕐᒧᑦ ᑖᒃᑯᐊ ᐊᖏᖅᑕᐅᓚᐅᖏᑦᑐᑦ. 
ᐊᐅᓚᑦᑎᔾᔪᑏᑦ $4,649,000. ᑲᑎᓪᓗᒋᑦ 
ᐱᓕᕆᕕᓕᒫᒧᑦ ᐊᖏᖅᑕᐅᓯᒪᖏᑦᑐ $4,649,000. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᓗᐊᖏᒃᑲᓗᐊᖅᑐᖓ ᐃᒃᓯᕙᐅᑖᖅ 
ᑕᒫᓂᓪᓚᑦᑖᑯᓘᖕᒪᖔᑦ ᒪᒃᐱᒐᖅ 5 ᐃᓗᐊᓂ, 
ᑭᓯᐊᓂ ᐅᓇ ᐊᐱᕆᔪᒪᔭᕋ. ᐅᑯᐊ ᒐᕙᒪᒃᑯᑦ $2.2 
ᒥᓕᐊᓐ ᐅᖓᑎᑦᑎᐊᕌᖅᔪᐊᓂᑦ ᐊᑐᔾᔮᕈᓐᓃᕐᒪᑕᒎᖅ. 
ᑲᖏᖅᖠᓂᕐᒥ ᐅᓇ ᐃᓕᓐᓂᐊᕐᕕᒃᓴᖅ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐊᒻᒪᓗ ᐅᖃᖅᓯᒪᒋᓪᓗᓂ 
2010-ᒥᒎᖅ ᐃᖅᑲᓇᐃᖅᑕᐅᓛᖅ ᐊᒃᑐᕚ 2010. 
ᑭᓱᑦ ᓱᓕ ᐃᖅᑲᓇᐃᖅᓯᒪᖏᒻᒪᑦ ᑖᓐᓇ 
ᑭᖑᕙᕆᐊᖅᑎᑕᐅᑐᐃᓐᓇᖅᐸ ᑮᓇᐅᔭᖅ 
ᐊᑐᖅᑐᒃᓴᖅ. ᖃᓄᐃᒻᒪᑦ ᐲᖅᑕᐅᑐᐃᓐᓇᓐᖏᓚᖅ 
ᖃᓄᑭᐊᖅ ᐊᐱᕆᑦᑎᐊᕈᒪ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ ( ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐊᒻᒪᓗ ᑕᐃᓐᓇ ᐊᐱᕆᕋᑖᖅᑐᖅ ᑕᐃᓐᓇ 
ᓯᓚᑦᑐᖅᓴᕐᕕᖕᒦᓐᖔᖅᓯᒪᔪᖃᕐᖓᑦ ᑖᓐᓇ 
ᐊᐱᕆᔭᐅᖁᔭᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᑖᒃᑯᐊ ᐊᓐᖑᑎᓯᒪᔪᑦ ᐱᓕᕆᐊᖑᓂᖏᑦ 
ᓴᓇᒋᐅᖅᓴᕕᒃᑦᓴᐅᔪᖅ ᑕᒪᓐᓇ ᐱᐊᓂᒃᑕᐅᓂᐊᖅᑐᖅ 
ᐊᐅᔭᖅ. ᑕᐃᒪᓕ ᐱᓕᕆᐊᒃᓴᑑᓕᖅᑐᖅ ᑖᒃᑯᐊ  

ᓱᓇᒃᑯᑖᒃᓴᖏᑦ ᐱᔭᐅᑐᐊᖅᐸᑕ ᑕᐃᒪ ᐅᑭᐊᒃᓵᖅ 
ᒪᑐᐃᕐᓂᐊᓕᖅᑐᖅ ᐃᓕᓐᓂᐊᕐᕕᒃᓴᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᓯᐅᑦᓴᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᑖᒃᑯᐊ ᐱᖁᑎᑐᐃᓐᓇᕐᓄᑦ ᑐᕌᖓᔪᑦ 
ᐱᖁᑎᑖᕈᑎᒃᓴᑐᐃᓐᓇᐃᑦ? ᑕᐃᒪᓐᓇ ᑐᓴᖅᓯᒪᒐᒪ. 
ᐃᓚᐅᑎᑦᓯᖏᑦᑑᖅ ᐱᖁᑎᓂᒃ ᑕᒪᒃᑯᓂᖓ 
ᐊᒋᐊᕈᔪᓐᓂᒃ ᓴᓇᒋᐅᖅᓴᕈᑎᒃᓴᕈᔪᖕᓂᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, ᖁᔭᓐᓇᒦᒡᓗ ᒥᔅᑕ ᐊᕐᕚᕐᓗᒃ ᑖᓐᓇ 
ᓈᓴᐅᑎᓕᒃ 1, 2 ᒥᓕᐊᓐ ᑖᒃᑯᐊ ᓄᒃᑎᖅᑕᐅᓯᒪᔪᑦ 
ᓈᓴᐅᑎᓕᖕᒥ 2ᒥ, $1,200,000. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᓇᓗᓕᑦᓯᐊᕋᒪ,. ᑖᒃᑯᓇᓐᖓᑦ $2.24 ᒥᓕᐊᓂᒃ 
ᑕᐃᒪ ᓄᒃᑎᖅᑕᐅᓯᒪᔪᖅ $1.2 ᒥᓕᐊᓐᒥᒃ 
ᐱᖁᑎᑖᕈᑎᒃᓴᐃᑦ, ᓱᓇᒃᑯᑖᖅᑖᕈᑎᒃᓴᐃᑦ ᑕᐃᒃᑯᐊᓕ 
ᐊᒥᐊᒃᑯᖏᑦ ᑕᒪᒃᑯᓄᖓ ᓴᓇᒋᐅᖅᓴᕈᑎᓄᑦ 
ᓱᓇᒃᑯᑖᖅᑖᕈᑕᐅᒐᔭᖅᑐᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᒥᔅᑕ ᐊᕐᕚᕐᓗᒃ, ᑖᒃᑯᐊ $2,242,000 ᑖᒃᑯᐊ 
ᓄᒃᑎᑕᐅᖅᓯᒪᔪᑦ ᐱᐊᓂᒍᑕᐅᓂᐊᖅᑐᑦ ᑖᒃᑯᓄᖓ 
ᐃᓕᓐᓂᐊᕐᕕᒃᓴᒧᑦ. ᑖᒃᑯᐊ $1.2 ᒥᓕᐊᓐ  

ᐃᓚᒋᐊᕈᑕᐅᔪᑦ ᑕᐃᒪ ᐊᒥᒐᕐᓂᐊᖅᑑᔮᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃᑦ ᒥᓂᔅᑕ 
ᐲᑕᓴᓐ, ᒥᔅᑕ ᐊᕐᕚᕐᓗᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 
ᑖᒃᑯᐊ $338,000 ᑖᒃᑯᐊ ᓯᓚᑦᑐᖅᓴᕐᕕᖕᒥ ᑕᐃᒫᒃ 
ᓄᑖᖑᓚᖓᕙ ᑐᔪᕐᒥᕕᒃᓴᖅ ᐅᕝᕙᓘᓐᓃᑦ West 
40-ᒦᑦᑐᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ, ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 
ᖃᐅᔨᒪᓗᐊᖏᓐᓇᒃᑯ ᑕᒪᒃᑯᐊ ᐃᒡᓗᖏᑦ ᐃᒡᓗᐃᑦ 
ᓇᒦᓐᓂᖏᑦ ᐅᖃᐅᔾᔭᐅᓯᒪᔪᖓ ᒫᓂᑦᓯᐊᖅ ᐹᓂ 
ᖃᖅᑲᒥ. ᓈᓴᐅᒥᒃ ᑐᓂᒍᕕᖓ 
ᐃᑲᔫᑎᒐᔭᖅᑑᒐᓗᐊᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕙᑐᐊᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᖁᔭᓐᓇᒦᒃ. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᑦᑎᒪᑕᓕᒃᒥ ᐃᓕᓐᓂᐊᖅᕕᒃ $168,000 
ᒥᑦᑎᒪᑕᓕᒃᒨᕈᕕᑦ $168,000 ᐊᖅᑯᑎᓕᐅᖅᑕᖅᑯᖅ, 
ᑖᒃᑯᐊ ᓯᕗᕌᓂᑦᓯᐊᖅ ᓯᓚᑦᑐᖅᓴᖅᕕᒃᒥ ᑕᐃᒫᒃ 
ᑲᓕᒎᑎᒦᒃᑯᕕᑦ ᐃᑭᒍᓐᓇᔾᔮᖏᑦᑐᑎᒃ. ᑖᒃᑯᐊ  

ᐃᒪᓐᓇ ᓇᐃᓐᓂᖅᓴᖅ 3 ft-ᓗᐊᒥᒃ, ᐃᓛᒃ 
ᐊᒥᒐᔅᓯᒻᒪᑦ ᑖᒃᑯᐊ ᑲᐃᓪᓗᐊᕈᑎᓃᑦᑐᓄᑦ. 
 
ᐊᖅᑯᑎᓕᐅᕈᑕᐅᓂᐊᕐᖔᑦ ᑕᒪᓐᓇ ᐃᒪᓐᓇ 
ᒪᓕᒃᑎᐊᓕᖁᓪᓗᒍ ᐋᖅᑭᒃᓯᒪᓂᕆᒋᐊᖃᑦᑕᖓᓂᒃ? 
ᑕᒪᒃᑯᐊ ᒪᔪᕋᐅᑎᖃᕝᕕᖓᓗ ᐱᓱᒃᕕᖓᓗ 
ᓇᓕᒧᒌᓕᕐᓂᐊᕐᖓᑎᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᒐᓗᐊᖅᐳᖓ ᑕᒪᒃᑯᓂᖓ 
ᖃᐅᔨᒪᓗᐊᖅᑑᔮᖏᓐᓇᒪ. 
 
ᑖᒃᑯᐊ ᑐᑭᓯᒋᐊᕈᑎᔅᓴᒃᑲ ᐃᒪᓐᓇ 
ᓈᒻᒪᓈᖅᓯᒪᖏᑦᑐᓂᒃ ᐋᖅᑭᒃᓱᑕᐅᓂᐊᕐᖓᑦ 2010-
11-ᐸᒥ. ᐄ, ᑖᒃᑯᐊ ᐃᓚᐅᑎᑕᐅᒐᔭᑐᑦ ᑕᒪᒃᑯᐊ 
ᑲᐃᓪᓗᐊᖅᕖᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᐃᒪᓐᓇ, ᓄᓇᒥᓪᓘᓐᓃᑦ 
ᐊᑐᕋᔅᓴᐅᖏᒻᒪᑦ ᐳᖅᑐᓗᐊᒧᑦ. ᓲᕐᓗ 
ᒪᔪᕋᐅᑎᖃᓪᓗᓂ ᑭᓯᐊᓂ ᑖᕗᖓ 
ᐱᓱᒃᕕᐊᓅᖅᕕᓴᐅᒻᒪᑦ. ᑕᐃᒪ ᒪᔪᕋᓚᐅᕐᓗᓂ 
ᒪᔪᕋᐅᑎᑎᒍᑦ ᑭᓯᐊᓂ ᑕᐃᓐᓇ 
ᐊᑐᓕᖅᑕᐅᒍᓐᓇᕐᖓᑦ ᑲᐃᓪᓗᐊᕐᕕᒃ. 
 
ᖃᓄᕐᓕ ᖃᓄᐃᑦᑐᓂᒃ ᑮᓇᐅᔭᓂᒃ ᐊᑐᕐᓂᐊᕐᕋᑦᓯ 
ᑕᒪᓐᓇ ᐋᖅᑭᒋᐊᕐᓗᒍ ᐱᓱᒃᕕᐅᒐᔭᖅᑐᖅ 
ᐃᓯᖅᕕᐅᒋᐊᖃᑦᑐᖅ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐊᕐᕚᕐᓗᒃ 
ᑖᒃᑯᓂᖓ. ᐄ, ᑕᒪᓐᓇ ᓇᓕᒧᒌᒋᐊᖃᕋᓗᐊᕐᒐᑎᒃ. 
ᒥᓂᔅᑕ ᓯᐅᑦᓴᒃ ᓂᓪᓕᕈᒪᒻᒪᖔᑦ ᑕᒪᑐᒧᖓ 
ᐊᐱᕆᓂᐊᕐᕋᒃᑯᑦ ᒥᔅᑕ ᓯᐅᑦᓴᒃ ᑭᐅᖁᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᐊᕐᕚᕐᓗᒃ 
ᓂᓪᓕᐅᑎᖃᕋᑖᕐᒪᑦ ᑕᒪᑐᒥᖓ. 
ᐊᑦᔨᓕᐅᕋᔭᖅᐸᓪᓕᐊᔭᕋᓗᐊᕐᒐ ᐊᔪᕆᔅᓲᔾᔭᐅᓗᖓ 
ᑕᒪᓐᓇ ᕿᒥᕐᕈᒻᒪᕆᒋᐊᖃᕐᓂᐊᖅᑕᕗᑦ. 
 
ᐄ, ᑕᐃᒪ ᑖᒃᑯᐊ ᓄᑦᑎᖅᑕᐅᓚᐅᖅᑐᑦ ᐊᕐᕌᓂᓂᒃ 
ᑕᒪᑐᒧᖓ ᐊᑐᕋᔭᓐᖑᐊᕐᓗᑎᒃ. ᑳᑦᑐᓛᓄᓪᓘᓐᓃᑦ 
ᑕᒪᒃᑯᐊ ᐱᓱᒃᕕᖓ ᐋᖅᑭᑎᐊᖅᓯᒪᖁᓪᓗᒍ 
ᓇᓕᒧᒋᓗᒍ ᑕᒪᑐᒧᖓ ᐱᓱᒃᕕᐊᓄᑦ. ᐄ, 
ᑕᑯᓂᐊᒻᒪᕆᓐᓂᐊᖅᐸᕋ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᒪᑉᐱᒐᖅ 5-ᒧᒃᑲᓐᓂᖅ, ᑲᑎᓪᓗᒋᑦ ᐱᓕᕆᕕᒻᒧᑦ. 
ᐊᖏᖅᑕᐅᓯᒪᓚᐅᖏᑦᑐᑦ $4,649,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 6, 
ᒪᓕᒐᓕᕆᔨᒃᑯᓐᓄᑦ ᐱᖁᑎᖅᔪᐊᑦ. 
ᐊᓪᓚᒡᕕᓕᕆᕕᖃᕝᕕᒻᒧᑦ, $110,000.. 
ᐋᖅᑭᒋᐊᕈᑏᑦ ᐃᑲᔪᖅᑕᐅᕕᒃ $110,000.00 
ᐊᖏᖅᐱᓰ?  ᒥᔅᑕ ᐊᕐᕚᕐᓗᒃ.  
 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑐᔾᔭᕈᓗᓕᓚᐅᕐᕋᑦᑕ ᑐᓴᖃᑦᑕᐅᑎᓕᕆᓂᕐᒧᑦ 
$300,000-ᒥᒃ ᑐᒃᓯᕋᖅᑎᓪᓗᑕ. ᑖᒃᑯᓄᖓ 
ᐃᑲᔪᖅᑕᐅᕕᒻᒧᑦ ᐋᖅᑭᒃᓲᑕᐅᒐᔭᖅᑐᒥᒃ. 
ᓇᓗᓇᐃᖅᑎᑦᑎᒐᓱᐊᓚᐅᕐᕋᓗᐊᕐᕋᑦᑕ ᓄᓇᓖᑦ 
ᒐᕙᒪᓕᕆᔨᖏᑦᑕ ᑮᓇᐅᔭᖏᓐᓂᒃ ᐊᑐᖁᓪᓗᒋᑦ. 
ᖃᐅᔨᒋᐊᕐᓗᑎ ᑭᓱᐃᑦ ᐋᖅᑭᒋᐊᖃᕐᒪᖔᑕ. ᑕᐃᓐᓇ 
ᐱᐅᓐᖏᑐᒻᒪᕆᐅᓕᕐᖓᑦ. 
 
ᑐᒃᓯᕋᕋᕕᑦ $2,200,000 ᓄᑦᑎᖅᑕᐅᔪᓂᑦ 
ᑲᖏᖅᖠᓂᕐᒥ ᐊᖑᑎᓄᑦ ᐊᓄᒃᓚᒃᓰᕕᒃᓴᒧᑦ. ᑕᒪᓐᓇ 
ᑭᖑᕙᕆᐊᕈᑕᐅᓂᐊᖅᑳ? 
ᐱᔭᕇᕐᕕᒃᓴᖃᖅᑰᓚᐅᖅᑐᖅ ᓯᑎᐱᕆ 2011-ᒥᒃ. 
ᑕᐃᔅᓱᒧᖓ ᐱᐊᓂᑦᑕᐅᕕᒋᒋᐊᖃᖅᑕᖓᓄᑦ 
ᐊᓄᓪᓚᔅᓰᕕᔅᓴᒧᑦ? ᑐᓴᕈᒪᒐᔭᕋᒪ ᑕᒪᓐᓇ 
ᓴᓇᔭᐅᓂᖓ ᐊᓐᖑᑎᓯᒪᒻᒪᖔᖅ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. $110,000 
ᐊᑐᐊᒐᐃᓗᐊᓂᖅᑰᖏᑦᑑᒐᓗᐊᖅ ᐊᐱᖅᑯᑎᒋᔭᐃᑦ 
ᑭᓯᐊᓂ ᒥᓂᔅᑕ ᐲᑕᓴᓐ ᓂᓪᓕᕈᒪᑉᐸᑦ 
ᑐᓐᖓᓱᑦᑎᑕᕋ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓇᒦᕆᕙᕋ ᒥᔅᑕ ᐊᕐᕚᕐᓗᒃ 
ᐊᐱᕆᕋᑖᕐᖓᑦ. ᑐᓴᖅᑎᑕᐅᓯᒪᔪᖓ ᐱᓇᓱᐊᕈᓰᒃ 
ᒪᕐᕉᓚᐅᖅᑑᖅᑲᐃ. ᑖᓐᓇ ᐃᑲᔪᖅᑕᐅᕕᔅᓴᖅ 
ᑲᖏᖅᖠᓂᕐᒥᑦ ᒪᑐᐃᖅᕕᔅᓴᒥᓂᒃ ᒪᓕᑦᑐᖅ. 
ᑕᐃᒪᖃᐃ ᓄᓐᖑᐊᓂ 2011 ᒪᑐᐃᕈᓐᓇᖅᓯᓛᑐᖅ, 
ᑕᒫᓂᕈᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑲᑎᓪᓗᒋᑦ $110,000. ᐊᖏᖅᐱᓯᐅᒃ? 
ᐃᑲᔪᖅᑕᐅᕕᒻᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
$11,649,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᓕᒫᒧᑦ 
ᐊᖏᕈᑕᐅᖅᑳᖅᓯᒪᓐᖏᑦᑐᑦ $11,759,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 7-ᒨᖅᑐᒍᑦ. 
ᐃᓕᖅᑯᓯᓕᕆᔩᑦ. ᐱᖁᑎᖅᔪᐊᓄᑦ. 
ᐊᖏᕈᑕᐅᖅᑳᖅᓯᒪᓐᖏᑦᑐᑦ. ᐊᓪᓚᕝᕕᓕᕆᔩᑦ. 
$3,004,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ 
ᐱᖅᑯᓯᑐᖃᓕᕆᓂᕐᒧᓪᓗ. ᒥᓂᔅᑕ ᐲᑕᓴᓐ 
ᐊᔾᔨᒌᓐᖏᑦᑐᓃᑦᑑᔮᓕᕋᑦᑕ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᑉᐳᖓ. ᑖᒃᑯᐊ ᓈᓴᐅᑏᑦ 
ᐋᖅᑭᒋᐊᕈᑏᑦ $300,000-ᓂᑦ ᐃᓚᐅᔾᔨᓯᒪᓐᖏᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ.  
 
ᐅᑲᓕᖅ: ᒪᒥᐊᓇᖅ ᐃᒃᓯᕙᐅᑖᖅ. 
ᓇᒦᓕᕋᓗᐊᖅᑭᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖓ 6-ᒥᑦ. 
ᐋᖅᑭᒋᐊᖅᑕᐅᓯᒪᔪᓕᒫᓚᔪᖅ. ᐃᖅᑲᖅᑐᐃᔪᓕᕆᔨᒃᑯᑦ 
ᐊᑭᑐᔪᑖᕈᑎᖏᑦ: $11,349,000-ᓚᔪᖅ. 
ᐅᔾᔨᕆᔭᐅᖁᓪᓗᒍ ᓯᕗᓪᓕᖅ 
ᐅᖃᐅᓯᕆᖅᑲᐅᔭᕋᓗᐊᕗᑦ $300,000 
ᐃᓚᐅᑎᑕᐅᓂᑰᓐᖏᒻᒪᑦ ᑕᕝᕙᓂ ᑲᑎᓯᒪᔪᒥ ᑖᓐᓇ 
ᐅᖃᐅᓯᕆᕋᑖᖅᑕᕋ $11,349,000 
ᐊᖏᖅᑕᐅᒻᒪᖔᑦ ᐊᐱᕆᓕᖅᐳᖓ? ᑐᑭᓯᓇᖅᓯᕚ? 
(ᑐᓵᔨᑎᒍᑦ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐹᑦ 
ᐱᓕᕆᕕᒻᒧᑦ. ᐊᖏᕈᑕᐅᓯᒪᓐᖏᑦᑐᑦ $11,459,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖅᑰᓯᑲᐃᓐᓇᐹ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᐃᓕᖅᑯᓯᓕᕆᓂᕐᒧᑦ. ᐱᖁᑎᖅᔪᐊᑦ. 
ᑐᑭᒧᐊᖅᑎᑦᑎᕕᒃ. ᑲᑎᓪᓗᒋᑦ $3,004,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ. 
ᐱᖅᑯᓯᑐᖃᓕᕆᓂᕐᒧᑦ. $2,743,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ 
ᐊᖏᕈᑕᐅᖅᑳᖅᓯᒪᖏᑦᑐᑦ $5,747,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 8, 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᖅᔪᐊᑦ. ᐱᔨᑦᓯᕐᕕᒃ. 
ᐊᐱᖅᑯᑎᔅᓴᖃᕝᕕᐅᕙ 8? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᑯᐊ 
ᑲᑎᕈᓘᔭᖅᖢᒋᑦ, $7.9 ᒥᓕᐊᓐ ᑖᒃᑯᓄᖓ 
ᐊᑦᔨᒌᖏᑦᑐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑐᖅᑕᐅᔪᒃᓴᒫᖑᓚᐅᖅᑑᒐᓗᐊᓄᑦ. ᐅᑯᐊ 
ᑭᖑᕙᖅᓯᒪᔪᖃᕐᒫᑦ ᓴᓇᔭᐅᔭᕆᐊᖃᖅᑑᒐᓗᐊᒥᒃ 
ᐅᕝᕙᓘᓐᓃᑦ ᐊᑭᑦᑐᓗᐊᕈᑎᓯᒪᔪᖃᕐᒫᑦ ᐊᓯᐊᓂᒃ 
ᑖᒃᑯᐊ ᓄᒃᑎᖅᑕᐅᓇᓱᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 
ᐊᕐᕚᕐᓗᒃ. ᒪᒥᐊᑉᐳᖓ ᐊᑯᓂᓗᐊᖅ ᑭᐅᒐᓱᐊᕋᒪᔭ 
 
ᑕᐃᒫᒃ ᑲᑎᒪᔾᔪᑎᕕᒥᓂᕐᓂᒃ, ᑐᑭᓯᒋᐊᖅᑎᔾᔪᑎᓐᓂᒃ 
ᑖᒃᑯᐊ ᐊᓐᖑᑎᓯᒪᔪᑦ ᐱᐊᓂᒃᑕᐅᕕᒃᓴᖓ. ᐄ, ᑕᐃᒪ 
ᖃᐃᖁᑐᐃᓐᓇᕋᔭᖅᐸᕗᑦ ᑐᑭᓯᒋᐊᒃᑲᓐᓂᕈᒪᑉᐸᑦ 
ᑕᒪᑐᒥᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᐹᖅᔪᒃ, ᑖᒃᓱᒪ ᒥᒃᓵᓄᑦ 
ᓂᓪᓕᕈᒪᒻᒪᖔᖅᐱᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᖅᖢᒍ ᑕᐃᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ. ᑖᒃᑯᐊ ᑲᔪᓯᑦᑎᐊᕐᓂᐊᖅᑐᑦ 
ᐃᓛᒡᓗ ᑭᖑᕙᖅᓯᒪᔪᖃᓗᐊᖏᒻᒪᕆᒃᑐᑦ ᑖᒃᑯᓂᖓ 
ᐱᓕᕆᐊᖑᕙᓪᓕᐊᓂᐊᖅᑐᓄᑦ ᑭᓯᐊᓂ ᑖᒃᑯᐊ 
ᓴᓂᑭᓗᐊᕐᒥᖃᐃ ᐱᓗᐊᓐᖑᐊᖅᑐᒥᒃ. ᑕᐃᒃᑯᐊ 
ᓯᕗᒡᒍᔾᔭᐅᓯᒪᔪᑦ ᐅᓪᓗᒥ ᐅᖃᐅᓯᐅᖅᑲᐅᔪᑦ ᑕᐃᓐᓇ 
ᕿᑭᖅᑕᖅᔪᐊᕐᒦᑦᑐᖅ ᐃᓕᓐᓂᐊᕐᕕᒃᓴᖅ 
ᐱᐊᓂᒃᓴᕋᐃᓐᓂᖅᓴᐅᓂᐊᕐᒪᑦ 
ᑮᓇᐅᔭᖅᑐᖏᓐᓂᖅᓴᐅᓂᐊᖅᖢᓂ. ᐃᓚᖏᓪᓘᑯᐊ 
ᐱᓗᐊᖅᑐᒥᒃ ᑭᓐᖓᓐᓂ ᑖᓐᓇ 
ᑭᖑᕙᖅᓯᒪᖏᑦᑑᒐᓗᐊᖅ ᑭᓯᐊᓂ ᑕᐃᒃᑯᐊ 
ᓴᓇᔭᐅᔭᕆᐊᓖᑦ ᐃᓚᖏᑦ 
ᓇᓗᓇᐃᖅᑕᐅᓯᒪᓚᐅᖏᑦᑐᕕᓂᐅᓂᖏᑦ 
ᐱᔾᔪᑎᒋᓪᓗᒍ. 
 
ᑖᒃᑯᐊ ᒐᕙᒪᓕᕆᔨᒃᑯᓪᓗ ᐅᑭᐅᖅ ᑕᒫᓂ ᕖᕗᐊᓕᒥ 
ᐱᓗᐊᖅᑐᒥᒃ. ᑖᒃᑯᐊ 
ᖃᐅᔨᑦᑎᐊᒻᒪᕆᓕᑕᐃᓐᓇᓚᐅᕋᑦᑎᒍ 
ᑲᑎᒫᓂᒃᓯᒪᓕᖅᑎᓪᓗᑕ ᒪᓕᒐᓕᐅᖅᑏᑦ 
ᐅᑭᐅᖑᓚᐅᖅᑐᖅ. ᓱᓇᐅᕝᕙ ᐊᒥᒐᖅᓯᓕᒑᓐᓂᕋᑦᑕ 
ᑮᓇᐅᔭᓂᒃ ᑭᓐᖓᓄᑦ ᑐᕌᖓᓗᐊᓐᖑᐊᖅᑐᒥᒃ 
ᓴᓇᔭᐅᒃᑲᓐᓂᕆᐊᓖᑦ ᑖᒃᑯᐊ ᑮᓇᐅᔭᐃᑦ 
ᐊᑐᓐᖏᓗᐊᕐᓂᐊᖅᑕᕗᑦ ᐃᓱᒪᒋᓪᓗᑎᒍᑦ ᐊᒻᒪᓗ 
ᐅᓇ ᓇᓗᓇᐃᖅᑕᐅᓯᒪᖏᑦᑐᖅ 
ᑮᓇᐅᔭᖅᑑᑎᖅᔪᐊᖑᓂᐊᖅᑐᖅ ᑖᒃᑯᐊ 
ᐃᓱᒪᒋᓪᓗᑎᒍ. ᑖᓐᓇ ᓱᕐᕋᐅᑎᓗᐊᔾᔮᖏᑦᑑᒐᓗᐊᖅ 
ᑖᒃᑯᐊᓕ ᐃᖅᑲᓇᐃᔭᖅᑕᐅᕕᒃᓴᖏᑦ ᓱᖁᓯᔾᔮᖏᑦᑐᑦ, 
ᑖᒃᑯᐊ ᓱᓕ ᑲᔪᓯᑦᑎᐊᖅᑐᑦ. ᑭᓯᐊᓂ ᐃᓚᖏᑦ 
ᑖᒃᑯᐊ ᐃᖅᑲᓇᐃᔭᖅᑕᐅᓯᒪᓕᕋᓗᐊᖅᑎᓪᓗᒋᑦ 
warranty-ᒧᓪᓗ ᑲᔪᓰᓐᓇᕆᐊᖃᕐᓂᐊᕐᒪᑕ. 
ᐃᖅᑲᓇᐃᕌᖅᔪᒋᐊᖃᔾᔮᖏᓐᓂᖓᓄᑦ  

ᑮᓇᐅᔭᖅᑑᑎᒋᒃᑲᓐᓂᕈᑎᒋᓂᐊᖅᑕᕗᑦ ᑕᒪᒃᑯᐊ 
ᑕᕝᕙ ᓇᓗᓇᐃᖅᓯᒪᔭᕗᑦ, ᐃᒃᓯᕙᐅᑖᖅ. 
ᓇᓕᐊᖕᓄᒻᒪᕆᐊᓐᓄᑦ ᐊᐱᕆᔪᒪᔪᖃᑐᐊᖅᐸᑦ 
ᑖᒃᑯᓇᓂ ᑭᐅᓇᓱᒍᓐᓇᕐᓂᐊᖅᖢᑎᒍᑦ. ᑖᒃᑯᐊ ᑕᕝᕙ 
ᑕᒪᒃᑭᖅᖢᒋᑦ ᐃᓗᐃᑦᑑᓪᓗᒋᑦ ᐅᖃᐅᓯᕆᕙᒃᑲ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᖅᔪᒃ. ᐊᓯᖏᓐᓃᒃ ᐊᐱᖅᑯᑎᔅᓴᓕᑦᑕᖃᑉᐸ 
ᒪᑉᐱᒐᖅ 8, 9, ᐃᓕᓐᓂᐊᕐᓂᓕᕆᓂᕐᒧᑦ ᐊᑭᑐᔫᑏᑦ 
ᐊᖏᖅᑕᐅᓚᐅᖅᓯᒪᖏᑦᑐᑦ ᓯᕗᓂᐊᒍᑦ, 
$12,864,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒍ 
ᐱᓕᕆᕝᕕᖓ ᐊᖏᖅᑕᐅᓚᐅᖅᓯᒪᖏᑦᑐᑦ, 
$12,864,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕝᕕᖓ. 
ᐊᖏᖅᑕᐅᓚᐅᖅᓯᒪᓐᖏᑦᑐᑦ. $12,864,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 10. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ. 
ᐊᑭᑐᔫᑏᑦ. ᐊᖏᖅᑕᐅᕙᒌᓚᐅᖅᓯᒪᓐᖏᑦᑐᑦ. 
ᑲᑎᑦᑐᒍ ᐊᐅᓚᑦᑎᔨᒃᑯᓐᓄᑦ. $14,930,000. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᔪᒪᖅᑲᐅᒐᒪ ᒥᓂᔅᑕ ᐲᑕᓴᓐ-ᒧᑦ. 
ᐅᖃᕈᓐᓇᕐᒪᖔᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ 
ᐊᐱᖅᑯᑎᒋᒍᒪᓚᐅᖅᑕᕋ ᑭᐅᔪᓐᓇᑐᔅᓴᐅᒻᒪᑦ? 
ᑕᐃᓐᓇ ᐊᕐᕌᒍᓂ ᖃᑦᑎᓂᑦ ᐊᓪᓗᕋᐃᒻᒪᑦ 
ᐋᓐᓂᐊᕕᒃ ᐊᓯᔾᔨᖅᑕᐅᒋᐊᖃᖅᑲ? 
 
ᐊᐱᕆᓚᕿᕗᖓ ᖃᒪᓂᑦᑐᐊᖅ ᑕᐃᓐᓇ ᐋᓐᓂᐊᕕᒃ 
ᖃᖅᑲᒦᓗᐊᕐᒪᑦ ᐃᓐᓇᑐᖃᕐᓄᑦ 
ᐊᓂᕐᓂᑭᖃᑦᑕᖅᑐᓄᓪᓗ, ᒪᒥᐊᓇᖅ. ᑕᐃᓐᓇ 
ᐋᓐᓂᐊᕕᓪᓚᑦᑖᖑᓐᖏᑦᑑᒐᓗᐊᖅ ᑭᓯᐊᓂ  

ᐋᓐᓂᐊᓯᐅᖅᑎᓄᑦ ᐋᓐᓂᐊᕕᓕᐊᕐᕕᐅᖃᑦᑕᖅᑐᖅ 
ᐋᓐᓂᐊᓯᐅᑦᑎᓅᕝᕕᐅᖃᑦᑕᖅᑐᖅ. 
 
ᐃᒃᓯᕙᐅᑖᖅ, ᒥᓂᔅᑕ ᐲᑕᓴ ᐊᐱᕆᔪᒪᔭᕋ ᑭᓱᒥ 
ᒪᓕᒐᖃᖅᑭᓰ ᐅᕝᕙᓗ ᑐᓐᖓᕕᒋᖃᑦᑕᖅᑕᓯ 
ᐱᑐᖃᐅᓗᐊᓕᖅᑲᑕ ᐋᓐᓂᐊᕖᑦ ᖃᖓᒃᑯᑦ 
ᐊᓯᔾᔨᖅᑕᐅᒋᐊᖃᕐᒪᖔᑕ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐊᐅᐸᓗᒃᑐᖅ ᐊᐱᕆᒐᕕᑦ. 
ᑭᐅᔪᒥᓇᑦᑎᐊᖅᑑᒐᓗᐊᖅ ᑖᓐᓇ ᑭᓯᐊᓂ ᓄᓇᓖᑦ 
ᒐᕙᒪᓕᕆᔨᒃᑯᖏᓐᓄᑦ ᐱᔨᑦᑎᖅᑎᒃᑯᖏᓐᓄᓪᓗ 
ᑐᓂᒋᐊᖃᓚᖓᔭᕋ ᑭᐅᔪᓐᓇᕐᒪᖔᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇᖅ 
ᐅᖃᓕᒫᑲᐃᓐᓇᕋᒪ. ᐊᐱᖅᑯᑏᑦ ᐊᐱᕆᑲᓐᓂᕈᕕᐅᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕ ᐊᐱᕆᕋᑖᕋᒃᑯ ᖃᒪᓂᑦᑐᐊᕐᒥ 
ᖃᓄᖅ ᒪᓕᒐᖃᖅᐱᓯ ᐋᓐᓂᐊᕕᒃ 
ᐊᓯᔾᔨᖅᑕᐅᖁᒍᑦᑎᒍᑦ. 20 ᐊᕙᑎᑦ ᐊᕐᕌᒎ 25 
ᐅᕝᕙᓗ ᐋᖅᑭᒋᐊᖅᑕᐅᑐᐃᓐᓇᕐᓗᓂ ᐅᕝᕙᓗ 
ᐊᓯᔾᔨᖅᑕᐅᓗᓂ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐅᖃᒃᑲᓐᓂᕋᑖᕋᕕᐅᒃ ᐊᐱᖅᑯᑏᑦ. ᐅᒡᒍᓇᖅᑑᒐᓗᐊᖅ 
ᑕᐃᒫᔅᓴᐃᓐᓇᖅ ᑭᐅᒐᔭᕋᒃᑭᑦ. ᖃᐅᔨᒪᓐᖏᓇᒃᑭᑦ  

ᖃᓄᑎᒋ ᐱᑐᖃᐅᑎᒋᓕᖅᐸᑕ 
ᐊᓯᔾᔨᖅᑕᐅᒋᐊᖃᕐᒪᖔᑕ ᐋᓐᓂᐊᕖᑦ ᐅᕝᕙᓗ 
ᖃᓂᒻᒪᖃᖅᓯᕝᕖᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᒃᑯᑦ ᐊᐱᖅᑯᓯᔅᓴᖃᓛᓕᖅᑐᖓ 
ᖃᐅᑉᐸᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᑭᑐᔫᑎᓄᑦ ᐊᐅᓪᓛᖅᑎᑕᐅᔪᖅ $45-ᒥᓕᐊᓐ. 
ᐃᒃᓯᕙᐅᑖᖅ. ᐊᑲᐅᓂᖅᓴᐅᕙᓪᓚᐃᔪᖅ 
ᐊᐅᓪᓛᖅᑎᑕᐅᔪᖅ ᒪᒃᐱᒐᖅ 12-ᒨᕈᑦᑕ. 
 
ᐅᑕᖅᑭᓂᐊᓕᖅᑯᖓ ᑕᕝᕗᓐᖓ ᑎᑭᒃᑯᑦᑕ 
ᐊᐱᕆᓂᐊᓕᖅᑯᖓ ᐃᓱᒫᓗᒐᓚᒃᑲᒪ. ᐊᑭᑐᔫᑏᑦ 
ᐊᐅᓪᓛᖅᑎᑕᐅᓂᐊᖅᑐᑦ ᐊᑭᖃᕐᒥᒻᒪᑕ. ᐅᐱᓐᓇᕋᓂ 
ᐊᕐᕌᒎᓕᕐᒥᑉᐸᑦ ᐊᕐᕌᒍᓕᖅᑭᑉᐸᑦ 
ᐊᑭᑦᑐᕆᐊᖅᐸᓪᓕᐊᔪᑦ ᑭᓱᑐᐃᓐᓇᕐᓄᑦ 
ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ 
ᒪᓕᔅᓴᐅᑎᓂᐅᓴᑐᐃᓐᓇᕐᖓᑕ 
ᐊᒥᓱᕈᒃᑲᓐᓂᓛᕐᒥᒻᒪᑕ. ᑕᐃᒫᒃ, ᐱᔾᔪᑎᒋᓪᓗᒍ 
ᐃᓱᒫᓘᑎᒋᕙᕋ ᐆᒃᑑᑎᒋᓗᒍ, ᐃᓚᖓ ᐊᑭᑐᔫᑎ 
ᐊᐅᓪᓛᖅᑕᐅᔪᖅ $10.5-ᒥᓕᐊᓐ ᕿᑭᖅᑕᓂ 
ᐊᓐᓂᐊᕕᒃ ᐊᒻᒪᑦᑕᐅᖅ ᐋᓐᓂᐊᕐᕕᒃ. ᖃᖓᑭᐊᖅ 
ᓯᕗᓂᑦᑎᓐᓂ $8.5-ᒥᓕᐊᓐ ᓇᑭᒃᑭᐊᖅ 
ᓇᓂᓯᒋᐊᖃᕋᔭᕐᒥᒐᑦᑕ ᕿᑭᖅᑕᓂ ᐋᓐᓂᐊᕕᒃ 
ᑕᑉᐱᓐᓇ ᐋᓐᓂᐊᕕᖁᑎᕗᑦ ᕿᑭᖅᑖᓗᒻᒧᑦ 
ᐋᖅᑭᒋᐊᖅᑕᐅᒋᐊᖃᓕᕐᓂᖅᑲᑦ ᖃᖓᑐᐃᓐᓇᖅ 
ᓇᓂᓯᒋᐊᖃᕋᔭᕐᒥᒐᑦᑕ ᐊᑭᓕᖅᑕᐅᔾᔪᑎᖏᓐᓄᑦ. 
 
ᓲᕐᓗ ᑖᕗᖓᓕᒫᖅ ᐅᖓᕙᕆᐊᖅᑑᔮᕋᑦᑎᒍ ᑮᓇᐅᔭᑦ 
ᐅᕙᓂ ᐊᑐᕐᓂᐊᓚᐅᖅᑐᑦ ᐃᓚᒋᐊᖅᓯᒋᐊᖃᓕᕋᑦᑕ 
ᐃᑲᓐᖓᖔᑦ ᐊᕐᕌᒍᒥ ᓯᕗᓂᑦᑎᓐᓂ 
ᐱᖔᖃᑦᑕᖅᑐᒍᑦ. ᑕᐃᒫᒃ ᑖᕗᖓᓕᒫᖅᑰᔨᒻᒪᑦ.  

ᖃᓄᕐᓕ ᓇᓚᐅᒃᑖᑦᓯᐊᕈᓐᓇᖅᐱᑕ ᒥᔅᓴᐅᓴᑦᓯᐊᕐᓗᒍ 
ᐃᒪᓐᓇᑎᒋ ᐊᑭᖃᓛᖅᑐᑦ. ᐅᑯᐊ $5 ᒥᓕᐊᓐ $10.5 
ᒥᓕᐊᓐ ᑮᓇᐅᔭᑦ ᐊᑐᕐᓂᐊᖅᑕᕗᑦ. ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᓴᓂᕐᕙᓚᐅᕋᑦᑎᒍ ᕿᑭᖅᑕᓂ 
ᐋᓐᓂᐊᕕᒻᒧᑦ ᐊᑐᖅᑕᐅᔪᒫᖅᑐᑦ. ᑕᐃᒫᒃ 
ᓇᓕᖅᑯᑦᓯᐊᕋᓱᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ, ᐅᖃᐅᓯᒃᓴᑐᐃᓐᓇᖅ. ᑖᓐᓇᐃᓛᒃ, total 
Directorate, $14,930,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ $14,930,000 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): $14,930,000 
ᐱᓕᕆᕝᕕᓕᒫᖓᓄᑦ, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ 11, 
ᐊᕙᑎᓕᕆᓂᕐᒧᑦ ᐊᑭᑐᔫᑏᑦ, 
ᐊᖏᖅᑕᐅᕙᒌᓚᐅᖏᑦᑐᑦ ᐱᓕᕆᐊᒃᓴᓄᑦ. 
$845,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓕᕆᔾᔪᑎᔅᓴᓄᑦ 
ᐱᓕᕆᕝᕕᖓ ᑲᑎᓪᓗᒍ ᐊᖏᖅᑕᐅᕙᒌᖅᓯᒪᖏᑦᑐᐃᑦ 
$845,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ 12, 
ᓄᓇᓕᓕᕆᔨᒃᑯᑦ ᒐᕙᒪᒃᑯᓂᓪᓗ ᐱᔨᑦᓯᑎᒃᑯᑦ, 
ᐊᑭᑐᔫᑎᖏᓐᓄᑦ. ᐊᐱᖅᑯᑏᑦ. ᒪᑉᐱᒐᖅ 12, ᒥᔅᑕ 
ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪᑦᓇᐅᔪᑎᑦ ᐃᒃᓯᕙᐅᑖᖅ. 
ᐊᐱᕆᕼᐅᐊᓚᐅᖅᐸᕋ ᑖᒻᓇ ᒥᓂᔅᑕ 
ᑕᒫᓂᓚᐅᖅᑎᓪᓗᒍ ᑖᒻᓇ ᑎᑎᕋᖅᑕᐅᕼᐃᒪᒐᒥ 
ᐊᑭᑐᔫᑎᓄᑦ ᑐᒃᓯᕋᖅᑐᖅ ᖃᒪᓂᖅᑐᐊᕐᒧᑦ 
ᒧᒥᕐᕕᒃᑖᕐᓂᐊᕐᓂᕋᒐᐅᓚᐅᕐᒪᑦ ᐊᑭᖃᖅᖢᓂ 
$394,000 ᓂᐱᓕᐅᖅᕼᐃᒪᑎᓪᓗᒍ, 
ᑕᐅᑐᒃᑕᐅᑎᓪᓗᑕ ᐊᐱᕆᒍᐊᖅᐸᕋ ᒥᓂᔅᑕ ᖃᖓᒍ 
ᑖᒻᓇ ᒧᒥᕐᕕᒃ ᕼᐊᓇᔭᐅᓂᐊᕐᒪᖔᑦ? ᒪ’ᓇᐅᔪᑎᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪ ᒥᔅᑕ ᐊᐅᐸᓗᒃᑐᖅ ᐊᐱᕆᒐᕕᑦ. 
ᓇᓗᓇᐃᒃᑲᓐᓂᕈᓐᓇᖅᐱᐅᒃ ᐊᐱᖅᑯᑏᑦ, 
ᐅᖃᒃᑲᓐᓂᕉᒃ? ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐᓗ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᒥ 12-ᒥ ᑕᑯᓐᓇᕋᒪ ᐃᓚᒋᐊᕈᑏᑦ 
ᑮᓇᐅᔭᖅᑐᕈᑎᓄᑦ. ᐅᓄᖓ ᕿᑎᓪᓗᐊᖓᑕ 
ᐅᖓᑖᓂᐊᖅᔪᒃ ᖃᒪᓂᖅᑐᐊᖅ ᐱᓐᖑᐊᕐᕕᖓ 
ᐅᕝᕙᓗ ᒧᒥᕐᕕᖔᓚᓯᒪᒻᒪᑦ. ᖃᖓ ᓴᓇᔭᐅᒋᐊᓛᖅᑲ 
ᐱᓐᖑᐊᕐᕕᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ 
ᓇᓗᓇᐃᔭᖅᑕᐅᓯᒪᓪᓚᑦᑖᖅᑐᓂᒃ ᐱᓯᒪᖏᓇᑦᑕ 
ᒫᓐᓇ. ᐃᒻᒪᖄ ᑖᓐᓇ ᐊᐱᖅᑯᑏᑦ ᑐᓂᒍᕕᐅᒃ ᒥᔅᑕ 
ᑯᓱᒐᕐᒧᑦ ᐊᐱᕆᖔᕈᕕᑦ ᐊᑲᐅᓂᖅᓴᐅᒐᔭᖅᑐᖅ. 
ᖃᐅᔨᒋᐊᕋᔭᖅᑯᒍᑦ ᐊᐱᕆᓚᐅᕐᓗᑎᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ ᐃᓪᓗ ᓴᓇᔭᐅᓂᖓ 
ᑕᕝᕙᓂ ᐊᕐᕌᒍᑦᑎᓐᓂ ᐱᒋᐊᖅᑐᔅᓴᒪᐅᑎ 
ᐅᑭᐊᒃᓵᑐᖃᖅ ᐱᔭᕇᖅᑕᐅᓗᓂ. ᐃᒃᓯᕙᐅᑖᖅ, 
ᑐᑭᓯᔭᒃᑯᑦ ᑕᐃᒫᑦᓯᐊᖑᓐᓂᖏᑉᐸᑕ ᑲᖐᒋᔭᒃᑲ 
ᖁᕕᐊᓱᑐᐃᓐᓇᕐᓂᐊᖅᑐᖓ ᖃᐅᔨᒋᐊᓚᐅᕐᓗᖓ 
ᑐᓴᖅᑎᓛᕋᒃᑭᑦ. ᐃᓱᒪᒐᒪᓕ ᓄᑖᖅ ᑕᐃᓐᓇ 
ᐃᓪᓗᒃᓴᖅ ᐅᑭᐊᒃᓵᖅ ᐱᒋᐅᖅᑕᐅᔪᒫᕆᐊᖓ 
ᑲᖐᒋᔭᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓕᒋᓪᓗᖓ ᒥᓂᔅᑕᒧᑦ ᖃᐅᔨᒪᒐᑦᑕ 
ᖃᒪᓂᖅᑐᐊᕐᒥ ᐱᓐᖑᐊᕐᕕᑦᑖᓛᕋᑦᑕ 
ᒧᒥᖅᕕᒃᑖᓛᕋᑦᑕ. ᑕᐃᒫᑦᑕᐅᖅ ᒪᓕᒐᖃᐅᒻᒥᒻᒪᑦ 
ᐱᑐᖃᐅᓗᐊᓕᖅᐸᑦ ᐃᓪᓗ ᐊᓯᔾᔨᖅᑕᐅᒋᐊᖃᒻᒪᑦ 
ᐊᕐᕌᒍ ᐊᓂᒍᑐᐊᖅᐸᑕ ᐃᒪᓐᓇᑎᒌᓚᓯᒪᔪᓂᒃ.  
ᖃᒪᓂᖅᑐᐊᕐᒥ ᐱᓐᖑᐊᕐᕕᖓ ᒧᒥᕐᕕᖓ 
ᓴᓇᔭᐅᓚᐅᖅᓯᒪᔪᖅ 1984-ᒥ ᐊᒻᒪ 
ᒥᑭᓗᐊᖅᑐᑯᓘᓕᕐᒪᑦ. 
 
ᑕᐃᒃᑯᐊ ᒪᓕᒐᓕᐅᖅᑎᐅᖃᑦᑕᓚᐅᖅᑐᑦ ᓯᕗᓕᒃᑲ 
ᐊᐱᕆᓕᖅᑭᑦᑖᖃᑦᑕᔪᒻᒥᔫᒐᓗᐊᑦ ᑕᐃᑲᓂ 
ᖃᒪᓂᖅᑐᐊᕐᒥ ᐱᓐᖑᐊᕐᕕᑦᑖᕈᒪᓪᓗᓂ. ᐄ, 
ᒧᒥᕐᕕᑦᑎᐊᕚᓘᒻᒪᑦ, ᐃᓄᒃᑎᑐᑦ ᒧᒥᕈᓘᔭᖅᓱᑎᑦ, 
ᑎᑕᕈᓘᔭᖅᓱᑎᒃ ᐊᓕᐊᓇᐃᒋᔭᐅᒐᔪᑦᑑᒻᒪᑦ 
ᒥᑭᔪᑯᓘᒐᓗᐊᖅᑐᓂ ᐱᓐᖑᐊᕐᕕᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ  

ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. ᑭᐅᔪᒪᕖᑦ? 
ᒧᒥᕈᒪᕕᓪᓘᓐᓃᑦ? 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒥᔅᑕ ᐊᐅᐸᓗᑦᑑᖅ ᖁᔭᓐᓇᒦᑦᑕᐅᖅ. 
ᖃᒪᓂᑦᑐᐊᒨᕈᒪᑐᐃᓐᓇᖅᑐᖓ ᒧᒥᕆᐊᖃᖏᑐᐊᕈᒪ, 
ᒧᒥᖅᑎᐅᓗᐊᖏᒻᒥᒐᒪ, ᑖᓂᓯᖅᑎᐅᖏᓐᓇᒪ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᑦᑕᐅᖅ 
ᖁᕕᐊᓱᑦᑐᖓ ᓗᐊᓐ ᑯᓱᒑᖅ 
ᓇᐅᔮᓐᒧᐊᖃᑎᒋᓂᐊᕋᒃᑯ ᔪᓚᐃᒥᑦ, ᑕᐃᒪᒃ 
ᖁᕕᐊᓱᑦᑎᐊᖅᑯᖓ ᓇᐅᔮᕐᒨᕈᒫᕐᒪᑦ 
ᖁᕕᐊᓱᒋᐊᖅᑐᕐᓗᑎ. 
 
(ᑐᓵᔨᑎᒍᑦ) ᑖᓐᓇᑦᑕᐅᖅ ᑕᕝᕙᓃᑦᑐᖅ ᓇᐅᔮᓂ 
ᓄᓇᓯᐅᑎᒃᑯᕕᒃ $794,000 ᐆᒪ 
ᐃᓱᒪᑖᕈᑎᒋᓚᐅᖅᑕᕋ. ᑐᓂᒻᒪᖓ ᖃᑯᒍᓕᑭᐊᖅ, 
ᑖᓐᓇ ᑐᑭᐊ ᑐᓴᕈᒪᔭᕗᑦ, 4b garage ᓇᐅᔮᓂᑦ 
ᐊᒻᒪ ᑮᓇᐅᔭᖅ $794,000 ᓴᓂᕌᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᓂᓐᖓᖅ ᐊᐱᕆᒐᕕᑦ. 
ᑕᕝᕙᓂ ᐅᓂᒃᑳᑎᓪᓗᑕ ᐃᓗᓕᓕᒫᖏᑦ 
ᓇᓗᓇᐃᔭᖅᑐᖅᓯᒪᖏᒻᒪᑕ ᐅᓂᒃᑳᑎᓐᓂᑦ ᐃᒻᒪᖃ 
ᒥᔅᑕ ᑯᓱᒐᖅ ᖃᐅᔨᒪᓂᐊᖅᑑᒐᓗᐊᖅ. ᑖᒃᑯᓂᖓ 
ᑐᑭᓯᑎᑦᑎᒋᐊᕈᓐᓇᖅᑐᖃᐃ ᒪᒥᐊᓇᐅᒐᓗᐊᖅ 
ᐱᓯᒪᖏᓇᑦᑎᒍᑦ ᓇᓗᓇᐃᔭᖅᑐᖅᓯᒪᓂᖏᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᓐᓇ 
ᐱᒋᐊᖅᑕᐅᓂᐊᓚᐅᖅᓯᒪᔫᒐᓗᐊᖅ 
ᐅᑭᐊᒃᓴᓗᐊᓚᐅᖅᓯᒪᒻᒪᑦ ᐊᕐᕌᓂ 
ᐱᓕᕆᐊᖑᒋᐊᕐᓂᐊᕋᓱᒋᒻᒥᔭᕋᑦᑕᐅᖅ ᑕᕝᕙᓂ 
ᐊᐅᔭᖅ. ᐅᖃᖅᑎ. ᐃᒃᓯᕙᐅᑖᖅ, ᒪᒥᐊᓇᖅ 
ᐅᖃᖅᑎᑦᑎᔩᓛᕈᒪᑦᑕᓕᕆᕗᖓ ᐱᔭᕇᖏᑎᐊᖅᑐᖓ 
ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᐊᓯᓐᖑᕐᓂᖅᐸᑦ 
ᑖᓐᓇ ᒥᔅᑕ ᓂᓐᖓᖅ ᑐᓴᖅᑎᑦᑎᐊᓂᐊᖅᐸᕋ ᐊᒻᒪ 
ᑕᐃᑲᓂ ᑕᑯᔪᒫᕋᒃᑯᑦ ᓇᐅᔮᓂᑦ ᖁᕕᐊᓱᑉᐳᖓ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᓯᖏᑦ ᐊᐱᖅᑯᑏᑦ . ᒪᑉᐱᒐᖅ 12, ᒪᑉᐱᒐᖅ 13, ᐊᐱᖅᑯᑏᑦ. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 14. 
ᓄᓇᓕᓕᕆᔨᒃᑯᑦ ᒐᕙᒪᒃᑯᑦ ᐱᔨᑦᓯᖅᑎᖓᑦ 
ᐊᑭᑐᔫᑎᑦ ᐊᖏᖅᑕᐅᕙᒌᖅᓯᒪᖏᑦᑐᑦ ᑲᑎᑦᑐᒋᑦ 
ᐸᕐᓇᐅᑎᓄᑦ $43,584,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 3-
ᒥᑦ, 25-ᐳᓴᓐᑎᖓ ᓄᓇᕗᑦ ᒐᕙᒪᒃᑯᖏᓐᓂᑦ 
ᐊᑭᓖᓂᐊᕐᒪᑕ ᑖᓐᓇ ᑲᓇᑕᒥ ᐃᓪᓗᓕᐅᓂᕐᒧᑦ 
ᑮᓇᐅᔭᖅᑖᕕᒻᒥᑦ ᐱᓗᑎᑦ. 13-14-ᒥᑦ 
ᓇᓗᓇᐃᖅᓯᓯᒪᖏᓐᓇᕕᑦ ᒪᑉᐱᒐᖅ 13-14-ᒥᑦ 
ᓇᓗᓇᐃᖅᓯᓯᒪᖏᓐᓇᕕᑦ. ᑖᒃᑯᐊ 25-
ᐳᓴᓐᖑᒻᒪᖔᑕ? ᐃᓚᖓ ᓄᓇᕗᑦ ᐊᑭᓕᕆᐊᓕᖓ 
ᐊᒻᒪ ᒐᕙᒪᑐᖃᒃᑯᑦ ᐃᓪᓗᓕᐅᓂᕐᒧᑦ ᐃᓪᓗᖅᔪᐊᓄᑦ 
ᐊᑭᓕᕆᐊᓕᖓᑦ. ᖃᓄ ᐊᔾᔨᒌᖏᓐᓂᖏᑦ 
ᑮᓇᐅᔭᖅᑐᕐᓂᖏᑦ ᐊᕕᖃᑦᑕᖅᐱᓯᐅᒃ 
ᒐᕙᒪᑐᖃᒃᑯᓐᓂ ᒫᓐᖓᓪᓗ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ 
ᐊᐱᕆᕋᑖᕋᕕᑦ. ᐅᕙᒍᓪᓕ ᑭᓯᐊᓂ 25-ᐳᓴᓐᑎᒥᑦ 
ᐊᑭᓕᐅᑎᒋᓂᐊᖅᑕᕗᑦ ᐃᓗᓕᐅᕈᑎᓄᑦ. ᖃᓄᖅ 
ᐊᑐᕐᓂᐊᕐᒪᖔᑎᒍᑦ ᓇᓗᓇᐃᖅᑐᕈᓐᓇᖅᑕᕗᑦ 
ᐅᕙᑦᑎᓃᓐᖔᕐᖓᑕ 25-ᐳᓴᓐᑎ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
1-ᒥᑦ, 13-ᒥᑦ ᐊᒻᒪ 3 ᐊᒻᒪᓗ 4. ᐃᓘᓐᓇᑦᑎᐊᑎᒃ 
25-ᐳᓴᓐᑎᖏᑦ Building Canada Fund 
ᐱᖃᓯᐅᑎᖏᑕᑐᐊᕆᓪᓗᒍ, 25-ᐳᓴᓐᓂᒫᖑᕚᑦ 
ᑲᑎᑦᑐᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᐊᕐᕚᕐᓗᒃ 
ᐊᐱᕆᒐᕕᑦ. ᑎᐅᕆᐅᑉ ᓂᓪᓕᐅᑎᒋᑲᐃᓐᓇᓂᐊᕐᒪᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᐅᓪᓛᖅᑎᑕᐅᔪᑦ ᐊᑭᓕᕐᓂᐊᕋᑦᑎᒍᑦ 
ᐅᖓᑕᐅᔾᔨᓯᒪᓃᑦ ᐊᑭᓕᕆᐊᖃᕐᒪᑕ ᓱᓕ ᑭᓯᐊᓂ 
ᓲᕐᓗ Building Canada Fund-ᑯᓐᓂ 
ᒐᕙᒪᑐᖃᒃᑯᓐᓂ ᐊᑭᓕᖅᑕᐅᕙᒌᓚᐅᖅᑎᓪᓗᒋᑦ 
ᐃᓪᓗᓯᐅᕈᑎᔅᓵᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᒥᔅᑕ ᐊᕐᕚᕐᓗᒃ ᐊᐱᕆᕋᑖᕋᕕᑦ. ᐃᒃᓯᕙᐅᑖᖅ, 
ᑐᑭᓯᔭᒃᑯᑦ ᓄᓇᕗᑦ ᒐᕙᒪᒃᑯᑦ 25-ᐳᓴᒥᑦ 
ᐊᑭᓕᐅᑎᒋᐊᓂᐊᖅᑕᕗᑦ ᐊᖏᕆᐊᖃᕋᑦᑎᒍ  

ᐊᒻᒪᓗᑦᑕᐅᖅ 75-ᐳᓴᒥᑦ ᑕᐃᒃᑯᐊ ᓇᑭᑦ 
ᐱᓂᐊᕐᒪᖔᑕ ᒐᕙᒪᑐᖃᒃᑯᑦ ᐊᖏᕆᐊᖃᕆᓪᓗᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
50-ᖑᒻᒪᑕ ᐊᑭᑐᔫᑎᓄᑦ ᐱᓕᕆᐊᔅᓴᖅ 
ᐊᐅᓪᓛᖅᑎᑕᐅᔪᑦ ᐊᕐᕌᓂᓂᓴᐃᑦ ᐱᔭᕇᕆᐊᓕᒥᓃᑦ 
ᐊᕐᕌᒍᑦᑎᓐᓄᑦ. ᐃᓱᒫᓗᒋᒻᒪᕆᑦᑕᕋ 
ᐅᓄᖅᑐᑲᓪᓚᒻᒪᕆᐊᓘᒻᒪᑕ.  
 
ᑐᓴᕐᕕᒋᓚᐅᖅᑕᓐᓂ ᐅᒃᐱᕆᔭᓐᓂ ᓱᓕᓲᖑᒻᒪᑦ 
ᑐᓴᕐᕕᒋᓚᐅᖅᑕᓐᓂ ᑖᒃᑯᐊ Canada Building 
Fund ᒪᑯᐊ ᐃᓪᓗᖅᔪᐊᓄᑦ ᐊᐅᓚᔾᔭᒋᐊᕈᑎᔅᓴᐃᑦ 
ᑮᓇᐅᔭᓕᐅᕐᓂᑦᑕ ᐊᐅᓚᓂᖓᓐᓄᑦ ᑮᓇᐅᔭᓂᑦ 
ᐊᑐᐃᓐᓇᕈᐃᓚᐅᕐᖓᑕ ᐊᐅᓪᓚᔾᔭᒋᐊᕈᑎᔅᓴᓄᑦ 
ᑮᓇᐅᔭᓕᐅᕈᓯᑦᑎᓐᓄᑦ. ᒪᑦᓯ 31, 2011 
ᐃᓱᓕᓛᕐᖓᑕ ᑮᓇᐅᔭᐃᑦ ᐃᑲᔫᑎᐅᓇᓱᐊᖅᓯᒪᔪᑦ 
ᑮᓇᐃᔭᑦ ᑲᑕᔾᔪᐊᓚᐅᖅᑎᓪᓗᒋᑦ. ᑕᕝᕙ 
ᐃᓪᓗᔾᔪᐊᓄᑦ ᐊᑭᓕᐅᑎᔅᓴᐃᑦ 75-ᐳᓴᓐ 
ᐊᒥᓱᐊᓘᒻᒪᑕ ᑮᓇᐅᔭᐃᑦ. 
 
ᒪᑉᐱᒐᖅ 12-ᖓᓂ, $26-ᒥᓕᐊᓐ, ᒪᑉᐱᒐᖅ 13-ᒥ 
$35-ᒥᓕᐊᓐ ᐊᒻᒪᑦᑕᐅᖅ $1.6-ᒥᓕᐊᓐᑲᓐᓃᑦ, 
ᑲᑎᓪᓗᒋᑦ $43,584,000 ᐊᒻᒪᓗ ᑕᑯᔪᓐᓇᕆᓪᓗᓯ 
ᐱᖓᓱᕆᐊᕐᓗᒍ ᒐᕙᒪᑐᖃᒃᑯᑦ ᑐᓂᓯᓂᐊᖅᑐᑦ 
$43,500,000-ᓂᑦ. ᓲᕐᓗ ᐊᒥᓱᐃᖅᓱᓗᐊᒃᑲᓂᕐᓗᒍ 
ᐱᖓᓯᐅᖅᓱᕐᓗᒍᖃᐃ ᒐᕙᒪᑐᖃᒃᑯᑦ ᐊᑭᓖᓚᖓᒻᒪᑕ 
ᑕᐃᒪᓐᓇᑎᒋ. ᒪᑯᐊ ᐱᔭᔅᓴᕆᒋᐊᖃᓚᐅᖅᑕᕋᓗᐊᕗᑦ 
ᐅᖓᕙᕆᐊᖏᓐᓇᕋᑦᑎᒍ ᐅᖓᑕᐅᔾᔨᓂᖅᑎᓐᓄᑦ 
ᑕᐃᒃᑯᓄᖓᖔᖅ ᐊᑭᓕᖅᓱᐃᖔᓕᕋᑦᑕ 
ᐱᔭᔅᓴᕆᓚᐅᖅᑕᕋᓗᐊᕗᑦ ᐅᖓᕙᕆᐊᖏᓐᓇᖅᑐᒋᑦ 
ᑕᐃᒪᓐᓇ ᐅᖓᕙᕆᐊᖃᑦᑕᕐᖓᑕ ᒐᕙᒪᑐᖃᒃᑯᓐᓂ 
ᐱᔾᔮᖏᑦᑎᐊᒻᒪᕆᓕᖅᐱᑕ ᑮᓇᐅᔭᓂᑦ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓕᕗᖓ 
ᓇᓗᓇᐃᖅᑐᐃᒐᕕᑦ ᑖᒪᒃᑯᓂᖓ ᐱᔾᔪᑎᓂᑦ, ᒥᔅᑕ 
ᐊᕐᕚᕐᓗᒃ. ᐅᖃᐅᓯᕐᖓᐅᑎᓂᑦ ᐅᖃᖅᑲᐅᕗᖓ 
ᒪᑐᐃᖅᓯᒋᐊᕋᒪ. ᑕᐃᒪ ᑕᐃᒪᐃᓚᐅᖅᓯᒪᓐᖏᓇᑦᑕ  

ᐊᑭᑐᔫᑎᓂᑦ ᐊᐅᓪᓛᑎᑦᑎᒐᑦᑕ ᑮᓇᐅᔭᖅᑐᕈᑎᔅᓴᓂᑦ 
ᐅᓄᖅᑐᖅᔪᐊᒻᒪᕆᐊᓗᓐᓂᑦ. ᓂᕆᐅᓚᐅᕋᓗᐊᖅᑐᒍᑦ 
ᖃᑦᑏᓐᓇᕈᓛᕆᐊᖏᑦ ᑭᓯᐊᓂ 
ᐊᑭᑦᑐᕆᐊᒃᑲᓂᖅᓯᒪᔪᑦ.  
 
Building Canada Fund ᓲᕐᓗ ᐃᒡᓗᖅᔪᐊᓂ 
ᐃᓪᓗᓕᐅᕈᑎᔅᓴᐃᑦ ᑲᓇᑕᓕᒫᒧᑦ ᑐᕌᖓᔪᑦ 2013-
2014-ᒥ ᐃᓱᓕᕝᕕᔅᓴᐅᑎᖃᕐᒪᑕ $6.4-ᒥᓕᐊᓐ 
ᐊᕐᕌᒍᑕᒫᖅᑐᖅᑐᑎᑦ. ᐊᕌᒍᓄᑦ 7-ᓄᑦ 
ᐊᑐᓚᖓᓚᐅᖅᓯᒪᒐᑦᑎᒍ ᐃᒡᓗᖅᔪᐊᓄᑦ 
ᐊᑭᑐᔫᑎᓄᑦ ᓴᓇᔾᔪᑎᒋᓂᐊᕋᑦᑎᒍ ᓄᓇᕗᒻᒥ 
ᑕᐃᒪᓐᓇ ᐸᕐᓇᔅᓯᒪᓚᐅᖅᓯᒪᒻᒪᑕ. 
ᓇᓗᓇᐃᖅᓯᕕᒋᔪᒪᔭᔅᓯ Building Capital-ᑯᑦ 
ᐊᑭᑐᔫᑎᓄᑦ ᐃᒡᓗᖅᔪᐊᓐᓄᑦ ᐊᑭᓕᐅᑎᔅᓴᑦ. 
 
ᐅᖃᐅᑎᒍᒪᑐᐃᓐᓇᖅᑕᒋᑦ ᐃᓱᓕᔾᔮᖏᑦᑐᖅ ᒫᔾᔨ 31, 
2011-ᒥ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᓱᑦᑎᐹᑦᑎᐊᖑᓪᓗᓂ ᓇᓗᓇᐃᖅᑭᐅᒃ 
ᓴᓂᖅᑯᕐᕕᖃᒃᑲᓂᔾᔮᕈᓐᓃᖅᑐᖅ ᐅᕝᕙᓗ 
ᐊᓐᓇᐃᑐᐃᓐᓇᔾᔮᒍᓐᓃᖅᑕᕗᑦ 
ᑕᐃᒪᐃᓕᖓᐃᓐᓇᕐᓂᐊᓕᖅᑐᑦ? ᑖᒃᑯᐊ 
ᐊᐅᓛᖅᑎᑕᐅᕙᑦᑐᑦ ᑮᓈᐅᔭᖅᑐᕈᑏᑦ 
ᐅᓄᖅᓯᕙᓪᓕᐊᖃᑦᑕᕐᒪᑕ. ᑐᑭᓯᔭᓯ ᒫᓐᓇ 
ᐊᑲᐃᓪᓕᐅᕈᑎᒋᔭᕗᑦ ᐃᓕᖅᑭᓯᒪᖏᓐᓂᕆᔭᕗᑦ 
ᐋᖅᑭᒐᓱᒃᑲᑦᓯᐅᒃ. ᖃᐅᔨᒍᒪᒐᒪ ᖃᓄᖅᑑᖅᓯᒪᕕᓰ 
ᑕᐃᒪᐃᒃᑲᓐᓂᖁᓇᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᑭᐅᔪᒪᕖᑦ ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ, 
ᐃᒃᓯᕙᐅᑖᖅ, ᐊᐱᕆᕋᑖᕋᕕᓪᓗ. ᑕᕝᕙ 
ᐱᒻᒪᕆᖅᔪᐊᖑᕗᑦ ᐅᖃᐅᓯᕐᖓᐅᑎᒋᖅᑲᐅᔭᓐᓂ 
ᐅᖃᖅᑲᐅᒐᒪ ᐊᑭᑦᑐᐸᓪᓕᐊᑐᐃᓐᓇᕐᒪᑕ 
ᐊᐅᓛᖅᑎᑕᐅᖃᑦᑕᖅᑐᑦ  
ᐊᑭᑐᔫᑎᓄᑦ ᐊᑭᓕᐅᑎᑦᓴᑦ. ᐊᕐᕌᓂ $82 
ᒥᓕᐊᐅᖅᑰᓚᐅᖅᓯᒪᔪᑦ ᐃᓛᒃ ᓯᕗᓂᐊᒍᑦ 
ᐱᓚᐅᖅᑐᑦ ᓇᓗᔭᕋᓗᐊᒃᑲ, ᑭᓯᐊᓂ ᒫᓐᓇ $96.7 
ᒥᓕᐊᐅᓕᖅᑐᐃᑦ. 
 
ᐊᑭᑐᔫᑏᑦ ᐊᑭᓕᕆᐊᖃᒻᒪᑕ ᑳᑦᑐᓛᓪᓗ 
ᐊᑭᓕᖅᓱᕆᐊᖃᑦᑐᑎᒃ ᐱᓗᐊᖅᑐᒥᒃ ᕼᐋᒻᓚᒃᑯᓐᓄᑦ 
ᑐᕌᖃᑦᑕᑦᑐᖅ. ᐊᓪᓛᒃ ᓴᓂᕌᒍᒃᑲᓐᓂᖅ $100 
ᒥᓕᐊᓐᓂᒃ ᐊᑭᑐᔫᑎᓄᑦ ᑐᕌᖓᔪᖃᒻᒥᒻᒪᑦ 
ᓄᓇᓕᓐᓄᑦ ᐊᑐᖅᑕᐅᔪᔅᓴᓂᒃ. ᐊᕐᕌᒍᑕᒫᑦᑎᐊᖅ 
ᐊᑐᖅᐸᑦᑕᕗᑦ ᑕᐃᒪᓐᓇᑎᒋ ᐃᒻᒥᒃᑰᖓᔪᑦ 
ᐊᑭᑐᔫᑎᓅᖓᔪᑦ. ᑖᒃᑯᐊᓕ ᖁᓛᒍᒃᑲᓐᓂᑐᐃᓐᓇᖅ 
ᐊᖏᕋᓱᐊᖅᑕᕗᑦ ᐊᑭᑐᔫᑎᓄᑦ. ᐊᖏᔪᖅᑲᐅᑎᕗᑦ, 
ᐱᓕᕆᔨᕗᑦ ᐱᔭᒃᓴᓕᐊᓘᓕᖃᑦᑕᖅᑐᑦ ᑕᒪᒃᑯᓂᖓ 
ᐃᓂᓪᓚᒃᓴᕆᐊᓕᓐᓂᒃ, ᐋᖅᑭᒃᓱᕆᐊᓕᓐᓂᒃ. 
 
ᐊᕐᕌᒎᓚᐅᖅᑐᒥ ᐅᖓᑕᐅᔾᔨᓐᓂᕈᑎᒃ 
ᐊᕐᕌᒎᓂᐊᖅᑐᒥᒃ ᑎᒍᓗᓂᒋᑦ 
ᑭᓯᐊᓂᐅᑲᐃᓐᓇᓲᖑᒻᒪᑕ ᐊᑭᓕᓛᕋᓗᐊᕐᒥᑎᓪᓗᒋᑦ.  
ᑕᐃᒫᒃ ᒥᓂᔅᑕᐅᓗᑕ, ᒪᓕᒐᓕᐅᖅᑎᐅᓗᑕᓗ ᑕᒪᒃᑯᐊ 
ᐅᑦᔨᕆᑦᑎᐊᕆᐊᖃᑦᑕᕗᑦ ᐊᑭᑦᑐᑐᖅᔪᐊᖑᖃᑦᑕᕐᒪᑕ. 
CGS-ᑯᑦ ᒐᕙᒪᓕᕆᔨᒃᑯᑦ ᓄᓇᓕᓐᓂᓪᓗ 
ᐱᔨᑦᓯᕋᖅᑎᒃᑯᑦ ᖃᓄᖅᑑᕋᓱᒃᑑᒐᓗᐊᑦ ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ, ᒥᔅᑕ ᐊᕐᕚᕐᓗᒃ. ᐊᑎᖁᑎᖃᕈᓐᓃᕋᒪ. 
ᑲᑎᓪᓗᒋᑦ ᐊᑭᑐᔫᑎᓄᑦ ᐸᕐᓇᐅᑏᑦ, $43,584,000 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐊᑭᑐᔪᑎᓄᑦ 
ᐊᖏᖅᑕᐅᕙᒌᓚᐅᖏᑦᑐᑦ $43,584,000 
ᐱᓕᕆᕝᕕᖓᓄᑦ. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 15, 
ᐊᐱᖅᑯᑎᔅᓴᐃᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖃᓗᐃᑦ 
ᒥᕝᕕᖓᓄᑦ ᑐᕌᖓᔪᖅ $1 ᒥᓕᐊᓐᒦᕋᔭᑦᑐᖅ. ᑖᓐᓇ 
ᐊᐱᖅᑯᑎᒋᔪᒪᔭᕋ ᖃᓄᐃᓕᖓᒻᒪᖔᑦ ᑖᒃᓱᒧᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᐅᑲᓕᖅ 
ᓇᓗᓇᐃᕆᐊᕈᓐᓇᖅᐱᐅᒃ ᐃᖃᓗᐃᑦ P ᐊᒻᒪ D-
ᓚᔫᑦ, ᐃᖃᓗᐃᑦ ᒥᑦᑕᕐᕕᖓ, $2,165,000.  
 
ᑖᓐᓇ ᐱᒋᐊᖅᑕᐅᔪᔅᓴᐅᑕᐅᓂᖓ ᒥᑦᑕᕐᕕᒃ 
ᖃᖓᑕᓲᒃᑯᕕᒃ ᓈᒻᒪᓈᖅᓯᒪᔪᖅ ᐅᓪᓗᖅᓯᐅᑎᑎᒍᑦ 
ᑕᑉᐱᓐᓇ ᐸᕐᓇᒃᑕᐅᓂᖓ, ᐱᒋᐊᖅᑕᐅᓯᒪᓕᕐᖓᑦ 
ᐱᓕᕆᕝᕕᑎᓐᓂ ᐅᕙᒍᓪᓗ ᐃᖏᕐᕋᔪᓕᕆᔨᒃᑯᓪᓗ 
ᐊᖏᔪᖅᑲᐅᑎᕈᔪᖏᑦ ᐊᒃᓱᕈᑦᑎᐊᖅᑐᑎᒃ 
ᐱᓕᕆᐊᖃᕋᓱᒻᒪᑕ ᑖᒃᑯᓂᖓ ᐊᑯᓂᕈᓘᓕᖅᑐᖅ. 
 
ᒥᓂᔅᑕᐅᖃᑎᒐ ᐱᕙᓪᓕᐊᔪᓕᕆᔨᒃᑯᓐᓂ 
ᐱᓕᕆᔨᖏᓪᓗ ᐱᓕᕆᓯᒪᔪᒻᒪᕆᐅᒻᒪᑕ ᑕᒪᑐᒥᓐᖓ. 
ᐱᖓᓲᓕᖓᔭᕆᐊᒃᓴᖓᓂᒃ ᐊᓪᓛᑦ 
ᐅᖃᖃᑎᖃᖅᓯᒪᓕᖅᑐᐃᑦ. 
 
ᐃᒃᓯᕙᐅᑖᖅ, ᒥᔅᑕ ᑕᑉᑑᓇ 
ᖃᐅᔨᒪᓂᖅᓴᐅᑐᐃᓐᓇᕆᐊᖃᒻᒪᑦ 
ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ. ᐃᒻᒪᖃ 
ᑐᓴᖅᑎᑦᑎᒋᐊᕈᓐᓇᖅᑐᖅ ᐃᓕᒃᓯᓐᓄᑦ 
ᑐᓴᒐᔅᓴᖁᑎᖃᖅᑲᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᒃ, ᐊᐱᕆᒐᕕᑦ. ᓂᕆᐅᑦᑐᒍᑦ 
ᐸᕐᓇᑕᐅᓂᖓ, ᑎᑎᕋᐅᔭᖅᑕᐅᓂᖓ ᐃᓪᓗᒃᓴᖅ 
2011-ᐸᒥ ᐱᔭᕇᕈᒫᖅᑐᖅ. ᑕᐃᒃᑯᑎᒎᓇᖅ 
Building Canada Fund, ᒐᕙᒪᑐᖃᒃᑯᓐᓂᒃ 
ᐃᓪᓗᖅᔪᐊᓄᑦ ᐊᑭᓕᐅᑎᔅᓴᓄᑦ 
ᐱᒋᐊᕈᑎᖃᓚᖓᔪᖅ. ᒥᒃᓴᐅᓯᔭᐅᓂᖓ 
ᖃᑦᓯᑐᕋᔭᕐᒪᖔᑦ ᑕᐃᒃᑯᓇᓐᖓᑦ ᐃᓪᓗᓕᐅᕈᑎᔅᓴᓄᑦ 
ᑮᓇᐅᔭᖅᑖᕐᕕᓐᓂ ᐸᕐᓇᐸᓪᓕᐊᓚᖓᒐᑦᑎᒍᑦ 
ᓂᕆᐅᑦᑐᒍᑦ ᑎᓯᐱᕆᒥ ᑕᐃᓐᓇ ᑎᑎᕋᐅᔭᖅᓯᒪᓂᖓ 
ᐃᓪᓗᖓᑕᓗ ᖃᓇᔅᓴᖏᑦ ᒪᑯᐊᒐᓚᐃᑦ 
ᑎᑎᕋᐅᔭᖅᓯᒪᔪᑦ ᐱᔭᕇᓐᓂᐊᖅᑐᑦ ᐊᕐᕌᒎᑉ 
ᓄᓐᖑᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐊᐅᐸᓗᒃᑐᖅ ᑕᐃᒪᓕ? 
ᐊᐱᖅᑯᓯᔅᓴᐃᑦ? ᒥᔅᑕ ᓂᓐᖓᖅ.  
 
ᓂᓐᖓᖅ: 15-ᒦᑦᑐᒍᑦ? 15? ᖁᔭᓐᓇᒦᒃ. 
(ᑐᓵᔨᒎᖅᑐᖅ) 2. ᓱᓇᒃᑯᑏᑦ ᖃᖅᑯᐊᕈᑎᒪᑯᐊ? 
ᑯᑭᓪᓚᐅᑏᑦ ᐅᕝᕙᓗ ᖃᓗᕋᐅᑏᑦ ᐅᓯᑲᖅᑕᐅᑏᑦ 
ᓇᓪᓕᐊᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓂᓐᖓᖅ 
ᐊᐱᕆᒐᕕᑦ. ᒥᓂᔅᑕ ᑕᑉᑑᓇ ᒥᓂᔅᑕᐅᖃᑎᒐ 
ᑭᐅᖁᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑕᐃᓐᓇ 
ᓱᓇᒃᑯᑎᑦ ᓄᓇᓯᐅᑎᒃᑯᕕᑦᑕᐅᖅ ᓱᓇᒃᑯᑎᒃᑯᕕᔅᓴᖅ 
ᓴᓇᔭᐅᒋᐊᓖᑦ ᒪᑯᐊᓗ ᒥᑦᑕᕐᕕᒻᒥ ᓱᓇᒃᑯᑎᖏᑦ  

ᓄᓇᓯᐅᑎᖏᑦ ᓱᕋᒐᐃᒻᒪᑕ ᓴᓇᒋᐊᖃᖅᑐᑎᑦ 
ᐅᕝᕙᓘᓐᓃᑦ ᓄᓇᓯᐅᑎᒃᑯᕕᖃᕆᐊᖃᕐᖓᑕ 
ᐅᖅᑰᔾᔫᒥᔪᒥᑦ -40-ᒦᒐᔪᑦᑎᓪᓗᒍ ᐃᒃᑮᓇᕐᓂᕗᑦ.  
 
ᑕᐃᒪ ᓂᓪᓕᓇᕋᐃᒻᒪᑦ ᓂᓪᓕᓇᖅᑐᒦᓗᐊᓕᕋᐃᒻᒪᑕ 
ᐊᐅᓚᔪᓐᓇᐅᑎᒐᓚᐃᑦ ᓱᕋᑦᑎᖃᑦᑕᕐᒪᑕ. 
ᐊᑐᑯᑖᓂᖅᓴᐅᖃᑦᑕᖁᓪᓗᒋᑦ ᓱᓄᒃᑯᑎᕗᑦ 
ᐊᐅᓚᔪᓐᓇᐅᑎᖁᑎᕗᑦ ᓯᕐᓗᐊᖃᑦᑎᐊᕐᓗᑕ 
ᑭᓯᐊᓂᐅᒋᐊᖃᕐᒥᒻᒪᑕ ᐊᑯᓂ ᐊᑐᕐᓂᐊᕈᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᓐᖓᖅ. ᖁᔭᓐᓇᒦᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐳᐃᒍᑲᐃᓐᓇᓕᕋᑖᕐᒥᔪᖓᑦᑕᐅᖅ. ᑖᓐᓇᑦᑕᐅᖅ 
ᑕᕝᕙᓂ ᓱᓕ ᒪᒃᐱᒐᖅ 15-ᒥ. ᐃᖃᓗᐃᑦ 
ᑐᓚᑦᑕᕐᕕᖓᓄᑦ ᑐᕌᖓᔪᖅ. $532,000-ᓃᕋᔭᑦᑐᖅ. 
ᑭᓱᒧᑦ ᑖᓐᓇ ᑐᕌᖓᓂᐊᕐᒪᖔᖅ 
ᐊᐱᖅᑯᑎᒋᔪᒪᓕᕐᒥᔭᕋ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐅᑲᓕᖅ 
ᐊᐱᕆᕋᑖᕋᕕᑦ. ᐊᒥᓲᓗᐊᒧᑦ ᐊᑭᑐᔫᑏᑦ 
ᐊᑭᓕᕆᐊᓖᑦ ᐊᕐᕌᓂᓕᓴᐃᑦ ᐊᒥᓲᓗᐊᕐᓂᑯᒧᑦ 
ᓇᓂᓯᒐᓱᒋᐊᔅᓴᖅ ᐅᓂᒃᑳᖏᓐᓂᒃ 
ᐅᐊᖑᑲᐃᓐᓇᖃᑦᑕᕐᒪᑦ.  
 
ᑖᓐᓇ ᑎᑎᕋᐅᔭᖅᑕᐅᓂᖏᑦ ᓴᓇᒪᓂᕆᓂᐊᖅᑕᖓᑕ 
ᐊᒻᒪ ᓄᓇᓖᑦ ᐅᖃᖃᑎᒋᒋᐊᖃᕋᑦᑎᒍ 
ᐃᓄᓕᒫᖅᑎᑦᑎᓂᒃᑯᑦ ᐊᒻᒪᓗ ᐊᑭᖏᑦ 
ᒥᔅᓴᐅᓴᒋᐊᓖᑦ. ᒥᓂᔅᑕ ᑕᑉᑑᓇ 
ᓇᓗᓇᐃᖅᓯᒋᐊᒃᑲᓐᓂᕈᒪᒍᓂ 
ᓇᓗᓇᐃᖅᓯᒋᐊᒃᑲᓐᓂᖁᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕᐅᖃᑎᒐ ᑕᐃᒫᑦᑎᐊᖅᑕᐅᖅ 
ᐅᖃᕋᑖᕐᒪᑦ ᑎᑎᕋᐅᔭᖅᑕᐅᓂᖓ ᓄᓇᓖᓪᓗ ᑖᒃᑯᐊ 
ᐅᖃᖃᑎᒋᔭᐅᒋᐊᖃᕐᖓᑕ ᐃᓄᓕᒫᖅᑎᑕᐅᓗᑎᑦ 
ᐊᒻᒪᓗ ᒥᔅᓴᐅᓴᒋᐊᖃᖅᑐᑎᒍ ᖃᑦᑎᑐᕋᔭᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᖃᓄᐃᓕᔪᖃᔾᔮᖏᑦᑑᖅ 
ᑮᓇᐅᔭᖅᑐᑐᐃᓐᓇᓐᖑᓱᑦᑕᕗᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐅᑲᓕᖅ ᐅᖃᕋᕕᑦ. ᖃᐅᔨᒪᒐᔅᓯ 
ᐸᕐᓇᒋᐊᖃᕋᑦᑕ ᖃᐅᔨᒪᒐᔅᓯ ᐱᒻᒪᕆᐅᒻᒪᑦ 
ᐸᕐᓇᒋᐊᖃᕐᓂᕗᑦ ᓄᓇᖃᑎᒌᑦ ᓄᓇᓖᑦ 
ᐅᖃᖃᑎᒋᔭᐅᒋᐊᖃᕐᓂᖏᓐᓄᑦ 
ᐃᓄᓕᒫᖅᑎᑕᐅᓗᑎᓪᓗ ᐸᕐᓇᒋᐊᖃᖅᑐᑎᒍ 
ᓴᓇᔭᐅᓂᕆᓂᐊᖅᑕᖓ ᓄᓇᓕᓐᓄᑦ 
ᐊᑐᖅᑕᐅᔪᓐᓇᖅᓯᓂᐊᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒪᒃᐱᒐᖅ 15. ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᔭᕇᑐᐃᓐᓇᕈᒪᓕᖅᑕᕋ ᒪᑉᐱᒐᐅᔪᑦ, ᐱᔭᕇᕐᓗᑕ 
ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐱᔭᕇᒋᐊᕕᒃᑲᓗᐊᕋᑦᑎᒍ ᐱᐊᓂᓪᓗᑎᒍ  

ᓄᖅᑲᓯᖅᐸᓪᓕᐊᖔᕈᓐᓇᕋᔭᕈᑦᑕ 
ᐃᓱᒪᒋᔫᓪᓗᐊᕐᒪᖔᖅᐱᐅᒃ ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 6- 
ᐅᖓᑖᓅᕈᑦᑕ ᐅᓇ ᐱᔭᕇᕋᓱᓐᓂᑎᓐᓂ ᒪᓕᒐᒃᓴᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓂᓐᓪᖓᖅ 
ᐊᐱᕆᓇᓱᒃᑭᒃᑭᑦ ᐱᖁᔨᕗᖔᒻᒪᖔᖅᐱᑦ 
ᓄᖅᑲᕆᐊᕈᒪᓕᖅᑐᑎᒃ.  
 
ᓂᓐᖓᖅ (ᑐᓵᔨᒃᑯᑦ): ᐅᖃᕈᒪᑐᐃᓐᓇᕌᖅᑐᖓ 
ᒪᑉᐱᒐᖅ 15 ᐱᔭᕇᓪᓗᒍ ᓄᖅᑲᓕᕐᓗᑕᓗ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᖁᔭᓐᓇᒦᒃ, 
ᒥᔅᑕ ᓂᓐᖓᖅ. ᐄ, ᐃᓕᑉᐸᓪᓕᐊᑐᐃᓐᓇᕐᒥᒐᒪᑦᑕᐅᖅ. 
 
ᑕᐃᒫᒃ ᐊᖏᖅᐱᓰ ᑖᓐᓇ ᐱᔭᕇᕐᓗᒍ ᒪᑉᐱᒐᖅ 
ᓄᖅᑲᕆᐊᕈᒪᓕᕐᓗᑕᓗ?   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪᐃᓐᓂᐊᕈᑦᑕ, ᑖᓐᓇ 
ᖃᐅᑉᐸᑦ ᐱᖁᔭᔅᓴᖅ 28 ᐱᔭᕇᕋᓱᓛᖅᑲᕗᑦ 
ᖃᐅᑉᐸᑦ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᒪᑉᐱᒐᖅ 15-ᒦᒃᑲᑦᑕ. 
ᐊᑕᐅᓯᑐᐃᓐᓇᕐᒥᒃ ᒪᒃᐱᒐᖃᓕᕋᑦᑕ ᑭᖑᓂᐊᒍᑦ 
ᐱᔭᕇᖅᑎᐊᒻᒪᕆᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 
ᐱᕙᓪᓕᐊᔪᓕᕆᔨᒃᑯ ᐃᖏᕐᕋᔪᓕᕆᓂᕐᒧᑦ 
ᐊᑭᑐᔫᑎᓄᑦ ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᖏᑦᑐᓄᑦ ᒪᑉᐱᒐᕐᒥ 15-ᒥ, 
ᑲᑎᑦᑐᒋᑦ $13,948,000. ᐊᐱᕆᔪᒪᔪᖃᒻᒪᑦ, ᒥᔅᑕ 
ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᑯᓂᐅᔾᔮᖏᑦᑐᖅ. 
 
ᑕᕝᕙᓂ ᖃᒪᓂᖅᑐᐊᕐᒥ ᖃᖓᑕᓲᒃᑯᕕᒻᒧᑦ 
ᓴᓇᒋᐊᕈᑏᑦ $1 ᒥᓕᐊᓐ. ᐅᓂᒃᑳᕌᖅᔪᓪᓗᖓ 
ᑕᐃᓐᓇ 1983-ᒥ ᖃᖓᑕᓲᒃᑯᕕᐅᔪᖅ 
ᓴᓇᔭᐅᓚᐅᖅᓯᒪᔪᖅ 26-ᓂᒃ ᐊᕐᕌᒍᖃᓕᖅᑐᖅ 
ᐃᒃᓯᕚᕐᕕᖃᖏᑦᑐᖅ. ᑕᐃᒃᑯᐊ ᓄᓇᓯᐅᑎᒥᓂ 
ᐃᒃᓯᕚᖅᑐᑎᒃ ᐅᑕᖅᑭᕙᑦᑐᑦ ᐃᒃᓯᕙᐅᑕᖃᖏᒻᒪᑦ 
ᐊᒻᒪᓗ ᐱᖓᓲᔪᑦ ᖃᖓᑕᓲᑦ ᑕᕝᕗᖓ 
ᐱᕕᑭᔅᓴᑦᑐᒻᒪᕆᐊᓘᕙᒻᒪᑕ.  
 
ᒥᔅᑕ ᑕᑉᑑᓇ ᐅᖃᖅᑲᐅᒻᒪᑦ ᐃᓚᖏᑦ ᒫᓂ -40, -
50-ᒨᖅᐸᑭᓪᓗᓂᑦᑕᐅᖅ ᓂᓪᓚᓱᓗᐊᒧᑦ. 
 
ᐊᑕᐅᓯᕐᒥᒃ ᐊᐱᖅᑯᑎᔅᓴᕋ $1.25 ᒥᓕᐊᓐ 
ᐊᑐᕐᓂᐊᕐᕋᑦᑕ ᑕᐃᒃᓱᒧᖓ ᑕᐃᒪᓕ 25-ᐳᓴᖏᑦ 
ᑕᕝᕙᓐᖓᑦ ᖃᓄᑎᒋᐅᑯᐊ ᑭᓱᓪᓚᕆᓐᓂᒃ 
ᓴᓇᔪᒫᓐᓂᐊᖅᑐᑦ ᑕᕝᕙᓂ ᐊᒻᒪ ᖃᖓ 
ᐱᔭᕇᕈᒫᕐᓂᐊᖅᑐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᔅᑕ ᐊᐅᐸᓗᒃᑐᖅ. 
ᓇᓗᓇᐃᕆᐊᕐᓗᒍ $1,250,000 – 25%-ᖑᔪᖅ 
ᑕᕝᕙᓐᖓᑦ ᐱᕙᑦᑕᑎᓐᓂ. ᐱᓕᕆᓂᖅᓴᐅᔪᖅ. 
ᑖᒃᑯᐊᓕ ᖃᓄᑎᒋᐅᒻᒪᖔᑕ ᒥᓂᔅᑕ ᑕᑉᑑᓇᖃᐃ 
ᑭᐅᒋᐊᕈᓐᓇᖅᑕᖓ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐊᐱᕆᔪᒪᖅᑲᐅᔪᖓ 
ᑖᒃᑯᐊ ᐊᖏᔫᑕᐅᓂᖅᓴᓅᓂᕋᖅᑲᐅᒻᒪᒍ. ᖃᖓ 
ᐱᔭᕇᖅᑕᐅᔪᒫᕐᓂᐊᖅᐸ ᐊᒻᒪ ᑭᓱᓕᕆᓂᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ. ᑭᓯᐊᓂ 
ᓇᓗᓇᐃᖅᑐᖅᓯᒪᔪᖅ ᐱᓯᒪᓐᖏᓇᒃᑭᑦ ᒥᓂᔅᑕ 
ᑕᑉᑑᓇ ᑖᔅᓱᒧᖓ ᑭᐅᖁᓂᐊᖅᑲᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᒪᒥᐊᓇᖅ. 
ᑖᓐᓇ ᒪᓕᒐᓕᐅᖅᑎᐅᔪᖅ ᐅᐊᑦᑎᐊᕈ 
ᑭᐅᒃᑲᓐᓂᕈᓐᓇᓛᖅᑕᕋ ᑕᐃᒃᑯᐊ 
ᑐᑭᒋᐊᑦᑎᐊᑲᓐᓂᓚᐅᕐᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ 
ᐊᐱᖅᑯᑎᒋᔪᒪᔭᕋ ᐸᓐᓂᖅᑑᑉ ᒥᔅᓵᓄᑦ ᒥᕝᕕᖓᑕ 
ᖄᓕᖅᑕᐅᑲᓐᓂᕆᐊᖃᕐᓂᐅᓴᔫᔮᖅᑕᖓᓄᑦ 
ᓴᓂᕐᕙᐃᒋᐊᕐᒪᑕ $300,000. ᑖᓐᓇ ᓯᐅᕋᔭᕐᒥᑦ 
ᖄᓕᖅᑕᐅᑲᓐᓂᑐᐃᓐᓇᓂᐊᕐᒪᖔᑦ ᐅᕝᕙᓘᓐᓃᑦ 
ᑕᐃᒃᑯᐊ ᐳᔫᔾᔭᐃᒃᑯᑎᐅᕙᑦᑐᑦ ᐅᖅᓱᐊᓗᕈᔫᔮᖅᑐᑦ 
ᑕᐃᒪᐃᑦᑐᓕᖅᑕᐅᑲᓐᓂᓂᐊᕐᒪᖔᑦ. ᑭᓱᓪᓚᑦᑖᓄᖑᓇ 
ᑐᕌᖓᒪᑦ ᑐᑭᓯᔪᒪᖅᑳᖅᑕᕋᓗᐊᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᖅᑐᒍᓗ ᐋᑕᒥ ᑖᔅᓱᒧᖓ ᐊᐱᕆᒻᒪᑦ 
ᐊᐱᖅᑯᑎᑦᑎᐊᕙᐅᔪᖅ ᐊᒻᒪᓗ ᐸᓂᖅᑑᒨᖅᓯᒪᒐᒪ  

ᑖᓐᓇᓗ ᓄᓇᓕᐅᑉ ᕿᑎᖓᓃᒻᒪᑦ. ᐃᓱᒫᓗᒍᑎᒋᔭᐃᑦ 
ᑖᓐᓇ ᑐᑭᓯᑦᑎᐊᖅᑕᕋ. 
 
ᑕᐃᒪᐃᑦᑐᓂᑦ ᑕᑯᒐᓚᓐᖏᑦᑐᐊᓘᒐᑦᑕ ᓄᓇᓖᑦ 
ᕿᑎᖓᓃᑦᑐᓂᑦ ᑭᓯᐊᓂ ᓇᓗᓇᐃᖅᓯᒪᔪᓂᑦ 
ᐱᓯᒪᓐᖏᓐᓇᒪ. ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᒥᓂᔅᑕ ᑕᑉᑑᓇ ᐊᐱᕆᓂᐊᖅᑕᕋ 
ᑭᐅᔪᓐᓇᓂᐊᕐᒪᖔᖅ ᑭᐅᔪᓐᓇᖏᑉᐸᑦ 
ᑭᐅᓇᓱᑦᑎᐊᓛᕐᒥᔪᒍᑦ ᑕᒪᒃᑯᐊ 
ᖃᓄᐃᑦᑐᓪᓚᕆᐅᒻᒪᖔᑕ ᖃᐅᔨᒋᐊᑦᑎᐊᓚᐅᕐᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑕᐃᒪ ᓯᕿᓐᖑᔭᕗᑦ ᐃᓕᓴᕆᓂᐊᓕᕋᒃᑯ. 
ᑕᐃᒪ ᐱᔭᕇᑦᑎᐊᕐᓂᐊᕋᑦᑕ ᑖᓐᓇ 
ᓄᖅᑲᕈᒪᓂᐊᓕᕋᒪ. ᓂᑯᕕᓐᓂᐊᓕᕆᕗᖓ ᑖᓐᓇ 
ᐱᖁᔭᔅᓴᖅ 28 ᑲᒪᒋᑦᑎᐊᑲᓐᓂᓛᕐᓗᒍ 
ᑲᑎᒪᑐᐃᓐᓇᓕᕈᑦᑕ.  
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᖅᓱᒃᑏ, ᒥᓂᔅᑕ 
ᐲᑕᓴᓐ ᐊᒻᒪ ᐃᑲᔪᖅᑎᖏᑦ ᐃᑲᔪᑲᐃᓐᓇᕈᓐᓇᕈᕕᒋᑦ 
ᐊᓂᕙᓪᓕᐊᑎᓪᓗᒋᑦ. 
 
(ᑐᓵᔨᑎᒍᑦ) ᒫᓐᓇ ᓂᑯᕕᓐᓂᐊᓕᕋᒪ 
ᓄᖅᑲᕆᐊᕈᒪᓕᕐᓗᖓ.  
 
ᐅᖃᖅᑎ: ᑲᑎᒪᔾᔪᑎᓐᓄᑦ ᐅᑎᕐᓗᑕ. ᓈᓴᐅᑎᖓ 
20. ᑲᑎᒪᑐᐃᓐᓇᓕᖅᑎᓪᓗᒋᑦ ᐅᓂᒃᑳᖏᑦ. ᒥᔅᑐ 
ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᖁᑎᑎᑦ 
ᒪᓕᒐᒃᓴᖅ 22, 33 ᐊᒻᒪ 34ᒧᑦ ᐅᓂᒃᑳᕈᒪᓕᖅᑐᑦ 
ᒪᓕᒐᒃᓴᖅ 33 ᐊᒻᒪ 34 ᐱᖓᔪᐊᓐᓂᒃ 
ᐅᖃᓕᒫᖅᑕᐅᔪᓐᓇᖅᓯᒻᒪᑎᒃ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᕈᑕᐅᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 
ᐱᖁᔨᕗᖔᕈᒻᒥᒃ ᓴᖅᑭᔮᖅᑐᖃᕐᒪᑦ. ᐊᐃᑉᐱᖅᑕᐅᕚ? 
ᒥᔅᑐ ᑕᐹᖅᔪᒃ. ᐱᖁᔨᕗᖔᕈᑦ ᓈᒻᒪᒻᒪᑦ, ᓈᒻᒪᓴᖅᑐᑦ 
ᐱᖁᔨᕗᖔᕈᒻᒥᒃ ᐃᓵᒡᓕᑦ. ᓈᒻᒪᒃᓴᓐᖏᑦᑐᓪᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ. 
 
(ᑐᓵᔨᑎᒍᑦ) ᓈᓴᐅᑖ 21. ᒪᓕᒐᒃᓴᓂᑦ ᐅᖃᓕᒫᕐᓂᖅ 
ᐱᖓᔪᐊᓐᓂᒃ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ ᒪᓕᒐᖅᓴᖅ 33, ᒪᓕᒐᖅ 
ᐋᖅᑭᒋᖅᑕᐅᖁᓪᓗᒍ ᐱᑦᑐᐊᕆᐊᖃᕐᓂᕐᒧᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒋᑦ ᐱᖓᔪᐊᓐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ. 
ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ 
33 ᐅᖃᓕᒫᖅᑕᐅᓯᒪᓕᖅᐳᖅ ᐱᖓᔪᐊᓐᓂᒃ 
ᐊᖏᖅᑕᐅᔪᓐᓇᖅᓯᓪᓗᓂᓗ. 
 
ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ 
ᐃᐊᓕᐊᑦ. 
 
ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪ ᓯᕗᓕᖅᑎᓄᑦ 
ᑲᑎᒪᔨᓄᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ ᒪᓕᒐᖅᓴᖅ 34, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᒻᒧᑦ ᐊᒻᒪ 
ᓯᕗᓕᖅᑎᓄᑦ ᑲᑎᒪᔨᓄᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒋᑦ ᐱᖓᔪᐊᓐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪ 
ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 34-ᒥᒃ 
ᐊᖏᖅᑕᐅᔪᓐᓇᖅᓯᓪᓗᓂ. 



ᓇᒡᒐᔾᔭᐅ, ᔫᓂ 7, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᓈᓴᐅᑖ 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᔪᒪᓪᓗᓯ ᖃᐅᑉᐸᑦ ᐅᓪᓛᒃᑯᑦ 
ᑲᑎᒪᓂᖃᓛᕐᒪᑦ 8:30-ᒧᐊᖅᐸᑦ ᓇᓄᒃ ᑲᑎᒪᕕᒻᒥ 
ᐊᒻᒪ ᑲᑎᒪᔨᕋᓛᑦ ᒪᓕᒐᕐᓂᑦ 8:30-ᒥᑦᑕᐅᖅ 
ᐅᓪᓛᒃᑯᑦ ᑲᑎᒪᓛᕐᒥᔪᐃᑦ. 
 
ᑲᑎᒪᔾᔪᑎᒃᓴᐃᑦ ᔫᓂ 8: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 20 

• ᒪᓕᒐᒃᓴᖅ 28 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 36 

• ᓴᖅᑭᑕᐅᔪᖅ ᑎᑎᖅᑲᒃ 13 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 27 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᑎᒪᓂᖅ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 
ᓇᒡᒐᔾᔭᐅᓕᖅᑭᒻᒧᑦ, ᔫᓐ 8, 1:30 ᐅᓐᓄᓴᒃᑯᑦ 
ᑲᑎᒪᒋᐊᓛᕐᒥᔪᒍᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 18:14



 

 

 


